
رووداو – هەولێر
بەپێــی دواییــن راپۆرتی لیژنەی مافی مرۆڤی پەرلەمان كە كۆپییەكی دەســت )رووداو( كەوتــووە، چەندین گەندەڵی و 
پێشێلكاری لە سەرۆكی دەستەی مافی مرۆڤ ئاشكرا بوون. بۆیە لێژنەكە داوای كردووە كە دۆسیەكەی بدرێتە دەستەی 

دەستپاكی و لە سەرۆكی دەستەكەش دووربخرێتەوە.
بە گوێرەی راپۆرتەكە، ســەرۆكی دەســتەكە ئۆتۆمبێلێكی حكومەتی خستووەتە سەر ناوی سكرتێرەكەی. هەروەها 
ســەرۆكی دەســتە حەوت جار خۆی ئیفاد كردووە و تێچووی ئیفادەكانیشــی 68 ملیۆن و 101 هەزار دینار بووە. بۆ 

نۆژەنكردنەوەی نووسینگەكەی خۆیشی 71 ملیۆن و 476 هەزار دیناری سەرف كردووە".
هەر بەپێی راپۆرتەكەی پەرلەمان "زیا پترۆس تەنیا لە ماوەی 10 مانگی یەكەمی 2014دا 30 ملیۆن و 883 
هەزار دیناری بۆ میوانداری، 5 ملیۆن و 540 ملیۆن دیناری بۆ كارتی مۆبایل، 8 ملیۆن و 12 هەزار دیناری 

بۆ جلوبەرگ خەرج كردووە".
شــیرین ئەمین، ســەرۆكی لیژنەی دەستپاكی لە پەرلەمانی كوردستان بە )رووداو(ی راگەیاند: "زیا 
پتــرۆس كە تۆمەتی گەندەڵی لەســەرە، لەهەوڵدایە كوردســتان بەجێبێڵــێ، بەپێی زانیارییەكانم 
رەزامەنــدی وەرگرتووە ســەفەر بكات بــۆ جنێڤ، لەكاتێكدا هەركەســێك گومانی گەندەڵی 
لەســەربێت و دۆســیەكەی لە قۆناغی لێكۆڵینەوەدا بێت، مافی سەفەركردنی نابێت، 
سەرۆكی دەستەی دەستپاكیشم لەم هەوڵە ئاگادار كردووەتەوە".

سەرۆكی دەستەی مافی مرۆڤ سامانی 
گشتی بەهەدەر داوە

عیزەت شابەندەر بۆ )رووداو(:

ئەمریكا و هاوپەیمانەكانی لە پشت 
بەسیاسیكردنی خۆپیشاندانەكانی عێراقن

هاووڵاتییەك سكاڵا 
لەسەر دوو پزیشك 

تۆمار دەكات

8 ئابووری

2 راپۆرتە هەواڵ

12ژنان

13 کۆمەڵایەتی

45

2

بەرهەمی نەوتی كوردستان نزیك 
دەبێتەوە لە 500 هەزار بەرمیل

ئەمساڵ لە هەولێر 
332 كەس بەتۆمەتی 

ساختەكاری گیراون

دوایین رووپێوی:

رێژەی بێكاری لە 
هەرێمی كوردستان 

9 %یە

4 3

3

ڤایرۆسێك هەڕەشە 
لە ژنانی رۆژهەڵات 

دەكات

19

رووداو - هەولێر

سەرۆكی فەرمانگەی پەیوەندییەكانی دەرەوەی حكومەتی 
هەرێمــی كوردســتان، رایگەیاند چەند وڵاتێــك پەیوەندییان 
پێوەكردوون و بەنیازن كونســوڵخانە لە هەرێمی كوردســتان 

بكەنەوە.
سەفین دزەیی كە لە كابینەی رابردوو گوتەبێژی حكومەت 
بوو و لەو كابینەیە پۆستی سەرۆكی فەرمانگەی پەیوەندییەكانی 
دەرەوەی هەرێمی كوردســتانی وەرگرتووە. لە هەڤپەیڤینێكدا 
لەگەڵ )رووداو( دەڵێت "چەند وڵاتێك نیازی خۆیان نیشانداوە 
بۆ كردنەوەی كونسولخانە لە هەولێر، ناتوانم ناوی ئەو وڵاتانەت 
پێ بڵێم، چونكە گفتوگۆیان لەگەڵ ئێمە كردووە و لەگەڵ بەغدا 

دیراسەی دەكەن، ئەو وڵاتانەی باڵیۆزخانەیان لە عێراق هەیە 
دەتوانن لە هەرێم كۆنسوڵخانە بكەنەوە".

ســەبارەت بە زیادكردنــی نوێنەرایەتییەكانــی حكومەتی 
هەرێمی كوردســتان لە دەرەوە، ســەفین دزەیی گوتی: " لە 
داهاتوودا دیراسەیەكی ورد بۆ كردنەوەی چەند نوێنەرایەتییەكی 
نوێ لە چەند وڵاتێك دەكەین كە مومكینە لەڕووی سیاسی و 

ئابوورییەوە لە بەرژەوەندی هەرێمی كوردستان بێ".
ســەفین دزەیی ئاماژە بــە پەیوەندییەكانی نێوان بەغدا و 
هەولێر دەكات و دەڵێت پێش خۆپیشاندانەكانی عێراق گفتوگۆ 
و لێكتێگەیشتنی باش لە نێوان هەردوولا هەبوو " بەڵام ئێستا 
بەهۆی خۆپیشــاندانەكانەوە، مەلەفی هەرێم بە نسبەت بەغدا 

بووەتە بابەتێكی لاوەكی".

رووداو – هەولێر

وا بڕیــارە هەریەك لــە پارتی و یەكێتی و گۆڕان بەڕێوەبەرە 
گشــتییەكان و قائیمقام و بەڕێوەبەری ناحیەكانیان بگۆڕن، بۆ 

ئەوەش چاوەڕێن كابینەی وزاریی حكومەت تەواو بێ.
ئومێد خۆشــناو، ســەرۆكی فراكسیۆنی پارتی لە پەرلەمانی 
كوردســتان لەوبــارەوە بــە )رووداو(ی راگەیانــد: "هەموو ئەو 
كەســانەی ماوەیەكــی زۆرە لە یــەك پۆســتدان، دەگۆڕدرێن و 
كەسانی دیكە لە شوێنیان دادەنرێن". بەڵام ئومێد خۆشناو كاتی 
گۆڕانكارییــەكان دەبەســتێتەوە بە دانانی بریــكاری وەزیرەكان 
"دواتر بەڕێوەبەرە گشتییەكان، قائیمقام و بەڕێوەبەری ناحیەكان 

دەگۆڕدرێن".
هەروەها ئازاد حەمەئەمین، سەرۆكی ئەنجوومەنی پارێزگای 

ســلێمانی كــە یەكێتییــە، دەڵێــت: "یەكێتی لــە بەرنامەیدایە 
گۆڕانــكاری لــە تەواوی ئەو پۆســتانەی لە كابینەی پێشــووی 
حكومەت دانراون بكات، بە حكومەتی لۆكاڵیشەوە، سیڤییەكی 
زۆریــش پێشــكەش كــراوە و ئێســتا لای تیمــی یەكێتییە لە 

حكومەت".
بزووتنەوەی گۆڕانیش نیازی گۆڕینی بەڕێوەبەرەكانی هەیە. 
رزگار محەممەد، ئەندامی پەرلەمانی كوردســتان لە فراكسیۆنی 
گۆڕان بە )رووداو(ی گوت: "رۆژی 2019/11/10 لەگەڵ سەرۆكی 
فراكســیۆن ســەردانی بەڕێوەبەرەكانــی گۆڕانمان لە ســنووری 
گەرمیان كرد، ئامانجەكەشمان هەڵسەنگاندنی كارەكانیان بوو". 
گوتیشی "بەدڵنیاییەوە ئەوانەی كەمتەرخەمن لە پۆستەكانیان 

لادەدرێن، واتا ئێمەش گۆڕانكاری لە پۆستەكاندا دەكەین".

پارتی و یەكێتی و گۆڕان
بەڕێوەبەر و قائیقامەكانیان دەگۆڕن چەند وڵاتێك بەنیازی كردنەوەی 

كونسوڵخانەن لە هەولێر

سەفین دزەیی، بۆ )رووداو(:

بەپێی راپۆرتێكی پەرلەمان:

زریان رۆژهەڵاتی:

ئێران و خۆپیشاندانەكانی 
عێراق 

بەپێی رووپێوی ناوەندێكی جیهانی:

نەوتی كێڵگەی ئەترۆش و خورمەڵە، قەرەبووی 
كەمبوونەوەی نەوتی تەقتەق و تاوكێكیان كردووەتەوە

تاوەكو كۆتایی ئەمساڵ ئاستی بەرهەمهێنانی نەوتی 
كوردستان دەگاتە 490 هەزار بەرمیل لە رۆژێكدا

ئاستی بەرهەمهێنانی نەوت لە كێڵگەی تەقتەق لە 
116 هەزار بەرمیلەوە بۆ 11 هەزار دابەزیوە

مونیرە قازی محەممەد بۆ )رووداو(: پشکۆ نەجمەدین:

دەوڵەمەندەكانی سابڵاغ ئامادە نەبوون 
پارەی پارێزەر بۆ قازی محەممەد بدەن 

»ئەزموون و یاد«م لەژێر کاریگەریی 
ستایلی ئیزابیل ئەلێندی گێڕاوەتەوە

4 ئەدەب و کولتوور

كوردێك لە نێو پارتی
كاری بەریتانیادا مشتومڕ دەنێتەوە

لە زاخۆ كەسێك بە 10 گوللە دەكوژرێتراپۆرتە هەواڵ
رووداو - زاخۆ

بەڕێوەبەرایەتیی پۆلیسی پارێزگای دهۆك رایدەگەیێنێ بەهۆی دروستبوونی كێشەیەكی كۆمەڵایەتی لەنێوان دوو كەسدا لە قەزای زاخۆ، كەسێكی تەمەن 32 ساڵ بەگوللە 
كوژرا.هێمن سلێمان، بەرپرسی پەیوەندی و راگەیاندنەكانی پارێزگای دهۆك بە )رووداو(ی رایگەیاند "لە گەڕەكی ئاشتی لە زاخۆ رووداوەكە روویداوە و ئەنجامدەری تاوانەكە لەلایەن 

پۆلیسەوە دەستنیشانكراوە، بەڵام تاوەكو ئێستا دەستگیرنەكراوە. هەروەها ئەمیر عەلی، بەرپرسی راگەیاندنی تەندروستی زاخۆ بە )رووداو(ی راگەیاند، دوای گەیاندنی تەرمی ئەو 
كەسە بە پزیشكی دادوەری دەركەوتووە كە شوێنەواری 10 گوللە بە جەستەیەوە دیاربوو.

شكار ئەحمەد
رووداو - هەولێر

پەرلەمانی كوردستان لێژنەیەك بۆ بەدواداچوونی 
كارەكانی سەرۆكی دەســتەی مافی مرۆڤی هەرێمی 
كوردستان پێكدێنێ، لێژنەكە تۆمەتباری كردووە بە 

بەهەدەردانی سامانی گشتی و جێبەجێنەكردنی
فەرمانی ســەرۆكایەتی پەرلەمــان و دادگا، بۆیە 

داوای كردووە دەسەڵاتەكانی لێوەربگیرێتەوە.
بەپێــی دواییــن راپۆرتــی لیژنەی مافــی مرۆڤی 
پەرلەمان كە كۆپییەكی دەســت )رووداو( كەوتووە، 
چەندیــن گەندەڵــی و پێشــێلكاری لــە ســەرۆكی 
دەســتەكە ئاشــكرا بــوون. لەوانەش ســەندنەوەی 
دەســەڵات لە بەڕێوەبەری گشتی كارگێڕی و دارایی 

لەلایەن سەرۆكی دەستەكە.
بەپێی راپۆرتەكە، زیا پترۆس بە فەرمانی كارگێڕیی 
ژمارە 22 لە 2018/3/1 سەرجەم دەسەڵاتەكانی لە 
عەبدوڵــا عەبدولكەریم وەرگرتووەتــەوە، بەبیانووی 

ئەوەی دەرچووی بەشــی كیمیایە و كارەكەی لەگەڵ 
پسپۆڕییەكەی ناگونجێ، بەڵام دەركەوتووە سەرۆكی 
دەســتە خۆیشــی دەرچووی بەشــی فیزیایە، بۆیە 
دادگای كارگێڕی لە 2018/7/8 بڕیاری داوە فەرمانی 

ســەندنەوەی دەســەڵات لە عەبدوڵــا عەبدولكەریم 
هەڵبوەشێنێتەوە و دەسەڵاتەكانی بۆ بگێڕدرێتەوە، 

بەڵام سەرۆكی دەستە ئەوەی جێبەجێ نەكردووە.
كێشــەی نێوان سەرۆكی دەســتە و بەڕێوەبەری 
گشتی كارگێڕی و دارایی دەستەكە بۆ ساڵی 2013 
دەگەڕێتــەوە. كاتێــك ســەرۆكی دەســتەكە داوای 
لێكردووە نووسراوی دامەزراندن بۆ 25 كەس بكات كە 
ســەرۆكی دەستە بەدەر لە رێنماییەكان ناوەكانی بۆ 
ناردووە، بەڵام ناوبراو رەزامەندی لەسەر نووسراوەكە 
نەداوە، دواتر ســەرۆكی دەســتە 15 كەســی لەوانە 
دامەزراندووە، جارێكی دیكە نووسراوەكەی ئاراستەی 
دیوان كردووە بۆ فەرمانی دەستبەكاربوونیان، بەڵام 
دووبــارە بەڕێوەبەری گشــتی رازی نەبووە، بۆیە زیا 
پترۆس لە نووســینگەی تایبەتــی خۆیەوە فەرمانی 

دەستبەكاربوونی بۆ دەركردوون.
كێشــەی نێوان سەرۆكی دەستەكە و بەڕێوەبەرە 
گشــتییەكە پەردەی لەسەر چەند دۆسیە و زانیاریی 
دیكــەش هەڵداوەتــەوە كــە لیژنەكــەی پەرلەمــان 

بەدواداچوونیان بۆ كردووە، بەشێكیان پەیوەندییان 
بــە ســامانی گشــتییەوە هەیــە. لــە راپۆرتەكــەدا 
هاتووە: "سەرۆكی دەستە بە بڕیاری سەرۆكوەزیران 
ئۆتۆمبێلێكــی )لاندگــرۆزەری( بۆ كــڕدراوە، بەڵام 
ئۆتۆمبێلەكەی بەناوی سكرتێرەكەی كردووە كە برای 
ژنەكەیەتی. هەروەها ســەرۆكی دەســتە حەوت جار 
خۆی ئیفــاد كردووە و تێچووی ئیفادەكانیشــی 68 
ملیــۆن و 101 هەزار دینار بووە. بۆ نۆژەنكردنەوەی 
نووســینگەكەی خۆیشــی 71 ملیــۆن و 476 هەزار 

دیناری سەرف كردووە".
هــەر بەپێی راپۆرتەكە: "دەســتەی مافی مرۆڤ 
بە هــاوكاری )رێكخراوی ئێزدی بــۆ بەبەڵگەكردن( 
راپۆرتێكیان لەبارەی رەوشــی كچانی ئێزدی ئامادە 
كردووە، ســەرۆكی دەستەكە بۆ تێچووی راپۆرتەكە 
9 ملیــۆن دیناری لە نووســینگەی ســەرۆكوەزیران 
وەرگرتووە، بەڵام كتێبەكە لەسەر ئەركی رێكخراوەكە 

چاپكراوە.
لە 2013/12/12 ســەرۆكی دەستەكە 80 ملیۆن 

و 600 هەزار دیناری بۆ فەرهەنگی نابیستان خەرج 
كــردووە. بەپێــی ئــەو بەڵگانــەی دەســت لیژنەكە 
كەوتــوون، هەریەكــە لــە بەڕێوەبــەری راگەیاندن، 
لێپرسراوی كۆگای دەستەكە واژۆیان لەسەر كردووە 
و لەلایەن یاریدەدەری بەڕێوەبەری گشــتی كارگێڕی 
و دارایــی پەســەندكراوە، بەڵام بەپێی یاداشــتێكی 
كارگێڕی و دارایی دەســتەكە، تاوەكــو 2014/4/6 
فەرهەنگەكــە چــاپ نەكــراوە، دواتــر بەرپرســی 
راگەیاندنی دەستەكە هەڵهاتووە، پاش ئەوەی گوشار 
لەســەر دەستەكە درووستبووە، بە گەڕاندنەوەی 38 

ملیۆن دینار كێشەكە چارەسەر كراوە.
 هەروەهــا بەپێــی راپۆرتەكــەی پەرلەمــان "زیا 
پترۆس تەنیا لە ماوەی 10 مانگی یەكەمی 2014دا 
30 ملیــۆن و 883 هــەزار دیناری بــۆ میوانداری، 5 
ملیــۆن و 540 ملیــۆن دینــاری بۆ كارتــی مۆبایل، 
8 ملیــۆن و 12 هــەزار دیناری بــۆ جلوبەرگ خەرج 

كردووە".
لێژنــەی پەرلەمان لە كۆتایــی راپۆرتەكە داوایان 

سەرۆكی دەستەی 
مافی مرۆڤ بەنیازە 

لە كوردستان 
هەڵبێت 

پەرلەمانتارێك

بەپێی راپۆرتێكی پەرلەمان:

سەرۆكی دەستەی مافی مرۆڤ سامانی 
گشتی بەهەدەر داوە

لە ماوەی 10 مانگدا 45 ملیۆن دیناری بۆ میوانداری و كارتی مۆبایل و جلوبەرگی خۆی خەرج كردووە

ناسر عەلی 
رووداو - مۆمبای

لەنێــو هۆڵەكەدا 12 كــەس چاوەڕێی وەرگرتنی 
خەڵاتیــان دەكــرد، هــەر یەكێكیــان چیرۆكێكــی 
هەبــوو، بــەڵام چیرۆكــی ئیمــان عەبدوڵــا، كچــە 
رزگاربووی دەســتی داعش، لە هی هەموویان زۆرتر 
ســەرنجی ئامادەبووانی راكێشا و زۆربەی میدیاكانی 

هیندوستانیشی بەخۆیەوە سەرقاڵ كرد.
رۆژی 2019/11/3 رێوڕەسمی بەخشینی خەڵاتی 
دایكە تێرێزا بۆ ئاشــتی و یەكســانی و دادپەروەریی 
كۆمەڵایەتــی لــە شــاری مۆمبــای لە هیندوســتان 
بەڕێوەچــوو. نووســینگەی رزگاركردنــی رفێنراوانی 
دەســتی داعــش، یەكێك بوو لــە خەڵاتكــراوەكان 
كــە ئیمــان عەبدوڵڵا بەناوی نووســینگەكە خەڵاتی 

رێزلێنانەكەی وەرگرت.
لە نێو هۆڵی بەخشــینی خەڵاتەكان، میوانەكان 
زوو زوو لــە ئیمــان نزیك دەبوونەوە، ئیمان دەڵێت: 
"ئەوان زۆرتر پرســیاریان دەربارەی ئەوە لێ دەكردم 
كە داعش چی بەسەرهێنام؟ ئایا كەسانی وەكو تۆ تا 

ئێستاش لەدەستی داعشدا ماون؟". 
خەڵاتی دایكە تێرێزا لە ساڵی 2005ەوە لەلایەن 
دەزگای هارمونــی فاوندەیشــن لــە هیندوســتان، 
دەدرێتە ئەو كەس و دەزگایانەی رۆڵیان لە ئاشــتی 
و پێكەوەژیان و دادپەروەریی كۆمەڵایەتیدا هەبووە. 
تاوەكو ئێســتاش نزیكەی 130 كەس لەسەر ئاستی 
نێودەوڵەتی و نێوخۆی هیندوستان، ئەو خەڵاتەیان 

وەرگرتووە.
ئەمســاڵ  لایەنانــەی  و  كەســایەتی   12 لــەو 
خەڵاتەكەیــان وەرگــرت، ئیمــان عەبدوڵــا دوایین 

ئامادەبــووان  بــۆ  خــۆی  چیرۆكــی  بــوو  كــەس 
گێڕایــەوە. ئەو دەڵێت: "هەر زوو سەرپەرشــتیارانی 
مەراسیمەكە پێیانگوتم چیرۆكی تۆ دەخەینە كۆتایی 
مەراســیمەكە، چونكــە زۆربــەی بەشــداربووان لــە 

رێگەی وێبســایتەكەمانەوە دەزانن تۆ بەسەرهاتێكی 
سەرنجڕاكێشــت هەیــە، بۆیە دەمانــەوێ میوانەكان 

تاوەكو كۆتایی مەراسیمەكە لێرە بمێننەوە".
ئیمــان دەڵێت كاتێك بەســەرهاتی رفاندن و بە 

كەنیزەككردنــی لەلایەن داعشــەوە بــۆ ئامادەبووان 
گێڕایەوە، هەندێكیان دەستیان بە گریان كرد.

ئیمــان پێنــج رۆژ لە هیندوســتان مایــەوە، ئەو 
دەڵێــت زۆربەی كاتەكەی بە هەڤپەیڤین و كۆنگرەی 
رۆژنامەڤانی بەسەربرد، زۆربەی میدیاكانی هیندوستان 
دەیانویست چیرۆكی ئیمان بە تەواوی بزانن، ئەویش 

ئەوەی بە بیری مابوو بۆی باس گێڕانەوە.
ئیمان، لە ســێی ئابی 2014 كە ئەوكات تەمەنی 
13 ســاڵ بوو، لەگەڵ دایك و باوكی و دوو خوشــك 
و دوو برای، لە گوندی تەلقەســەبی سەر بە شنگال 
لەلایەن چەكدارانی داعشــەوە رفێنران. دوای 10 رۆژ 
دایك و باوكی لێ جیاكرابوونەوە. ئەوكاتەشی لەلای 
چەكدارانی داعش بووە، ســێ جار كڕین و فرۆشتنی 

پێكرابوو.
ئیمان كە 15 مانگ لەلای چەكدارانی داعش بووە، 
دەڵێت: "یەكەمجار منیان بە كەسێك فرۆشت بەناوی 
ئەبوو عەلی كە تەمەنی 42 ســاڵ بوو، دەستدرێژی 
كردە سەرم، پاشان بە دوو كەسی دیكەیان فرۆشتم. 
ئەوەی ســێیەمیان مەرجێكی بــۆ دانام، ئەگەر 100 

ئایەتی قورئان لەبەر بكەم، ئازادم دەكات". 
ئیمان توانیبووی لە ماوەی چوار مانگدا داواكاری 
ئەو ئەندامەی داعش جێبەجێ بكات كە پزیشكێكی 

ناسراوی مووسڵ بووە، ئەویش بەڵێنەكەی خۆی بۆ 
ئیمان بردبووە سەر و ئەوی رادەستی دایك و باوكی 

كردبووەوە كە ئەوكات لە تەلعەفەر بوون. 
ئیمــان دەڵێت: "ئەو پزیشــكەی داعش كە منی 
تەسلیمی دایكم و باوكم كردەوە، پێیگوتن كچەكەتان 
بووەتە موسوڵمانێكی بە تەقوا، بۆیە ئازادمان كرد". 
دوای ســاڵێك و ســێ مانگ، ئیمان لەگەڵ دایكی و 
باوكی و خوشــك و براكانی لە رێگەی نووســینگەی 

ئازادكردنی رفێنراوان گەیەنرایەوە شاری دهۆك. 
بــە خەیاڵی ئیمانــدا نەهاتووە رۆژێــك لە رۆژان 
چیرۆكــی رفاندنەكــەی لە لایــەن چەكدارانی داعش 
بە جیهاندا بڵاوببێتــەوە و خەڵاتێكی نێودەوڵەتیش 

وەربگرێ.
ئیمان ئەوكاتەی لە هیندوستان گەڕایەوە، دایكی 
و باوكی لەبەردەم خێوەتەكەیان لە كەمپی شاریا بۆ 

پێشوازی لە كچەیان وەستابوون.
عەبدوڵڵا ئیلیاس، باوكی ئیمان دەڵێت: "یەكێك 
لەو هۆكارانەی كە ئێمە كەوتینە دەســت چەكدارانی 
داعش، كچەكەم بوو، چونكە دەترسام نەتوانێ لەگەڵ 
ئێمە رابكات. كاتێكیش لەلای چەكدارانی داعش بوو، 
دووجار هەوڵی رزگاركردنیم دا، خەریك بوو لەســەر 

ئەوە بكوژرێم".

ئەو كچە ئێزدییەی خەڵاتی دایكە تێرێزای وەرگرت:

مەرجی ئازادكردنم ئەزبەركردنی 100 ئایەتی قورئان بوو
لەكاتی گێڕانەوەی چیرۆكەكەم 

ئامادەبووانم بینی دەگریان

 ئیمان تەمەنی 13 ساڵ بوو كاتێك لەلایەن چەكدارانی داعشەوە رفێنرا

 لە هەر 300 هەزار كەس، كەسێك تووشی ئەو نەخۆشییەی فورات دەبێت

ناسر عەلی
رووداو - دهۆك

چوار ســاڵ لەمەوبــەر، جەمال ئەحمــەد، كوڕە 
تەمەن ســێ ســاڵانەكەی دەباتە لای پزیشــكێك لە 
هەولێر، دوای هەشت مانگ لە وەرگرتنی چارەسەری، 
پزیشــكەكە بڕیــاری نەشــتەرگەری بــۆ منداڵەكەی 
جەمــال دەدات، بــەڵام منداڵەكە كە تا ئێســتا دوو 
جار نەشــتەرگەری بۆ كراوە، رەوشی خراپتر بووە. 
بڵاوكردنەوەی ڤیدیۆیەك لەلایەن باوكی منداڵەكەوە، 
لێژنــە و لێژنــەكاری بــەدوادا هــات. ئێســتا باوكی 
منداڵەكە سكاڵای لەسەر دوو پزیشك تۆمار كردووە.
جەمال ئەحمەد، دانیشــتووی ناحیەی قەسرۆكی 
ســەر بەقەزای شــێخان، چیرۆكی نەخۆشــییەكەی 
فوراتی كوڕی بۆ )رووداو( گێڕایەوە و گوتی: "چوار 
ســاڵ لەمەوبەر كە ئەوكات فــورات تەمەنی نزیكەی 
ســێ ســاڵ بوو، هەســتی بە ئــازار دەكــرد لە نێو 
ســكی. ئێمەش بردمان بۆ لای پزیشــكێكی تایبەت 
لە شــاری هەولێر بەناوی )ه.ش(، پزیشكەكە چەند 
پشــكنینێكی بۆ كرد و گوتی تووشی ئیفلیجبوونی 
قۆڵۆن بووە، هەشــت مانگ لەسەر یەك چارەسەری 
پێداین، بەڵام تەندروستیی كوڕەكەم رۆژ لە دوای رۆژ 

خراپتر دەبوو".
كاتێك دەرمــان چارەســەری دەردەكەی فوراتی 
نەكــرد، پزیشــك بڕیاری نەشــتەرگەری بــۆ دابوو. 
جەمال دەڵێت: "ســاڵی 2016 نەشــتەرگەریمان بۆ 
فــورات كرد، 70 ســەنتیمەتری لــە ریخۆڵەی بری، 

كەچی پزیشــك دەڵێت فورات تووشــی ئیفلیجبونی 
كۆڵۆن نەبووە، كەواتە هەشت مانگ بە هەڵە دەرمانی 

پێدرابوو".
بە گوتەی باوكی فورات، نەشتەرگەرییەكە هیچی 
لە دۆخی تەندروســتیی كوڕەكــەی نەگۆڕی. جەمال 
دەڵێــت "فوراتمان بــردە بەغدا، تــاران و ئەنقەرە، 
هەموو پزیشكەكان گوتیان بەهۆی ئەوەی ریخۆڵەی 

زۆر بڕاوە، ناتوانین نەشتەرگەری بۆ بكەین".
لە كۆتایی ساڵی 2018 جەمال كوڕەكەی دەباتە 
لای پزیشكێك لە دهۆك بەناوی )ق.م(. پزیشكەكە 
دەڵێت: نەخۆشــییەكەی فورات چارەسەری هەیە و 
پێویستی بە نەشتەرگەرییە، بۆیە لە پێنجی شوباتی 

ئەمساڵ، نەشتەرگەریی دووەم بۆ فورات دەكرێ.
بەڵام ئەو نەشــتەرگەرییەش نەبووە فریادەڕەسی 
فــورات. باوكــی فــورات دەڵێــت: "رەوشــی فورات 
رۆژ بــە رۆژ خراپتــر دەبــوو، دوو مانــگ لەمەوبــەر 

نەشتەرگەرییەكی دیكەشمان بۆ كرد، بەڵام هەر چاك 
نەبوو".

باوكــی فورات لەبــەر ئازار و گریانــی كوڕەكەی 
بەردەوام بە رێگەی نەخۆشــخانەوەیە، ئەو گلەیی لە 
پزیشكانی نەخۆشخانەكان هەیە و دەڵێت: "لە جیاتی 
ئەوەی چارەســەری دەردی كوڕەكەم بكەن، زۆرجار 
بێڕێزیم بەرامبەر دەكەن، بە تایبەتی ئەو پزیشكەی 

لە دهۆك نەشتەرگەری بۆ فورات كرد".
باوكی فورات لە دادگای هەولێر و دهۆك، سكاڵای 
لەسەر دوو پزیشك تۆمار كردووە. ئەو دەڵێت: "10 
مانگ لەمەوبەر لە دادگای هەولێر سكاڵام لەسەر ئەو 
پزیشــكە تۆمار كرد كە یەكەمجار نەشــتەرگەری بۆ 
كوڕەكــەم كرد و 70 ســانتیمەتر لە ریخۆڵەی بڕی. 
مانگێك لەمەوبەریش ســكاڵام لەســەر پزیشكەكەی 
دهــۆك تۆمار كرد". بــەڵام دەڵێت: "پزیشــكەكەی 
دهۆك هەڕەشــەم لێدەكات و دەڵێت ئەگەر سكاڵاكە 

نەكشێنیتەوە، چیدی دەرمان نادەمە كوڕەكەت".
ئێستا بەڕێوەبەرایەتی گشتیی تەندروستیی دهۆك 
لێژنەیەكــی لێكۆڵینەوەی پێكهێنــاوە. بەڵام باوكی 
فــورات لــەو باوەڕەدا نییە ئــەو لێژنەیە بتوانێ هیچ 
لــە ئــازاری كوڕەكەی و دەردی ئــەو كەم بكاتەوە و 
دەڵێت "پزیشــكەكان لەبەر خاتری كوڕی من پشتی 

یەكدی بەرنادەن".
د.نزار بەكر، بەڕێوەبەری نەخوشــخانەی هیڤیی 
منداڵان لە دهۆك دەڵێت: "ئەو منداڵە نەخۆشییەكی 
دەگمەنی هەیە، لە هەر 300 هەزار كەس، یەك كەس 
تووشــی دەبێ. ئەو نەخۆشــەش تاوەكو ئێستا دوو 

نەشتەرگەری بۆ كراوە".
د.نزار ئاماژەی بەوەدا كە ئێســتا دۆســیەی ئەو 
منداڵــە لــەلای ئەوانــە، ئەوانیــش لێژنەیەكیــان لە 
پزیشــكانی پســپۆڕ پێكهێنــاوە بــۆ بەدواداچوونی 
دۆسیەكە و لێژنەكەش دەستی بە كارەكانی كردووە.
بە گوتەی جەمال ئەحمەد، چارەسەری كوڕەكەی 
لــە ئەڵمانیایە، بەڵام توانــای دارایی نییە بیبات بۆ 
ئەڵمانیا، چونكە ئەوەی هەیبووە لە نەشتەرگەری و 

كڕینی دەرمان بۆ كوڕەكەی خەرجی كردووە.

كــردووە "بەهــۆی بەهەدەردانی ســامانی گشــتی و 
پێشــێلكردنی فەرمانــی ســەرۆكایەتی پەرلەمان و 
جێبەجێنەكردنی فەرمانی دادگا، خراپ بەكارهێنانی 
دەسەڵاتەكانی بۆ بەرژەوەندیی تایبەت، دۆسیەكەی 
ئاراســتەی دەستەی دەســتپاكی بكرێ و بەزووترین 

كات رووبەڕووی دادگا بكرێتەوە و سزا بدرێ".
پێشــنیار  چوارەمــی  و  ســێیەم  خاڵــی  لــە 
"دوای  دەڵــێ:  لیژنەكــە  راسپاردەكانیشــدا،  و 
ســەرچاوەی  دەركــەوت  بۆمــان  بەدواداچوونمــان 
دروســتبوونی بەشێكی كێشــەكان دوو فەرمانبەری 
بەڕێوەبــەری  و  راوێژكارێــك  كــە  دەســتەكەن، 
نووســینگەی ســەرۆكی دەســتەن، پێویســتە لــە 
دەســتەكە دووربخرێنــەوە. پێویستیشــە قەرەبووی 
مەعنــەوی بەڕێوەبەری گشــتی كارگێــڕی و دارایی 
دەســتەكە بكرێتەوە، بە سەرجەم دەسەڵاتەكانیەوە 
بگەڕێتــەوە ســەر كارەكەی، چونكە رێگــر بووە لە 

گەندەڵی لەلایەن سەرۆكی دەستە".
)رووداو( پەیوەنــدی بــە یەكێك لەو كەســانەوە 
كــرد كــە لیژنەكە بــە ســەرچاوەی درووســتبوونی 
كێشەكانیان دەزانن، ئەو كە نەیویست ناوی بهێنرێت 
بە )رووداو(ی گوت: "رۆژی 2019/11/3 لیژنەیەكی 
دەستەی دەستپاكی سەردانی كردین و لێكۆڵینەوە لە 
دۆســیەكە دەكەن، دوای لێكۆڵینەوە وەڵامی هەموو 

لایەك دەدەینەوە".
شــیرین ئەمین، ســەرۆكی لیژنەی دەستپاكی لە 
پەرلەمانی كوردســتان بە )رووداو(ی راگەیاند: "زیا 
پتــرۆس كە تۆمەتی گەندەڵی لەســەرە، لەهەوڵدایە 
زانیارییەكانــم  بەپێــی  بەجێبێڵــێ،  كوردســتان 
رەزامەنــدی وەرگرتــووە ســەفەر بــكات بۆ جنێڤ، 
لەكاتێكدا هەركەســێك گومانی گەندەڵی لەسەربێت 
و دۆســیەكەی لە قۆناغــی لێكۆڵینەوەدا بێت، مافی 
سەفەركردنی نابێت، سەرۆكی دەستەی دەستپاكیشم 

لەم هەوڵە ئاگادار كردووەتەوە".
رووداو چەنــد جارێــك پەیوەندی بە زیا پترۆس، 
ســەرۆكی دەستەی سەربەخۆی مافی مرۆڤەوە كرد، 

بەڵام وەڵامی پەیوەندییەكانی نەدایەوە.

هاووڵاتییەك سكاڵا لەسەر دوو پزیشك تۆمار دەكات
سێ نەشتەرگەرییان بۆ كوڕەكەی كردووە

پزیشكەكانی تاران 
و ئەنقەرە و بەغدا 

گوتیان ناتوانین 
نەشتەرگەری بۆ 

بكەین، پزیشكێكی 
دهۆك بۆی كرد

باوكی فورات

لێژنەمان بۆ 
كێشەكەی فورات 

پێكهێناوە
تەندروستیی دهۆك

گەرمیانیــش كــە لەلایــەن كۆمپانیــای گازپــرۆم 
بەڕێوەدەبرێت، ئاستی بەرهەمهێنان لەمساڵدا زیادی 

كردووە.
ناوەنــدی میــس پێشــبینی دەكات گەورەترین 
بەرزبوونــەوەكان لــە ســاڵی 2020 لــە ئاســتی 
بەرهەمهێنانی نەوت لە كێڵگەكانی گەرمیان، هەولێر 
و كێڵگەی سەرسەنگ رووبدەن كە لەلایەن كۆمپانیای 
HKN ی ئەمریكی بەڕێوەدەبرێت. ناوەندەكە دەڵێت 
نابێت پێنــج كێڵگەكەی كۆمپانیای رۆســنەفتیش 
لەبەرچاو نەگیرێن بەو پێیــەی كۆمپانیاكە بڕیاری 
داوە لە ساڵی داهاتووەوە دەست بە بەرهەمهێنانی 

نەوت بكات.

رووداو: ئێســتا كارەكانــی فەرمانگەكەتان چۆن 
بەڕێوە دەچێت؟

سەفین دزەیی: تا ئێستا بەتەواوی نەكەوتووینەتە 
ســەر ســكە، ئەویش بەهۆی ئەوەی ئێمە سەرقاڵی 
رووداوەكانــی بەغــدا و ســووریاین و بــە تــەواوی 

نەپەرژاوینەتە سەر كارەكانی خۆمان.
رووداو: باسی خۆپیشاندانەكانی عێراقت كرد، هیچ 

كاریگەرییەكی لەسەر هەرێمی كوردستان هەبووە؟
ســەفین دزەیی: كاریگەری راستەوخۆی نەبووە، 
بــەڵام لەڕووی دەروونییەوە بەدڵنیاییەوە كوشــتن و 
برینداربوونــی ئەو هەموو خەڵكە كاریگەری هەبووە. 
ئاژاوە و ناشــەفافیەتێك هەیــە نازانرێ دۆخی بەغدا 
بەرەو كوێ دەچێ. حكومەتی هەرێمی كوردستان لە 
سەرەتاوە پشتگیریی خۆی بۆ عادل عەبدولمەهدی، 
ســەرۆكوەزیرانی عێــراق دەربڕیوە، لــە هەمانكاتدا 
پشــتگیری لە داواكاریی خۆپیشاندەرانیش كردووە، 
بەڵام نەك بەو توندوتیژیەی لەلایەن هێزە ئەمنییەكان 
و هەندێــك لــە خۆپیشــاندەرانیش دەكرێن، چونكە 
بەداخــەوە پێدەچێت لە هەندێ شــوێن بارودۆخەكە 
راســتەقینەكەی  لایەنــە  و  كرابێــت  ئیســتغلال 
خۆپیشــاندەران ون بووبێــت، بەدڵنیاییــەوە ئەگەر 
بارودۆخەكــە ئاڵۆزبێــت كاریگەری لەســەر هەرێمی 
كوردســتانیش دەبێ، چونكە گفتوگۆیەكی جدی لە 
نێــوان هەولێر و بەغــدا هەبوو بۆ چارەســەركردنی 

كۆمەڵێك مەلەف، یەك لەوانە بابەتی بودجە.
رووداو: زیاتــر لــە مانگێكــە شــاندی هەرێمــی 
كوردستان ئامادەیە سەردانی بەغدا بكات، دواكەوتنی 
ســەردانەكە پەیوەنــدی بــەم بارودۆخەی ئێســتاوە 

هەیە؟
ســەفین دزەیی: لە كۆتایی مانگی نۆی ئەمساڵ 
دیار بوو كە لێكتێگەیشتنێكی باش لە نێوان هەولێر 
و بەغــدا هەیــە بۆ گەیشــتن بە هەندێــك میكانیزم 
بۆ چارەســەركردنی كێشــەكان، بــەڵام بەهۆی ئەو 
خۆپیشــاندانانەوە ئەولەویەت لە بەغدا گۆڕا، ئێستا 
تەركیز لەســەر ئــەو رووداوانەیە، بە نســبەت بەغدا 

مەلەفی هەرێم بووەتە بابەتێكی لاوەكی.

رووداو: هەرێمی كوردستان ژمارەیەك نوێنەرایەتی 
لــە دەرەوە هەیــە، بەرنامــەی گۆڕینــی نوێنەرانــی 

حكومەتتان هەیە؟
سەفین دزەیی: بەو جۆرە نییە كە بڵێین كابینە 
گــۆڕا ئەوانیش دەگۆڕێن، نوێنــەرەكان لە كارەكانی 
خۆیــان بەردەوام دەبن تا ئەو كاتەی بڕیارێكی دیكە 
دەدرێــت، بەڵام دەبێت ئــەوەش بزانین نوێنەرایەتی 
وەك ســلكی دیبلۆماسی وڵاتانی سەربەخۆ و خاوەن 
كیان نییە كە بتوانین لە هەرێمەوە باڵیۆزێك بنێرین. 
بۆ نموونە كە بەغدا باڵیۆزی نوێی بنێرێتە بەریتانیا 
لەڕووی ئیقامەی كار و ڤیزەی كار كێشەی نییە، بەڵام 
ئێمە ناتوانین كادرێك لە فەرمانگەی پەیوەندییەكانی 
دەرەوە بنێرین ببێتە نوێنەر لە لەندەن یان واشنتن، 
بۆیە بەردەوام پشــت بەو خەڵكانە دەبەستین كە لە 
دەرەوەن و رەگەزنامــەی ئەو وڵاتەیان هەیە و لەوێ 
دەژین و كێشــەیان نییە. بە پلەی یەكیش كادیرانی 
حیزبــی، چونكە ئاســتی نوێنەرایەتییــەكان لە نێو 

حیزبەكاندا بە پشكە.
حكومــەت  بەشــداربووەكانی  حیزبــە  رووداو: 
بەركەوتەی خۆیان هەیە لە نوێنەرایەتییەكان، كەی 

پێیاندەدرێ؟
ســەفین دزەیی: لە كاتی رێككەوتنی پێكهێنانی 
حكومەت باسی نوێنەرایەتییەكانیش كراوە، بەڵام تا 

ئێستا گفتوگۆی لەسەر نەكراوە. 
رووداو: كونسوڵخانەی نوێ لە هەرێمی كوردستان 

دەكرێنەوە؟
ســەفین دزەیــی: چەنــد وڵاتێك نیــازی خۆیان 
نیشانداوە و ئەو بابەتەیان باس كردووە، ناتوانم ناوی 
ئــەو وڵاتانەت پێ بڵێم، چونكــە گفتوگۆیان لەگەڵ 
ئێمە كردووە و لەگەڵ بەغدا دیراســەی دەكەن، ئەو 
وڵاتانەی باڵیۆزخانەیان لــە عێراق هەیە دەتوانن لە 

هەرێم كۆنسوڵخانە بكەنەوە.
رووداو: بــاس لــەوە دەكــرێ كــە قەتــەر نیازی 
كردنەوەی كونســوڵخانەی لە هەرێم هەیە؟ تا چەند 

كردنەوەی نوێنەرایەتی قەتەر گرنگە بۆ هەرێم؟

سەفین دزەیی: لە دوای سەردانی سەرۆكی هەرێمی 
كوردســتان بۆ قەتەر شــتێكی لــەو جۆرەیان باس 
كــردووە. ژمارەیەك وڵاتی عەرەبی كونســوڵخانەیان 
لێــرە هەیــە، قەتەریش وڵاتێكی گرنگە لــە كەنداو، 
خواستی نێردەی دیپلۆماسی هەیە و لەڕووی ئابووری 

و وەبەرهێنانیش ئامادەیی خۆیان دەربڕیوە.
لــە  عێــراق  لــە  ئیســپانیا  باڵیــۆزی  رووداو: 
چاوپێكەوتنێكــدا لەگــەڵ )رووداو( گوتبووی نیازی 
كردنەوەی كونســوڵخانەیان لە هەرێمی كوردســتان 
هەیــە، بــەڵام بەهــۆی كێشــەی داراییــەوە ناتوانن 
بیكەنەوە، ئێوە دەتوانن لەڕووی داراییەوە یارمەتییان 

بدەن بۆ كردنەوەی نوێنەرایەتی؟
سەفین دزەیی: كاتێك هەرێمی كوردستان تووشی 
قەیرانــی دارایــی بــوو، نوێنەرایەتیمان لــە دەرەوە 
هەبوو كــەس هاوكاری نەكــردن، نوێنەرەكانمان بە 
تەقەشــوفێكی زۆر و لە دەمــی خۆیان دەگرتەوە بۆ 
ئەوەی كارەكانیان بەڕێوەببەن. پێمانخۆشە وڵاتێكی 
وەك ئیســپانیا كونســوڵخانەی خۆی لێرە هەبێت، 
بەڵام هەرێمی كوردســتان ئەو توانــا داراییەی نییە 
یارمەتییــان بدات بۆ كردنەوەی كونســوڵخانە، ئەوە 
لــە نەریتــی فەرمانگەی پەیوەندییەكانــی دەرەوە و 

حكومەتی هەرێمیشدا نەبووە.
رووداو: ماوەیەكی زۆرە باس لە سەردانی ئیمانوێڵ 
ماكرۆن، ســەرۆكی فەرەنســا بۆ هەرێمی كوردستان 

دەكرێ، بەپێی زانیاریی ئێوە سەردانەكەی كەیە؟
سەفین دزەیی: كات و رۆژەكەیان دیاری نەكردووە، 
بەڵام هەم سەرۆك ماكرۆن و هەم كونسوڵی ئێستا و 
پێشتریشیان پێش دەستلەكاركێشانەوەی لە مانگی 
تەممووزی ئەمساڵ، لە رۆژی نیشتمانی فەرەنسا بە 
ئامادەبووانی راگەیاند كە ســەرۆكی فەرەنســا پێش 
كۆتایی ســاڵی 2019 نیازی وایە ســەردانی هەرێمی 

كوردستان بكات.
رووداو: سەردانەكەی سەرۆكی فەرەنسا تا چەند 
بۆ هەرێمی كوردستان گرنگە، چونكە هەر فەرەنساش 
بــوو كــە دوای گشتپرســییەكەی 2017 گەمارۆی 

دیبلۆماسی سەر هەرێمی كوردستانی شكاند؟
ســەفین دزەیی: بێگومان سەردان لە ئاستی باڵا 
لــە هەر وڵاتێكــەوە بێت بۆ هەرێمی كوردســتان بە 
بایەخەوە تەماشــا كراوە، ناكــرێ ئینكاری لە رۆڵی 
فەرەنســا بكــرێ، ئەگــەر تەماشــای ســەرۆكەكان 
لــە جیهانــدا بكەین، جگە لە مەحمــوود عەباس كە 
ســەردانی هەرێمی كردووە، وەك ســەرۆككۆمار دوو 
جار فرانســۆ هۆلاند لە ماوەی ســەرۆكایەتییەكەیدا 
ســەردانی هەرێمی كوردستانی كرد كە یەكێكیان لە 
گەرمەی شەڕی داعشدا بوو، دووەم جار سەردانێكی 
فەرمی كرد. جاری ســێیەم وەك سەرۆكی پێشووی 
فەرەنســا پێش ماوەیەك هاتە هەرێمی كورســتان، 
بۆیە ئەگەر ســەرۆك ماكرۆنیش ئەم سەردانە بكات، 
نیشــانەی ئەوەیە كە فەرەنســا بایەخێكــی زۆر بە 
ناوچەكــە و پەیوەندییەكانــی خــۆی لەگــەڵ گەلی 

كوردستان و هەرێمی كوردستان دەدات.

رووداو: هیچ داواكارییەك لە ئاســتی باڵای وڵاتان 
بۆ سەردانی هەرێم لەم ماوەیە پێشكەش كراوە جگە 

لەوەی سەرۆكی فەرەنسا؟
ســەفین دزەیی: لە رابردوودا لە ئاســتی سەرۆك 
وەزیــران، وەزیری بەرگری، وەزیری دەرەوە، جێگری 
ســەرۆك وەزیــران، وەزیرەكانــی دیكــە بەتایبــەت 
ئەڵمانیــا وەزیــری بەرگرییەكەی پێنج شــەش جار 
سەردانی هەرێمی كوردستانی كرد، وەزیری بەرگری 
فەرەنســا ســێ جــار وەك وەزیری بەرگری و ســێ 
جاریــش وەك وەزیــری دەرەوە ســەردانی كردووە. 
وەزیــری دەرەوەی رووســیا، هەروەهــا بەریتانیــا و 
ئەمریكا و شــاندی كۆنگرێس و پەرلەمان، سەردانی 
هەرێمــی كوردســتانیان كردووە. دەمێنێتەوە ســەر 
گۆڕانكارییەكان و رووداوەكان كە دێنە پێش، هەروەها 
ئەجێندا و بەرنامەی وڵاتانیش دەگۆڕێ، بەڵام لەڕووی 
پەیوەندییەوە، پەیوەندی نێوان هەولێر و پایتەختی 

ئەو وڵاتانە بەشێوەیەكی باش بەردەوامن.
رووداو: تا ئێســتا چەند داوەتنامە بۆ ســەرۆكی 
هەرێــم و ســەرۆكی حكومەتی هەرێمی كوردســتان 

لەلایەن وڵاتانەوە هاتووە؟
ســەفین دزەیی: بە نســبەت ســەرۆكی هەرێمی 
كوردســتان هەندێ بەرنامە پێشــتر لەئارادا بوو بۆ 
ئەمریــكا، بەریتانیــا. هەروەها ئەمســاڵ ســەفەری 
فەرەنســا، قەتەر و توركیای وەك ســەرۆكی هەرێم 
كرد. ســەبارەت بە ســەرۆكی ئەنجوومەنی وەزیران، 
لەوەتــەی دەســتبەكار بــووە ســەفەری فەرمی بۆ 
دەرەوەی وڵات نەكردووە، بەڵام بەرنامە و بانگێشــت 
هەیــە، حكومەتی توركیا بە فەرمی داوەتی كردووە، 
دەبوو لە كۆتایی مانگی 10 ئەو سەردانە بكات، بەڵام 

بەهۆی بارودۆخی عێراق سەردانەكە دواخرا.
فەرمانگــەی  نوێــی  ســەرۆكی  وەك  رووداو: 
پەیوەندییەكانــی دەرەوە بەرنامــەت بۆ پەرەپێدانی 

پەیوەندییەكانی هەرێم لەگەڵ دەرەوە چییە؟
ســەفین دزەیی: ئێمە پەیوەســتین بــە كارنامە 

رووداو - هەولێر

بەپێــی ناوەنــدی رووپێوی ئابــووری رۆژهەڵاتی 
ناوەڕاست )Mees(، لەمساڵدا ئاستی بەرهەمهێنانی 
نەوت لە هەرێمی كوردستان رۆژانە 75 هەزار بەرمیل 
زیادی كردووە و نزیكبووەتەوە لە نیو ملیۆن بەرمیل.
ناوەندی میس ئاشــكرای دەكات، ساڵی داهاتوو 
هەرێمی كوردســتان دەتوانێت ئاســتی رۆژانە 500 
هــەزار بەرمیــل نــەوت تێپەڕێنــێ، هۆكارەكەشــی 
بۆ ئــەوە دەگەڕێنێتــەوە كە كۆمپانیــا نەوتییەكان 
وەبەرهێنانەكانیــان لــە هەرێمــی كوردســتان زیاد 
كــردووە، ئەوەش لە هەڵكۆڵینــی بیری نەوتی نوێ 
رەنگــی داوەتــەوە و كــۆی بەرهەمهێنانــی نەوتــی 

كوردستانی بەرز كردووەتەوە.
دوای ئەوەی هەرێمی كوردستان لە كۆتایی ساڵی 
2017 ، بەهۆی هێرشی حەشدی شەعبی و سوپای 
عێراق بۆ ســەر كەركــووك كێڵگە نەوتییەكانی بای 

حەســەن و هاڤانای لەدەســتدا، ئەمــە یەكەمجارە 
قەبارەی بەرهەمهێنانی نەوت لە هەرێمی كوردستان 
لە ئاستی رۆژانە 500 هەزار بەرمیل نزیك دەبێتەوە.
ناوەندی میس پێشــبینی دەكات تاوەكو كۆتایی 
ئەمســاڵ ئاســتی بەرهەمهێنانی نــەوت لە هەرێمی 
كوردســتان بگاتــە رۆژانە 490 هــەزار بەرمیل و لە 
ســەرەتای ساڵی داهاتووشــدا ئەو بڕە بگاتە رۆژانە 

500 هەزار بەرمیل.
گەیشــتنی هەرێمی كوردســتان بەو ئاســتە، بە 

پێشــكەوتنێكی بەرچاو بۆ كەرتــی نەوتی هەرێمی 
كوردستان ئەژمار دەكرێت، بەوپێیەی لە دوو ساڵی 
رابردوودا و دوای لەدەســتدانی كەركووك، رەوشــی 
ئابــووری و دارایــی هەرێمی كوردســتان بــەردەوام 

قەیراناوی بووە.
نەوتی هەرێمی كوردستان ئێستا زیاتر لە 10%ی 
بەرهەمهێنانی نەوتی عێراق پێكدەهێنێت كە رۆژانە 

4.62 ملیۆن بەرمیل نەوتە.
بەرزبوونەوەی ئاســتی بەرهەمهێنانــی نەوت لە 

چەندیــن كێڵگــەی نەوتی، بەتایبەتــی لە كێڵگەی 
خۆرمەڵــە، بووەتە هــۆكاری بەرزبوونەوەی تێكڕای 

بەرهەمهێنانی نەوتی هەرێمی كوردستان.
لە ئەنجامی هەڵكۆڵینی 13 بیری نوێ لە كێڵگەی 
خورمەڵە لەلایەن كۆمپانیای كار گرووپەوە، ئاســتی 
بەرهەمهێنانی نەوتی كێڵگەكە لە رۆژانە 130 هەزار 
بەرمیلــەوە زیــادی كردووە بــۆ رۆژانــە 170 هەزار 

بەرمیل.
لەگەڵ ئەوەشــدا چیرۆكی گەورەی ســەركەوتنی 
كەرتــی نەوتــی هەرێمی كوردســتان لــە 2019 دا، 
ئەو زیادبوونەیە كە لە هەندێ كێڵگەی نوێی نەوتی 
بەدەستهاتوون و كەمبوونەوەی كێڵگە نەوتییەكانی 

دیكەیان قەرەبوو كردووەتەوە.

لە ساڵی 2015 دا ئاستی بەرهەمهێنانی نەوت لە 
كێڵگەی تەقتەق رۆژانە 116 هەزار بەرمیل بوو، بەڵام 
ئێستا دابەزیوە بۆ خوار 11 هەزار بەرمیل كە كەمترە 

لە 10%ی ساڵی 2015.
هەروەها ئاستی بەرهەمهێنانی نەوت لە كێڵگەی 
تاوكێ لە ساڵی 2015 دا رۆژانە 135 هەزار بەرمیل 
بــووە كــە ئێســتا دابەزیــوە بــۆ رۆژانــە 83 هەزار 
بەرمیل. دابەزینی ئاســتی بەرهەمهێنانی نەوت لەو 
دوو كێڵگە گەورەیە لەڕێگەی بەرزكردنەوەی ئاستی 
بەرهەمهێنانــی نەوت لە كێڵگەی نوێی پێشــخابوور 
قەرەبوو كراوەتەوە. ئاســتی بەرهەمهێنانی نەوت لە 
كێڵگە پێشخابوور بەرزبووەتەوە بۆ رۆژانە 52 هەزار 

بەرمیل.
جگــە لــە كێڵگــەی خورمەڵــە و پێشــخاپوور، 
چەندین كێڵگەی دیكە هۆكاری بەرزبوونەوەی ئاستی 
بەرهەمهێنانی نەوتی هەرێمی كوردستانن. كۆمپانیای 
تاقە لە كێڵگەی ئەترۆش دوای دامەزراندنی كەرەستە 
نوێیەكانی بەرهەمهێنانی نەوت بە توانای رۆژانە 10 
هەزار بەرمیل، ئاســتی بەرهەمهێنانی نەوتی لە 22 
هــەزار بەرمیلەوە بەرزكردووەتەوە بۆ رۆژانە نزیكەی 
50 هەزار بەرمیل. تاقە و هاوبەشەكانی پلانیان هەیە 
بەرهەمهێنانی نەوت لە ئەترۆش لە ســاڵی 2021 دا 

زیاد بكەن بۆ رۆژانە 80 هەزار بەرمیل.
هەروەها ئاستی بەرهەمهێنانی نەوت لە كێڵگەی 
شــێخان لەلایــەن كۆمپانیــای گۆڵف كیســتۆنەوە 
لــە رۆژانە 31 هــەزار بەرمیلەوە لە ســاڵی رابردوو، 

بەرزكراوەتەوە بۆ رۆژانە 40 هەزار بەرمیل.
لەگــەڵ ئەوەشــدا لە بلۆكی هەولێــر كە لەلایەن 
كۆمپانیــای ئۆرێكــس بەڕێوەدەبرێــت و كێڵگــەی 

بەرهەمی نەوتی كوردستان
نزیك دەبێتەوە لە 500 هەزار بەرمیل

بەپێی رووپێوی ناوەندێكی جیهانی:

بەهۆی 
خۆپیشاندانەكانەوە 

مەلەفی هەرێم 
لە بەغدا بووەتە 

بابەتێكی لاوەكی

ناتوانین یارمەتی 
ئیسپانیا بدەین 

بۆ كردنەوەی 
كونسوڵخانە لە 

هەولێر
دیراسەی 

كردنەوەی چەند 
نوێنەرایەتییەكی 

تازە لە دەرەوە 
دەكەین

بۆ زیادكردنی 
دەسەڵاتەكانی 
فەرمانگەكەمان 

پرۆژەیەك دەدەینە 
ئەنجوومەنی 

وەزیران

تاوەكو كۆتایی 
ئەمساڵ ئاستی 

بەرهەمهێنانی 
نەوتی كوردستان 
دەگاتە 490 هەزار 
بەرمیل لە رۆژێكدا

ئاستی 
بەرهەمهێنانی نەوت 
لە كێڵگەی تەقتەق لە 
116 هەزار بەرمیلەوە 
بۆ 11 هەزار دابەزیوە

ئاستی 
بەرهەمهێنانی 

نەوت لە كێڵگەی 
ئەترۆش لە 22 

هەزار بەرمیلەوە بۆ 
50 هەزار بەرمیل 

بەرزبووەتەوە

سەفین دزەیی، بەرپرسی فەرمانگەی پەیوەندییەكانی دەرەوە بۆ )رووداو(:

چەند وڵاتێك بەنیازی كردنەوەی 
كونسوڵخانەن لە هەولێر

سەفین دزەیی، سەرۆكی فەرمانگەی 

پەیوەندییەكانی دەرەوەی حكومەتی 

هەرێمی كوردستان، لەم هەڤپەیڤینەدا 

لەگەڵ )رووداو( ئاشكرای دەكات كە چەند 

وڵاتێك پەیوەندییان پێوەكردوون و بەنیازن 

كونسوڵخانە لە هەرێمی كوردستان بكەنەوە. 

دەشڵێت فەرمانگەكەیان دیراسەی كردنەوەی 

چەند نوێنەرایەتییەكی حكومەت لە دەرەوە 

دەكات. 

سەفین دزەیی ئاماژە بە پەیوەندییەكانی 

نێوان بەغدا و هەولێر دەكات و دەڵێت 

پێش خۆپیشاندانەكانی عێراق گفتوگۆ و 

لێكتێگەیشتنی باش لە نێوان هەردوولا هەبوو، 

بەڵام ئێستا بەهۆی خۆپیشاندانەكانەوە، 

مەلەفی هەرێم بە نسبەت بەغدا بووەتە 

بابەتێكی لاوەكی.

هەڤپەیڤین: زریان حاجی

رووداو - هەولێر

و سیاســەتی حكومــەت و ئیدیعــای سیاســەتێكی 
تاكلایەنــە وەك فەرمانگــە ناكەین، پەیــڕەوی ئەو 
سیاسەتەی دەرەوەی هەرێم و سەركردایەتیی سیاسی 
حكومەت دەكەین. سیاسەتی حكومەتی هەرێمیش 
ئەوەیە پەیوەندییەكانمان فراوانتر بكەین و سەردانی 
دیپلۆماســیی زیاتــر روو لە هەرێم بكــەن. هەروەها 
هاندانی كۆمپانیــا بیانییەكان بۆ ســەرمایەگوزاری 
لە كوردســتان. جگە لەوەش لــەڕووی كولتووریەوە 
هەرێمی كوردســتان زیاتر بەدەرەوە بناســێنرێ. لە 
داهاتــوودا دیراســەیەكی ورد بۆ كردنــەوەی چەند 
نوێنەرایەتییەكــی نــوێ لە چەند وڵاتێــك دەكەین 
كــە مومكینــە لــەڕووی سیاســی و ئابوورییەوە لە 

بەرژەوەندی هەرێمی كوردستان بێ.
دەرەوە  پەیوەندییەكانــی  فەرمانگــەی  رووداو: 
ســەر بــە ئەنجوومەنــی وەزیرانــە، ئایــا بەرنامە و 
پرۆژەتان نییە كە هاوشێوەی وەزارەتێك دەسەڵاتی 

خۆبەڕێوەبەریتان هەبێ؟
كاری  تەماشــای  ئەگــەر  دزەیــی:  ســەفین 
فەرمانگــەی پەیوەندییەكانــی دەرەوە بكەین لە 13 
ســاڵی رابردوودا كاری باش كــراوە و بەدڵنیاییەوە 
كەموكووڕیش هەبووە و ئێســتاش هەر كەموكووڕی 
دەبێــت، بەڵام هەوڵدەدەین پرۆژەیەك پێشكەشــی 
ئەنجوومەنــی وەزیــران بكەین بۆ ئــەوەی پێگەی و 
پێناسە و هەیكەلیەتی فەرمانگەی پەیوەندییەكانی 
دەرەوە تۆزێــك بەهێزتــر بكرێــت، چونكە ئێســتا 
فەرمانگەی پەیوەندییەكانی دەرەوە راستەوخۆ سەر 
بە ئەنجوومەنی وەزیرانە و لە كۆمەڵێك دەســەڵاتی 

خۆبەڕێوەبردن بێبەشە.
دەكرێت فەرمانگەی پەیوەندییەكانی دەرەوە وەك 
وەزارەتی هەرێم بۆ كاروباری پەیوەندییەكان بێت یان 
بەجۆرێك لە جۆرەكان دەستی واڵاتر بێت لە كار و 
بڕیارەكانی، هەرچەندە ئەنجوومەنی وەزیران پاڵپشت 

بوون و درێغییان نەكردووە.

ئاسۆ سەراوی
رووداو – هەولێر

كەمتــر لە مانگێكی ماوە بۆ بەســتنی كۆنگرەی 
یەكێتــی، بەرپرســانی ئەو حیزبە دەڵێن ســەرقاڵی 
ئامادەكاریــن، بەڵام ئەوەی باســی ناكەن چۆنیەتی 
دانانی ســكرتێری گشــتیی یەكێتییــە. ئەندامێكی 
ســەركردایەتی ئــەو حیزبە دەڵێت: "بۆ ئەو پرســە 
رێككەوتن نا، بەڵام دەبێت لێكتێگەیشتنێك هەبێت و 

ناكرێت بە قەدەری بسپێرین".
وا بڕیــارە یەكێتیــی نیشــتیمانی كوردســتان، 
چوارەمین كۆنگرەی خۆی لە 2019/12/7 لە شاری 
سلێمانی ببەســتێ، بەرپرســانی ئەو حیزبە دەڵێن 
تا ئێســتا هیچ ئەگەرێكی دواخستنی كۆنگرە نییە. 

فەرید ئەسەســەرد، ئەندامی سەركردایەتی یەكێتی 
بە )رووداو(ی راگەیاند: "ئامادەكارییەكانی بەستنی 
كۆنگرەی چوارەمی یەكێتی بە باشی بەڕێوەدەچن". 
ئەوەی ئێستا قسەی زۆری لەسەر دەكرێ، دانانی 
كەســی یەكەمە بۆ ئــەو حیزبە كە لــەدوای مردنی 
تاڵەبانییەوە كۆســرەت رەســوڵ، جێگــری یەكەمی 
ســكرتێری گشــتی، مومارەســەی دەســەڵاتەكانی 

دەكات.
ئەسەســەرد دەڵێت: "هێشــتا لەســەر چۆنێتی 
دیاریكردنی كەســی یەكەمی یەكێتی و جێگرەكانی 
رێككەوتــن نەكــراوە، ئــەوەش بــۆ ئێمــە گرفتە و 
یەكەمجارە رووبەڕووی دەبینەوە". ئەسەسەرد لەگەڵ 
رێككەوتن نییە لەســەر ئــەو بابەتە، بەڵكو دەڵێت: 
"دەبێ لێكتێگەیشــتن بۆ ئــەو بابەتە هەبێ، چونكە 

ناكرێ پرســی كەســی یەكەمــی حیزب بــە قەدەر 
بسپێرین". 

بۆ كۆنگرەی یەكێتی سێ پڕۆژە هەیە، یەكێكیان 
هی ئەو ئەندامەی سەركردایەتی یەكێتییە، بەڵام خۆی 
نــاوی نانێ پڕۆژە، بەڵكو بــە تەواوكەری پڕۆژەكەی 
ئەنجوومەنــی ناوەندی دەزانــێ و دەڵێت: "من داوام 
كردووە هاوشێوەی پەرلەمان لە كۆنگرەدا 111 كەس 
هەڵبژێرین و لەو كەسانەش 30 كەسیان بۆ ئەندامی 
سەركردایەتی هەڵبژێرین، دواتریش دەستەیەكی سێ 

كەسی هەڵبژێرین".
ئەنجوومەنــی  بــۆ  كــەس   55 هەڵبژاردنــی 
ســەركردایەتی و دواتر دروســتكردنی ئەنجوومەنێك 
بە ناوی )ئەنجوومەنی دانایان( بەشــێكە لە پڕۆژەی 
مەكتەبی رێكخستنی یەكێتی بۆ كۆنگرەی ئەو حیزبە.

 رەهبەر ســەید ئیبراهیم، ئەندامی سەركردایەتی 
یەكێتی ئەو پڕۆژەیە بۆ یەكێتی بە گونجاو دەزانێت 
و دەڵێــت "بەبــڕوای من لە كۆنگرەدا ئــەو پڕۆژەیە 

پەسەند دەكرێت". 
دوایین كۆنگرەی یەكێتی لە 2010/6/1 بەسترا، 
دەبووایــە لــە حوزەیرانی 2014 كۆنگــرەی چوارەم 
ببەســترێ، بەڵام پێنج ساڵ بەسەر بەستنی وادەی 

كۆنگرەكەدا تێپەڕیوە.
هەرچەنــدە تاوەكــو ئێســتا بــە فەرمــی هیــچ 
ســەركردەیەكی یەكێتــی راینەگەیانــدووە كە خۆی 
بەربژێر ناكاتەوە بۆ وەرگرتنی پۆســت، بەڵام بەپێی 
زانیارییەكانــی رەهبەر ســەید ئیبراهیــم، ژمارەیەك 
ســەركردە نیــازی پاشەكشــەیان هەیــە و دەڵێت: 
"نزیكەی 7 سەركردەی یەكێتی خۆیان بۆ وەرگرتنی 

هیچ پۆستێك بەربژێر ناكەن".
هەرچەندە ئامادەكارییەكانی كۆنگرەی چوارەمی 
یەكێتی بە كردار دەســتیپێكردووە، تەنانەت بڕیارە 
15ی ئەم مانگە كۆنفرانسی مەڵبەندەكانی ئەو حیزبە 
بكرێــت كــە 14 مەڵبەنــدە، بەڵام هێشــتا ئەگەری 

دواخستنی كۆنگرە هەیە. 
مستەفا چاوڕەش، ئەندامی سەركردایەتی یەكێتی 

بــە )رووداو(ی گوت: "هیچ بڕیارێك بۆ دواخســتنی 
كۆنگــرە نییە، بەڵام هەمــوو ئەگەرێــك لەئارادایە، 
دەبێــت ئەوەش روون بێت، بەســتنی كۆنگرە تەنیا 
بۆ پۆســت وەرگرتن نییە، بەڵكو كۆنگرە بۆ هەموو 
حیزبێك خۆ نوێكردنــەوە و دانانی بەرنامە و پلانی 

نوێی كاركردنە، بۆ یەكێتیش هەر بەو جۆرەیە".
ژنانی یەكێتی داوای كۆتا دەكەن

رێــژەی بەشــداریی ژن لــە كۆنگرەی پێشــووی 
یەكێتــی 20% بــوو، بەڵام ئێســتا ژنانی ئەو حیزبە 
داوا دەكــەن رێژەكــە لانیكەم بــۆ 30% بەرزبێتەوە. 
رۆژان محەممەد پەرلەمانتاری یەكێتی لە كوردستان 
و ئەندامی ئەنجوومەنی ناوەندی یەكێتی بە )رووداو(
ی گوت: "پێویســتە رێــژەی بەشــداریی ژنان لەناو 
ئۆرگانەكانی یەكێتی بۆ ســەرجەم پۆستەكان %30 

بێت". 
گوتیشی: "لەگەڵ كۆتای ژنان نیم، بەڵام بۆ ئەم 

قۆناغە دەبێت ئەوە هەبێت".
بەپێــی پەیــڕەوی ناوخۆی یەكێتــی، ئەندامانی 
كۆنگــرەی یەكێتی نابێت ژمارەیــان لە 1000 كەس 
زیاتر بێت، بەشێك لەوانەش، بەبێ هەڵبژاردن دەبنە 
ئەندامــی كۆنگرە، لەوانە پەرلەمانتــاران و وەزیرانی 
یەكێتی لە عێراق و هەرێمی كوردستان، دامەزرێنەرانی 
یەكێتــی، پێشــمەرگە دێرینەكانــی ســاڵی 1976، 
ئەندامانــی ئەنجوومەنی ناوەند و ســەركردایەتی. 7 
ئەندامــی هەر مەكتەبێك، بەڵام ئێســتا بەڕێوەبەرە 
گشــتییەكان، قائیمقام و بەڕێوەبــەری ناحیەكان و 
ئەندامانی یەكێتی لە ئەنجوومەنی پارێزگاكانیش داوا 

دەكەن راستەوخۆ ببنە ئەندامی كۆنگرە.
ســێ پرۆژە بۆ بەستنی كۆنگرە پێشكەشی ئەو 
حیزبــە كراون كــە یەكێكیان پــرۆژەی ئەنجوومەنی 

ناوەندی ئەو حیزبەیە و سێ ساڵە ئامادە كراوە.
ئــەوان  پێیوایــە پرۆژەكــەی  رۆژان محەممــەد 
گونجاوترین پرۆژەیە كە ناوەڕۆكەكەی بەو شێوەیەیە: 
لــە كۆنگــرەدا ئەنجوومەنێكــی 121 كەســی دیاری 
بكرێــت، لەوانیــش 51 كــەس بــۆ ســەركردایەتی 

هەڵبژێردرێن. رۆژان دەڵێت "پڕۆژەكەی ئەنجوومەنی 
ناوەنــد، گونجاوتریــن پڕۆژەیــە و لــەو بڕوایەدام بۆ 

كۆنگرەی چوارەم پەسەند بكرێت".

كۆنگرە و خوێنی تازە

ئێســتا كادیــرە گەنجەكانــی یەكێتــی، زۆرترین 
قســە لەســەر كۆنگرەی چوارەم دەكەن، سەركردە 
گەنجەكانی ئەو حیزبەش زۆرترین قســەیان لەســەر 
دەكــرێ كــە ئەمجــارە رۆڵــی بەرچاویــان دەبێ لە 

داڕشتنی سیاسەتی داهاتووی ئەو حیزبە.
كاروان یاروەیــس، ئەندامی مەكتەبی راگەیاندنی 
یەكێتی دەڵێت بە پشتبەستن بەوەی لەسەر ئاستی 
پارێــزگا و دەڤــەرەكان ئەندامانــی كۆنگــرە دیاری 
دەكرێن، دەرفەت بۆ هاتنە پێشــەوەی خوێنی تازە 
زیاتــرە و گوتیشــی: "لــەو بڕوایەدام لــە كۆنگرەی 
چــواردا 25%ی خوێنی تازە دەچێتە ســەركردایەتی 

یەكێتییەوە".

ئایا یەكێتی سكرتێر هەڵدەبژێرێ؟
ناكرێت دیاریكردنی 

كەسی یەكەمی 
یەكێتی بەقەدەر 

بسپێرین 

فەرید ئەسەسەرد

نزیكەی 7 
سەركردەی 

یەكێتی خۆیان بۆ 
وەرگرتنی هیچ 

پۆستێك بەربژێر 
ناكەن

ئەندامێكی سەركردایەتی یەكێتی

زریان حاجی
رووداو - هەولێر

وا بڕیــارە هەریــەك لە پارتــی و یەكێتی و 
گــۆڕان بەڕێوەبەرە گشــتییەكان و قائیمقام و 
بەڕێوەبــەری ناحیەكانیان بگــۆڕن، بۆئەوەش 
چاوەڕێن كابینەی وزاریی حكومەت تەواو بێ.

ئومێد خۆشناو، سەرۆكی فراكسیۆنی پارتی 
لە پەرلەمانی كوردستان لەوبارەوە بە )رووداو(
ی راگەیاند: "هەموو ئەو كەســانەی ماوەیەكی 
زۆرە لە یەك پۆستدان، دەگۆڕدرێن و كەسانی 
دیكــە لــە شــوێنیان دادەنرێن". بــەڵام ئومێد 
خۆشناو كاتی گۆڕانكارییەكان دەبەستێتەوە بە 
دانانی بریكاری وەزیــرەكان "دواتر بەڕێوەبەرە 
گشتییەكان، قائیمقام و بەڕێوەبەری ناحیەكان 

دەگۆڕدرێن".
هەرچەندە ئومێد خۆشناو ئامادە نەبوو ناوی 
هیچــكام لــەو بەڕێوەبەرانە ئاشــكرا بكات كە 
دەگۆڕدرێن، بەڵام گوتی: "ئەوانەی ســاڵانێكی 
زۆرە لەیــەك پۆســتدان لادەبرێن، ئیدی ئەگەر 

لە ماوەی كارەكەیاندا خزمەتی باشیان كردبێ، 
پێویستە پۆستی دیكەیان بدرێتێ، خۆ ئەگەرنا 
مەرج نییە پۆستیان پێ بدرێت. گۆڕانكارییەكان 

بەپێی پێویستی دەكرێن".
لــە چوارچێــوەی گۆڕانكارییەكانــدا یەكێك 
لەوانەی ناوی دەهێنرێ بگۆڕدرێ، بەڕێوەبەری 
پۆلیســی پارێزگای هەولێرە. لیوا عەبدولخالق 
تەلعــەت بــە )رووداو(ی راگەیاند: "من ماوەی 
14 ساڵە بەڕێوەبەری گشتی پۆلیسی هەولێرم، 
بۆیــە مافی خۆیانــە گۆڕانكاری بكــەن، بەڵام 
تا ئێســتا هیچ فەرمــان و ئاگاداركردنەوەیەكم 

سەبارەت بە گۆڕینم بۆ نەهاتووە".
جگــە لــە پارتــی، یەكێتیــش بەرنامــەی 
گۆڕینی بەڕێوەبەرە گشــتییەكان و قائیمقام و 

بەڕێوەبەری ناحیەكانی هەیە.
ئــازاد حەمەئەمین، ســەرۆكی ئەنجوومەنی 
پارێــزگای ســلێمانی كــە یەكێتییــە، دەڵێت: 
"یەكێتی لە بەرنامەیدایە گۆڕانكاری لە تەواوی 
ئەو پۆستانەی لە كابینەی پێشووی حكومەت 
دانــراون بكات، بــە حكومەتی لۆكاڵیشــەوە، 

ســیڤییەكی زۆریش پێشــكەش كراوە و ئێستا 
لای تیمی یەكێتییە لە حكومەت".

پێشتر یەكێتی و گۆڕان لەسەر دابەشكردنی 
پۆســتەكانی پارێــزگای ســلێمانی و هەڵەبجە 

رێككەوتنیان هەبووە. 
ئــازاد حەمەئەمیــن دەڵــێ: "ئاســاییە هەر 
لایەكمــان لــەلای خۆمــان بەڕێوەبەرەكانمــان 
بگۆڕیــن، بــەڵام بــۆ گۆڕانكاری لەســەر كۆی 
پۆستەكان، پێویستمان بە رێككەوتنێكی نوێ 

لەگەڵ گۆڕان دەبێ".
ئەمیــر حاجــی كەمــال، ئەندامــی جڤاتــی 
نیشتمانی گۆڕان دەڵێت: "ئێمە سێ رێككەوتنمان 
لەگەڵ یەكێتی هەیە كە رێككەوتنی دەباشانی 
تێدایە بە واژۆی كاك نەوشیروان و مام جەلال، 
رێككەوتنــەكان،  جێبەجێنەكردنــی  بەهــۆی 
جڤاتی نیشــتمانی ســاڵی پار رێككەوتنەكەی 

هەڵپەسارد".
ئەو بەرپرســەی گۆڕان ئامــاژە بەوە دەدات 
كــە یەكێتــی پابەند نەبــووە بــە رێككەوتنی 
دابەشــكردنی پۆســتەكان و دەڵێــت: "دەبــێ 

یەكێتی ئەو پۆستانەمان پێبدات كە بەركەوتەی 
ئێمەن، ئەوانیــش جێگری پارێزگای هەڵەبجە، 

پۆستەكانی ئیدارەی راپەڕین و گەرمیانن".
گۆڕینــی  نیــازی  گۆڕانیــش  بزووتنــەوەی 
محەممــەد،  رزگار  هەیــە.  بەڕێوەبەرەكانــی 
ئەندامی پەرلەمانی كوردســتان لە فراكسیۆنی 
"رۆژی  گــوت:  )رووداو(ی  بــە  گــۆڕان 
2019/11/10 لەگــەڵ ســەرۆكی فراكســیۆن 
سەردانی بەڕێوەبەرەكانی گۆڕانمان لە سنووری 
گەرمیان كرد، ئامانجەكەشمان هەڵسەنگاندنی 

كارەكانیان بوو". 
ئەوانــەی  "بەدڵنیاییــەوە  گوتیشــی 
كەمتەرخەمن لە پۆســتەكانیان لادەدرێن، واتا 

ئێمەش گۆڕانكاری لە پۆستەكاندا دەكەین".

كەی بریكارەكان دادەنرێن؟

كابینــەی نوێی حكومەت كە لــە 23 وەزیر 
پەرلەمانــی  لــە   2019/7/12 لــە  پێكــدێ، 
دوای  بــەڵام  پێــدرا،  متمانــەی  كوردســتان 

تێپەڕبوونــی پێنــج مانــگ هێشــتا بریــكاری 
وەزارەتەكان دەستنیشان نەكراون.

فەرید ئەسەســەرد، ئەندامی سەركردایەتی 
یەكێتی نیشــتمانیی كوردســتان بە )رووداو(
ی راگەیانــد: "لیســتی نــاوی كاندیــدەكان بۆ 
پۆســتەكانی بریــكار و ســەرۆكی دەســتەكان 
لەلایــەن لێژنەیەكــی تایبەتمەنــدەوە یەكلایی 
كراوەتەوە و رادەستی قوباد تاڵەبانی، جێگری 
ســەرۆكی حكوومەتی كراوە، ئەویش رادەستی 

سەرۆكی حكومەتی كردووە".
بــەڵام جوتیار عــادل گوتەبێژی حكوومەتی 
هەرێمی كوردستان رەتیكردەوە هیچ لیستێكی 
ناو لەلایەن یەكێتی ئاراستەی حكومەت كرابێ.
سەبارەت بە لیستی ناوەكانی بزووتنەوەی 
گۆڕانیــش بــۆ ئــەو پۆســتانەی كــە مــاون، 
خەلیل ســەركانی ئەندامی جڤاتی نیشــتمانی 
گــۆڕان بە )رووداو(ی گــوت: "بەركەوتەكانی 
ئێمــە لە 80 پۆســت تێناپەڕێــت، بۆ ئەوەش 
نزیكــەی 700 ســیڤیمان بۆ هاتبــوو، ژووری 
بزووتنەوەكــە  حكوومەتــی  و  پەرلەمــان 

سیڤیەكانیان رێكخست و ئاراستەی لێژنەیەكی 
تایبەتمەندیان كرد، لێژنەكەش ســیڤیەكانیان 
بۆ پۆســتەكان یەكلایی كردەوە و ئاراســتەی 
رێكخــەری گشــتییان كرد، واتە ئێســتا ئێمە 
لیســتی ناومان ئامادەیە و هــەركات داوا كرا 

گرفتمان نییە".
ســەرچاوەیەكی ئــاگادار لەنــاو پارتــی بە 
)رووداو(ی گــوت: پارتــی پۆســتی بریكاری 
وەزیرەكانی یەكلایی كردووەتەوە كە بریتین لە 
سەربەست لەزگین، بریكاری وەزارەتی ناوخۆ، 
رابەر سدیق، بریكاری وەزارەتی دارایی. سالار 
عوســمان، بریــكاری وەزارەتــی رۆشــنبیری، 
زاگرۆس فەتاح، بریكاری وەزارەتی پلاندانان، 
بەرەڤان حەمدی بریكاری وەزارەتی كاروباری 
د.محەممــەد  ئەنفالكــراوان.  و  شــەهیدان 
حەســەن، بریكاری وەزارەتــی خوێندنی باڵا، 
زەكیە ســەید ســاڵح، بریكاری وەزارەتی كار 
و كاروبــاری كۆمەڵایەتــی و ئاگرین عەبدوڵڵا، 
و  ئاوەدانكردنــەوە  وەزارەتــی  بریــكاری 

نیشتەجێكردن.

پارتی و یەكێتی و گۆڕان بەڕێوەبەر و قائیقامەكانیان دەگۆڕن

رووداو - هەولێر

هەفتــەی رابــردوو، ئیبراهیــم دۆغــوش، ئەندامی 
كوردی پارتی كاری بەریتانیا، وەك بەربژێری پارتەكە 
بۆ كورسییەكی وێست میدلەندز دەستنیشان كرا، كە 
پێشتر بە دەست تۆم واتسن، جێگری سەرۆكی پارتی 
كارەوە بــوو. ئەو هەنگاوەی پارتی كار مشــتومڕێكی 
زۆری ناوەتــەوە و بــە هەوڵی ســەرۆكی پارتەكە بۆ 

دانانی كەسانی نزیك لە خۆی لەقەڵەم دەدرێ.
دۆغوش لە 2018 وە سەرۆكی شارەوانی لامبێسە، 
دامەزرێنــەری دوو ســەنتەری توێژینەوەیــە لەبارەی 
كورد. بە كەسێكی چالاكی كۆمەڵگای كوردی بەریتانیا 
دادەنــرێ. كاندیدا كوردەكە لەبارەی بەربژێركردنی بۆ 
ئەو پۆســتە بە ماڵپەڕی )لەیبەر لیست(ی راگەیاند: 
"شانازییە بۆ من كە وەك كاندیدایەك بۆ وێست برۆمیچ 
ئیســت )لە وێست میدلەندز( دەستنشــانكراوم و لە 
ئێستا بەدواوە بەرەنگاری موحافزكارەكان دەبمەوە".

ئیبراهیم دۆغوش، كارســاز، خاوەن رێســتورانت 
و لۆبیســتێكی چالاكیشــە و دانەری خەڵاتی كەبابی 
بەریتانیایە، بەڵام دەزانێ ئەركێكی قورســی لەســەر 
شانە كە پڕكردنەوەی كورسی جێگری سەرۆكی پارتی 
كارە لە پەرلەمانی بەریتانیا، هەر بۆیەش دەڵێ: "حەز 
دەكەم رێز و پێزانینی خۆم بۆ تۆم واتســن دەرببڕم 
كە بەوپەڕی خەمخۆرییەوە خزمەتی خەڵكی وێســت 

برۆمیچ ئیســتی كــردووە، پڕكردنەوەی شــوێنی ئەو 
كارێكی قورسە".

تۆم واتســن، تەمەن 52 ساڵ، لە ئەیلوولی 2015 
وە جێگــری ســەرۆكی پارتی كارە و لــە حوزەیرانی 
ــەوە هەتا تشرینی دووەمی ئەمساڵ نوێنەری  2001 ـ
وێســت برۆمیچ ئیســت بووە كە دەكەوێتــە ناوچەی 
ویســت میدلەندز لــە ناوەڕاســتی بەریتانیا. هەفتەی 
رابردوو واتسن رایگەیاند: "لەبەر هۆكاری تاكەكەسی، 

نەك سیاسی" واز لەو كورسییە دەهێنێ.
بەگوێرەی راپۆرتێكی )سەندەی تایمز(ی بەریتانی، 
دەستنیشانكردنی كاندیدا كوردەكە بێ كێشە نەبووە، 
لەبەر ئەوەی دەنگۆی ئەوە هەیە واتســن بەو مەرجە 
قایــل بووە بە بێدەنگی واز لەو كورســییە بهێنێ كە 
شوێنگرەوەكەی یەكێك لە ئەندامانی تیمەكەی خۆی 

بێ.
بڕیــارە لە رۆژی 12ی كانوونی یەكەمی ئەمســاڵ 
هەڵبژاردنی گشتیی پێشوەختەی پەرلەمانی بەریتانیا 
بەڕێوەبچێ. دوایین هەڵبژاردنی گشــتیی بەریتانیا لە 
حوزەیرانی 2017 بوو كە تێیدا پارتی دەســەڵاتداری 
كۆنزەرڤاتیــڤ نەیتوانی زۆرینەی رەهــای دەنگەكان 
بهێنێ، ئەوەش دەستی حكومەتی لە جێبەجێكردنی 
برێگزت لاواز كرد. پێشــتر سەرۆكوەزیرانی بەریتانیا، 
هەڵوەشانەوەی پەرلەمان و هەڵبژاردنی پێشوەختەی 
لایەنگرانــی  گــرەوی  هەڵبژاردنەكــە  راگەیانــد. 

جێبەجێكردنی برێگزیتە لە حیزبی كۆنزەرڤاتیڤ، بۆ 
ئەوەی پڕۆژەی برێگزیت تەواو بكەن، واتە بەریتانیا لە 

یەكێتیی ئەوروپا جیابكەنەوە.
ئیبراهیــم دۆغوش هاوشــێوەی واتســن لایەنگری 
مانەوەی بەریتانیا لە یەكێتیی ئەوروپایە، ســەرەتای 
ئەمســاڵیش لەسەر مینۆی خواردنی رێستورانتەكانی 
پەیامی "لایەنگری لە كۆچبەران" و "ئەنتی-برێگزت"ی 
دانابــوو كە بە گوتەی خۆی بەم هۆیەوە هەڕەشــەی 

كوشتنی لێكراوە.
دۆغوش هاوڕێی نزیكی جێرمی كۆربن، ســەرۆكی 
پارتــی كارە. ناڕازییــەكان كۆربــن بــەوە تۆمەتبــار 
دەكــەن كــە هاوپەیمانەكانــی خــۆی لــە حیزبدا بۆ 
كورســییەكان دیاری دەكات. شیكارییەكی رۆژنامەی 
)ســاندەی تایمــز( دەریدەخات ســەرۆكی پارتی كار 
لەو هەوڵەی خۆیدا سەركەوتوو بووە، بە جۆرێك لەو 
34 كورسییانەی پارتی كار نوێنەرەكەیان خانەنشین 
بــوون یــان وازیان هێنــاوە، 21 كورســییان لەلایەن 

هاوپەیمانەكانی كۆربنەوە پڕكراونەتەوە. 
دۆغــوش لەبــارەی بەرنامــەی خــۆی لــە چەنــد 
هەفتەی داهاتوودا بە )لەیبەر لیست(ی راگەیاندووە: 
"دەمــەوێ لەگــەڵ خەڵك كۆببمــەوە و گوێ لە خەم 
و نیگەرانییەكانیــان بگــرم. دەزانم ژیان لە شــوێنی 
نیشــتەجێبوونی كاتی یانی چی، دەزانم كاركردن بۆ 
چەندین سەعات و بەرەوڕووبوونەوەی بەربەست یانی 

چی".
بەگوێــرەی راپۆرتەكەی )تایمز(، هاوپەیمانەكانی 
كۆربنیــش لە دەستنیشــانكردنی دۆغــوش تووڕەن، 
لەبەر ئەوەی ژمارەیەكی زۆر لەو كەســانەی بڕیار بوو 
كاندیدای سەرەكی بن، هەتا ئێستا هیچ كورسییەكیان 
بــۆ نەدۆزراوەتەوە، لەوانەش كەتی كلارك، ســیمۆن 
فلێچــەر و لــۆرا پاركــەر كە پێشــتر پۆســتی باڵای 

راوێژكاری و جێبەجێكارییان لە پارتەكەدا هەبووە. 
بەگوێــرەی راپۆرتەكــە، كۆربــن لــە مەراســیمی 
بەخشــینی خەڵاتی بریتیــش كەبابدا بەشــدار دەبێ 
و كەیفــی بە چالاكییەكانی ئــەو چالاكڤانە كوردە بۆ 
پشــتیوانی لە دەوڵەتی كوردستان دێ. كەسایەتییە 

كوردەكە بەپێی میكانیزمێكی نوێی دەستنیشانكردنی 
كاندیــداكان دیاریكراوە و لــە هۆڵەكانی كۆبوونەوەی 
كاندیــداكان لەگەڵ ئەندامانی حــزب هەڵنەبژێردراوە.
پەیوەندیی دۆغوش، تەمەن 39 ســاڵ، لەگەڵ پارتی 
كار بۆ 23 ساڵ لەمەوبەر دەگەڕێتەوە، كاتێك لەلایەن 

یەكێك لە مامۆســتاكانی بانگهێشت كرا بۆ ئەوەی لە 
كۆنفرانسێكی پارتەكەدا باسی دۆزی كورد بكات. لەو 
كۆنفرانســەدا جێرمی كۆربن یەكێك لە قسەكەرەكان 
بوو. لەو كاتەشــەوە دۆغوش هەوادارێكی ســەرەكیی 

كۆربنە و پشتگیری لە سیاسەتەكانی دەكات.

لایەنگری دامەزراندنی دەوڵەتی كوردستانە

كوردێك لە نێو پارتی
كاری بەریتانیادا مشتومڕ دەنێتەوە

ئیبراهیم دۆغوش 
دژی دەرچوونی 

بەریتانیایە لە 
یەكێتیی ئەوروپا

 ئیبراهیم دۆغوش، خاوەن رێستورانت و دانەری خەڵاتی كەبابی بەریتانیایە

وا بڕیارە یەكێتی چوارەمین كۆنگرەی خۆی لە 2019/12/7 لە شاری سلێمانی ببەستێ

ئەمریكا سیستم 
و حكومەتی 

نەڕووخاند، بەڵكو 
دەوڵەتی عێراقی 

رووخاند

چیدی سیاسییەكانی 
عێراق ناتوانن لە 
نێوان ئەمریكا و 
ئێران بێلایەن بن

رووداو: ئێســتا لایەنەكانــی ســەر گۆڕەپانی 
سیاســی عێــراق كێــن و بەســەر كام لایەنانەدا 

دابەشبوون؟
عیــزەت شــابەندەر: پێموایە ئــەم رۆژانە زۆر 
هاوكار دەبن بۆ دەستنیشانكردن و جێگیركردنی 
روخســارەكانی ئایندەی سیاسی و كۆمەڵایەتیی 
ئــەم وڵاتە. بــە بۆچوونی من ئــەم قەیرانە دوو 
لایەنی تێدایە، لایەنی یەكەم سیستمی حوكمڕانە 
و سیســتمی بزووتنــەوە و رەوتــەكان و حیزبــە 
سیاســییەكانی عێراقــە، كە پــاش 2003 رازی 
بوون بەشــداربن لە دابەشكردنی دەسەڵات نەك 
لە بونیادنانەوەی دەوڵەت. ئەمریكییەكان كاتێك 
هاتــن، حكومــەت و سیســتمیان نەڕووخانــد، 
بەڵكــو دەوڵەتی عێراقیان رووخاند، بۆیە كاتێك 
پــاش 2003 حیزبەكان هاتن، كاریــان نەكرد و 
ســەرقاڵ نەبوون بە دەستنیشانكردنی واقیعەكە 
دوای داگیــركاری، هــەر بۆیــە دركیــان نەكرد و 
ئەوەیان دەستنیشــان نەكرد كە ئەوان لەبەردەم 

بۆشــاییەكی گەورەدان ناوی رووخانی دەوڵەتە، 
بۆیە چوون بۆ دەسەڵات. رازی بوون و قایل بوون 
بە دابەشــكردنی دەســەڵات، لە ساڵی 2003 وە 
لەم راستییەدا ژیاین. پۆڵ برێمەر، دەسەڵاتداری 
مەدەنــی ئــەم واقیعــەی رێكخســت و لە پێش 
چاوی سیاســەتڤانانی عێــراق رازاندییەوە، بۆیە 
لە 2006 چووین بــۆ هەڵبژاردنێك رەنگدانەوەی 
ئەو دیموكراســییە بێت كە چــاوەڕوان دەكرا بۆ 
عێراق، بــەڵام خۆی لەڕاســتیدا هەڵبژاردنەكانی 
2006 تاوەكــو 2018 هەوڵێــك بــوون بــۆ بــە 
رەواكردنی پرۆژەی دابەشكردنی دەسەڵات. ئەمڕۆ 
سیستمێكی دیموكراسی نییە ئەوە بەرهەمبهێنێ 
كە لێــرە بەرهەمهاتووە، لێكتێگەیشــتن هەیە و 
نزیكدەبێتــەوە و دووردەكەوێتەوە، توند دەبێ و 
خاو دەبێتەوە لە نێوان پێكهاتە سیاســییەكاندا، 
بۆ دابەشــكردنی دەســەڵات. دیموكراسی هات و 
رازاندییەوە و كراســێكی دیكەی لەبەركرد، بەڵام 
راســتی ئەوەی كــە ئێمە تێیداین دابەشــكردنی 

دەسەڵاتە لە نێوان حیزبەكاندا.

رووداو: بــەڵام بەپێــی گوتــەی جەنابــت بێ 
و پێش ئەوەی باســی لایەنەكــەی دیكە بكەی، 
مەبەســتت ئەوەیە ئەمریكا وڵاتەكەی وێران كرد 
و عێراقییەكان قبووڵیان كرد، بۆچی عێراقییەكان 

قبووڵیان كرد دەوڵەت وێران بكرێت؟
عیــزەت شــابەندەر: ئاشــكرایە كــە دژایەتی 
هەبوو لە نێوان ئێران و سووریا لەلایەك و رژێمی 
ســەدام لەلایەكــی دیكە، بــەڵام كاتێك ویلایەتە 
یەكگرتووەكانی ئەمریكا هاتە نێو هاوكێشــەكە، 
چونكــە ئــەوان وڵاتــن ئــەوە دەبینن كــە ئێمە 
نایبینیــن و درك بــەوە دەكەن كــە ئێمە دركی 
پێناكەین، ململانێكەیان لەگەڵ سەدام كە دوژمنی 
راستەوخۆیە، بەلاوەنا، تەنانەت هەندێك كەشیان 
بۆ رەخســاند كــە دەكرا تەمەنــی درێژبكەنەوە، 
چونكە ئەوان دركیان بە مەترســی هاتنی ویلایە 
یەكگرتووەكانی ئەمریكا كرد بۆ نێو هاوكێشەكە، 
ئەمــە لای ئێمــە وەك ئۆپۆزیســیۆن رووینــەدا، 
بە ســۆزەوە هیــوادار بوویــن ســەدام بڕووخێ، 
ئەگەر لەسەر دەســتی شارۆنیش بێ نەك تەنیا 
ویلایەتــە یەكگرتووەكانی ئەمریكا، بەبێ ئەوەی 
ئــەوە لەبەرچاوبگرین كەوا ئەمریكییەكان كاتێك 
گۆڕانێكی دیاریكراو ئەنجامدەدەن، ئەوا پلانێكی 
درێژخایەنیــان هەیە بۆ ئــەم گۆڕانە، ئەم گۆڕانە 
هەنگاوی یەكەمی پرۆژەی ئەمریكا بوو بۆ عێراق و 
ناوچەكە، ئێمە تەنیا خەممان بوو سەدام بڕووخێ 
و دواتر با لافاو بێ، بێگومان ئەم خەمڵاندنە هی 
سیاسەتوانان نییە، بەڵكو هی خەڵكێكە ئازاریان 
پێگەیشــتووە و كۆچبــەر بــوون لــە دەرەوەی 
نیشتمانەكەیان، بۆیە كاتێك هاتینەوە بۆ عێراق 
و ســەدام رووخابوو، جوانییەكانی دەســەڵاتیش 
لە پێشــمان دەدرەوشایەوە، بۆیە نامۆ نەبوو بە 
ئەنجامەكانی پرۆژەی ئەمریكا رازی بین و خۆمان 
بە خاوەنی پرۆژەی دابەشكردنی دەسەڵات بزانین.
رووداو: بەڵام جەنابیشــت خۆت رۆژانێك لەم 
گەمەیەدا بووی كە عێراق پێی گەیشــتە ئێستا، 
بۆچی ئەمەتان قبووڵ كرد، بۆچی ئێســتا خاكی 
عێــراق ببێتە گۆڕەپانی ململانێی نێوان وڵاتان و 
نێوان ئێران و ئەمریكا، نێوان وڵاتانی دەوروبەر؟

عیزەت شــابەندەر: زۆر سوپاســت دەكەم بۆ 
ئەم پرســیارە، بۆئەوەی خەڵكیش گوێیان لێبێ 
و تێبگــەن، ئەمریكییــەكان دوای 1991 هاتنــە 
نێو هاوكێشــەكە و پرســی عێراق لــە گۆڕەپانی 
ناوچەكەوە چــووە گۆڕەپانی نێودەوڵەتی. دوای 
داگیركاری سەدام بۆ كوێت، منیش كەسێك بووم 
هیــچ دوودڵ نەبووم لــە مامەڵەكردن لەگەڵ ئەم 
راســتییە، كەوا تۆپەكە لــە یاریگای ناوچەییەوە 
دەرچــوو و ســووریا و ئێران و لیبیاش لەســەر 
هێڵ بــوون، رۆیشــت و گوازرایەوە بــۆ یاریگای 
نێودەوڵەتــی كــە ئەمریكا ســەرۆكایەتی دەكات 
و ئەوروپــاش لەگەڵیەتــی، بەڵام لە مانگی 12ی 
ســاڵی 1996 دركمكرد ئێمە بە چ كەشــتییەك 
دەڕۆین، بۆیە لە مانگی 12ی ساڵی 1996 بەدواوە 
رەتمكردەوە پەیوەندیم بە ئەمریكییەكانەوە هەبێ 
تاوەكو پێش دوو ساڵ هیچ بەرپرسێكی ئەمریكیم 
نەبینی و نەچوومە هیــچ باڵیۆزخانەیەك و هیچ 
داوەتێــك و خوانێكم قبــووڵ نەكرد. رێك پێش 
دوو ســاڵ یان ســاڵ و نیوێك باڵیۆزی ئەمریكام 
لێــرە بینی، بــە نێوەندگیری چەند دۆســتێك و 
بــە داواكاریــی زۆری ئەو، لــە خوانێكی ئێوارەدا 

لەگەڵیــدا كۆبوومــەوە. ئەم دیــدارە تەقییەوە و 
خوانەكەشم جێهێشت، پێشــمگوت ئامۆژگاریت 
دەكــەم ببیتــە باڵیــۆزی ئیســرائیل، بــۆ هــەر 
وڵاتێك پەیوەندی دیپلۆماســی هەبێ لە عێراق، 
تــۆ ئیســرائیلیت و ئەمریكی نیــت و دیدارەكەم 
جێهێشــت. لە دیداری دیكەشــدا باســی ئەمەم 
كــردووە، رێگەم لێگیرا لــە كۆنگرەی هیلتۆن لە 
مانگی 12ی ساڵی 2002 بەشداربم، ئەم كۆنگرە 
هەمــووان تێیدا بەشــداربوون، ئەمریكییەكانیش 
لایەنێكی ســەرەكی بوون تێیدا كە دەیانویســت 
ئاماژەكانــی چەند مانگی كەمــی داهاتووی تێدا 
روونبكەنەوە. من لــە دەرەوەی كۆنگرەكە بووم، 
ڤیتۆم لەســەر بــوو. لە مانگی شــوباتی 2003 
هێندەی بیرمە، یان هەندێك پێشتر یان هەندێك 
دواتــر بــە چەنــد مانگێــك، كۆنگــرەی هیلتۆن 
دەســتەیەكی سیاســی یان لیژنەیەكی سیاســی 
لــە 60 یان 65 كەس دروســتكرد بــۆ ئەوەی لە 
سەڵاحەدین كۆببێتەوە. دوای رووخاندنی سەدام 
حوســێن بە مانگێك، بەهەمانشێوە داوەتی ئەو 
كۆنگرەیــە نەكــرام. هەوڵمــدا بەشــداربم، بەڵام 
رێگــەم لێگیرا، بۆیە سوپاســت دەكــەم بۆ ئەم 
پرسیارە، چونكە تیشكی خستە سەر راستییەك 
كە من بەشێك نیم لەم یارییە. زیاترت پێدەڵێم: 
لــە یەكەم حكومــەت كە دكتۆر ئەیــاد عەللاوی 
پێكیهێنا و ئەو لــە ژیاندا ماوە، ئەیاد برادەرمە، 
بۆ پۆســتی وەزیری بەربژێــری كردم، پەیوەندی 
پێوەكــردم و گوتی ســبەی چاوپێكەوتنت هەیە 
لەگەڵ كارت رینتەر. پێموایە یاریدەدەری برێمەر 

بــوو، بۆ ئــەوەی هەندێك لەگەڵیدا دابنیشــی و 
نیــو كاژێر دەخایەنێ، چونكە ئێمە بۆ پۆســتی 
وەزیر بەربژێرمان كردووی، ئەم كەســەش دەبێ 
چاوی بە بەربژێرەكان بكەوێ، بۆیە زۆری نەمابوو 
بگریــم و پێمگوت نەخێر ئەمریكــی ناتوانێ من 
هەڵبسەنگێنێ و نمرەم بداتێ ئاخۆ من شیاوم بۆ 
پۆستی وەزیر یان نا، وەزارەتێكی لەم شێوەیەم 
نــاوێ و دەســتبەرداری ئەو هەلە بــووم، تا ئەم 

ساتەش.
رووداو: ئەمەی جەنابت دەیڵێیت یەكناگرێتەوە 
لەگەڵ ئەوەی كە خۆپیشــاندەران ئێســتا باسی 
دەكەن، خۆپیشــاندەران زۆرتــر رەخنە لە ئێران 
دەگــرن، دەڵێــن ئێــران دەســتی خســتووەتە 
وڵاتەكەی ئێمەوە، كەمتر باسی ئەمریكا دەكەن، 

بۆچی ئەوان زۆرتر باسی ئێران دەكەن؟
عیزەت شابەندەر: باشە، بەم پرسیارە دەچینە 
لای لایەنی دووەمی هاوكێشــەكە، لایەنی یەكەم 
بریتی بوو لە سیســتمی حیزبــەكان و لایەنەكان 
و رەوتــەكان. لایەنــی دووەمیش شــەقامە، هیچ 
گومانم نییە لەوەی شەقام كە ئێستا خۆپیشاندان 
دەكات، خــاوەن مافــە و ســتەملێكراوە و زۆر 
ئــازاری چەشــتووە بەهۆی ســتەم و گەندەڵیی 
حكومەتە یەك لەدوای یەكەكان، جا بەمەبەست 
بێ یان بەبێ مەبەســت، بۆیــە ئەم ئەنجامە زۆر 
سروشــتییە. بەشــێك لــە خۆپیشــاندەران كە 
گۆڕەپانەكــە جێناهێڵن، هێنامن بــۆ ماڵەكەم و 
گفتوگۆم لەگەڵ كــردن. هەیە تەنیا دامەزراندنی 
دەوێ، داواكارییەكــی دامەزراندنــی كوڕەكــەی 
هێنــاوە كــە دەرچــووی ئامادەییە، بەشــێك لە 
خۆپیشــاندەرانیش دەیانەوێ دەســتوور بگۆڕن 
و دەیانــەوێ سیســتمی دەســەڵاتداری بە تێكڕا 
بگــۆڕن، بەشــێكیان دەیانــەوێ كۆی پرۆســەی 
سیاســی بڕووخێنن و لەبری ئەوە پرۆســەیەكی 
سیاسی بهێنن پشت بە كەسانی دیكە ببەستێ. 
ئەوانەشــی كە كۆدەبنەوە لــە ئەمریكاوە تاوەكو 
ئەسینا، كۆبوونەوەكانیان بەردەوامن، دەڵێم ئەم 
ئەمریكییانە كــە دەوڵەتیان رووخانــد لە 2003 
رێگاكانیشــی بۆ عێراقی داهاتوو دیاریكرد. هەر 
ئەوە بــە رێژەیەكی زۆر ئامادەیــە و زۆر بەهێزە 
بۆ گۆڕینی ئەم راپەڕینە خۆرســك و راســتگۆیە 
بۆ راپەڕینێكی بەسیاســیكراو. كاتێك دروشمی 
ئێــران بــۆ دەرەوە بەرزدەكرێتــەوە، ئاشــكرایە 
كێ لە پشــتی ئەم دروشــمەیە، ئەمــڕۆ ئێران و 
ئەمریكا زۆر بەداخەوە یان دەبێ رێكبكەون لەسەر 
دابەشكردنی عێراق یان رێكناكەون و دەبێ عێراق 
ببێتە گۆڕەپانی ململانێ لە نێوانیاندا. ماوەیەكی 
زۆرە ئێران لایەنێكی بەهێزە لە گۆڕەپانی سیاسی 
عێراقــدا، ئەو لایەنی نزیكترە لە سیاســەتوانانی 
عێراق. لە ســەردەمی ئۆباما، ئیــدارەی ئەمریكا 
رازی بــوو لەگــەڵ ئێرانییــەكان رێكبكــەوێ بۆ 
رێكخســتنی رەوشی عێراق، بەڵام ترەمپ كە من 
ناوی ســەرۆكی راستگۆی لێدەنێم چونكە پێچ و 
پەنای نییە لە بەدیهێنانــی یان دیاریكردنی یان 
راگەیاندنی ئامانجەكانی ئەمریكا. ئەو راستگۆیە، 
نەك بەهۆی ئەوەی كۆمەڵێك بەهای هەیە، نەخێر 
ئەو گوزارشت لە سیاسەتی ئەمریكا دەكات بەبێ 
پێــچ و پەنا، ئەو رازی نابێ بە رێككەوتن لەگەڵ 
كەســێكی دیكە بۆ رێكخســتنی كارتــەكان لەم 
وڵاتــە، بەڵكو دەیەوێ ئەو تەنیا كەس بێ، بۆیە 

هەلێك نییە بۆ ئەو كەســایەتییانەی كە دەكرێ 
دارەكە لە ناوەڕاســتەوە بگــرن لە نێوان ئێران و 
ئەمریــكا، عێراقیش بەدوور بگــرن لەوەی ببێتە 
گۆڕەپانێــك، ئەوان هەلیان نییە، چونكە ترەمپ 
هۆشــداری پێیاندا و پێیگوتــن یان لەگەڵم دەبن 

یان دژم دەبن.
رووداو: لــەم دوو لایەنەدا، كە هەر لایەنێكیان 
چەند بەشــێكە، تۆ لــە كام لایەنــدای و لە كام 
بەشدا نیت و دەتەوێ سیاسەتڤانەكان لە كامیاندا 

بن؟
عیزەت شــابەندەر: هەندێك قســەكانم تەواو 
دەكــەم، بۆچــی؟ چونكە شــەقام دەڵــێ دەبێ 
ئێــران دەربچــێ، ئەمە راســتە. چونكە ئەمریكا 
و هاوپەیمانەكانــی لە ناوچەكــە بە چڕی كاریان 
لەســەر ئــەم بابەتە كــرد. دەركردنــی ئێران لە 
هاوكێشەكە كارێكی ئاڵۆزە، هاوتای كاری ئێرانە 
لەســەر عێراق و سیاســەتڤانەكانی عێراق، بۆیە 
ئەمڕۆ گوێت لە دەنگــی ئێران بۆ دەرەوە دەبێ، 
بەڵام من پێتدەڵێم ئەگەر دەنگەكەی دیكە دەیەوێ 
دابەزێتــە نــاو خەڵــك، دەبینی ئــەوكات دەڵێن 
ئەمریكا بۆ دەرەوە، بەڵام وادیارە خەمڵاندنی بۆ 
بەرژەوەندی خۆی و هەژموونی خۆی وادەخوازن 
ئــەم بابەتە دوابخــەن. من بۆ خۆم بەدڵنیاییەوە 
لەگەڵ شەقامم و شەرەفمەند نابم لەگەڵ ستەمكار 

بم دژی ستەملێكراو، بەڵام من بەدەست شتێكی 
لۆژیكــی گرنگــەوە دەناڵێنم، ســتەمكار دیارە و 
ستەملێكراو نەناسراوە، كێشەكەم ئەوەیە لایەنی 
گەنــدەڵ و تاوانــكار لایەنێكــی ناســراوە، بەڵام 
ئــەو لایەنەی كە لــە بەرامبەریدایە لە شــەقام، 
نەناســراوە. من دەزانم ئەمڕۆ لێپرسینەوە لەگەڵ 
كێ بكەم لە دەســەڵات و بەرپرســیارێتی بخەمە 
ئەســتۆی كــێ و داوای دادگایی كێ بكەم، بەڵام 

سەری شەقامی ستەملێكراو نابینم.
تــۆ لەگــەڵ شــەقامدای و رەنگــە  رووداو: 
خەڵكانێكــی دیكەی سیاســەتوان هەبــن، بەڵام 
نابینرێن لەناو خۆپیشاندانەكاندا، بۆچی بە كردار 
بەشــداری ناكــەن، بۆچــی ئێوە ســەركردایەتی 

خۆپیشاندان ناكەن؟
عیزەت شــابەندەر: من لای ستەملێكراوانەوە 
ئامانــج نیم، بــەڵام ئامانجی دوژمنانــی عێراقم، 

ئەوانەی كە دزە دەكەنە نێو خۆپیشــاندانەكان، 
ئەمــڕۆ  لام،  دێنــە  ســتەملێكراوان  بێگومــان 
دیدارەكەم یەك كاژێر دواخست و پێش تۆ بە دوو 
كاژێر پێشــوازیم لە خۆپیشاندەرانی شەرەفمەند 
كرد، ئەوان دێنە لام لە ماڵەوە، ئەوان پێمدەڵێن 
بەشدار مەبە چونكە مەترسی لەسەر ژیانم هەیە، 
بۆچی؟ چونكە خۆپیشاندان پشێوی پێوە دیارە. 
ناتوانی رەوا و ناڕەوا و راســت و هەڵە لە یەكدی 
جیابكەیتەوە، بۆیە بە دەنگ لەگەڵیانم و كاریان 
لەگەڵدا دەكەم و هەوڵیان لەگەڵدا دەدەم. لەڕووی 
لۆجســتیكەوە هاوكاری خەڵكی شەرەفمەندم لە 

خۆپیشاندەران.
رووداو: واتــا جگــە لە بەڕێــزت، خەڵكانێكی 
دیكەی سیاســی هــەن ئاوا هاوكارییــان بكات و 

پشتیوانیان بێت؟
عیزەت شــابەندەر: بەڵێ، سیاسەتڤانان هەن 
خوێندنــەوەی دروســتیان كردووە و بە راســتی 
هەندێك لە هۆكارەكانی دوودڵی بەرامبەر ئەوەی 
بڕۆن و ببنە بەشێك لەم خۆپیشاندانە، ئەو پێناسە 
گشــتییەیە كە بریتییە لە ســواربوونی شەپۆل، 
دەڵێن تۆ ئێستا هاتووی سواری شەپۆلەكە بیت. 
ئەم دیدە ئەگەر گشــتگیر بكرێ، تەنانەت رێگە 
بە شــەرەفمەندانیش نــادرێ هەوڵەكانیان بگەنە 
بەرهەم، بۆیە با دوور بم بۆ ئەوەی بەم شێوەیە 
نــاوزەد نەكرێم، كە رەوا نییە پێی ناوزەد بكرێم، 

دەتوانم بەم شێوەیە زیاتر كاریگەر بم.
رووداو: لەم دۆخەدا عێراق بەرەو كوێ دەچێ 

و ئایندەی چی دەبێ؟
عیزەت شــابەندەر: ناتوانم راشــكاو نەبم، من 
دەترسم و نیگەرانی ئایندەی ئەم وڵاتەم، گۆڕینی 
سیستم پێویستی بە سیستمە، ئەمەیە كە شەقام 
دركی پێناكات، تەنانەت شەرەفمەندەكانیشیان، 
تەنانەت دادپەروەر و ســتەملێكراویش كە داوای 
ســادەترین مافەكانی دەكات، تەنانەت ئەمانەش 
زۆربەیــان نازانــن كــەوا گۆڕینی ئەم سیســتمە 
پێویســتی بە سیستمە. پشێوی دەكرێ سیستم 
بڕووخێنــێ، بــەڵام ناتوانــێ هیچكات سیســتم 
بهێنێتەوە. بۆیە بە بۆچوونی من پشێوی یەكێك 
لــەم دوو شــتەی لێدەكەوێتــەوە، یــان خۆی و 
سیســتم دەڕووخێنێ، یاخود خــۆی دەڕووخێ و 
سیســتمی گەندەڵ دەمێنێتــەوە. گرنگە جەخت 
لەســەر ئــەم بابەتــە بكەمەوە، تەنیا سیســتم، 
سیستم دەگۆڕێ، بەڵام پشێوی نایگۆڕێ. پشێوی 
دەكرێ هەردوولا بڕووخێنێ، رژێم و ئەوانەشی كە 
لەدژی خۆپیشاندان دەكەن، یان ئەوان دەڕووخێن 

و رژێم دەمێنێ، ئەمە ترسناكترە.

عیزەت حەسەن شابەندەر، رۆژانە لە 

ماڵەكەی خۆی پێشوازی لە خۆپیشاندەران 

دەكات و نایشارێتەوە كە هاوكاریی 

لۆجستییان دەكات. ئەو كە سیاسییەكی 

شیعەمەزهەبە، ساڵی 1950 لە بەغدا 

لەدایكبووە. بەهۆی چالاكی سیاسییەوە لە 

سەردەمی سەدام حوسێن چەند جارێك بەند 

كراوە، برایەكیشی لەلایەن رژێمی پێشووی 

عێراقەوە لەسێدارە دراوە.

عیزەت شابەندەر لە ساڵی 1982 عێراقی 

جێهێشت و ساڵی 2003 گەڕایەوە.

ئەو ئەگەرچی كەسایەتییەكی دیاری 

شیعەیە، بەڵام جگە لە دوو خول كە ئەندامی 

پەرلەمان بووە، هیچ بەرپرسیارێتییەكی 

لە حكومەتەكانی دوای سەدام حوسێن 

وەرنەگرتووە. عیزەت شابەندەر كە 

لوبنان دادەنیشێ، ماوەیەكە گەڕاوەتەوە 

بەغدا و )رووداو( لە ماڵەكەی خۆیدا ئەم 

هەڤپەیڤینەی لەگەڵ كردووە.

هەڤپەیڤین: هیوا جەمال

رووداو - بەغدا

عیزەت شابەندەر، سیاسەتمەداری عێراقی بۆ )رووداو(:

ئەمریكا و هاوپەیمانەكانی لە پشت 
بەسیاسیكردنی خۆپیشاندانەكانی عێراقن

هاوكاری لۆجستیك 
پێشكەشی 

خۆپیشاندەران دەكەم

نەچوومە ناو 
خۆپیشاندەران 

بۆئەوەی نەڵێن سواری 
شەپۆل بووە

ئەم پشێوییە دەكرێ 
سیستم بڕووخێنێ، 

بەڵام ناتوانێ 
سیستمێكی نوێ 

بهێنێ

ئاشكرایە 
كێ لە پشت 

بەرزكردنەوەی 
دروشمی 

دەرچوونی ئێرانە لە 
عێراق

ئێران و ئەمریكا 
دەبێ لەسەر 
دابەشكردنی 

عێراق رێكبكەون یان 
بیكەنە گۆڕەپانی 
ململانێی نێوانیان

 )فۆتۆ: رووداو(

دەشێ داعش 
كارگەی 

بۆمبڕێژكردنی 
ئۆتۆمبێلی لە 

كەركووك هەبێت

هێزە ئەمنییەكانی 
عێراق نەیانتوانیوە 
رێ لە جموجوڵی 

داعش بگرن

داعش هێزێكی 
تەواوی لە 

شاخەكانی مەكحول 
لە تكریت هەیە

داعش لە چیای 
قەرەچووخەوە 

كۆنترۆڵێكی زۆری 
بەسەر گوندەكانی 

مەخمووردا هەیە

وەرگرتنی زەكات 
لە هەندێك ناوچە 
ئاماژەی كۆنترۆڵی 

داعشە بەسەر ئەو 
ناوچانەدا

گەڕانەوەی دووەمی داعش بۆ گۆڕەپانی شەڕ...

هێزە ئەمنییەكانی عێراق
ناتوانن رێ لە دەركەوتنەوەی داعش بگرن

رووداو - هەولێر

پەیمانگــەی  راپۆرتێكــی  بەگوێــرەی 
توێژینــەوەی جەنــگ لەبــارەی گەڕانــەوەی 
دووەمــی داعــش بــۆ مەیدانــی شــەڕ كــە 
)رووداو( بــە زنجیــرە بــاوی دەكاتــەوە، 
هێزە ئەمنییەكانی عێراق لەو ئاســتەدا نین 
بتوانن رێ لە سەرهەڵدانەوەی داعش بگرن. 
راپۆرتەكە دەڵێت: بەشێك لەو دەغڵودانەی 
لــە ناوچــە جیاجیاكانی عێراق لــە هاوینی 
رابردوو ســووتان، بــە دەســتی چەكدارانی 
داعش ســووتێنران، چونكــە خاوەنەكانیان 

ئامادە نەبوونە زەكات بدەنە داعش.

هەڵمەتێكی نوێی 
تەقاندنەوەی ئۆتۆمبێل

لــە نێوەڕاســتی 2018، داعش دەســتی 
بــە بنیاتنانــەوەی تواناكانــی كــردەوە بــۆ 
بەكارهێنانــی ئۆتۆمبێلــی بۆمبڕێژكــراو بۆ 
وە،   2015 لەســاڵی  نــوێ.  ئامانجێكــی 
بەشێوەی پچڕپچڕ و لە هێرشی تیرۆریستی 
و هێرشــی ورد لــەدژی نەیارەكانی لە ناوچە 
رزگاركراوەكانی ســووریا و عێراق، ســوودی 
لە ئۆتۆمبێلــی بۆمبڕێژكــراو وەرگرتبوو. لە 
دوو هەفتــەی یەكەمــی تەممــووزی 2018، 
داعش لە عێراق و سووریا شەش ئۆتۆمبێلی 
بۆمبڕێژكراوی رەوانەی ناوچەكان كردبوو، لە 
هەندێك حاڵەتیشدا توانیبووی ئوتۆمبێلەكان 
بتەقێنێتــەوە. داعــش بــۆ بەئامانجكردنــی 
خەڵك لە رێستورانت و بازاڕە قەرەباڵخەكانی 
شارە ئازادكراوەكانی وەك رەققە و مووسڵ، 
یــان بــۆ تەقاندنــەوەی بازگــە و بارهەڵگرە 
سەربازییەكان لە ناوچە گوندییەكانی عێراق 
و سووریا كەڵكی لە ئۆتۆمبێلی بۆمبڕێژكراو 
وەرگرت. داعش ئەم هێرشانەی بەكارهێنا بۆ 
ئەوەی لە گوندەكان متمانەی خەڵك بە هێزە 
ئەمنییــەكان لاواز بكات و ســنووری ئازادیی 
جموجۆڵی خۆی بەرفراوانتر بكات، هەڵبەت 
رەنگە ئەو هێرشــانە هــاوكات بووبن لەگەڵ 
قۆناخــی گۆڕانكاری لە هەڵمەت و تواناكانی 

داعشدا. 
رێكخراوی دەوڵەتی ئیســامی بەدرێژایی 
2018 و نیــوەی یەكەمــی 2019 بــەردەوام 
ئۆتۆمبێلــە  هێرشــی  ئاســتی  و  قەبــارە 
بۆمبڕێژراوەكانی زیاد دەكرد. رەنگە لە ئابی 
2018 وە تاوەكــو حوزەیرانــی 2019 زیاتر 
لە 42 هێرشــی بە ئۆتۆمبێلــی بۆمبڕێژكراو 
ئەنجامدابــێ و بەلانیكەمیشــەوە هەوڵی 11 
هێرشــی لەوجۆرەی دابێت. لەو ژمارەیە 15 
هێرشــیان ئەوانەن كە داعش بەرپرسیارێتی 
لە ئەســتۆ نەگرتــوون، رەنگــە هۆكارەكەی 
ئــەوە بووبێ كــە ویســتوویەتی رووبەڕووی 
كاردانــەوەی ســوننەكانی عێراق و ســووریا 
نەبێتەوە )هەڵبەت رێی تێدەچێ گرووپێكی 
دیكــە هەندێــك لــەو هێرشــانەی كردبــێ، 
لەوانــەش بەعســییەكان یــان شــانەیەكی 
نوێــی قاعیــدە(. وردەكاریی هێرشــەكان لە 
گرافیكەكەی خــوارەوە هاتووە. ئەم داتایەی 
خــوارەوە ئەو جۆرە لە هێرشــی ئۆتۆمبێلی 
بۆمبڕێژكــراو لەخۆناگرێــت كــە داعش وەك 
بەشێك لە هێرشی چەندلایەنە یان بەرگریی 

تەكتیكی بەكاریهێناون.
لــە تەممــووزی 2018 وە، داعــش زیاتر 
شــارەكانی مووســڵ، كەركــووك، تكریــت، 
رەققــە، ئیدلبی بە ئۆتۆمبێلــی بۆمبڕێژكراو 
كردووەتــە ئامانج. رەنگە بــە ئامانجكردنی 
بەردەوامــی ئــەو ناوچانــە ئاماژەیــەك بــێ 
بۆمبڕێژكردنــی  كارخانــەی  ئــەوەی  بــۆ 
لــە نزیــك ئــەو شــارانە  ئۆتۆمبێلەكانــی 
بنیاتناوەتەوە. لە مووسڵ، هێرشی ئۆتۆمبێلە 
بۆمبڕێژكراوەكان زیاتر لە باكووری رۆژهەڵاتی 
شــارەكە و لە نزیك ناوچەی گۆگجەلی بوون 
كە لەكاتی شەڕی كۆنتڕۆڵكردنەوەی مووسڵدا 
بنكەی سەرەكی ئۆتۆمبێلە بۆمبڕێژكراوەكانی 
داعــش بوو. لە شــاری كەركووك، هێرشــی 
ئۆتۆمبێلــە بۆمبڕێژكــراوەكان، دەشــێ لــە 
ناوچەكانــی نفــووزی داعــش لە باشــووری 
پارێــزگای كەركووكــەوە ســەرچاوە بگرن، 
واتە ئەو ناوچەیەی بەشــێوەیەكی بەردەوام 
داعش هێرشی ئۆتۆمبێلی بۆمبڕێژكراو دەكاتە 
ســەر هێزە ئەمنییەكان. وەك لە سەرەوەش 
ئاماژەمان بۆ كرد، ئەو هێرشانە لەو ئامارەدا 
نین، لەبەرئەوەی هێرشەكان وەك بەشێك لە 
هێرشێكی چەكداری چەندلایەنە كراون. دەشێ 

داعــش كارگــەی ئۆتۆمبێلــی بۆمبڕێژكراوی 
لــە شــاری كەركــووك هەبێــت، هەروەهــا 
رێــی تێدەچێ ئەم چــەك و تەقەمەنیانە لە 
شــاخەكانی مەكحول لە باكــووری تكریتەوە 
بهێنــێ، كە بەگوێــرەی راپۆرتەكان هێزێكی 
تەواوی لەوێ هەیە، لەوانەش كەمپی مەشــق 
و راهێنــان. داعــش توانــای دروســتكردنی 
ئۆتۆمبێلــی بۆمبڕێژكراوی لەنێــو یانیش لە 
دەوروبەری شــاری رەققە بەدەستەوە ماوە و 
رێی تێدەچێ چەندین كارگەشی لە پارێزگای 

ئیدلب هەبێ.
هەڵمەتی هێرشی ئۆتۆمبێلی بۆمبڕێژكراوی 
داعش هێشتا لە ئاستی هەڵمەتی "شكاندنی 
دیــوارەكان"ی قاعیــدە لــە 2012 بۆ 2013 
نییــە، كاتێك رێكخــراوی قاعیــدەی عێراق 
بەردەوام و بەشــێوەی رۆژانە دەیان هێرشی 
بە ئۆتۆمبێلــی بۆمبڕێژكراو دەكــرد. رەنگە 
ئــەو هەڵمەتەی ئێســتای داعش هاوشــێوە 
بێت لەگەڵ قۆناغی سەرەتای تاقیكردنەوەی 
رێكخــراوی قاعیــدەی عێــراق لــە تەممووز 
تاوەكو ئەیلوولــی 2012، واتە ئەو قۆناغەی 
كــە تێیــدا رێكخــراوی قاعیدەی عێــراق لە 
رێگەی هێــرش لــە رووبەرێكــی بەرفراوانی 
تەقەمەنــی،  بەدەســتهێنانی  جوگرافــی، 
شــارەزایی تەكنیكی، تۆڕەكانی فەرماندەیی 
و چاودێرییــەوە توانای خۆی تاقیدەكردەوە. 
داعش خەریكی بنیاتنانــەوەی دوایین تۆڕی 
خۆیەتی لەسەر ئاستی ناوچەیەكی بەرفراوان، 
جیاوازییەكەی لەگــەڵ هەڵمەتەكەی قاعیدە 
هەر ئەوەندەیە كە داعش لەو پرۆســەیەدا بە 

خێراییەكی كەمتر كار دەكات.

بەدەستهێنانەوەی چاودێریی 
كۆمەڵایەتی لە باكووری عێراق

لــە ئابــی 2018، بەغــدادی بەرەبــەرە 
و  خــۆی  لــە  زیاتــری  بڕوابەخۆبوونێكــی 
رێكخراوەكــەی پیشــاندەدا. ســەركردەكەی 
تۆمارێكــی  ئــاب  رۆژی 22ی  لــە  داعــش 
دەنگیــی بڵاوكردەوە كە تێیــدا چوارچێوەی 
گشــتی قۆناغێكی نوێی هەڵمەتی لە عێراق 
و ســووریا دیاری دەكــرد و گوتی: "ئەمریكا 
بەوە دەنازێ كە گوایە ســەركەوتوو بووە لە 
دەركردنــی )دەولــە( لە شــار و گوندەكانی 
عێراق و ســووریا، بەڵام خاكــی خوا بەرینە 

و... شێوازی شەڕ دەگۆڕین". 
بەغدادی عێراقی وەك گۆڕەپانی لەپێشینە 
ناساند: "سەربازانی عێراق، ئێوەن بریسكەی 
ئاگــر.. ئــەوە ئێوەن هێرش لەســەر هێرش 
دەكــەن.. وچــان مــەدەن... ســوپاكەتان 
یەكخــەن و رێكیبخــەن". رەنگــە ئامانجــی 
بەغدادی ئەوە بووبێ ئازادیی زیاتری چالاكی 
بداتە هێزەكانی بۆ ئەوەی هەوڵەكانیان زیاتر 
بكــەن، هەرچەنــد لــەو قۆناغــەدا خەریكی 
سێنترالیزەكردنی دەسەڵاتی خۆی بوو لەناو 
داعش. لە ئاداری 2019، هێزەكانی ئەمریكا 
لــە هاوپەیمانێتیی نێودەوڵەتــی رایانگەیاند 
داعــش "هەوڵــدەدات هەندێك لــەو پێكهاتە 
بیرۆكراتیانــەی خۆی لابدات كــە لەمپەر بۆ 
هەوڵەكانــی بەدەســتهێنانی رەوایەتــی لــە 
ناوچــەكان دروســتدەكات، هەروەها دەیەوێ 
دەســەڵاتێكی زیاتری چاودێری چالاكییەكان 
بداتە هێزە ناوخۆییەكان". هێزەكانی ئەمریكا 
ئاماژەیــان بــۆ ئــەوەش كرد كــە داعش "لە 
قۆناغە بەراییەكانی پێكەوەنانی پێكهاتەیەكی 

ناوەندیتری فەرماندەیی و چاودێریدایە".
داعــش قۆناغێكی گرنگــی بڕی كاتێك لە 
ئایاری 2018 بۆ ئایاری 2019 توانی كۆنترۆڵ 
و چاودێــری بەســەر پێنــج زۆنــی مێژوویی 
پشتگیری خۆی لە عێراق بەدەستبێنێتەوە. 
هەڵمەتی تۆقاندن و سەپاندنی زەكاتی داعش 
لە ئایاری 2018 دەستیپێكرد، ئەو هەڵمەتەش 
بــۆ ئەوە بــوو خەڵكی مەدەنــی هانبدات لە 
سێگۆشەی زێ و دواتر لە دۆڵی رووباری دیالە 
و دوو ناوچــە لە پارێــزگای نەینەوا رابكەن. 
پەیمانگــەی توێژینەوەی جەنگ لە ئەیلوولی 
2013 هۆشــداری دا كە "ئاوارەبوونی خەڵك 
ئاماژەیەكــە بۆ ئەوەی رێكخــراوی قاعیدەی 
عێراق كۆمەڵێك هەلومەرجی هێناوەتە ئاراوە، 
كــە ئامــاژە بە دۆخی عێراقــی پێش هێرش 
دەدەن". ئۆپەراســیۆنەكانی گورزوەشاندنی 
داعش لە عێراق لە ماوەی هەڵمەتی "دروێنەی 
ســەرباز"دا ژمارەیەك هێرشــی دیكەشی لە 
ناوچــە رزگاركــراوەكان و بەغدا لەخۆدەگرت 
كە هەندێكیان هێرشی ئۆتۆمبێلی بۆمبڕێژكراو 
بــوون. لەوانەیــە ســەركەوتنی داعــش لــە 
گەڕاندنــەوەی كۆنتــڕۆڵ و چاودێریــی خۆی 
بەســەر ناوچە مێژووییەكانی نفووزی خۆی، 
مەترســیدارترین نیشــانەی خۆبنیانانــەوەی 

سەركەوتووانەی داعش بێت.

سێگۆشەی زێ:

لە ئایــاری 2018، راپۆرتــە میدیاییەكان 
باســی ئەوەیان دەكــرد كە داعش ســەرانە 
لە خەڵكــی ناوچەكان وەردەگــرێ و كێڵگە 
كشتوكاڵییەكانی نزیك حەویجە لە باشووری 
پارێــزگای كەركووك دەكاتــە ئامانج. رەنگە 

داعش دەستی بە وەرگرتنی زەكاتی زۆرەملێ 
لە خەڵك كردبێــت، ئەوەش تەكتیكێكی لە 
مێژینەی داعشــە بۆ نیشــاندانی دەسەڵاتی 
خۆی و بەدەستهێنانی سەرچاوەی دارایی. لە 
حوزەیرانی 2018، هەڵمەتێكی بۆ دەركردنی 
دانیشتووان لە باشووری پارێزگای كەركووك 
دەســتپێكرد. هەڵمەتی وەرگرتنی ســەرانە 
لە خەڵك بەدرێژایی نیــوەی یەكەمی 2019 
بەردەوام بــووە و ئاگریش لە زەویوزاری ئەو 
خەڵكە بــەردرا كــە ئامادە نەبــوون زەكات 
بــدەن. بــۆ نموونــە لــە رۆژی 25ی ئایاری 
2019، داعــش پێنج جووتیــار و كارمەندی 
ئاگركوژێنــەوەی بەبۆمبی چێنــراو لە نزیك 
حەویجــە كوشــت، كاتێك هەوڵیانــدەدا ئەو 
ئاگرە بكوژێننــەوە كە داعش لە زەوییەكانی 

بەردابوو.

پارێزگای دیالە:

داعــش ناوچــە پچڕپچرە لــە مێژینەكانی 
پشتگیریی خۆی لە پارێزگای دیالە دەگۆڕێت 
بۆ تۆڕێكی گورزوەشێن كە سێگۆشەی زێ بە 
بەغداوە دەبەستێتەوە. لە مانگی تەممووز بۆ 
كانوونی یەكەمی 2018، دانیشــتووانی زیاتر 
لە 30 گوندی باكووری پارێزگای دیالە بەهۆی 
هێرشەكانی داعش و سەرانەی ئەو گرووپەوە 
رایانكــرد. لــە تشــرینی دووەمــی 2018، 
داعش لــە نزیك خانەقین لە پارێزگای دیالە 
سەركەوتووانە رێگەی لە هەوڵێكی جوڵاندنی 
هۆزەكان لەدژی رێكخراوەكە گرت، بۆ ئەوەش 
پشــتی بە هەڵمەتێكی كوشــتن بەســت كە 
تێیدا زیاتر لە 30 كەسی خەڵكی ناوچەكانی 
پارێــزگای دیالە لــە 10 مانگی یەكەمی ئەو 

ســاڵەدا كــوژران. دواتــر هەڵمەتەكــەی لە 
باشــووری حەمریــن پەرەپێدا. لــە كانوونی 
دووەمی 2019 ژمارەیەك گوندی لە رۆژئاوای 
مقدادیــە گــرت. ســەرچاوەیەك كــە نــاوی 
ئاشكرا نەكراوە، بانگەشــەی ئەوەی كردووە 
كــە لە شــوباتی 2019 وە ناوچــەی بوهریز 
لــە باشــووری بەعقووبــە "لەژێــر كۆنتڕۆڵی 
داعشدایە". لە ئایاری 2019 داعش لە بوهریز 
دەغڵودانــی ئەو جووتیارانەی ســووتاند كە 
زەكاتیــان نەدابوو. رەنگە لە نیوەی دووەمی 
2019 گوندی دیكە لە نزیك حەمرین كۆنتڕۆڵ 

بكات، هەڵبەت ئەگەر تائێستا نەیكردبێ.

پارێزگای نەینەوا: 

داعش لە چیای قەرەچووخەوە لە باكووری 
رۆژهەڵاتــی پارێزگای مووســڵ، كۆنترۆڵێكی 
گوندەكانــی  دانیشــتووانی  بەســەر  زۆری 
باشــووری رۆژهەڵاتی مووســڵ و مەخمووردا 
هەیە. دانیشــتووانی ناوچەكە دەســتیان بە 
جێهێشــتنی ناوچەكــە كــرد، دوای ئــەوەی 
داعش لە سەرەتای نیسانی 2019 دەستی بە 
سەپاندنی زەكات كرد. مانگی دواتر، دەستی 
بــە ئاگرتێبەردانــی زەوییەكانــی قەرەچووخ 
و عەلــی رەش كرد لە باشــووری رۆژهەڵاتی 
مووسڵ، لەبەرئەوەی خاوەن زەوییەكان ئامادە 
نەبوون زەكات بدەن. بەگوێرەی راپۆرتەكان 
بــۆ وەرزی  باجێكــی هاوشــێوەی  داعــش 
دروێنــەی مەخمووریــش دانــاوە. حكومەتی 
هەرێمــی كوردســتان لــەو ماوەیــەدا بەپێی 
پێویســت پشــتگیری پێشكێشــی ناوچەكە 
نەكردووە، بەڵكو لــە وەڵامی داوای یارمەتی 
جووتیارانی ناوچەكە لە مانگی ئایاردا، تەنیا 

ئاگركوژێنەوە و شاندی پەرلەمانی نارد.
داعش بە هەمانشــێوە هــۆكاری راكردنی 
خەڵكە لە گوندە دوورەدەستەكانی باشووری 
تەلەعفــەر لە پارێزگای نەینــەوا. لە كۆتایی 
نیسان بەهۆی زۆربوونی ژمارەی هێرشەكانی 
داعش، دانیشــتووانی نزیكــەی 30 گوند لە 
دەوروبــەری تەلەعفــەر گوندەكانــی خۆیان 
بەجێهێشــت. دوور نییە داعش زەكاتیشــی 
بەســەر خەڵكی ناوچەكەدا ســەپاندبێت. لە 
رۆژی نــۆی ئایــاری 2019، ژەنــەراڵ نەجم 
ئۆپەراســیۆنەكانی  فەرمانــدەی  جبــووری، 
نەینــەوا، رایگەیانــد كە هێــزە ئەمنییەكانی 
عێراق دەســت بە پڕچەككردنی دانیشتووانی 
50 گوندی دوورەدەســتی پارێزگای نەینەوا 
دەكــەن. ئــەم لێدوانــە داننانە بــەوەی كە 
هێــزە ئەمنییەكانی عێراق ناتوانن گەرەنتیی 
ئاسایشێكی باش بكەن بۆ پارێزگای نەینەوا. 
هێزە ئەمنییەكانی عێراق نەیانتوانیوە رێ لە 
جموجوڵی داعش بگرن. لە كانوونی دووەمی 
2019، ولایەتــە یەكگرتووەكانی ئەمریكا لە 
پلانی بەرایی خۆی بۆ چاكســازی لە كەرتی 
ئەمنیــی عێــراق پاشــگەز بــووەوە، تاوەكو 
فۆكەس لەسەر ئامانج و ئەركێكی سنووردار 
بكات كە باشــتركردنی توانا تەكتیكییەكانی 
هێــزە ئەمنییەكانی عێراقە. ئەم گۆڕانكارییە 
دەرخــەری ئەوەیــە كــە ئەمریــكا هەســتی 
كــردووە هێزە ئەمنییەكانــی عێراق جارێكی 
دیكە خەریكن لەبەرامبەر داعشدا لاواز دەبن. 
ناوەندی هێزەكانی ئەمریكا لە هاوپەیمانان، 
لــە راپۆرتــی چارەكــی دووەمــی 2019دا، 
جەخت لەوە دەكاتەوە كە هێزە ئەمنییەكانی 
عێراق نزیكەی 400 ئۆپەراسیۆنیان كردووە، 
ئەوەش تەنیا "بە شێوەیەكی لاوەكی توانای 
ئۆپەراســیۆنی داعشــی كەمكردووەتــەوە". 
پێشــێلكارییەكانی هێزە ئەمنییەكانی عێراق 
لە دژی ســوننە و بێ مەیلییان بۆ ئەلەویەت 
بەخشین بە ئۆپەراسیۆنەكان لەدژی داعش، 
ئەوە دەسەلمێنن كە هێزە ئەمنییەكانی عێراق 
هێشتا وەك هێزێكی تایفی مامەڵە دەكەن و 
بێ پشتگیری وڵاتانی رۆژئاوایی، ناتوانن رێ 
لە دەركەوتنەوەی داعش لە داهاتوودا بگرن.

ئامانجەکانی داعش لە عێراق و سووریابەشی هەشتەم

ن:
کا

یە
ژی

تی
ترا

س
ە 

نج
ما

ئا
ن 

کا
نە

یۆ
س

ەرا
ۆپ

ە ئ
ر ب

دا
دی

ەن
یو

پە
ی 

کان
جە

مان
ئا

خەلافەت لە
 تەمووزی 2014 بۆ ئازاری 2015:

قۆناغی راگوزەر بەرە هەڵمەتی 
گورزوەشاندن لە

 حوزەیرانی 2017 بۆ حوزەیرانی 2018

کۆکردنەوەی چەکدار
تەمووزی 2018 بۆ ئایاری 2019

خۆدزینەوە لە شکست لە
 نیسانی 2015 بۆ ئازاری 2019:

فراوانکردنەوەی خەلافەت

حوکمڕانی

راکێشانی چەکداری بیانی و 

خەڵکانی مەدەنی بۆ ژیان لە 

خەلافەتدا

رێگری لە سەرکەوتنی سیاسیی 

هاوپەیمانێتیی دژی داعش

رەخساندنی هەلومەرجی سیاسی و 

سەربازی بۆ قۆناغێکی نوێ

چڕکردنەوەی تەرکیزی هاوپەیمانان 

لە سووریا و قۆناغی راگوزەر بەرەو 

هەڵمەتی گورزوەشاندن

بڵاوەپێکردنی هێزەکان بۆ 

هەڵمەتێکی نوێی گورزوەشاندن

دەستپێکی گورزشاوەندن لەدژی 

حکومەتی عێراق، هەسەدە، رژێمی 

سووریا و ئەلقاعیدە

رێگری لە ئاوەدانکردنەوەی ناوچە 

رزگارکراوەکان

رێگری لە گروپە جیهادییەکانی دیکە، 

بۆ ئەوەی نەتوانن پێگەی داعش لاواز 

بکەن.

رێکخستنەوەی تواناکان

فراوانکردنەوەی گورزوەشاندن 

لەدژی حکومەتی عێراق، هەسەدە، 

رژێمی سووریا و قاعیدە

فراوانکردنەوەی ناوچەکانی 

پشتگیری خۆی 

رێگری لە گروپە جیهادییەکانی 

دیکە، بۆ ئەوەی نەتوانن پێگەی 

داعش لاواز بکەن.

بنیاتنانەوەی ژێرخانی ئوتۆمبێلە 

بۆمبڕێژکراوەکان

ئازادکردنی چەکدار و خێزانە 

بەندکراوەکان

عێراق:
فراوانکردنەوەی زۆنی پشتگیری و 

چاودێریی کۆمەڵایەتی لە ناوچەکان

سووریا:
تێکدانی رەوشی ئیدلب

دروستکردنی کشە بۆ هێزەکانی 

لایەنگری رژێم

تێکدانی سەقامگیری ناوچەکانی 

هەسەدە

پارچەکردنی هەسەدە

زیندووکردنەوەی توانا میدیاییەکان

دروستکردنی تۆڕ لە کەمپەکانی 

ئاوارەکان

عێراق: 
خۆکۆکردنەوە لە ناوچەکانی پشتگیری 

داعش

کەمکردنەوەی خۆڕاگری خەڵک

کەمکردنەوەی توانای حکومەت بۆ 

دابنیکردنی خزمەتگوزارییەکان

شێواندنی کەشی هەڵبژاردنەکانی 

عێراق

سووریا:
بنیاتنانەوەی تۆڕەکان لە ناوچەکانی 

هەسەدە

دروستکردنی کێشە بۆ هێزەکانی 

رژێم لە رۆژهەڵاتی سووریا

دزەکردنە ناو ئیدلب

گواستنەوەی چەکداران لە ناوچە 

گەمارۆدراوەکان

وێرانکردنی رومادی، فەللوجە، موسڵ 

و رەققە.

بەرزکردنەوەی خەرجییەکانی شەڕ 

لەسەر هێزەکانی دژی داعش

بەدەستهێنانەوەی کۆنتڕۆڵی 

سایکۆلۆجی بەسەر خەڵکی مەدەنیدا.

دواخستنی پێشڕەوییەکانی هەسەدە 

قایمکردنی شوێنپێ بە پێکەوە 

بەستنەوەی زۆنەکانی پشتگیری لە 

عێراق و سووریا

کۆنتڕۆڵکردنی بەشی زۆری 

سنوورەکانی تورکیا و سووریا

دانانی دامەزراوەکانی حوکمڕانی

دانانی چەکدارە بیانییەکان لە هێزی 

سەربازی و حوکمڕانیدا

رووداو: دروســت لە چ ســاڵێك و رۆژێك حیزبی 
شــیوعی عێــراق دامــەزرا؟ لــەو كاتەدا ئێــوە لە چ 

رێكخراوێكی سیاسی كارتان دەكرد؟
عەزیــز محەممەد: ئێمە ئاگامان لە حیزب نەبوو، 
حیزبیشــمان نەدەناسی، من ئەوســا منداڵێك بووم 
لــە دێ. حیزبی شــیوعی لــە 31ی ئــاداری 1934 
دامــەزراوە، پاش ئەو ماوەیەی هاوڕێ فەهد چووەتە 
دەرەوە و گەڕاوەتــەوە، هەندێــك لێكتــرازان لەنــاو 
حیزبدا روویداوە، بەڵام دوای ئەوەی كە هاوڕی فەهد 
گەڕاوە و دەســتی بــە چالاكی كــردەوە، بەرە بەرە 
چاپەمەنی و سەركردایەتی پێكهات و كۆنگرە بەسترا، 

حیزب گواسترایەوە بۆ قۆناغێكی دیكە.
رووداو: ئێــوە پەیوەندیتان لەگــەڵ هاوڕێ فەهد 

هەبوو؟
عەزیز محەممەد: نەخێر. پێش ئەوەی هاوڕێ فەهد 
بگیرێت، دووجار چوومەتە بەغدا لە هەردوو جارەكەدا 
هاوڕێ )زەكی بەسیم(م دەدیت، ئەوەی لەگەڵ هاوڕێ 
فەهد لەسێدارە درا. لەگەڵ ئەو دادەنیشتم و پاشان 
زانیم كە ئەو بەرپرســی رێكخســتنە بە تایبەتی هی 
كوردســتان، كە دەچــووم قوتابییەكی كۆلێژی مافم 
لەگــەڵ خــۆم دەبرد بۆ وەرگێــڕان، چونكە عەرەبیم 
نەدەزانــی. ئــەو قوتابییە ناوی یەحیا ســەلیم بوو، 

ئەندامی حیزب بوو لە بەغدا.
رووداو: هاوڕێ فەهد خەڵكی كوێ بوو؟

عەزیــز محەممــەد: هاوڕێ فەهد لــە بنەڕەتدا لە 
مەسیحییەكانی كوردســتانە، بەڵام خەڵكی ناسریە 

بوو، هەر لەوێش دەستی بە چالاكی كرد.
رووداو: ئەگــەر تۆزێــك بگەڕێینــەوە بــۆ دواوە، 
رۆژانــی ســەرەتا لــە گوندی بێركــۆت، لــە رۆژانی 
لاوێتــی لە هەولێــر، چ پەیوەندییەكی بە ژیانی تۆی 
سیاسییەوە هەیە، ئەگەر باسی یادگارییەكانی خۆت 

بكەی؟
عەزیز محەممەد: من بێركۆتم لەبیر نییە، راستە 
لە بێركۆت لەدایكبوومە، بەڵام لەبیرم نییە لە بێركۆت 
ژیابم. تاوەكو هاتینە هەولێریش هیچ پەیوەندییەكمان 
بە لایەنی سیاسییەوە نەبوو. جار جارە دەمانبیست 
حیزب حیزبێنە دەكرا هی یاسین هاشمی و كێ و كێ، 

بەڵام بەنسبەت ئێمە شتێكی ناڕوون بوو.
رووداو: یەكەم ســوێندێك بۆ چوونە ناو حیزبێك 
یاخود لە بەرامبەر رێكخراوێكی حیزبی خواردووتانە 
لــە كاتی ئەندامبوونتان لــە حیزبی هیوا، بە وێنەی 
ســەرۆك و ناوی ســەرۆك و ئاڵای كوردستانە. ئەوە 

چۆنە؟
عەزیــز محەممــەد: قورئانیشــی لەگــەڵ بــوو، 

وێنەیەكی چیاكانی كوردستان و خەنجەرێكیش.
رووداو: ئــەو خەنجــەرە و خەنجــەر هەڵگرتــن 
لــەلای ئێوە چ مانایەكی هەیــە؟ ئایا پەیوەندی بەو 
خەنجەرەوە هەیە یان وەكو دابونەریتێكی كوردەواری 

ئێوە بەردەوام خەنجەرتان لەبەر پشتێندا بینراوە؟
عەزیــز محەممــەد: من كە فەقێ بووم كیســەی 
تووتن و خەنجەرم هەبوو. جا منداڵیش بووم، دایكم 
رەنگــە كەیفی بەوە هاتبێ كیســەی تووتنم پێیە و 
بوومەتە پیاو. خەنجەرەكەش پێویســتی بوو، بۆیە 
خەنجەرم خۆشویســتووە. بیرمــە لە بەحركە فەقێ 
بووم، خەنجەرچی كە دەهات، بەشێكی زۆر خەنجەر 

كۆدەبووەوە بۆ مشــتوماڵ، دەســك و كالان گۆڕین. 
كەســی واش هەبوو هەندە شــانازی بە خەنجەرەوە 
دەكــرد رەنگە بە دەمانچەیەكی باشــی نەگۆڕیباوە. 
خەڵكەكە هەمووی خەنجەری هەبوو، پەیوەندیشی بە 
چینایەتییــەوە نەبوو. زۆربەی فەقێیەكان هەیانبوو. 
مــن بەمدواییە وەكو جوانیی قیافــەت هەڵمدەگرت، 
هەندێك پێیانخۆشــبوو هەندێكیــش دەیانگوت لێت 
نایــەت، لێت نایــەت بەو مانایەی تۆیەكی شــیوعی 
و خەنجــەر هەڵگرتــن! دەمگــوت قابیلــە خەنجەرم 

هەڵگرتووە بۆ ئەوەی بیوەشێنم؟
رووداو: لــە ســاڵی 1992 دوای راپەڕیــن لــە 
رۆژنامــەی )گریــق الشــعب( دیدارێك لەگــەڵ ئێوە 
ســازكرابوو، دەڵێــی كە بــووی بــە ئەندامی حیزب 

نەخوێندەوار بووی، ئایا ئەمە چۆنە؟
عەزیز محەممەد: كە ئەو قســەیەم كــردووە، بە 
مانایەكــی تازە لێكمداوەتەوە، نــە لەبەر ئەوەی من 
لە قۆناغی ســەرەتایی دەرچووبووم، رەنگە هەندێك 
كتێبیشم دەخوێندەوە. تا ئێستاش لەبیرمە كتێبێكم 
چنگ كەوت )الاشــتراكیە( كە كتێبێكی خەیاڵییە، 
زۆر متــوی ئەوەبووم ئەو كتێبە بخوێنمەوە، باســی 
سیستمی دوورگەیەكی دەكرد كە نزیكە لە سیستەمی 
ئیشــتراكی، بــەڵام من زۆر كەم لێی تێدەگەیشــتم، 

عەزیز محەممەد، لە هەڤپەیڤینێكدا بەر لە كۆچی دوایی:

خۆشم نازانم بۆچی منیان كردە 
سكرتێری حیزبی شیوعی عێراق

بەشی دووەم

وەكو پێشــتر باســمكرد، مــن ئیشــتراكی گۆڤاری 
)المجلــە(م كردبــوو، لەلاپــەڕەی یەكــەم تاوەكــو 
كۆتایی دەمخوێندەوە، بەڵام باش تێینەدەگەیشــتم. 
مەبەستم ئەوەیە ئەگەر شتێك فێربووین لەناو حیزبدا 

فێربووین.
جارێكیان لە بۆنەیەكەدا ئەریك رۆلۆ هات لەگەڵم 
دانیشــت، وابزانم لە ســاڵی 1972 یــان 1973 بوو، 
دیدارێكی لەگەڵ كردم و پێمگوت لەڕاستیدا من چۆن 
و چیــم و چی نیم. ئەویش ســەری ســوڕما، گوتی 
باشە چۆن تۆیان هەڵبژاردووە بە سكرتێری حیزب؟ 
گوتم بەخوا خۆشم نازانم، گوتم دەبێ لەوانە بپرسی 
كە منیان هەڵبــژاردووە، كەفائەت و ئیمكانیاتی من 

بەم شێوەیەیە.
رووداو: چ ســاڵێك بــوون بە ســكرتێری حیزبی 

شیوعی عێراق؟
عەزیز محەممەد: لە ئابی 1964، لە كۆبوونەوەی 
كۆمیتەی ناوەندی. ئەوكات سكرتێری حیزب لەسێدارە 
درابوو، بۆشــاییەك هەبوو. لەوكاتەدا نەماندەتوانی 
كۆنگــرە ببەســتین، بۆیــە كۆبوونەوەیەكمــان لــە 
دەرەوەی عێــراق كرد و منیان بە ســكرتێری حیزب 

هەڵبژارد.
رووداو: تاوەكو ســاڵی چەند ســكرتێری حیزبی 

شیوعی بوویت؟
عەزیز محەممەد: تاوەكو ساڵی 1993.

رووداو: چۆن بوون بە ئەندامی كۆمیتەی ناوەندی؟
عەزیــز محەممەد: لــە ئەیلوولی 1958 كاتێك لە 
زیندان هاتمە دەرەوە، ســكرتێری حیزب پەیوەندی 
پێوەكــردم و گوتی تۆ ئەندامی كۆمیتەی ناوەندیت، 
چونكە لە زیندان لە ژووری ئەندامانی سەركردایەتی 
بووم، ئێمە پێشتر لە رێكخراوێكی دیكەوە هاتبووین. 
لە تەمموزی 1959 بوومە ئەندامی مەكتەبی سیاسی 
تاوەكو 1964. بەشــی زۆرم لە كوردســتان رابوارد، 
پەیوەندیــم هەبوو لەگەڵ شۆڕشــی ئەیلــول و مەلا 

مستەفا و ئەندامانی مەكتەبی سیاسی.
رووداو: زۆرجار گوێمان لێبووە ناسیۆنالیستەكانی 
عــەرەب، گەلانی ژێر دەســتە، یان بــە قەولی ئەوان 
كەمینــەی نەتەوەیــی بــەوە تاوانبار دەكــەن بیری 
كۆمۆنیستییان لە عێراق و سووریا بڵاوكردووەتەوە، 
بەڵگەشیان ئەوەیە زۆربەی ئەوانەی لە سەركردایەتی 
كۆمۆنیستیی عێراق و سووریان كوردن. بۆچوونی تۆ 

لەوبارەیەوە چییە؟
عەزیز محەممەد: وابزانم ئەسڵی نییە. لە عێراقدا 
كۆمەڵەیەكــی زۆر لــە ئەندامانــی ســەركردایەتی و 
موتەقەدیمەكان وەكو زەكی خەیری، فەهد و چەندانی 

دیكە دامەزرێنەری ئەو جوڵانەوەیەن.
كاتی خۆی لە كودەتای شــوباتدا یان لە تیرۆری 
دووەمــی بەعــس لە دژی حیــزب، زۆربــەی كادری 
عەرەبی گرتەوە، بۆ؟ چونكە كوردەكان لە كوردستان 
بــوون، حیزبــی بەعس فریانەكەوت لە كوردســتاندا 
ئــەوە بــكات كە لە بەغــدا كردی. جگــە لەوەش لە 
1963 كە شۆڕش هەبوو لە كوردستان، تەنیا شارت 
جێهێشــتبا پارێزراو بووی، بۆیە ئێمە ئــەو برادەرە 
كوردانەی سەركردایەتیمان لەدەستدا كە ئیشەكانیان 
وای دەخواست لە بەغدا بن. دوو كەسیان زۆر دیارن، 
ئەوانیــش جەمــال حەیدەری و نافــع یونس. هاوڕێ 
جەمــال حەیدەری ئەندامی مەكتەبی سیاســی بوو، 
ئەندامی سكرتاریەتی حیزبیش بوو، سكرتاریەتیش 

چالاكییەكی رۆژانەیە. دوو ســێ بــرادەری كوردمان 
كــە كادیری خــوار كۆمیتەی ناوەنــدی بوون لەگەڵ 
كوردەكانی دیكــە ئازادكران، ئەگــەر بزانرابا ئەوانە 
لەسەر شیوعییەت گیراون رەنگبوو نەمێنن. لاموایە 
یەكێــك لەوانــە هــاوڕێ )ئەحمــەد بانیخێڵانی(یە، 
یەكێكــی دیكەیان ئەگەر باشــم لەبیــر بێت )عادل 

سەلیم(ـە.
دۆخێــك لەناو حیزبدا خوڵقا زۆر بەلامەوە گرنگ 
بــوو پێش ئەوەی ببێتــە غەڵبەغەڵب چارەســەری 
بكەین، واتە چارەســەركردنی ســەركردایەتی حیزب 
لــە بەرژەوەندی ئەندامانی عەرەبی، هەرچەند بەپێی 
مەبدەئەكــە دەڵێ دەبێت ئەندامانی ســەركردایەتی 
لە باشــترین ئەندامانی حیــزب هەڵبژێردرێن، ئەگەر 
ژمارەیــەك لــەو ئەندامانــە كوردیــش بــن دەبێــت 
چاوپۆشــی لــەوە بكەی. ئێمە لە كۆنگــرەدا هەوڵی 
ئەوەماندا چارەســەری ئەو مەسەلەیە بكەین، نازانم 
چەند ســەركەوتوو بووین. بەس ماوەیەك ژمارەیەك 
لــە برادەرانی مەكتەبی سیاســی كورد بــوون، دەی 
منیش كورد بووم كە ســكرتێری حیزب بووم، بەڵام 
لەڕاســتیدا زۆربەی ئەوانەی منیان هەڵبژارد عەرەب 

بوون.
ئێمە تەقریبەن مەكتەبی سیاسیی كۆنمان تەسفیە 
كرا، ژمارەیەكی زۆری ئەندامی كۆمیتەی ناوەندیمان 
لــە كودەتــای شــوباتدا تەســفیە كــران، بــەڵام لە 
كوردستان ئەندامانی كۆمیتەی ناوەندی مان، لەوانە 

كەریم ئەحمەد، عومەر عەلی شێخ و من.
رووداو: هەندێك لە نووسەران و سیاسەتمەدارانی 
كــورد رەخنــە لە كۆمۆنیســتانی كــورد دەگرن كە 
هەمیشــە خۆیان لە باســی كوردایەتی لاداوە، ئەمە 

وایە؟
عەزیــز محەممــەد: ســەرەتا هەڵوێســتی حیزب 
تاڕادەیەكی زۆر روون بوو بەرامبەر بە چارەسەركردنی 
كێشەی نەتەوایەتی كورد، ئەو نەهجە مایەوە، رەنگە 
لەبــەر هەندێــك ئیعتیبار رۆژێك لــە رۆژان زۆر زەق 

نەبووبێت، بەڵام قەت قەت لێی لانەداوە.
ئێمە نامانەوێ خۆمان هەڵكێشین كە لە هەندێك 
خەڵكی دیكە باشترین، بۆ نموونە حیزبی توودە، بە 
تەقدیــری من لەو بابەتە كەمتەرخەمــی كردووە كە 
رێكخستنی تایبەتی لە كوردســتان نەبوو. تەنانەت 
لەو رووەوە كێشەیەكی زۆری پەیدا كرد لەوەی لەگەڵ 

حیزبی دیموكراتدا هاوكاری ناكات.
حیزبــی شــیوعی لــە مەســەلەی نەتەوایەتــی 
بەشــێوەیەكی گشتی هەڵوێســتێكی راستی هەبوو. 
لە هەر حیزبێكی پێشــكەوتنخوازی ئیشــتراكی یان 
شیوعی لە وڵاتێكدا كە فرەنەتەوەی تێدابێت، دەبێت 
بەرنامەیەكــی هەبێت بۆ چارەســەركردنی كێشــەی 

نەتەوایەتــی. حیزبــی شــیوعی لەگــەڵ جوڵانەوەی 
خۆمانــدا  دیــوی  لــە  كوردســتانی  شۆڕشــگێڕی 
دوانەكەوتووە لە رووی دروشــمەوە. من بەشبەحاڵی 
خۆم دەمێكیشــە پێموایە بەرگریكردن لە مەسەلەی 
نەتەوایەتی، لە مەســەلەی میللەتی كورد، بێگومان 
بەپێــی ئەو قۆناغەی ئێمە تێیدەگەین، ئەگەر مرۆڤ 
ئەو بەرگرییە نەكات، فڕی بەســەر ئیشــتراكیەت و 

شیوعیەتەوە نییە.
بــەس رەنگە جار جارە گەیشــتبێتە ئەو راددەیە 
كارێكی ئەوتۆ بۆ مەسەلەی نەتەوایەتی نەكرێت. بۆ 
نموونە لە كاتی خۆیدا هاوڕێ فەهد گوتی گەلی كورد 
پێویستی بە حیزبی هیوا نییە، بەڵكو پێویستی بە 
حیزبــی عەمەلە، حیزبێــك بێت كاری بۆ بكات نەك 

تەنیا هیوای پێبدات.
لــە توركیــا رەنــگ بــوو دۆخەكە وانەبــێ وەكو 
ئێســتا وایــە، ئەگــەر حیزبی شــیوعی لە ســەرەتا 
چالاكییەكی ببووایە لە كوردســتانی توركیا، رەنگە 
هێزێكی زۆریشــی بردبا بۆ لای خۆی، بەڵام لەســەر 
بنەمای پێشكەشــكردنی چارەســەر بۆ كورد، كورد 
خۆ بە چاوبەستراوی ناچێتە ناو حیزب. چەندینجار 
بە ســەركردایەتی توودەم گوت بۆچی لە كوردستان 
رێكخستن بۆ خۆتان دروست ناكەن، دەیانگوت ئەگەر 
رێكخســتنی حیزبیمان لە كوردستانی ئێران هەبێ، 
ئەمــە مانای وایــە دانمان بەو لێكترازانــەدا ناوە كە 
حیزبی دیموكراتی كوردستان كردوویەتی. پێمگوتن 
تەنانەت ئەگەر رێكخستنی ئێوەش بووبێ، تەنانەت 
لێشــتان جیاوازبــن، ئێســتا خۆیــان بــە حیزبێكی 
نەتەوەیی پێشــكەوتنخواز دەناسێنن.. بۆچی ئێوە 
دانتان پێدانانرێت.. چوون كۆبوونەوەیەكیان كرد لە 
ئەڵمانیا، كیا نووری و كاك قاسملو، رەنگە قاسملو 
ئەو پرســیارەی كردبێت ئێمە لەســەر چ بنەمایەك 
لێرە دانیشتووین، گوتیان لەسەر بنەمای دۆستایەتی 
و برادەرایەتــی، نەك لەســەر بنەمای ئــەوەی ئێوە 
ئەندامــی حیزبی دیموكراتــی كوردســتانن،، ئەوان 
گوتیان نەخێر لەســەر ئەو بنەمایە دانەنیشــتووین، 
ئەوانیــش گوتیان مــادام خواتان لەگــەڵ بێت. ئێ 
كۆبوونەوەكــەی لەگــەڵ بكــە بۆ لەگەڵــی ناكەی؟ 
تاكــە حیزب، حیزبی دیموكراتی كوردســتانی ئێران 
بــوو ئامادەبوو مامەڵە لەگــەڵ حیزبی توودە بكات، 
ئەوان دەیانویست مامەڵەیان لەگەڵ بكەن، ئەوانیش 

پێیانوابوو ئەوە دانپێدانانە بە ئینشیقاق.
ســەبارەت بــە ئێمــە، لــەڕووی تێگەیشــتن و 
دروشــمەوە باش چووبووینە پێــش. رەنگە جارجار 
لــەڕووی زمــان و فڵان و موراعاتی ئــەو لایەنانەمان 
وەكــو پێویســت نەكــردووە. فەتــرەی یەكــەم لــە 

میساقی وەتەنی عێراقی، ئێزدیان بە كەمینە داناوە، 
ئێمــە لەگەڵ هاوڕێیان باســمان كــرد، گوتیان ئێمە 
نەماندەزانــی، لەمــەودوا وای دادەنێیــن كــە ئەمانە 

بەشێكن لە میللەتی كورد.
برادەرێكمان یادی بەخێربێت، بۆ خۆشی دەیگوت 
ئەگــەر پرســی كورد كێشــەیەكی هەبێــت عەزیز و 
فــان كەمتەرخەمن، ناوی هاوڕێ كەریمیان دەهێنا، 
واتــە ئەوان ئەو هێــزەی نادەنێ، بێگومان بە گاڵتە 

وایدەگوت.
رووداو: مەســەلەی دانپێدانەنانــی حیزبی توودە 
بــە حیزبی دیموكراتی كوردســتانی ئێران شــتێكی 
بیرخستمەوە. ســەرەتا حیزبی شیوعیش هەوڵێكی 
زۆری دا پارتی دیموكراتی كوردستان بكاتە پاشكۆی 
خۆی. ئــەم هەوڵدانــە چ جیاوازییەكی هەیە لەگەڵ 

ئەوەی توودە؟
عەزیز محەممەد: من ئەو ماوەیە لە زیندان بووم. 
بەڵام شتێكم لەبیرە ژمارەیەك لە برادەرانی ئێمەش 
لە هەرێم لە لقی كوردســتانی شــتێكیان كرد بەرەو 

پارتــی بڕۆن. حیــزب بە نامیلكەیــەك ئیدانەی ئەو 
كارەی كــرد. نازانم لەكاتی خۆیدا پارتی دیموكراتی 
كوردستان لە قۆناغێكدا ویستوویەتی سوود لە فكری 
ماركســی لینینی وەرگرێت، رەنگە ماركســییەكانی 
نــاو حیزبی شــیوعی ئەوەیــان پــێ رەوا نەبووبێ. 
بەوپێیەی ئەوان موحتەكیری بیروباوەڕی ماركسین. 
تەنانەت جارێكیان لەگەڵ یەكێك لە كۆمەڵە قســەم 
كــرد و گوتم خەیاڵی ئــەوە مەكەن ئێمە وەكو كۆن 
بیرتــان لێبكەینەوە و بە هەوێــی خۆمانتان بزانین، 
دەســتتانخۆش ئەگەر دەتانەوێت سوود لە ماركسی 
لینینی وەربگرن ئەوە شانازیشە بۆ ئێمە، بەڵام ئێمە 
پێشیاندەڵێین وەرن بزانین جیاوازی چییە لە نێوان 

ئێمە و ئێوە.
رووداو: زۆربەی ئەدەبیاتی ئێوە بە زمانی عەرەبی 
بــووە، تەنانــەت دەگوترێ لە كۆتایــی پەنجاكان و 
ســەرەتای شەســتەكان هەوڵێك هەبووە بۆ ئەوەی 
زمانــی كــوردی لە باشــووری كوردســتان بە پیتی 
لاتینی بنووســرێت، گوایە حیزبی شیوعی دژی ئەو 
هەنگاوە بــووە و بە یەكێك لە هۆكارەكانی دابڕینی 

كوردستانیان داناوە لە عێراق؟ 
عەزیــز محەممەد: رەنگە لە نووســینی هەندێك 
دروشم لە هەندێك شوێنی كوردستاندا كەموكوڕی و 

تەرخەمیمان هەبووبێت.
ســەبارەت بە نووســینی پیتی لاتینــی، نەخێر 

هۆكارەكــە ئــەوە نییــە كــە مەترســی هەبێــت لە 
بەكارهێنانــی زمانــی كــوردی، وابزانــم لــە هیــچ 
ســەرچاوەیەكی حیزبــی ئەو بڕیارە نــەدراوە، بەڵام 
هەندێك پرس هەیە رەنگە رۆڵێكی كەمی بینیبێت، 
یەكێــك لەوانە بۆ نموونە لە بۆنەكاندا جار جارە بە 
عەرەبی قســە دەكەم، زۆر زۆرم پێخۆشە بە كوردی 
قسە بكەم، بەڵام رەنگە بە عەرەبییەكە باشتر بتوانم 
پەیامەكەم بگەیێنم، نەك لەبەر ئەوەی عەرەبییەكی 
باش دەزانم، نا وانییە، لەبەر ئەوەی كوردییەكەم زۆر 

خراپە، رەنگە عەرەبییەكەم كەمتر خراپ بێت. 
 حیزبی شیوعی هیچ رۆژێك لە رۆژان ئەو ترسەی 
نەبــووە، تەنانــەت بۆ دامەزراندنی حیزبی شــیوعی 
كوردســتان، كاتی خۆی گفتوگۆی زۆرمان كرد. واتە 
لە شێوەی ئینشــیقاق و ئینشیعاب خۆی نەنوێنێ. 
یەكێك لەو پرســانەی كــە زۆریش دیــارە، هەرچی 
پەیوەنــدی بە پرســی نەتەوایەتی و پێشــهاتەكانی 
كوردســتانەوە بێت، لە كۆتاییــدا دەبێ رای حیزبی 
شــیوعی كوردســتانی وەربگیرێــت، تەنانەت ئەگەر 
ناكۆكی لەســەر وەرگرتنــی رایەكەش هەبــێ، واتە 
ســەربەخۆیی بەو شــێوەیەیە، ئەمــا پەیوەندییەك 
ماوە، ئــەو پەیوەندییە نابێت ببێتە تەگەرە لەپێش 

مومارەسەی سەربەخۆیی.
رووداو: هەمیشە نەتەوەییەكانی عەرەب كوردیان 
بــەوە تاوانبار كردووە كە ئیمپریالیزم هانیان دەدات 
لــە عێراق جیا ببنــەوە، بەڵام ئیمپریالیــزم هاتووە 
دەوڵەتێكی وەكو عێراقی دروســتكردووە. بۆچوونی 

جەنابت لەو بارەیەوە چییە؟
عەزیز محەممەد: من زۆرجار گوتوومە كە ئێســتا 
بەرگــری لە فیدراڵیــەت دەكەیــن و داوای دەكەین، 
مانــای ئەوە نییە مافمان نییــە دەوڵەتمان هەبێت، 
بەڵام ئێستا لەو بڕوایەداین هەلومەرج بۆ پێكهێنانی 
دەوڵەت نەڕەخســاوە. لە كاتی خۆیدا ئەگەر لەگەڵ 

ئۆتۆنۆمی بووبم، هەنگاوێك بووە بەرەو ئاسۆ.
من بەشــبەحاڵی خۆم لەو بڕوایەدام لە كۆتاییدا 
میللەتی كورد دەبێت دەوڵەتی هەبێت. جارجارە لێم 
دەپرسن باشــە تۆ كە كابرایەكی ئیشتراكیت، چۆن 
بڕوات بەوە هەیە بۆرژوازییەت لێرە حوكم پێكبهێنێ، 
دەڵێم ئەمن كوڕنووشی بۆ دەبەم، ئێستاش تەئكید 
لەوە دەكەمەوە. ئەوەندە دەوڵەتە لە دنیادا هەن.. بۆ 
دەبێت ئێمە وا بیر بكەینەوە، تەنیا دەبێ حكومەتێكی 

ئیشتراكی هەبێ، ئەوسا كورد سەردەكەوێ!
پێموایە ئەو رێگایە زیكزاكی پێویست بێت، رەنگە 
لــەڕووی سیاســییەوە زیكزاكەكە هەبێت. خۆشــت 
دەزانی جوگرافیای سیاســی لە كوردستاندا ئەوەندە 
باری كوردی گران كردووە كە خەیاڵ ناكرێ. گەلێك 
جار هەیە دێتە خەیاڵم ئەگەر هەر كورد پەیوەســت 
دەكرا بەولاو بەولا خۆزگە هەمووی پەیوەست دەكرا 
بە یەك لایەنەوە، ئەوسا گەلی كورد كە دەهاتە سەر 
كۆشــش و خەبات، بە قەبارەی راســتەقینەی خۆی 
دەهات، لەســەر پانتایی هەموو كوردســتان دەهاتە 
نێو كۆشــش و خەبــات. خۆ ئەگــەر واش نەبووایە 
خۆزیا بەشــێك لەو بەشانەی كە دابەشكراوەتە سەر 
ناوچەكــە ســەربەخۆییەكی دەبوو، ئەوســا دەبووە 
هێزێكی ئیلهامبەخش بە جوڵانەوەی شۆڕشگێڕی لە 

پارچەكانی دیكە.

هاوڕێ فەهد لە 
مەسیحییەكانی 

كوردستانە

بۆ جوانیی قیافەت 
خەنجەرم هەڵدەگرت

منداڵ بووم كە كیسە 
تووتنم هەڵگرت، 
دایكم وایدەزانی 

بوومەتە پیاو

بەبێ كۆنگرە 
بوومە ئەندامی 

كۆمیتەی ناوەندی

هەر شیوعییەك 
بەرگری لە مەسەلەی 

نەتەوایەتی 
نەكات فڕی بەسەر 

شیوعییەتەوە نییە

پێیاندەگوتم 
شیوعی و 

خەنجەرهەڵگرتنیان 
نەگوتووە

زۆربەی ئەوانەی 
منیان بە سكرتێری 

حیزب هەڵبژارد 
عەرەب بوون

هاوڕێ فەهد 
دەیگوت كورد 

پێویستی بە حیزبی 
عەمەلە نەك ئەمەل

حیزبی بەعس دەستی 
بە شیوعییەكانی 

كوردستان 
رانەگەیشت

و  پێشــووتر  ســكرتێری  محەممــەد،  عەزیــز 
كۆچكردووی حیزبی شیوعی عێراق و كەسایەتیی 
دیاری سیاســیی عێراق و كوردســتان، لە بەشی 
دووەمی ئەم هەڤپەیڤینەدا كە هاوكارمان سیروان 
رەحیم لە ساڵی 2000 لە ستۆكهۆڵمی پایتەختی 
سوێد لەگەڵی كردبوو، باس لەوە دەكات كە چۆن 
بووەتە سكرتێری حیزبی شیوعی عێراق. هەروەها 
باســی هەڵوێســتی حیزبی شــیوعی لە پرسی 
نەتەوایەتی كورد و روانگەی فەهد بۆ ئەو پرسە 

و زۆر بابەتی دیكە دەكات.

هەڤپەیڤین: سیروان رەحیم
رووداو - ستۆكهۆڵم

قازانجی دانەگاز لە هەریمی كوردستان 53 % بەرزبووەتەوە
رووداو ـ هەولێر

كۆمپانیای دانەگاز رایگەیاند بەهۆی پەرەســەندنی كارەكانی لە هەرێمی كوردســتان و میســر، شایستە داراییەكانی كۆمپانیاكە لە ماوەی نۆ مانگی رابردوودا 
16.7% زیادیكــردووە. دانــاگاز رایگەیانــد گازی سرووشــتی بەرهەمی كۆمپانیاكە 75%ی پێداویســتی ئێســتای كارەبای هەرێمی كوردســتان دابیندەكات و بەپێی 

رێككەوتنێكیان لەگەڵ حكومەتی هەرێمی كوردستان كە بۆ ماوەی 20 ساڵە، بەردەوام دەبن لە زیادكردنی ئاستی بەرهەمهێنانی گازی سروشتی. داناگاز رایگەیاندووە 
كۆمپانیاكە لە نۆ مانگی یەكەمی ئەمساڵدا حەقدەستەكانی بەرزبووەتەوە بۆ 230 ملیۆن دۆلار. لە هەرێمی كوردستان بەتەنیا دانەگاز پشكەكانی لەرێگەی فرۆشتنی 

گازی شل و گازی سرووشتی و گازی ئێل پی جی بەرێژەی 53% بەرزبووەتەوە بۆ 118 ملیۆن دۆلار.

ئابووری

رەوا عەبدوڵڵا
رووداو - هەولێر

بەپێی رووپێوییەكانی دەســتەی ئامــار، رێژەی 
بێــكاری لــە هەرێمی كوردســتان بــەروارد بە كاتی 
قەیرانی دارایی 4.5% كەمی كردووە، بەڵام داتاكانی 
وەزارەتــی كار دەریدەخــەن قەیرانی دارایی هێشــتا 
كاریگەرییەكەی ماوە، بەجۆرێك لە ماوەی 18 مانگی 
رابــردوودا 8625 كرێــكاری دەســتەبەركراو كاریان 

نەماوە.  
بەپێی ســتانداردی جیهانــی، 4% تاوەكو 5% ی 

بێكاری لە هەر وڵاتێكدا رێژەكی ئاســاییە، بەڵام لە 
ســەرووی ئەم رێژەیە لێكەوتــەی خراپی ئابووری و 

كۆمەڵایەتی و سیاسی دەبێت.
بــۆ دیاریكردنــی قەبــارەی هێــزی كار و رێژەی 
بێكاری لە هەرێمی كوردستان، ساڵی 2012 دەستەی 
ئاماری هەرێمی كوردســتان بەهاوكاریی دامەزراوەی 
رەنــدی ئەمەریكــی رووپێوییەكــی كــرد، بەپێــی 
رووپێوییەكە، لەو ســاڵەدا 38.4%ی دانیشــتووانی 
هەرێمی كوردستان كە تەمەنیان لە 15 بۆ 64 ساڵ 

بووە، كاریان هەبووە. تەنیا %7.9
 كاریان نەبووە. لە ســاڵی 2013 رێژەی بێكاری 

بۆ 6.5% دابەزیوە و تەنیا 87 هەزار كەس دەرفەتی 
كاریان دەســتنەكەوتووە. لە ساڵی 2014 سەرەڕای 
بڕینی بودجەی هەرێمی كوردستان لەلایەن بەغداوە، 
بەڵام زۆر كاریگەری لەســەر بەرزبوونــەوەی رێژەی 
بێــكاری نەبووە، رێژەكە بــۆ 6.53% بەرزبووەتەوە، 
بەڵام لە ســاڵی 2015 بێكاری بەشێوەیەكی بەرچاو 

بەرزبووەتەوە و گەیشتووەتە %13.53.
ساڵی 2016 هیچ رووپێوییەك نەكراوە، بەڵام لە 
ساڵی 2017 دەســتەی ئامار بەهاوكاریی رێكخراوی 
IOM و  لــە رێگــەی رووپێوییــەك قەبــارەی هێزی 
كار و رێژەی بێكاری دەســتكەوتووە. رێژەی بێكاری 
لــە پارێزگاكان بەم شــێوەیە بــووە: هەولێر %9.2، 

سلێمانی 9.4% و دهۆك %13.8.
گوهدار محەممەد عەلی، بەرپرسی بەشی ئاماری 
دانیشــتووان و هێزی كار لە دەستەی ئامار دەڵێت: 
"بەپێــی رووپێوییــەكان، نەمانــی شــەڕی داعش و 
رێككەوتنــی نێــوان بەغدا و هەولێر لەســەر ناردنی 
مووچەی فەرمانبەران و نەمانی پاشەكەوتی مووچە، 
كاریگــەری زۆریــان لەســەر بووژانــەوەی ئابووریی 
هەرێمی كوردســتان هەبــووە، بەو هۆیــەوە رێژەی 
بێكاری لە ساڵی 2017 بۆ 10.1% و لە ساڵی 2018 

بۆ 9% دابەزیوە".
گوهــدار محەممــەد دەڵێــت بارودۆخــی هەرێمی 
كوردستان لەڕووی دەرفەتی كارەوە بەراورد بەپێشتر 

باشــتر بووە، بەڵام هێشتا كاریگەری قەیرانی دارایی 
بەســەرەوە مــاوە، بــەراورد بەعێراقیــش بارودۆخی 
هەرێمی كوردســتان باشترە، چونكە بەپێی داتاكان 
رێــژەی بێكاری لە عێراق لە ســەرووی 16%یە و لە 

هەندێك شاریش دەگاتە نزیكەی %20".
و  ئابــووری  پســپۆڕی  موحســین،  محەممــەد 
مامۆستا لە كۆلێژی بەڕێوەبردن و ئابووریی زانكۆی 
ســەلاحەددین، دەڵێت: "بە بەڵگــەوە ئەم داتایانەی 
دەســتەی ئامار لەســەر رێژەی بێكاری دەیخاتەڕوو 
راســت نین، چونكە ســەرژمێریی گشــتی نەكراوە، 
كاتێك ئامارت نەبێ، ناتوانی لەسەر بنەمای خەمڵاندن 
رێژەی راستەقینەی بێكاری دەستنیشان بكەی، جگە 

لــەوە ئــەو میتۆدانەی دەســتەی ئامار بــۆ بێكاری 
كاری لەسەر دەكات بۆ وڵاتێكی ناسەقامگیری وەك 
كوردســتان گونجاو نییە. ئــەو میتۆدانە بۆ وڵاتێك 
دەكرێت بەكاربێت كــە خاوەنی داتابەیس و ژمارەی 
راستەقینەی كرێكاران و هێزی كار بێت، بۆیە پێموایە 

رێژەی بێكاری زۆر لەوە زیاترە كە دەخرێنەڕوو".
عارف حیتۆ، بەڕێوەبەری گشتی كار و دەستەبەری 
كۆمەڵایەتی لە وەزارەتی كار و كاروباری كۆمەڵایەتی، 
دەڵێت: "هێشــتا كاریگەری قەیرانی دارایی بەســەر 
هەرێمی كوردستانەوە ماوە، بۆ نموونە ساڵی رابردوو 
5653 كرێكاری دەستەبەركراو، كاریان لەدەستداوە، 
هەروەها لە شەش مانگی یەكەمی ئەمساڵیشدا 2972 

كرێكاری دەستەبەركراوی دیكە كاریان نەماوە".
عــارف حیتــۆ ئامــاژەی بــۆ ئــەوە كــرد كــە 
بەڕێوەبەرایەتییەكەیان بەردەوامە لە كردنەوەی خولی 
فێربوونــی كار و دەڵێــت: "تەنیا لە شــەش مانگی 
یەكەمی ئەمســاڵدا 130 خولمان هەبــووە و 1267 
گەنجی بێكار بەشدارییان تێدا كردووە، هەندێكیان لە 
رێگەی ئەم خولانەوە بوونەتە خاوەن كاری خۆیان و 

هەندێكیشیان لە بازاڕ كاریان دەستكەوتووە". 
بــۆ دابینكردنــی مــاف و ئیمتیازاتــی زیاتــر و 
رەخســاندنی هەلی كار، وەزارەتــی كار هەوڵدەدات 
یاســای كار هەمــوار بكاتــەوە و ســندوقی پــرۆژە 

بچووكەكان بەگەڕبخاتەوە.
عارف حیتۆ دەڵێت: "لە رەشنووسی پرۆژەكەدا 
زۆر ئیمتیازی بۆ كرێكار تێدایە، بۆ نموونە خاوەنكار 
بــۆی نییە هەركات بیەوێت كرێكار دەربكات، بەڵكو 
دەبێت بەپێی هەندێ رێوشــوێن بێت. لە ســاڵێكی 
كار 20 رۆژ بــە مووچــەوە مۆڵەتــی دەدرێتــێ، 
لــە هەفتەیەكیشــدا رۆژێكی پشــووە. لە پشــووە 

فەرمییەكانیش دەبێ پشوویان بدرێتێ".
كاروبــاری  و  كار  وەزارەتــی  ئامــاری  بەپێــی 
كۆمەڵایەتی، لە ماوەی دوو ســاڵ و شــەش مانگی 
رابــردوودا لەڕێگــەی كۆمپانیاكانــی هاوردەكردنــی 
كرێــكار كە ژمارەیــان 163 كۆمپانیایــە، 11 هەزار 
و 164 كرێــكاری بیانــی )1.644 كرێكاری پرۆژە، 
9.520 خزمەتــكاری مــاڵ ( هێنراونەتــە هەرێمــی 

كوردستان.
عارف حیتۆ، دەڵێت: "بەراورد بە پێشتر هێنانی 
كرێــكاری پرۆژەمان زۆر كەمكردووەتەوە، چونكە تا 
كرێــكاری ناوخۆ هەبێت رێگــە نادەین كۆمپانیاكان 
كرێــكاری بیانــی بهێنن، بەڵام بۆ كرێــكاری ناوماڵ 
لەبــەر ئەوەی هێشــتا خەڵكی كوردســتان بەهۆی 
هەندێ دابونەریت ئیشی ناوماڵ ناكەن، بۆیە بەپێی 
خواســت رێگەمان بــە كۆمپانیــاكان داوە كرێكاری 

ناوماڵ بهێنن".

 )فۆتۆ: رووداو(

 )فۆتۆ: رووداو(
ئەم داتایانەی 

دەستەی ئامار 
لەسەر رێژەی 

بێكاری دەیخاتەڕوو 
راست نین

پسپۆڕێكی ئابووری

زیادبوونی پشكی 
تاك لە كوردستان لە 

كۆبەرهەمی ناوخۆ، 
رەنگدانەوەی لەسەر 

خۆشگوزەرانیی خەڵك 
هەبووە

پسپۆڕێكی ئابووری

وەزارەتــی كار، لــە رێگەی حــەوت ســەنتەری بەكارخســتنەوە كار بۆ 
بێكاران دەدۆزێتەوە. بەپێی ئاماری وەزارەتی كار، ســاڵی رابردوو 2401 
بێــكار داوای كاریان كــردووە، ســەنتەرەكانیش 1193 دەرفەتی كاریان 
دۆزیوەتــەوە، پەیوەندییان بــە 1259 بێكارەوە كــردووە، 664 بێكار بە 
كارەكان رازی نەبوون. 146 كەســیش وەڵامیان نەداوەتەوە، 123 كەس 

خۆیان كاریان دزیوەتەوە، تەنیا 326 كەس چوونەتە سەر كار.
هەنگاو عەبدوڵڵا، سەرۆكی مەكتەبی تەنفیزی سەندیكاكانی كرێكارانی 
كوردستان، دەڵێت: "كرێی ئەو كارانەی سەنتەرەكان دەیدۆزنەوە كەمە، 
یان خاوەنكارەكە كاری زیاتری لــە كرێكارەكە دەوێت، بۆیە كرێكاران پێی 

رازی نین".

داوای دەكەن و نایانەوێ

 وەزارەتی كار دەڵێت لە 18 مانگی رابردوودا 8625 كرێكاری دەستەبەركراو كاریان نەماوە

 بەرزترین پشكی تاكی عێراقی لە كۆبەرهەمی ناوخۆ لە ساڵی 2013 تۆمار كراوە كە 7076 دۆلار بووە

زۆرترین رێژەی بێكاری لە پارێزگای دهۆكە

بەپێی دوایین رووپێوی
رێژەی بێكاری لە هەرێمی كوردستان 9%یە

20122013201420152017پارێزگا
13.459.2%4.56%4.3%7.5%هەولێر

13.149.4%7.55%8.1%8.1%سلێمانی
14.413.8%8.0%7.3%8.3%دهۆك

13.5310.1%6.56.53%7.9%هەرێم

رێژەی بێكاری بەپێی داتاكانی دەستەی ئاماری هەرێمی كوردستان 2012 - 2017

رەوا عەبدوڵڵا
رووداو - هەولێر

بەهۆی سەقامگیری و باشبوونی باری ئابووری و 
بەرزبوونەوەی نرخی نەوت، لە دوو ساڵی رابردوودا 
كۆبەرهەمی ناوخۆ رووی لەهەڵكشان كردووە، پشكی 

تاكیش لەو كۆبەرهەمە 12.6% زیادی كردووە.
 GDP- Gross Domestic( كۆبەرهەمی ناوخۆ
Product( لــە ســادەترین پێناســەیدا بریتییە لە 
كۆكراوەی بەهای كۆتایی نرخی بازاڕ بۆ هەموو كاڵا 

و خزمەتگوزارییەك لە چوارچێوەی وڵاتێكدا.
بەپێــی داتاكانی بانكی جیهانی، لە 10 ســاڵی 

رابــردوودا بەرزتریــن پشــكی تاك لــە كۆبەرهەمی 
ناوخــۆ )GDP( لــە عێراق لە ســاڵی 2013 تۆمار 
كــراوە كە بۆ هەر تاكێــك 7076 دۆلار بووە، بەڵام 
بەهۆی دابەزینی نرخی نەوت و شــەڕی داعشــەوە، 
كۆبەرهەمی ناوخۆی عێراق رووی لە پاشەكشێ كرد 
و پشــكی تاكیش بەڕێژەیەكــی بەرچاو كەمی كرد، 
بەجۆرێك لە ساڵی 2014 بۆ 6818 دۆلار، لە ساڵی 
2015 بۆ 4989 دۆلار و لە ســاڵی 2016 بۆ 4649 

دۆلار دابەزیوە.
بەڵام داتاكانی بانكی جیهانــی دەریدەخەن، لە 
دوو ســاڵی رابردوودا جارێكی دیكە ئابووریی عێراق 
و هەرێمی كوردســتان گەشــەی كردووە، پشــكی 

ساڵانەی تاك لە كۆبەرهەمی ناوخۆ لە ساڵی 2017 
بۆ 5143 دۆلار و لە ســاڵی 2018 بۆ 5878 دۆلار 
زیاد بووە، واتە پشكی تاك لە دوو ساڵی رابردوودا 

بەراورد بە دوو ساڵی پێشتر 12.6% زیاد بووە. 
فەتحی محەممەد مودەڕیس، گوتەبێژی وەزارەتی 
بازرگانی و پیشەسازی دەڵێت: "بە سوودوەرگرتن لە 
داتای بانكی جیهانی و رێكخراوە نێودەوڵەتییەكان 
و بەهای زیادكراو بۆ سەرجەم كەرتەكان، بەتایبەت 
لــە هەردوو كەرتی بازرگانی و پیشەســازی، بۆمان 
دەركەتووە پشــكی تاك لــە كۆبەرهەمی ناوخۆ بۆ 
ساڵی 2018 لە هەرێمی كوردستان نزیكەی 6860 

دۆلار بووە". 

بەپێــی داتای بانكــی جیهانی، ســاڵی رابردوو 
پشــكی تاك لە كۆبەرهەمی ناوخۆ لە عێراق 5878 
دۆلار بــووە. بەپێــی داتــای وەزارەتــی بازرگانی و 
پیشەسازیی هەرێمی كوردستانیش پشكی تاك لە 
كۆبەرهەمــی ناوخۆ 6860 بووە، بەو پێیە پشــكی 
تاك لە كۆبەرتەمی ناوخۆ لە كوردستان 982 دۆلار 

زیاترە لە پشكی تاك لە عێراق.
بە ســوودوەرگرتن لە لێكدانی بڕی پشكی تاك 
و ژمارەی دانیشتووانی هەرێمی كوردستان )بەپێی 
فۆرمی خۆراك( كۆبەرهەمی ناوخۆی ساڵی رابردووی 
هەرێمی كوردستان نزیكەی 35 ملیار و 672 ملیۆن 
دۆلار بووە، كۆبەرهەمی عێراقیش 224 ملیار و 93 

ملیۆن دۆلار بووە.
فەتحــی مودەڕیــس دەڵێــت: "پشــكی تاك لە 
كۆبەرهەمــی ناوخۆ لە هەرێمی كوردســتان لە زۆر 
وڵاتان بەرزترە، هۆكارەكەشی بۆ ئەوە دەگەڕێتەوە 
كە كوردستان دەوڵەمەندە بە سەرچاوەی سروشتی 
و توانــا مرۆییــەكان، لــەڕووی جیۆپۆلەتیكیــش 
لــە ناوچەیەكــی گرنگــی جیهاندایە، بۆیــە ئەگەر 
وەبەرهێنانــی زیاتر لە كەرتە هەمەجۆرەكانی دیكە 
بكرێت، پشكی تاك لە كۆبەرهەمی ناوخۆ زۆر زیاتر 

دەبێت". 
بەپێی داتاكانــی بانكی جیهانی، عێراق لەڕووی 
پشــكی تاك لە كۆبەرەمی ناوخۆ، لەســەر ئاستی 
وڵاتانی عەرەبی لە پلەی نۆیەمدایە، لەسەر ئاستی 
جیهانیش لــە پلەی 107 دایە. قەتــەر بە 69026 
دۆلار بۆ هەر تاكێك لەسەر ئاستی وڵاتانی عەرەب 
لە پلەی یەكەمدایە. لەسەر ئاستی وڵاتانی دەوروبەر، 

عێراق تەنیا لە پێش ئوردن و ئێرانەوە دێت.
د.یونــس عەلی ئەحمەد، مامۆســتا لە كۆلێژی 
كارگێڕی و ئابووری زانكۆی سلێمانی، دەڵێت: "بڕی 
پشــكی تاك لە كۆبەرهەمی ناوخۆ زۆر گرنگ نییە 

كە ساڵانە چەندە زیاد و كەم دەكات، گرنگ ئەوەیە 
چەندی دەگات بەدەستی تاك".

 د.یونس عەلی پێیوایە ئەو هۆكارەی وایكردووە 
پشــكی تاكی هەرێمی كوردســتان لە كۆبەرهەمی 
ناوخــۆ بە بــەراورد بە عێراق زیاتر بێــت، بۆ ئەوە 
ناگەڕێتەوە كە كورد خاوەنی پلانێكی ســتراتیژییە 
و عێــراق بــێ پلانــە، بەڵكــو بــۆ دوو هــۆكاری 
دەگەڕێنێتەوە، یەكەم: گەشەی دانیشتووانی هەرێمی 
كوردســتان بەراورد بە عێراق كەمترە، بۆیە كاتێك 

كۆبەرهەمەكە دابەشی ژمارەی دانیشتووان دەكرێت، 
ژمارەكە گەورەتر دەردەكەوێت، هۆكاری دووەمیش 
بۆ ئاسایش و ئارامیی كوردستان و ستراتیژی خاڵە 
گومرگییەكانی كوردســتان بەگشــتی و ســنووری 
ئیبراهیم خەلیل دەگەڕێتەوە كە وایكردووە زۆربەی 
جموجۆڵــی بازرگانیــی عێراق لە رێگــەی هەرێمی 

پشكی تاك لەو كۆبەرهەمە 6860 دۆلار بووە

كۆبەرهەمی ساڵی رابردووی هەرێمی 
كوردستان زیاتر لە 35 ملیار دۆلار بووە

كوردستانەوە بێت.
دكتۆر یونس عەلی دەڵێت: "زیادبوونی پشــكی 
تاكی هەرێمی كوردســتان لــە كۆبەرهەمی ناوخۆ، 
رەنگدانەوەی لەسەر خۆشگوزەرانیی خەڵكی هەرێمی 
كوردســتان هەبووە، بەڵام جۆرێك لە چینایەتیشی 
لەنێــو كۆمەڵگای كــوردی دروســتكردووە، چینی 
ناوەندی لاواز كردووە و كاریگەری زۆریشــی لەسەر 

گوزەرانی خەڵكی كەمدەرامەت نەبووە".
دەستەی ئاماری هەرێمی كوردستان، بە هاوكاری 
دامەزراوەی رەندی ئەمەریكی، لە ســاڵی 2012 لە 
رێگــەی وەرگرتنــی بەهــای خەمڵاندنــی زیادكراو 
بۆ ســەرجەم كەرتــەكان جگە لە كەرتی ســامانە 
سرووشــتییەكان، كۆبەرهەمــی ناوخــۆی هەرێمی 
كوردســتانی لەم ســاڵەدا بە 23 ملیار و 52 ملیۆن 
دۆلار خەمڵاندووە، پشــكی تاكیشی لە كۆبەرهەمی 

ناوخۆ بە 4،649 دۆلار دیاری كردووە.
ئــەم دامەزراوەیە بەپشتبەســتن بە ســتاندارە 
نێودەوڵەتییەكان كەرتە ئابوورییەكانی دابەشی 13 
كەرت كردووە و بەشداری هەر كەرتێكیشی بەدیناری 
عێراقی و دۆلاری ئەمەریكی دیاری كردووە، بەشداری 
كەرتەكانیش بەم شــێوەیە بووە: كشتوكاڵ %3.1، 
كانــزاكان 0.2%، پیشەســازی 6.1%، كارەبا %2، 
بیناســازی 18.7%، بازرگانی 9.1%، گواســتنەوە 
و كۆگاكــردن 6.4%، خزمەتگــوزاری حەوانــەوە و 
خواردەمەنــی 3.1%، زانیــاری و گەیانــدن %6.7، 
بانــك، بیمــە و ئاڵوگــۆڕی دراو 1.1%، كارگێڕیی 
گشــتی 27.6%، موڵكــداری و بەكرێــدان 8.6% و 

خزمەتگوزارییە جیاجیاكانی دیكە %7.3.
ســیروان محەممەد، ســەرۆكی دەستەی ئاماری 
هەرێمــی كوردســتان دەڵێــت: "لەبەر ئــەوەی لە 
ســاڵی 2018 هیچ رووپێوییەكمــان بۆ دیاریكردنی 
كۆبەرهەمــی ناوخۆ نەكردووە، نازانین بەرپرســانی 
وەزارەتــی بازرگانی و پیشەســازی بۆ دیاریكردنی 
پشــكی تــاك لــە كۆبەرهەمــی ناوخۆ بــە 6،860 
دۆلار پشــتیان بە چ میتۆدێك بەستووە، بۆیە هیچ 

سەرنجێكمان لەسەری نییە". 
 گوتیشــی: "لەبەر ئــەوەی لە عێــراق دەمێكە 
سەرژمێری دانیشــتووان و دامەزراوە ئابوورییەكان 
نەكراوە، بۆیە سەرجەم ئەو داتایانەی ساڵانە بانكی 
جیهانیش لەسەر پشكی تاك لە كۆبەرهەمی ناوخۆ 
دەربــارەی عێــراق بڵاویان دەكاتــەوە، خەمڵاندنن، 
پشــكی تــاك لــە كۆبەرهەمی ناوخۆش لــە هەرێم 
نزیكە لەوەی عێراق، بەشێوەیەكی گشتی بەگوێرەی 
بارودۆخــی ئابووریی هەرێمی كوردســتان لە نێوان 

4000 بۆ 6000 دۆلاردایە".

لە كۆبەرهەمی ناوخۆدا پشكی تاكی كوردستانی 982 دۆلار زیاترە لە پشكی تاكی عێراقی

مەحموود بابان
رووداو - هەولێر

كێڵگــە نەوتییەكانــی باكــووری رۆژهەڵاتــی 
ســووریا لە هەشــت ســاڵی رابــردووی قەیرانی 
ســووریادا چەند دەســتێكیان كردووە. هێرشــی 
مانگی رابردووی سوپای توركیا و ئەو قووڵاییەی 
توركیا وەك ئامانج بۆ هێرشەكەی دانابوو، بووە 
هەڕەشە لە دەسەڵاتی كورد بەسەر ئەو كێڵگانەدا. 
ناوەندێكی لێكۆڵینەوە پێیوایە ســتراتیژی نوێی 
ئەمریكا بۆ پاراســتنی بیرە نەوتەكان كۆتایی بە 

ململانێ لەسەر نەوتی سووریا ناهێنێ.
بەگوێرەی راپۆرتێكــی دامەزراوەی رۆژهەڵاتی 
ناوەڕاست بۆ تویژینەوەی ئابووری )میس(، داعش 
لە نێوان ساڵانی 2013 بۆ 2018 لە سووریا 39 
ملیۆن و 55 هەزار بەرمیل نەوتی بەرهەمهێناوە، 
لە هەمان ماوەدا هێزەكانی هەســەدە 62 ملیۆن 
و 50 هەزار و حكومەتی سووریاش 37 ملیۆن و 

595 هەزار بەرمیل نەوتیان بەرهەمهێناوە.
داعش لە ساڵی 2013 دا دەستی بەسەر نەوتی 
سوریادا گرت. بە گوێرەی داتاكانی میس، داعش 
رۆژانــە دوو هەزار بەرمیل نەوتی بەرهەمهێنابوو. 
بەرزترین ئاســتی بەرهەمهێنانی نەوتی داعش لە 
2015 بــوو كە رۆژانە 40 هــەزار بەرمیل نەوتی 
دەردەهێنا، بەو پێیەش لە ماوەی ســاڵێكدا 14 
ملیۆن و 600 هەزار بەرمیل نەوتی بەرهەمهێناوە. 
بەشــێوەیەكی گشــتی، داعش لە نێوان ساڵانی 
2013 بۆ 2018، نزیكەی 39 ملیۆن و 55 هەزار 

بەرمیل نەوتی لە سووریا بەرهەمهێناوە.
تێكڕای بەرهەمهێنانی نەوت لە نێوان ساڵانی 
2013 بــۆ 2019 لــە لایەن ئیدارەی خۆســەریی 
رۆژئاڤای كوردســتانەوە 62 ملیــۆن و 50 هەزار 
بەرمیــل بووە لــە رۆژێكدا. ئیدارەی خۆســەر لە 
2019 بەرزتریــن ئاســتی بەرهەمهێنانــی نەوتی 
تۆمــار كردووە كە 60 هەزار بەرمیلە لە رۆژێكدا، 
نزمتریــن ئاســتی بەرهەمهێنانی رۆژانەشــی لە 
2013 بــووە كاتێــك 5 هــەزار بەرمیــل نەوتی 

بەرهەمدەهێنا.
نەوتــی  بەرهەمهێنانــی  ئاســتی  بەرزتریــن 
حكومەتی دیمەشــق لە دوای قەیرانی ســووریا، 
لــە ســاڵی 2013 بووە كــە 28 هــەزار بەرمیل 
بووە لە رۆژێكدا، نزمترین ئاســتیش لە ســاڵانی 
2014 بۆ 2017 بووە كە 9 هەزار بەرمیل نەوتی 
بەرهەمهێناوە. كۆی گشتیی بەرهەمهێنانی نەوتی 
حكومەتی سووریا لە نێوان ساڵانی 2013 تاوەكو 
ئابی ئەمســاڵ 37 ملیــۆن و 595 هەزار بەرمیل 

بووە.

دووبارە كێشانەوەی نەخشەكان

لە كاتێكدا قەیرانی ســووریا بەردەوامە و ئەو 
وڵاتــە بەرەو قۆناغــی پاش شــەڕ هەنگاودەنێ، 
پەلاماری توركیا بۆ سەر رۆژئاوا كاریگەری لەسەر 
رەوشــی ئێستا دەبێ. هەر لە سەرەتای قەیرانی 
ســووریاوە، كورد هەوڵی ئۆتۆنۆمییەكی زیاتری 
بــۆ رۆژئاڤا داوە و لــەو چوارچێوەیەدا كۆمەڵێك 

رووداو - هەولێر

رێكخــراوی وڵاتانی هەنــاردەكاری نەوت 
)ئۆپێــك(، هەفتەی رابردوو لە راپۆرتێكدا 
پێشــبینی كــرد داخــوازی لەســەر نەوتی 
رێكخراوەكە بەشێوەیەكی بەرچاو دابەزێ، 
لە كاتێكــدا وڵاتانی دەرەوەی رێكخراوەكە، 
لەوانەش ئەمریكا، ئاستی بەرهەمهێنانیان 
بەرزدەكەنــەوە و پشــكەكانی ئۆپێــك لە 

بازاڕەكانی جیهان بۆ خۆیان دەبەن.
بەگوێرەی راپۆرتەكە، لە ســاڵی 2024 
ئاســتی بەرهەمهێنانــی نەوتــی وڵاتانــی 
ئۆپێك بۆ 32.8 ملیۆن بەرمیل لە رۆژێكدا 
دادەبــەزێ. بــڕی بەرهەمهێنانــی رۆژانەی 
ئەمساڵی ئۆپێك 35 ملیۆن بەرمیل بووە، 
بەو پێیــەش رێــژەی هەنــاردەی رۆژانەی 
رێكخراوەكە لە پێنج ســاڵی داهاتوودا 6٪ 

دادەبەزێ.
ئاســتی بەرهەمهێنانی نەوتــی وڵاتانی 
دەرەوەی ئۆپێــك لە 2019 نزیكەی 64.4 
ملیــۆن بەرمیل بووە لــە رۆژێكدا و ئۆپێك 
چاوەڕێ دەكات لە نیو دەیەی داهاتوودا بۆ 
72.2 ملیۆن بەرمیل لە رۆژێكدا بەرزبێتەوە، 
واتە بەرهەمی دەرەوەی ئۆپێك 12% بەرز 

دەبێتەوە.
نیگەرانییــەكان ســەبارەت بــە گۆڕانی 

دامەزراوەی ســێكولاری دامەزرانــدووە كە تێیدا 
عەرەب و ئاشــووری و كۆمەڵــگا بچووكترەكانی 

دیكەی ناوچەكەش بەشدارن.
پەیوەندیــی رۆژئاڤــا لەگــەڵ رژێمی بەشــار 
ئەســەد، ســەرۆكی ســووریا، لەرزۆكە. دیمەش 
بەشــێوەیەكی فەرمــی ئیدانــەی دامەزراندنــی 
هەرێمێك بە پشــتگیریی ئەمریــكا لە رۆژهەڵاتی 
ســووریا دەكات. بەڵام لەنێوان ئیدارەی خۆسەر 
و حكومەتــی ســووریادا نــە هــەر بەدەگمــەن 
پێكدادان روویداوە، بگرە بازرگانیشــیان پێكەوە 

كەشوهەوا بەهۆی سووتەمەنییەكانی وەك 
نەوت و غازی سروشتی، وڵاتانی رۆژئاوایی 
ناچــار كــردووە پــەرە بــە پیشەســازیی 
بەكارهێنانی وزەی پاك بدەن. ئەوە یەكێكە 
لەو هۆكارانەی وا لە وڵاتانی بەرهەمهێنەری 
نەوت دەكات چاوەڕوانییەكانیان بۆ ئاستی 

داخوازی لەسەر نەوت كەم بكەنەوە.
لەلایەكــی دیكــەوە، وڵاتانــی دەرەوەی 
ئۆپێــك، بەتایبەتی ئەمریــكا، پەرەیان بە 
كەرتی نەوت داوە. حاڵی حازر ئەمریكا بە 
بەرهەمهێنانــی رۆژانە 12.6 ملیۆن بەرمیل 
لــە رۆژێكــدا، گەورەتریــن بەرهەمهێنەری 
نەوتە لە جیهاندا. پێشكەوتنی تەكنەلۆژیای 
خەرجییەكانــی  كــە  نــەوت  دەرهێنانــی 
بەرهەمهێنانــی كەمكردووەتەوە، یەكێك لە 
هۆكارەكانــی پەرەســەندنی خێرای كەرتی 

نەوتی ئەمریكا بووە.
لە 2007 هەتا ناوەڕاســتی 2014 نرخی 
نەوت لە سەرەوەی 100 دۆلار یاری دەكرد. 
ئــەوەش یارمەتیدەرێكــی دیكــەی كەرتی 
نەوتی لیتەی ئەمریكا بوو بۆ ئەوەی درێژە 
بە شۆڕشی پەرەپێدانی بەرهەمهێنانی نەوت 

بدات.
لە كۆتایی 2016 وە ئۆپێك و 10 وڵاتی 
دەرەوەی ئــەو رێكخــراوە رێككەوتنێكــی 
كەمكردنەوەی ئاستی بەرهەمهێنانیان واژۆ 

هەبــووە، بە تایبەتی لە بــواری نەوتدا. هاوكات 
وجــوودی هێزێكــی نێودەوڵەتــی لــە ســووریا 
لەمپەری بۆ خەونی ستراتیژیی ئەسەد داناوە، كە 

دەستگرتنەوەیە بەسەر هەموو خاكی سووریادا.
 هێرشی توركیا بۆ سەر دوورگەی قوبرس لە 
ساڵانی حەفتاكانی سەدەی رابردوو، نموونەیەكی 
زەقــە كە دەریدەخــات چۆن ئەنقــەرە هەنگاوە 
كورتخایەنەكانــی دەگــۆڕێ بــۆ داگیركارییەكی 
درێژخایــەن و لكاندنــی ئەو ناوچەیــە بە خاكی 
توركیــاوە. ژمارەیــەك راپۆرت ئامــاژە بۆ ئەوە 
دەكــەن توركیا لە باكــووری رۆژئاوای ســووریا 
دەســتی بــە دامەزراندنی حكومەتێكــی وەكیل 
كردووە كە لە قوتابخانەكانیدا توركی دەخوێنرێن 
و لــە بازاڕەكانیدا دراوی توركی دەستاودەســت 

دەكرێ.

 فاكتەری نەوت لە ململانێكانی 
ئێستای سووریادا

لــەم قۆناغەی ئێســتا، لایەنــە جیۆپۆلیتیكی و 
كۆچبەرییەكەی هێرشــی توركیا گرنگن، بەڵام جێی 
خۆیەتی لە كاریگەرییەكانی ئەو هێرشە لەسەر كەرتی 

كردووە كە ئامانج لێی كەمكردنەوەی نەوتی 
ئەمبارەكان و گەڕاندنەوەی هاوسەنگیی بۆ 
نرخەكانی نەوتە. ئەگەرچی ئەو رێككەوتنە 
هەتــا رادەیــەك نرخەكانــی نەوتی جێگیر 
كردووە، بەڵام هاوكات رێگەی بۆ ئەمریكاش 
خۆشكردووە سەرلەنوێ هەنگاوەكانیان خێرا 
بكەنەوە بۆ پەرەپێدانی پیشەسازیی نەوت.

محەممەد باركیندۆ، ئەمینداری گشــتیی 
راپۆرتەكــەدا  پێشــەكیی  لــە  ئۆپێــك، 
زۆر  "پێداچوونەوەیەكــی  نووســیویەتی: 
بەرهەمــی  لــە  چاوەڕوانییەكانمــان  بــە 
وڵاتانــی دەرەوەی ئۆپێك كــراوە، چونكە 
ئاســتی بەرهەمهێنانــی نەوتــی ئەمریــكا 

چاوەڕوانییەكانی ئێمەی تێپەڕاندووە".
راپۆرتەكــەی ئۆپێك پێشــبینی دەكات 
ئاستی بەرهەمهێنانی نەوتی لیتەی ئەمریكا 
هەتــا 2024 بگاتە 16.9 ملیۆن بەرمیل لە 
رۆژێكدا، پێشبینیش دەكات رەوتی گەشەی 
بەرهەمهێنان لە پێنج ساڵی داهاتوودا خاوتر 

ببێتەوە.
ئۆپێــك كــە زۆرینــەی ئەندامەكانی لە 
رۆژهەڵاتی نێوەڕاست و باكووری ئەفریقان، 
بەرهەمهێنــەری  رێكخــراوی  گەورەتریــن 
نەوتــی جیهانە و ٪30ی پێویســتییەكانی 
نەوتی جیهان لەلایەن وڵاتانی ئەندامی ئەو 
رێكخــراوەوە دابین دەكرێ. لە راپۆرتەكەی 

نەوت و غازی سووریاش وردبینەوە.
ئەگەرچی هێرشــی توركیا بۆ ناوچەكانی سەرێ 
كانی و گرێسپی بووە، بەڵام لە یەك مانگی رابردوودا 
توركیا ناوچەكانی باكووری رۆژهەڵاتیشی بۆردومان 
كردووە كە ژمارەیەك لە كێڵگە سەرەكییەكانی نەوت 

و غازی سووریای لێیە.
ژمارەیەكــی زۆر لە كێڵگــەكان دەكەونە قووڵایی 
30 كیلۆمەتر دوور لە ســنووری سووریا و توركیاوە 
كە لە ژێر كۆنتڕۆڵی هێزەكانی ســووریای دیموكرات 

)هەسەدە( دان.
نەوتــی خاوی ناوچەی ســوەیدیە لــە رۆژهەڵاتی 
ســووریا كە حەوت كیلۆمەتر لە ســنووری هەرێمی 
كوردســتانەوە دوورە، بەشــدارییەكی گــەورەی لــە 
ئابووریی ســووریادا هەیە. لە پێش دەســتپێكردنی 
شــەڕی ناوخۆ، حكومەتی سووریا رۆژانە 370 هەزار 
بەرمیل نەوتی بەرهەمدەهێنا كە نیوەی لە كێڵگەكانی 
نزیك سوەیدییەوە بوون. لەو بڕە 105 هەزار بەرمیلی 
رێك لە كێڵگەكەی سوەیدییە خۆیەوە بەرهەمدەهاتن.
شــەڕی نێوخۆ، ســەرهەڵدانی داعش و دواتریش 
شــەڕی نێودەوڵەتی لەدژی ئەو رێكخراوە، بەرهەمی 
نەوتــی نزیك رووباری فورات و پارێزگای دێرەزووری 
بەشــێوەیەكی بەرچاو كەمكردەوە، بەڵام دەسەڵاتی 

ساڵی رابردوویدا، ئۆپێك پێشبینی كردبوو 
ئاســتی بەكارهێنانی نەوت لە 2023 نزیك 
104.5 ملیــۆن بەرمیــل بــێ لــە رۆژێكدا، 
بەڵام لــە راپۆرتی ئەمجارەیدا پێشــبینیی 
خــۆی بۆ 103.9 ملیۆن بەرمیل لە رۆژێكدا 

دابەزاندووە. 
راپۆرتەكە پێشبینی دەكات ئاستی داوا 
لە وڵاتانی خاوەن پیشەسازیی پێشكەوتوو 
و وڵاتانــی ئەندامــی رێكخــراوی هــاوكاری 
لــە   )OECD( ئابــووری پەرەپێدانــی  و 
ســاڵی 2020 دابــەزێ. هۆكاری ئەوەشــی 
بــۆ دابەزینــی ئاســتی گەشــەی ئابووری 
وزە  نوێــی  بەكارهێنانــی ســەرچاوەی  و 

كــوردی توانییــان بەشــێك لــە بەرهەمــی نەوتــی 
ناوچەكە بپارێزن كە هەندێكی لە پاڵاوگەكانی خۆیان 
دەپاڵێوران و ئەوەی دیكەی رەوانەی ناوچەكانی ژێر 

دەسەڵاتی رژێم دەكران.
ناوچەكانی ژێر دەســەڵاتی هەســەدە ژمارەیەك 

گەڕاندووەتەوە. هەتا ساڵی 2040، نزیكەی 
 )OECD( 50%ی ئوتۆمبێلەكان لە وڵاتانی
و 40%ی ئوتۆمبێلەكانــی چیــن و ٪26ی 
ئوتۆمبێلەكانی وڵاتانی دیكە بۆ ئوتۆمبێلی 

كارەبایی دەگۆڕێن.
راپۆرتەكــەی ئۆپێــك مانگێــك پێــش 
كۆبوونــەوەی مانگــی داهاتــووی ئۆپێك و 
هاوپەیمانەكانــی دەرچووە كــە بە گروپی 
ئۆپێك پڵەس ناســراوە. لە كۆبوونەوەكەدا 
بڕیار لەســەر سیاســەتی ئۆپێك پڵەس لە 

2020 دەدرێ.
راپۆرتــەكان ئامــاژە بــۆ ئــەوە دەكەن 
كــە ئۆپێــك و هاوپەیمانەكانی بیــر لەوە 
دەكەنەوە ئاســتی بەرهەمهێنــان هێندەی 
دیكەش دابەزێنن، لەبەر ئەوەی هێشــتاش 
نرخەكانــی نــەوت بە دڵی ســعودیە نین و 
نەوتی زێدەباری نــاو ئەمبارەكانیش زۆرە. 
ئێســتا ئۆپێك و هاوپەیمانەكانی بەرهەمی 
رۆژانەیان بە بڕی 1.2 ملیۆن بەرمیل لە چاو 

ساڵی 2018 دابەزاندووە.
ســعودیە رایگەیانــدووە ئەگــەر وڵاتانی 
پشــكدار لــە رێككەوتنەكــە هەتــا مانگی 
داهاتــوو پابەندییەكانــی خۆیان جێبەجێ 
بكــەن، ئــەوە پێشــنیازی كەمكردنەوەی 

زیاتری بەرهەمهێنان دەخەنە سەر مێز.

كێڵگــەی غاز و كێڵگــەی نەوتیی گەورەیان لێیە كە 
شــەڕی دژی داعش بەشــێكی زۆر لــە ژێرخانەكەی 

تێكداون.
عەلــی غانم، وەزیری نەوتی ســووریا، بەمدواییە 
رایگەیاند "بەرهەمهێنانی نەوتی حكومەتی ســووریا 
24 هەزار بەرمیلە لە رۆژێكدا، لە كاتێكدا حكومەتی 
سووریا رۆژانە 30 هەزار بۆ 60 هەزار بەرمیل نەوت لە 
ئێرانەوە ، بۆ پڕكردنەوەی پێداویستییەكانی نێوخۆ 
هاوردە دەكات". زۆرینەی بەرهەمهێنانی حكومەت لە 
كێڵگە گازییەكان لە ناوەندی ســووریا و ئەو كێڵگە 
نەوتییانەی رۆژئاوای فورات دێ كە چاككراونەتەوە. 
لــە ســاڵی 2018 شــەڕێك لە نێــوان هێزەكانی 
ســەر بە حكومەت و هێزەكانی سووریای دیموكرات 
لە دەوروبەری فــورات روویدا، لە كاتێكدا هێزەكانی 
هــەردوولا هەوڵیان دەدا دەســت بەســەر دامەزراوە 
غازییەكانــی ئــەو ناوچەیــەدا بگــرن، بــەڵام ئەگەر 
لــە داهاتــوودا هێزەكانی ســەر بە توركیــا خەونی 
كۆنترۆڵكردنی كێڵگەكانی سوەیدیە لە سەریان بدات، 
ئەوە رووســیا و ســووریا بڕیاری قورسیان لە پێش 

دەبێ.
لــەوە دەچــێ رووســیا بە پاراســتنی رەوشــی 
ئێســتا قایل بێ، مادام ئەســەد لەســەر كورســیی 
دەســەڵات دەمێنێتەوە. رووســیا مۆڵەتــی كاركردن 
لە بەندەری تەرتۆســی وەرگرتــووە، مافی كاركردن 
لە پیشەســازیی زەبەلاحی فسفۆڕی سووریای هەیە 
و خەریكــی پەرەپێدانی كێڵگە نەوتییەكانی دەریای 
نێوەڕاستیشە، بۆیە روون نییە رووسیا چ رۆڵێكی لە 

شەڕی رۆژهەڵاتی سووریادا دەبێ.
لای حكومەتــی ئەســەد وەرگرتنــەوەی كێڵگــە 
نەوتییەكان تەنیا مەســەلەی شــانازی نییە، بەڵكو 
مەســەلە گەورەكــە پڕكردنــەوەی ئــەو بۆشــاییە 
گەورەیەیــە كــە لــە ســەرچاوەكانی ســووتەمەنیدا 
هەیەتی. حكومەتی ســووریا لە مێــژە گەڕاندنەوەی 
كێڵگەكانــی رۆژهەڵاتــی ســووریا بــە ئامانجێكــی 
ستراتیژی دەزانێ، بەڵام وجوودی هێزەكانی ئەمریكا 

لەمپەری سەرەكی بەردەم ئەو خەونەیە.

نەوتی سووریا
دوای هێرشی توركیا بۆ سەر رۆژئاڤا

داعش لە ماوەی 5 ساڵدا 39 ملیۆن بەرمیل نەوتی لە سووریا بەرهەمهێناوە

ئێستا هەسەدە 

رۆژانە 60 هەزار 
بەرمیل نەوت 
بەرهەمدێنێ

ئۆپێك: 
لە پێنج ساڵی 

داهاتوودا رەوشی 
ئێمە باش نابێت

داخوازی لەسەر نەوتی ئۆپێك كەم دەبێتەوە

ئۆپێك خاوەنی گەورەترین یەدەكی 
نەوتی جیهانە. بەپێی داتاكانی 
 ، )BP( كۆمپانیای نەوتی بەریتانیا
یەدەكی نەوتی جیهان لە 2018 
نزیكەی 1.73 ترلیۆن بەرمیل بووە و 
71.8 %ی هەموو نەوتی جیهانیش لە 
وڵاتانی ئۆپێكە. 
ئەو ژمارانە وایانكردووە ئۆپێك 
گەشبین بێ بەوەی لە درێژخایەندا 
رێكخراوەكە دەسەڵاتەكەی جارانی بۆ 
بگەڕێتەوە، لەبەر ئەوەی یەدەكێكی 
زەبەلاحی هەیە و خەرجی دەرهێنانی 
نەوتەكەشی كەمە. محەممەد 
باركیندۆ، ئەمینداری گشتیی 
ئۆپێك لە پێشەكی دوایین راپۆرتی 
رێكخراوەكەدا دەڵێت: "لە درێژخایەندا 
ئەوە ئۆپێكە كە چاوەڕێ دەكرێ 
بەشی زۆری داوای نەوتی جیهان 
پڕبكاتەوە". 
راپۆرتەكە پێشبینی دەكات ئاستی 
بەرهەمهێنانی وڵاتانی دەرەوەی 
ئۆپێك لە 2026 بگاتە 72.6 ملیۆن 
بەرمیل لە رۆژێكدا، بەڵام لە 2040 
جارێكی دیكە بۆ 66.4 ملیۆن بەرمیل 
دابەزێ.

ئۆپێك دڵی بە 
یەدەكەكەی خۆشە

تاراوگە لە سوێد عێراقییەك بە تۆمەتی سیخوڕی دادگایی دەكرێتهونەری فیلمێكی كوردی لە لەندەن خەڵاتكرا
رووداو - ستۆكهۆڵم

پیاوێكی بە رەچەڵەك عێراقی بە تۆمەتی سیخوڕی لەسەر پەنابەران و لایەنە ئوپۆزیسیۆنەكانی ئێران لە سوێد، دادگایی دەكرێت.
بەپێــی هەواڵێكــی رادیــۆی ســوێد، رۆژی 2019/11/6 ئــەو پیاوە عێراقییە تەمەن 46 ســاڵە كە وڵاتینامەی سوێدیشــی هەیە، برایە بــەردەم دادوەر. بەپێی 

لێكۆڵینەوەكانی پۆلیس ئەو پیاوە لە نێوان ساڵانی 2015 بۆ 2019 زانیاری لەسەر كەسانی ئەحوازی كە كەمینەكانی ئێرانن و نیشتەجێی سوێدن كۆكردووتەوە و 
بۆ ئێرانی ناردووە. بۆ نمونە وێنەی تابلۆی ئۆتۆمبیلەكانی ئەو كەسانەی لە سوید گرتووە و پاشان لە ڕێگەی ئینتەرنێتەوە بەدوای ئەو كەسانەدا گەڕاوە. بەڵام پیاوە 

عێراقییەكە ئەو تۆمەتانە رەتدەكاتەوە كە خراونەتە پاڵی.

رووداو - هەولێر
فیلمی كوردی "زاگرۆس" لە دەیەمین خولی فێســتیڤاڵی فیلمی ئێران لە لەندەن، خەڵاتی بینەرانی وەك باشــترین فیلم وەرگرت. ئەو بەرهەمە ســینەماییە لە 

بەشی فیلمە نێودەوڵەتییەكاندا بەشداربوو و توانی لەسەر ئاستی هەردوو بەشی فیلمە نێودەوڵەتییەكان و فیلمە ئێرانییەكان خەڵاتی بینەران بەدەستبێنێت. فیلمی 
درێژی سینەمایی )زاگرۆس( نۆ خەڵاتی لە فێستیڤاڵە سینەماییەكاندا بەدەستهێناوە، لەوانە خەڵاتی گەورەی 44مین خولی فێستیڤاڵی نێودەوڵەتیی فیلمی گێنت لە 
بەلجیكا. لە 17 ئابی ئەمساڵیش، سەهیم عومەر خەلیفە، لە رێورەسمێكدا لەلایەن بەڕێوبەرایەتیی گشتیی سینەما و شانۆی عێراق لە بەغدا رێزی لێنرا و خەڵاتكرا.

فەتانە دوو ساڵە 
لە سەنتەرێكی 

خێرخوازیی تایبەت 
بە تووشبووانی 

نەخۆشیی دەروونییە

داو(
روو

ۆ: 
فۆت

( 
میوزیكژەنێكی خوراسان:

خافی
بە میوزیكەكەی 
دڵت دەلەرزێنێ

"كەتەلۆنیا گشتپرسییەكی نوێ دەكاتەوە"

خێزانێكی دیپۆرتكراو: 

ئیقامەی پێنج 
ساڵمان هەبوو

كۆچبەرێك لە یۆنان: 

بەر لەوەی خۆم 
و منداڵەكانم 

تێدابچین، 
بگەڕێینەوە باشترە

رووداو  - خۆراسان

دەنگــی میوزیكەكــەی تــەواوی ئێرانی 
گرتووەتەوە، ئەگەرچی ئێســتا بە تەمەندا 
چووە، بەڵام یەكێكە لە میوزیكژەنە ناودار و 
بەتەمەنەكانی كورد لە ناوچەی خوراسان. 
ئەمــە عوســمان محەممەدپەرســتە كە بە 
عوســمان خافی ناســراوە و تەمەنی تەنیا 
10 ســاڵ بووە كاتێك دەستی بۆ ئامێری 

میوزیك بردووە.
عوسمان خافی، میوزیكژەنێكی كوردی 
خوراسانە. ساڵی 1928ی زایینی لە شاری 
خافیی ناوچەی خوراسان لەدایكبووە. كەم 
كــەس هەیە لــە رۆژهەڵاتی كوردســتان و 
تەواوی ناوچەكانی ئێران خافی نەناســن، 
زیاتر لە 80 ســاڵە دووتــار دەژەنێ، وەكو 
ئەكتەریش لە چەندین فیلم و زنجیرە دراما 
بەشداری كردووە، بە داهاتی میوزیكەكەی 

چەندین قوتابخانەی دروستكردووە.
عوســمان تەمەنــی تەواو هەڵكشــاوە، 
بەهــۆی نەخۆشــی و پیرییــەوە ئێســتا 
لەسەر جێگە كەوتووە، بەڵام دووتارەكەی 
و كاســێتەكانی لــە نزیــك خــۆی داناون، 
بــۆ ئەوەی كاتی تەنیایــی بە گوێگرتن لە 

میوزیك پڕ بكاتەوە.

دروستكردنی قوتابخانە بە 
پارەی میوزیك

بەرهەمەكانــی زۆرن، بەڵام بیری نایەت 
كــەی یەكــەم گۆرانی تۆمار كــردووە. ئەو 
دەڵێت: "من میوزیســیەنم، بــۆ پارە كارم 
نەكردووە، هەر پارەیەكیشــم وەرگرتبێ لە 

كاری خێرخوازیدا خەرجم كردووە، بۆ نموونە 
دەیــان قوتابخانەم بــە پــارەی دووتارەكەم 

دروستكردووە".
خافی باســی چۆنیەتی كۆكردنەوەی ئەو 
پارەیــە دەكات و دەڵێــت: "كاتێك ئاهەنگم 
دەبوو، خەڵك دەهاتن گوێیان لە میوزیكەكەم 
دەگرت، خەڵكەكە منیان زۆر خۆشدەویست، 
بۆیــە پارەیان بۆ گوێگرتن لــە میوزیكەكەم 
دەدا. هــەر ئــەو خەڵكە داوایــان دەكرد بەو 

پارەیە قوتابخانە دروست بكرێ".
خافی هیچ مامۆســتایەكی نەبــووە فێری 
میوزیكی بكات "من بەندەی خودام، سوپاسی 
خودا دەكەم ئەم دەســت و پەنجەیەی پێدام 
كــە بتوانــم ئــەم میوزیكەی پــێ بژەنم. من 
لە هیچ كەســێك فێرنەبوومــە و نەچوومەتە 
قوتابخانە، ئەوەی كە فێربوومە بە بیر و هزری 

خۆم بووە".
عوسمان خافی، یەكێكە لە دامەزرێنەرانی 
رێكخراوێكــی خێرخــوازی و رۆشــنبیری كە 
رێكخراوێكی قازانجنەویســت بووە لە ئێران. 
لــە چوارچێــوەی رێكخراوەكەیــدا ژمارەیەك 
قوتابخانەی لە شــوێنی جیاجیــا بۆ منداڵان 

فەتانەی وەلیدی...
شاژنە فەرامۆشكراوەكەی مۆسیقای كوردی

وریا غەفووری
رووداو – سنە

لە رۆژی جیهانیی شــارەكاندا كە ساڵانە لە 31ـی تشرینی یەكەم 
بەڕێوەدەچێت، رێكخراوی یونســكۆ 66 شــاری جیهانی خســتە ناو 
لیستی شــارە داهێنەرەكانی جیهانەوە كە یەكێكیان سنە بوو وەك 

شاری میوزیك. 
شــاری ســنەی رۆژهەڵاتی كوردســتان، مەڵبەند و ناوەندێكی 
گرنگی مۆســیقای كوردییە و بە ســەدان هونەرمەندی دەنگخۆش 
و موزیســیەن و ژەنیــار و گرووپی مۆســیقای لــە هەناوی خۆیدا 
پــەروەردە كــردووە، یەكێك لەوانە خانمــە هونەرمەند فەتانەی 

وەلیدییە.
فەتانــە لە یەكــەم ژنانی گۆرانیبێژی كــوردە لە رۆژهەڵاتی 
كوردســتان. ســاڵانی حەفتاكانی ســەدەی رابردوو چریكەی 
ئەفســانەیی ئــەم ژنــە رچەشــكێنە، شــارەكانی رۆژهەڵاتی 
كوردستانی تەنی و وەك یەكێك لە ئەستێرە پرشنگدارەكان 

لە ئاسمانی هونەر و مۆسیقای كوردیدا دەركەوت.
فەتانــەی وەلیــدی، ســاڵی 1953 لــە شــاری ســنەی 
رۆژهەڵاتــی كوردســتان لــە ماڵباتێكــی هونەرمەندی ئەم 
شــارە لەدایكبووە. لە خوێندنگەی باڵای میوزیك لە تاران 
خوێندوویەتی و ســاڵانی حەفتاكان لە رێگەی حەســەن 
كامگار، باوكی گرووپی كامگارەكان و محەممەد شەریف 

وەلیدی، باوكی خۆی، ئاشنای جیهانی مۆسیقا بووە. 
 باوكــی فەتانە، هــەم ژەنیاری ڤیۆلــۆن بوو، هەم 
دەنگبێژێكــی ســەردەمی خۆی. هــەر ئەویش یەكەم 
هاندەری فەتانە بوو بۆ گەیشتن بەو پلەیە لە هونەر و 

مۆسیقای كوردیدا. 
فەتانە یەكەم گۆرانییەكانی لە تەمەنی منداڵیدا و 
بە هاندانی حەســەن كامگار لە رادیۆی سنە تۆمار 
كرد و هەر زوو ســەرنجی ژەنیاران و موزیســیەنە 
بەناوبانگەكانی وەك گریشا میكاییلزادە و موجتەبا 

میرزادەی بۆ خۆی راكێشا.
هەرچەنــدە درەوشــانەوەی فەتانەی وەلیدی 

چەند ســاڵێكی كــەم بوو، بەڵام بــەو تەمەنە كەمە 
هونەرییەشــەوە زیاتــر لە 56 گۆرانی لــە رادیۆكانی 
سنە و كرماشان تۆمار كرد كە تەنیا یەك ئەلبوومی 
بەردەســتە. هۆكاری بڵاونەبوونەوەی گۆرانییەكانی 

دیكەی تا ئێستاش دیار نییە.
چەندین چیرۆك و گێڕانەوە سەبارەت بە هۆكاری 
دووركەوتنــەوەی فەتانە لــە گۆرانی و میوزیك باس 
دەكرێن كە رەنگە ‌بڵاوترینیان گیرۆدەیی ئەو لەگەڵ 
ئەوینێكــی تراژیدیــك و بــێ‌ ئەنجام بێــت كە بووە 
هۆی تووشــبوونی بە نەخۆشی دەروونی و خوڵقانی 

دۆخێكی دەروونیی ئاڵۆز.
گۆرانیبێژبــوون  و  ژنبــوون  ئــەوەش،  لەگــەڵ 
لە ســەردەمێكدا كــە هونەر بــۆ ژن كارێك بووە لە 
دەرەوەی نەریــت و نۆرمــەكان و لەلایەن كۆمەڵگاوە 
وەك كارێكی نەشیاو بۆ ژن تەماشا كراوە و تەنانەت 
پیاوانی هونەرمەندیش بە "لۆتی" ناوبراون، هۆكارێكی 
دیكــە بووە بــۆ دووركەوتنەوە لــە جیهانی هونەر و 

مۆسیقا. 
فەتانــە وەلیدی هاوتەمەنی شــەهێن تاڵەبانییە. 
شــەهێن یەكەمجار لەگەڵ عەباس كەمەندی گۆرانیی 
"ســەبری گوڵفــرۆش"ی گوتەوە، بــەڵام وەك خۆی 
لە وتووێژێكدا باســی دەكا، لە ترســی ســەركۆنەی 
كۆمەڵگا تا ســاڵانێكی درێژ ئەو راستییەی نەدركاند 
كە ئەو گۆرانییە بە دەنگی ئەوە و تا ســاڵانێك ئەم 
گۆرانییــە هــەر بە نــاوی فەتانە وەلیدی دەناســرا. 
تەنانەت تا ئێســتاش زۆربەی ماڵپەڕە فارسییەكان 
لە پێناسەی فەتانە وەلیدیدا نووسیویانە بە گۆرانیی 

"سەبری گوڵفرۆش" پێی نایە نێو جیهانی مۆسیقا.
باری نالەباری ژیان و پەراوێزكەوتن و تووشبوون 
بە نەخۆشیی دەروونی، فەتانە وەلیدی وەها لە هونەر 
دوورخســتەوە كە بەراورد بــە پیاوانی هونەرمەندی 
هاوتەمەنی خۆی، زۆر زوو كەوتە پەراوێزەوە و ناوی 
لەنێو ناواندا نەما. هەر ئەمەش بووەتە هۆی ئەوەی 
كەمترین زانیاری ســەبارەت بە ژیان و بەرهەمەكانی 
ئەم ژنە هونەرمەندە بەردەســت بێت و زانیارییەكان 
سەبارەت بە ژیانی ئەو تەنیا پشت بە هەندێك دەنگۆ 

ببەستێ.
فەتانە وەلیدی زیاتر لە نیو ســەدەیە لە گۆشەی 
تەنیایی خۆیــدا ماوەتەوە و تەنیا جارجارە هەندێك 
كەس و لایەن سەردانێكیان كردووە و وەك وەفایەك 
بۆ ژنێك كە دەیتوانی شاژنی مۆسیقای كوردی بێت، 
رێزیان لێگرتووە. لەم ســاڵانەی دواییشدا و لە دوای 
مردنی باوكی، ئیدی كۆتایی بەم سەردانانەش هاتووە 
و تەنانەت كەمتر كەسێك ئاگای لە شوێنی مانەوە و 
دۆخی ژیانی ئەم هونەرمەندە فەرامۆشكراوەی كورد 

هەیە.
خاتــوو فەتانە وەلیدی، لە دوای مردنی باوكی لە 
ســاڵی 2017 و بەهۆی بێكەسوكاری و بێدەرەتانی، 

گوازراوەتەوە بــۆ ناوەندێكی خێرخوازی چاودێری و 
راگرتنی نەخۆشــە دەروونییەكان بە ناوی بەهار كە 
لە گەڕەكی بەهارانی شــاری ســنەیە. خوشكەكانی 
چاوپێكەوتنیــان لەگەڵ ئــەم هونەرمەندە نــاودارە 
ســنووردار كــردووە و ئیدی ئێســتا جگــە لە چەند 
كەسێكی تایبەت، رێگە بە كەس نادرێ چاویان بەو 

هونەرمەندە بكەوێ. 
خاتوو فەتانە ســێ خوشــك و برایەكــی هەیە. 
براكەیشــی بە هۆی نەخۆشیی دەروونییەوە هەر لەو 
ناوەندەیە كە فەتانەی لێیە. خوشــكەكانی لە تاران 
دادەنیشن و لەسەر داوای ئەوانیشە كە رێگەی دیدار 

بە كەس و بە تایبەتی بە رۆژنامەنووسان نادرێ. 
كەڵكوەرگرتن لە فۆلكلۆر و ئاوێتەبوونی تێكستی 
گۆرانییــەكان لەگەڵ ژیان و حەز و ئاواتەكانی خۆی 
بەشێكن لە تایبەتمەندییەكانی گۆرانییەكانی فەتانە 

وەلیدی.
بەشــێك لــەو گۆرانیانەی لە ماوەی چەند ســاڵ 
تەمەنــی هونەریدا تۆماری كردوون، بریتین لە: ئەی 
دڵــی غەمینم بۆچ بێقەراری، لە ژین بێزارم، لای لای 
دڵم لای لە باغی ســینەم، ئای لە دەست یارم ماڵی 
وێرانم، لە ســەرووی قامەتــی یار، هاتەوە یارم یاری 
وەفــادارم، بــێ تۆ بیمارم بێ دۆســت و یارم، بەهار 

فەسڵێكی خۆشە و .....
یەدوڵــا محەممــەدی كە ئەویش ئێســتا بەهۆی 
نەخۆشــییەوە لە ماڵەكەی خۆیدا گۆشــەگیر بووە، 
لەبــارەی فەتانەوە بــە )رووداو(ی گوت: "حەیف بۆ 
فەتانە و بێكەســییەكەی. حەیف بۆ گەلی كورد كە 
قــەدری هونەرمەندێكــی وەك فەتانە نازانــن و ئاوا 
بێكەس و تەنیا لە گۆشەی نەخۆشخانەدا كەوتووە".

مامۆستا حوسێن عەلیزادە، ئاوازدانەر و ژەنیاری 
لێهاتووی تار، ســەبارەت بە خاتــوو فەتانە وەلیدی 
پێیوایــە كــە "فەتانــە دەنگێكی بێهاوتــای هەبوو، 
دەیتوانــی خۆرێكــی درەوشــاوە بــێ بە ئاســمانی 
مۆســیقای كوردییــەوە، بەداخەوە بەهــۆی تەمەنی 
كورتــی هونەرییــەوە هەرگیز نەیتوانی ئــەو دەنگە 

ئاسمانییە بگەیەنێتە لوتكە".

فەتانە 56 گۆرانی تۆمار كردووە، 
بەڵام تەنیا یەك ئەلبوومی دیارە

خوشكەكانی ناهێڵن 
رۆژنامەنووسان فەتانە ببینن

 خافی.. ئەو پیاوەی 80 ساڵە میوزیك دەژەنێ
دروستكردووە.

خافی، وڵاتانی رووسیا و كەنەدا و بەریتانیا 
و ژاپــۆن و چەندیــن وڵاتی دیكــەی جیهان 
گــەڕاوە، جارێكیش ســەردانی كوردســتانی 
كــردووە. بە دووتارەكــەی میوزیكی لە بۆنە 
رۆشــنبیری و هونەرییەكانــی ئــەو وڵاتانەدا 

ژەنیوە.
عوســمان دەڵێــت: "خەڵكی كوردســتانم 
خۆشــدەوێ، جارێك هاتووم بۆ كوردستان، 
ئێســتا نەخۆشــم و پێیەكانــم ژان دەكەن، 

ناتوانــم بگەڕێم، 
هەمــوو خەڵكی 
كــە  خافــی 

منــم،  یەكێكیــان 
كوردستانمان خۆشدەوێ".

عوســمان، هاوڕێیەكی نزیكی 
محەممەد رەزا شەجەریانە، لە دەیان كۆڕ 

و كۆبوونەوە پێكەوە بوون. عوسمان دووتاری 
ژەنیوە و شەجەریانیش گۆرانی گوتووە.

 جگــە لە میوزیك، بەشــداری لە چەندین 
فیلم و زنجیرە دراماشدا كردووە، دیارترینیان 
فیلمــی فەردایــە كــە لــە ئێــران و ژاپــۆن 

خافــی یەكێك لە برازاكانی كە زاواشــیەتی، 
رۆژانە لەلایەتی و یارمەتی دەدات. پێشــوازی 

لەو مێوانانە دەكات كە سەردانی دەكەن.
مامــی  بەســەرهاتێكی  خافــی،  عەلــی 
دەگێڕێتــەوە و دەڵێــت: "جارێكیان مامم لە 
تاجیكستان كۆنسێرتێكی هەبوو، زۆر بەهێز 
دووتارەكــەی دەژەنــی، پرســیاریان لێكرد: 

تۆماركراوە و ئەكتەرانی ژاپۆنیش بەشدارییان 
تێدا كردووە.

عەلی رەزا كە یەكێكە لە میوزیكژەنەكانی 
خوراســان، خافی بە یەكێك لە بەهێزترین و 
كاریگەرترین ژەنیارانی ئامێری دووتار دەزانێ.
عەلی رەزا حوسێن زادە دەڵێت: "مامۆستا 
خافی یەكێك لە بەهێزترین و تەڕدەســتترین 
دووتــار  كاتێــك  دووتــارە،  میوزیكژەنانــی 
دەژەنــێ، مــرۆڤ سەرســام دەكات و دڵــی 
دەلەرزێ، بە داهاتەكەی چەندین قوتابخانەی 

لە سەرتاسەری ئێران دروستكردووە".
خافی، شــەش كوڕ و 3 كچی هەیە، عەلی 

ئــەوە ئامێرە چەند تەلی هەیە، ئاوا بەهێز 
دەیژەنــی! دەبینن تەنیــا دوو ژێی هەیە، 

ئەوە سەرسامی كردبوون".
عوســمان خافــی تەمەنی لە ســەرووی 
نەخۆشــییەوە  بەهــۆی  ســاڵە،   90
ناتوانــێ بەپێ بڕوات، بەهۆی نەخۆشــیی 
ئەڵزەهایمەریشــەوە، شــتی لەبیردەچێت 
و خەڵــك بە ئاســانی ناناســێتەوە، بەڵام 
بــەردەوام بیری لای دووتار و گوێگرتنە لە 

میوزیك.

عوسمان خافی:

بە پارەی میوزیكەكەم چەندین 
قوتابخانەم دروست كردووە

بە بیر و هزری خۆم فێری میوزیك بووم

رووداو - ستۆكهۆڵم

شــاهۆ زیاتر لە ســێ ســاڵ لەگەڵ خێزانەكەی 
لــە یۆنــان مایــەوە، بەو هیوایــەی لەڕێــی نەتەوە 
یەكگرتووەكانەوە رەوانەی وڵاتی سێیەم بكرێ، بەڵام 
چــارەی نەما و بە قاچاخ خــۆی گەیاندە ئەڵمانیا، 
دوای ئــەوەی مافــی مانەوەی وەرنەگــرت گەڕایەوە 

یۆنان.
 دوای ئــەو چاوەڕوانییــە زۆرە، شــاهۆ ئێســتا 
خــۆی ئامادە كردووە لەگەڵ خێزانەكەی بگەڕێتەوە 
كوردســتان. ئــەو دەڵێت: "ئەوروپا شــوێنی ژیانی 
كۆچبــەر نییــە و ئــەوەی بانگەشــەی بــۆ دەكەن 

هەمووی درۆیە".
شاهۆ زیاد هەڵەبجەیی نموونەی هەزاران كوردە 
كە لە وڵاتانی ئەوروپای رۆژهەڵات گیریان خواردووە 
و تەمەنێكیــان لــە چاوەڕوانیــدا بەســەر بــردووە. 
ژمارەیــەك لەو خێزانانە نێردراونەتەوە و بەشــێكی 
زۆریشیان هەڕەشــەی دیپۆرتكردنەوەی زۆرەملێیان 
لەسەرە. ئەوانەشی ماونەتەوە، رەوشێكی خراپیان 

هەیە.
شاهۆ هەڵەبجەیی، 42 ساڵ، پێیوایە هەستیارترین 
مــاوەی ژیانی خۆی و منداڵەكانی لە رێگەی قاچاخ 
و چاوەڕوانــی بەڕێ كردووە. ئــەو دەڵێت تەنیا بۆ 
داهاتــووی منداڵەكانی بیرم لە ئەوروپا كردبووەوە، 
ئێستا نایەوێ لە چاوەڕوانیدا داهاتووی منداڵەكانی 
بفەوتــێ، بۆیە بڕیاری داوە بگەڕێتەوە كوردســتان. 

منداڵەكانی شاهۆ چوار ساڵ لە خوێندن دابڕاون.
بە گوتەی شاهۆ، ئەو رۆتینەی لە فەرمانگەكانی 
كــۆچ هەیە لە ئەوروپا، كۆچبەر تەواو بێزار دەكەن 
و ناچــاری دەكەن بیر لە گەڕانــەوە بۆ زێدی خۆی 
بكاتــەوە. شــاهۆ رووی لــە ئەڵمانیــا كــرد، بەڵام 
لەوێ هــەر زوو داواكارییەكەی بــۆ مافی پەنابەری 
رەتكرایەوە و مۆڵەتی تەنیا سێ هەفتەشی پێدرا بۆ 

ئەوەی لەو وڵاتە بڕوات.
ئەو كە ئێســتا خۆی ئامــادە دەكات بگەڕێتەوە 
كوردستان، دەڵێت: "دەزانم هاتنەوەم بۆ كوردستان 
ئینتیحــارە، هەروەكو چۆن چوونیشــم بۆ ئەوروپا 

هیچــی لــەوە كەمتر نەبــوو، بــەڵام هەردووكی لە 
پێناو منداڵەكانمە، بەر لــەوەی خۆم و منداڵەكانم 

تێدابچین، بگەڕێینەوە باشترە".

لە بولگاریا و هەنگاریاوە بۆ 
كوردستان

لــە یۆنان و وڵاتانی دیكــەی رۆژهەڵاتی ئەوروپا 
دەیــان خێزانــی كۆچبــەر هــەن ئەگــەر خۆیــان 
ئارەزوومەندانــە نەگەڕێنــەوە، ئەوە بــە زۆرەملێ و 

بەبێ خەرجی دەگەڕێنرێنەوە.
بێریڤــان نــاوی خــوازراوی ژنێكی تەمــەن 38 
ســاڵە كە لەگەڵ خوشــك و دوو منداڵەكەی دوای 
گەڕانەوەیــان لــە ئیتاڵیــاوە بــۆ هەنگاریــا، لەوێ 

دوو ســاڵ بەسەر گشتپرســی و رووداوەكانی 
ئۆكتۆبــەری 2017 تێپەڕیــوە، بــەڵام خەڵكــی 
دووبەرەكییــان  خراپتــر  لــەوكات  كەتەلۆنیــا 
لەنێواندایــە. كارلــۆس شــۆفێرێكی كەتەلۆنییە. 
لە نێوەڕاســتی بارسیلۆنا تاكسییەكەی راگرتووە 
و ئاڵایەكی ئیســپانیای لە خۆی ئاڵانــدووە. ئەو 
بڕیاریداوە ئەو رۆژە ئیش نەكات و لەجیاتی ئەوە 
هانی خەڵك بدات دژی سەربەخۆیی بن. پێیدەڵێم: 
"ئێوە گشتپرسیتان كرد و داوای سەربەخۆییتان 
كــردووە، بــۆ دژی داواكاریی گەلەكەتی؟" وەڵامم 
دەداتــەوە: "ئەوانەی داوای ســەربەخۆیی دەكەن 
درۆ دەكەن. ئەوانەی ســەربەخۆییمان دەویســت 
زۆرینــە بوویــن، ئێمــە زۆرتــر بووین لــە پەنجا 
لەســەت. ســەربەخۆیی ژیانمان خراپتر دەكات. 
خــۆ ئێمە كورد نین تا زوڵممان لێكرابێ و داوای 

سەربەخۆیی بكەین".

هێمن عەبدوڵڵا

رووداو- بارسیلۆنا

ســەر لە ئێوارەیەكی شــەممەیە. كەتەلۆنییە 
سەربەخۆییخوازەكان رژاونەتە سەرشەقام. دروست 
وەكو دوو ســاڵ پێشــتر، بەڵام ئەمجارە جیاواز. 
ئەوكات هەموو شتێك بەفەرمی و بە پشتیوانیی 
ســەرۆكی هەرێمەكەیان بوو. ئەمجارە ســەرۆكی 
لــەكارلادراو پەنــای بۆ برۆكســەل بــردووە و نۆ 
هاوەڵی كە سەركردەكانی تەڤگەری سەربەخۆیی 
بوون، لە زیندانی بارســیلۆنا قایمكراون. دادگای 
ئیســپانی بە تۆمەتی هەوڵدان بۆ دابەشــكردنی 
ئیسپانیا و بەهەدەردانی سامانی گشتی بۆ "كاری 
تاوانكارانە" ســزای تــا دوازدە ســاڵ بەندكردنی 
بــۆ بڕیونەتەوە. خۆپیشــاندەرانی ئەمڕۆ هاتوون 
داوای هەڵوەشــاندنەوەی حوكمــی دادگا دەكەن. 
رێكخەرانی خۆپیشاندانەكە كۆمەڵێك گەنجن كە لە 

دەســتگیركران و دوای دوو رۆژ مانەوەیان دیپۆرتی 
ئیستانبوڵ و لەوێشەوە بۆ هەولێر كران. لە كاتێكدا 
ئەوان خاوەنی بڕیاری فەرمی مانەوە بوون و دەڵێت: 

"ئیقامەی پێنج ساڵمان هەبوو".
بێریڤــان یەك لــەو ســەتان كوردانەیــە كە بە 
)ئیقامە(ی هەنگاریا لە ئیتالیا دەژیان و مەبەستیان 
بــوو روو لە وڵاتێكی دیكەی ئەوروپی بكەن. ئەوان 
بــۆ نوێكردنەوەی ئیقامەكانیان ناچار بوون زوو زوو 
بچنەوە هەنگاریا، بەڵام لەوێ و لەكاتی پشــكنینی 
پاسپۆرتەكانیان، خۆی و دایك و خوشك و براكانی 
دەســتگیركران "دوای وەرگرتنــی پەنجەمــۆر كــە 
هەمیشە دەیانگوت دوو رۆژی دیكە وەرنەوە، خراینە 
ژوورێكــەوە و دوای دوو رۆژ بردیانین بۆ فڕۆكەخانە 

و رەوانەی ئیستانبوڵ كراین".

رێگەی تەلەگرامەوە رێنمایی دەنێرن و هەواڵەكان 
بڵاودەكەنەوە. پۆلیسی فیدراڵی بەدوایانەوەیە بۆ 
ئەوەی بیانناســێتەوە و دەستگیریان بكات، بەڵام 
تەكنەلۆژیا ناهێڵێ. خۆپیشــاندان لــە كەتەلۆنیا 
هەمیشــە ئاشــتیخوازانەیە. بۆیە ئاســاییە ئەگەر 
لەنێو خۆپیشاندانی سەربەخۆییخوازاندا خەڵكێك 
ببینی بە ئاڵای ئیسپانیاوە هاتبن و نەك هیچیان 
پێنەگوترێ، بەڵكو بەشــداریش بكەن لە شایی و 
میوزیكژەنینەكانی سەرشــەقامیش. لێیاندەپرسم 
چۆن ئــەوە لە یەكدی قبوڵ دەكەن؟ دەڵێن ئێمە 
تێگەیشــتنمان بــۆ ئایندە جیــاوازە، خۆ دوژمنی 

یەكدی نین!

كورد بەختی هەیە
كەتەلۆنیــا یەكێكــە لەو شــوێنە دەگمەنانەی 
دنیــا كــە كوردبوون تێیــدا زۆر خۆشــە. كاتێك 
دەچیتە نێو خۆپیشــاندەرانی سەربەخۆییخواز و 
دەزانن كوردیت، دەگەڕێن و ئاڵایەكی كوردستانت 
بــۆ دەدۆزنــەوە و بــۆت دەهێنن. لەنێــو ئەوانەدا 
كــە دژی ســەربەخۆیین، چیرۆكــی زوڵملێكراویی 
كــورد ئارگیومێنتێكــی باشــە بــۆ ئــەوەی بڵێن 
خــۆ وەك كوردمــان بەســەرنەهاتووە، بــۆ داوای 
ســەربەخۆیی بكەین؟ كولتــووری كەتەلۆنییەكان 
لــە زۆر رووەوە لــەوەی كورد دەچێــت. ئەوانیش 
دەردی هەمیشەییان ناكۆكیی نێوخۆییانە. شاییە 
فۆلكلۆرییەكان بە هەمان شێوازی شاییەكانی ئێمە 
رەشــبەڵەكە و دەستیان لەنێو دەستی یەكدیدایە 
و هەڵدەپــەڕن. وەك عەفرینییــەكان شــانازی بە 
زەیتوونەكەیانــەوە دەكەن و وەكــو كوردیش زۆر 
بەلایانــەوە گرنگە دەســت بە زمــان و كولتووری 
خۆیانەوە بگرن. لە شارێكی دەوروبەری بارسیلۆنا 
لەگەڵ كەســوكاری قوربانییانی كۆمەڵكوژییەكی 
ســەردەمی فرانكــۆی دیكتاتــۆر قســە دەكــەم. 
كاتێــك چیرۆكەكەم بۆ دەگێڕنەوە، هەســتدەكەم 
باســی ئەنفال و قەدەغەكردنــی زمانی كوردیم بۆ 
دەكەن. پیرەپیاوێك بە چاوی پڕ لە فرمێســكەوە 
پێمدەڵێــت: "رەنگە كەتەلۆنــی و كورد هاوخوێن 

نەبن، بەڵام هاوئێشین".

و  توركیــا  لــە  هەفتەیــەك  مانــەوەی  دوای 
پەیوەندیكردن بە پارێزەرەكانیانەوە، بەڵام بێ هیوا 

دەبن و دەگەڕێنەوە كوردستان.
بێریڤان گوتی: "ئێمە تەنیا بووین كە سنوورداش 
كرایــن، بەڵام لــە توركیا چەنــد خێزانێكی دیكەی 
وەك خۆمان بینی. لەڕێی پارێزەرەكەمانەوە زانیمان 
چەندین كەیســی وەك ئێمە لە بولگاریا و هەنگاریا 

هەن".
ســیاوەش رەحیمــی، كــوردی دێرینــی ســوێد 
و چالاكــی مافەكانــی پەنابــەران دەڵێــت: "خێزانە 
كــوردەكان بــە ئیقامــەی كاتــی، یان هــی وڵاتانی 
رۆژهەڵاتــی ئەوروپــا دێــن بۆ وڵاتانی وەك ســوێد، 
نەرویج، فینلاند و ئەڵمانیا و جار جار دەگەڕێنەوە بۆ 
وڵاتی یەكەم بۆ نوێكردنەوەی". بەڵام ئەمە وەك ئەو 

سۆسیالیستەكان فیدراڵییان بۆ 
كەتەلۆنیا دەوێ

لەنێوان سەربەخۆیی و دژایەتیی سەربەخۆییدا 
هێــزی نێوەڕاســتیش هەیە. سۆسیالیســتەكانی 
ئیسپانیا و كەتەلۆنیا پێیانوایە فیدراڵیزم باشترە 
لە سەربەخۆیی. فێران پێدرێت، سەركردەی دیاری 
سۆسیالیســتەكان لەنێــو پەرلەمانــی كەتەلۆنیا 
باســی ئەوەم بۆ دەكات كە چۆن كەتەلۆنییەكان 
بــە فیدراڵیــزم كێشــەكانیان چارەســەر دەبــن. 
پێیدەڵێم لە دۆزی كوردستاندا فیدراڵیزم نەیتوانی 
چارەســەری كێشــە نەتەوایەتییەكە بكات، بەڵام 
ئــەو دەڵــێ بۆ كەتەلۆنیــا دەیــكات. حیزبەكەی 
پێدرێت لە كۆتایی نەوەتەكانــەوە داوای فیدراڵی 
دەكات، بەڵام پشتیوانییەكی وای لێناكرێ. تاوەكو 

هەڵبژاردنەكانی ئەم هەفتەیەش ســەرۆكوەزیرانی 
ئیســپانیا سۆسیالیســت بــوو، بــەڵام لەترســی 
دەنگدەری ئیســپانی نەك هەر باسی فیدراڵیزمی 
بۆ كەتەلۆنیا نەكرد، بەڵكو خۆیشی لە قسەكردن 
و وەڵامدانەوەی تەلەفۆنەكانی ســەرۆكی هەرێمی 

كەتەلۆنیا دەدزییەوە.

چارەی دۆزی كەتەلۆنیا
خەڵكــی كەتەلۆنیا لە دوو ســاڵ لەمەوبەرەوە 
گەرمترن لە مەســەلەی ســەربەخۆیی و ســاردتر 
نین. بەڵام گەنجێك پێمدەڵێ دوای ئەو دوو ساڵە 
هۆشــیارییەك دروســتبووە لەنێو خەڵكدا لەسەر 
ئەوەی كە سەربەخۆیی چی لە ژیانمان دەگۆڕێت؟ 
باشتری دەكات یان خراپتر؟ لێیدەپرسم: رای تۆ 
چییە؟ دەڵێ: "راســتیت پێبڵێــم ئەوانەی داوای 
سەربەخۆیی دەكەن هەر پێماندەڵێن ئەوە باشە، 
بەڵام روونی ناكەنەوە بۆ باشترە. بۆیەش تاوەكو 
ئێستا نیوە زیاتری كەتەلۆنییەكان لەگەڵیان نین".

دەڵێت، فێڵێكی بێ سوودە "ئەوان كە دەچنە وڵاتی 
دووەمی ئەوروپا، كار لەســەر بەدەستهێنانی مافی 
مانەوەی كار، یان شتێكی لەو شێوەیە دەكەن، ئیدی 
دوای چەند ســاڵێك دەبێتــە مافی مانەوە بۆ پێنج 
ساڵ و دواتر مافی مانەوەی هەمیشەیی، بەڵام ئەمە 
زۆر ئەستەمە و زۆر دەگمەنە، لە 500 كەس مەگەر 

یەك كەس ئەو چانسەی هەبێ".
سیاوەش كە بەهۆی پیشەكەیەوە ئاگاداری ژیانی 
بەشێك لە كۆچبەرانی وڵاتانی رۆژهەڵاتی ئەوروپایە، 
دەڵێــت: "لە ژیانێكی كولەمەرگیــدا دەژین، ئاماری 
150 خێزانی كوردم لایە كە ژیانیان زۆر زۆر خراپە".
بە گوتەی ســیاوەش، وڵاتانــی وەكو ئەڵمانیا و 
سوێد گوشــاریان بۆ وڵاتانی رۆژهەڵاتی ئەوروپا بە 
تایبەتــی هەنگاریا و بولگاریا هێناوە كە كۆچبەران 
دیپــۆرت بكەنەوە. بە دووریشــی نازانــێ یۆنانیش 
هەمان رێكار بەرامبەر ئەو كۆچبەرانە بگرێتەبەر. ئەو 
دەڵێت: "ئەوەی ئەو كۆچبەرانە دەیكەن یاســاییە، 

بەڵام ئەستەمیشە".

منداڵانی دیپۆرتكراو مافیان 
پێشێل دەكرێت

لەنێــو ئەو خێزانانەی دیپــۆرت كراونەتەوە، یان 
بە ناچاری بڕیاری گەڕانەوە دەدەن، ژمارەیەكی زۆر 

منداڵ هەن. 
دوایین راپۆرتــی نەتەوەیەكگرتووەكان بۆ مافی 
منــداڵان رەخنە لــە وڵاتانی ئەوروپــی دەگرێت كە 
هیــچ پرس و راوێژێكیــان بۆ ئــەو منداڵانە نەبووە 

و نووســیویەتی: "منــداڵان لەنــاكاو زانیویانــە كە 
دەگەڕێنرێنەوە". ئەمەش لــە روانگەی راپۆرتەكەی 

یوئێنەوە پێشێلكارییە بەرامبەر مافی منداڵان. 
سینان یاقۆ، تەمەن نۆ ساڵ، كریستیانی هەولێر، 
یەكێكە لەو منداڵانەی پێشتر لە هەنگاریاوە چووەتە 
ئیتاڵیا، پاشان بە ناوی ئیقامەی كارەوە، هاتووەتە 
ســوێد و نزیكەی شــەش ســاڵ تەمەنی لەو رێگەیە 

بەسەربردووە.
ئــەو لەگەڵ ئــەوەی لە قوتابخانــە دەخوێنێت و 
فێری سوێدیش بووە، بەڵام بەهۆی نوێنەكردنەوەی 
ئیقامەكەی باوكی و ئاشــكرابوونی جۆرێك لە فێڵ، 
دەبێت سوێد بەجێبهێڵن و بگەڕێنەوە. ئەو كچە نۆ 
ســاڵە بە گریانەوە بــە )رووداو(ی گوت: "نامەوێت 

بگەڕێمەوە".
یاقۆ حەنای باوكی دەڵێت: "من سوێدیەكەم باش 
نەبوو، ئەو كاتــەی فەرمانبەرەكە بە وەرگێڕەكەمی 
گوت پێیان بڵێ سوێد بەجێبهێڵن، سینان تێگەیشت 
و فرمێســك بە چاویدا هاتە خــوارەوە، ئەوە مردن 

بوو بۆ من".
بەگوێــرەی راپۆرتەكــەی نەتەوەیەكگرتووەكان، 
سەتان منداڵ قوربانیی ئەو جۆرە بڕیارانەن و دەبوو 
حكومەت حیسابێكی تایبەت بۆ ئەو منداڵانە بكات. 

سەركردەیەكی پارتی 
سۆسیالیست: 

كەتەلۆنیا فیدراڵیی 
بەسە

هاووڵاتییەكی كەتەلۆنی:

بارودۆخمان 
وەك كورد نییە و 

سەربەخۆییمان ناوێ

بەساڵاچوویەكی كەتەلۆنی:

لەگەڵ كورد 
هاوئێشین

+ ئیسپانیا چ مافێكی داوەتە 
كەتەلۆنییەكان؟

- هەر مافێك كە هاووڵاتییەكی 
ئەوروپی هەیبێ، كەتەلۆنییەكانیش 
هەیانە. ئیسپانیاش حەڤدە هەرێمی 
ئۆتۆنۆمە و كەتەلۆنیا یەكێكە لەوانە.

+ بۆچی كەتەلۆنییەكان داوای 
سەربەخۆیی دەكەن؟

- كەتەلۆنیا لەنێوان ئیسپانیا 
و فەرەنسادا دابەشكراوە. 

كەتەلۆنییەكانی ئیسپانیا وڵاتێكی 
زۆر دەوڵەمەندیان هەیە. دەڵێن 
دەمانەوێ ئەو دەوڵەمەندییەی 

هەمانە هی خۆمان بێ و نامانەوێ 
مەدرید بڕیار لەسەر سامانەكەمان 

بدات.

+ بۆچی زۆر كەتەلۆنی لەگەڵ 
سەربەخۆیی نین؟

- زۆر كەس دەڵێن ئەوانەی داوای 
سەربەخۆیی دەكەن بچووكمان 

دەكەنەوە. ئێستا بەشێكین لە 
دەوڵەتێكی گەورە و ئەوروپین، بەڵام 

ئەوكات دەبینە وڵاتێكی بچووك كە 
دیار نییە ئایندەی چۆن دەبێت.

كێشەی كەتەلۆنیا چییە؟

ســەربەخۆیی لە كەتەلۆنیا مژارێكی باڵكێشە 
بــۆ كۆكردنەوەی دەنــگ. هەم ئەوانــەی لەدژین 
دەنگــی پــێ كۆدەكەنــەوە و هــەم ئەوانەش كە 
لەگەڵیــن. بۆیەش كاتێك لــە رۆژانــی رابردوودا 
ســەرۆكی ئێســتای هەرێمەكە گوتــی خۆیان بۆ 
گشتپرســییەكی نــوێ ئامــادە دەكــەن، نیوەی 
كەتەلۆنیــا بەسەرســامییەوە چەپڵەیــان بۆ لێدا 
و نیوەكــەی دیكــەش پێی پێكەنیــن و گوتیان: 

"گشتپرسییەكەی پێشووت جوانە!".

+ وردەكاریی زۆرتر لەسەر كەتەلۆنییەكان لە 
بەرنامەی )گەڕیدە(دا لە كەناڵی رووداو ببینە. 
شەوی چوارشەممە، كاژێر 21:30 بە كاتی 
هەولێر.

)AFP :كەتەلۆنیا یەكێكە لەو شوێنە دەگمەنانەی دنیا كە كوردبوون تێیدا زۆر خۆشە )فۆتۆ

سەرۆكی هەرێمەكە خۆی ئامادە دەكات

مافی مانەوە چیدی بە هانای كۆچبەرانی كورد نایەت 

ژمارەیەکی زۆر لە کۆچبەرانی کورد لە وڵاتانی رۆژهەڵاتی ئەوروپا هەڕەشەی دیپۆرتکردنەوەیان لەسەرە

12 رووداو - هەولێر
بە ئامانجی پشتیوانیكردن لە رۆژئاوای كوردستان، شاندێكی ژنانی باشووری كوردستان سەردانی رۆژئاوای كوردستان دەكەن.

رۆژی 2019/11/10 شــاندێكی ژنانی باشــووری كوردســتان كە 26 كەســن و پێكهاتوون لە رۆژنامەنووسان، چالاكڤانان، ئەندامانی رێكخراوی ژنانی ئازادیی كوردستان و 
رێكخراوی دابین بۆ گەشەپێدانی دیموكراسیی و مافی مرۆڤ، سەردانی رۆژئاوای كوردستان دەكەن.

بە گوتەی ئەندامانی شاندەكە كە لە رێگەی دەروازەی سێمالكاوە چوونەتە رۆژئاوا، ئامانجیان پشتگیری لە بەرخودانی رۆژئاوای كوردستانە بەرامبەر پەلامارەكانی توركیا و 
گرووپەكانی ئۆپۆزیسیۆنی سووریا كە توركیا پشتگیریان دەكات.

ژنانی باشوور دەچنە رۆژئاوا

 خۆشەویستەكەی سوهام بە تۆمەتی هاندان بۆ خۆكوشتن دەستگیركراوە

 زۆربەی ئافرەتە تووشبووەكان ڤایرۆسەكەیان لە مێردەكانیانەوە بۆ گوازراوەتەوە

رووداو - هەولێر

نەشمیل بە لەچكە رەش و مانتۆ سوورەكەیەوە 
لە بنكەیەكی تەندروستیی سنە چاوەڕێی وەرگرتنی 
دەرمانــی دژی ڤایرۆســی نەهێشــتنی بەرگریــی 
لــەش )HIV( دەكات كــە هــۆكاری تووشــبوون 
بە نەخۆشــیی ئایدزە. نەشــمیل ڤایرۆسەكەی لە 

هاوژینەكەیەوە بۆ گوازراوەتەوە.
ئافرەتــە كوردەكــە لــە ترســی كاردانەوەی 
كۆمەڵــگا ناوێــرێ ناوی تــەواوی خۆی ئاشــكرا 
بــكات، بــەڵام لەبارەی ســەرەتای زانینی دۆخی 
تەندروســتیی هاوژینەكەیەوە بە )رووداو( دەڵێ: 
"ئەیلوولــی 2009 بــوو، ســاڵێك بــوو ژیانــی 
هاوبەشــمان پێكهێنابــوو، مێردەكــەم تووشــی 
كێشــەی گورچیلــە بوو، لــە كۆتاییدا هــەردوو 
گورچیلەكەی لەدەســتدا. من بیــرم لە ژیانێكی 
بەختــەوەر لەگەڵ مێردەكەم دەكردەوە، چووزانم 
ئــەو مــادەی هۆشــبەر بەكاردەهێنێ و پێشــتر 

بەندیش كراوە".
رێكخــراوی  2017ی  مەزندەكانــی  بەپێــی 
بەرەنگاربوونــەوەی مادە هۆشــبەرەكانی ئێران، 
لــەو وڵاتــەدا 2.8 ملیۆن كەس مادەی هۆشــبەر 
بەكاردەهێنــن، ئــەو ژمارەیە لە ســاڵی 2011دا 

نزیكەی 1.3 ملیۆن كەس بووە.
مەینەتــی نەشــمیل هەر بەوە نەبــڕاوە. وەك 
خۆی دەڵێ: "دەركەوت ڤایرۆســی )HIV( هەیە 
و داوایان لە منیش كرد هەمان پشــكنین بكەم، 
من پێشــتر هەندێك نیشــانەی ئەو ڤایرۆسەم لە 
خۆمدا بینیبوو، وەك دابەزینی كێش، ژانە ســك 
و شەكەتی. سەرەتا وامدەزانی ئەوانە نیشانەكانی 
دووگیانین، بەڵام چەند رۆژێك دوای پشكنینەكان 
زانیم ئەو ڤایرۆســە لە لەشمدا هەیە. ئەو هەواڵە 

وێرانی كردم".
 )HIV( ڤایرۆسی نەمانی بەرگریی لەش، كە بە
ناســراوە، رێگە بۆ تەشەنەســەندنی نەخۆشییە 

مەترسیدارەكان و شێرپەنجە خۆشدەكات، ئەگەر 
تووشــبووەكە چارەسەر وەرنەگرێ، ئەوە دەكرێ 
بۆ ئایدز بگۆڕێ. ئەو ڤایرۆسە لە رێگەی شلەكانی 

لەشەوە بۆ كەسێكی دیكە دەگوازرێتەوە.
هاوژینەكــەی نەشــمیل 10 ســاڵ بــوو ئــەو 
ڤایرۆســەی لەگــەڵ بــوو، بــەڵام هیچــكات بــە 
نەشــمیلی نەگوتبوو. نەشمیل دەڵێ "كاتێك لێم 
پرسی بۆچی پێی نەگوتووم، هەر دەگریا و هیچی 
نەدەگــوت. بەو حاڵەشــەوە من بڕیارمدا لەگەڵی 
بمێنمــەوە. مــن قوربانیی دەســتی مێردەكەمم. 
خەسوو و خەزووریشم مامەڵەیەكی زۆر خراپیان 

لەگەڵ كردم".
پێویســتی  درێژخایەنــە  نەخۆشــییە  ئــەو 
بــە چارەســەری وردە، بــەڵام هاوژینەكــەی لە 
بەكارهێنانی مادەی هۆشبەر بەردەوام بوو، هەتا 
دواجار گیانی لەسەر دانا و نەشمیل گەڕایەوە ناو 

باوەشی ساردوسڕی ماڵی باوكی.
نەشــمیل لەبــارەی كاردانــەوەی ماڵی باوكی 
بــە )رووداو(ی گوت: "پێموابــوو ماڵی باوكم بە 
باشــی مامەڵەم لەگەڵ دەكەن و یارمەتیم دەدەن 
بەســەر ئەو ڤایرۆســەدا زاڵ بم. هەر كە زانییان 
ئەو نەخۆشــییەم لەگەڵــە، پەیوەندیــی خۆیان 

لەگەڵ مندا راگرت و بگرە بۆ ماوەی یەك ســاڵ 
تەلەفۆنێكیان بۆ نەكردم".

لەو كاتەدا چاوی نەشمیل پڕ بوو لە فرمێسك: 
"ئەگــەر دایكــم زیندووبووایــە، هەرگیز پشــتی 
تێنەدەكردم. ئەوان هەقی خۆیانە بترسن لەوەی 
نەخۆشییەكە لە منەوە بۆ ئەوانیش بگوازرێتەوە".
ساڵێك دوای مەرگی هاوژینەكەی، خێزانەكەی 
رازیبوون نەشمیل وەربگرنەوە، بەڵام لە ژوورێكی 
جیــادا دایاننابوو، بێ ئــەوەی رێگەی تێكەڵاوی 
لەگــەڵ هیــچ كەســێكی پێبــدەن. وەك خــۆی 
دەگێڕێتەوە "خێزانەكەم رێگەی چوونە مەتبەخ و 

ژوورەكانی دیكەیان پێنەدەدام، جلەكانیان لەگەڵ 
من جیاكردەوە".

دوای شەش مانگ، نەشمیل بڕیاری دا بچێتە 
ســەنتەری راوێژكاریی نەخۆشییە گوازراوەكان و 
لــەوێ چاوی بــە پیاوێك كەوت كــە وەك خۆی 
ڤایرۆسی )HIV( هەبوو، پیاوەكە دڵی نەشمیلی 

برد، بەڵام ئەوجارەش بەخت یاوەری نەبوو.
نەشــمیل گوتی: "هەشت ســاڵ لەمەوبەر، لە 
رێگەی ئەم سەنتەرەوە پیاوێكی تووشبووی ئەو 
ڤایرۆسەم ناسی. سەرەتا بەڕاستی كەوتە بەر دڵم 
و پێموابوو دەتوانین پێكەوە ژیانێكی خۆش بژین. 
بەداخەوە ئەویش تووشــی مادەی هۆشبەر بووە 
و هەوڵی جیابوونەوە دەدەین. هەمیشــە شەڕێك 

بەرۆكی ژیانم دەگرێ".
نەشــمیل رۆژانە دوو حەب دەخوات بۆ ئەوەی 
نیشــانەكانی نەخۆشــییەكەی پێوە دیار نەبن و 
تووشــی بێڕێزی نەبێت. بەگوتــەی خۆی رۆژێك 
چووەتە نەخۆشخانە، بەڵام كاتێك زانیویانە ئەو 
ڤایرۆســەی لەگەڵــە، دەریانكردووە. ســەرەڕای 

هەموو ئەوانەش نەشمیل بڕیاری داوە كۆڵ نەدات.
ئافرەتــە تەمەن 39 ســاڵەكە دەڵــێ: "دوای 
مەرگی مێردی یەكەمم خووم دایە چنین و دوورینی 
جانتا. حەزم لەو جۆرە شتانەیە. سەرەتا كاتێك 
نەخۆشییەكەم لێدەركەوت، هەندێك جار دەمگوت 
باشــترە بمرم، بەڵام مرۆڤ نابێ ئاوا بە ئاسانی 

واز لە ژیان بهێنێ.
بــە گوتــەی د.بینایــی كــە لە ســەنتەرێكی 
چارەســەری لــە شــاری ســنە كار دەكات، لــە 
رۆژهەڵاتی كوردســتاندا پارێزگای كرماشــان بە 
3610 حاڵەتی پۆزەتیڤ بەرزترین پلەی گرتووە، 
كە 30 حاڵەتیان ئافرەتن. سنە بە 584 حاڵەت لە 
پلەی دووەم دێ كە 60 حاڵەتیان ئافرەتن. ئێستا 
تەنیا 287 نەخۆش لە سەنتەری راوێژكاریی سنە 
دەرمان وەردەگرن. لە كەیسەكانی پارێزگای سنە 
ژمارەیەكی زۆریان مردوون. زۆربەی تووشبووانی 
ئــەو ڤایرۆســە تەمەنیان لــە نێــوان 15 بۆ 24 
ساڵە، زۆربەی ئافرەتەكانیش نەخۆشییەكەیان لە 

مێردەكانیانەوە بۆ گوازراوەتەوە.

ڤایرۆسێك هەڕەشە لە خانمانی رۆژهەڵات دەكات

راپۆرتێكی 2013ی كەرتی تەندروستیی ئێران مەزندەی ئەوە دەكات 
كە زیاتر لە 100 هەزار تووشــبووی ڤایرۆســی )HIV( لــە ئێران هەبن. 
د.كامیار عەلایی، پزیشــكی كورد كــە لە زانكۆی هارڤــاردی ئەمریكا 
خوێندوویەتی و لە توێژینەوەكانی ئەو ڤایرۆســەدا پێشەنگە، دەڵێت 

%70ی تووشبووان نازانن ڤایرۆسەكە لە لەشیاندا هەیە.
یەكەم كەیسی ڤایرۆســی )HIV(لە ئێران لە ساڵی 1987 تۆماركراوە. 
بــە گوتەی د.بینایی "دواتر ئەو نەخۆشــییە لە نێــوان ئاڵوودەبووانی 
مادە هۆشــبەرەكان ژمارەی بەرزبووەوە و ئێســتا 66 هــەزار حاڵەتی 

تووشبوون بەو ڤایرۆسە لە ئێران هەن.

66 هەزار ئێرانی )HIV(یان هەیە

بەرەنگاربوونــەوەی  گشــتیی  بەڕێوەبەرایەتــی  ئامــاری  بەپێــی 
توندوتیژیی دژی ئافرەتان، لە ســەرەتای ئەمســاڵەوە تاوەكو كۆتایی 
مانگی ئابی ئەمســاڵ، 73 حاڵەتی خۆسووتاندنی ژنان لە كوردستان 

تۆماركراوە، لەوانە 17 ژنیان لە سنووری پارێزگای دهۆك بووە.
سوهام كە نەوتی بەخۆیدا كردبوو، %100ی جەستەی سووتابوو، دوای 
16 رۆژ مانەوە لە نەخۆشخانە، گیانی دەرچوو. ئەو كچە لە نەخۆشخانە 
داوای لێبووردنی لە باوكی كردووە و پێیگوتووە لەبەر ئەو كوڕە ئاگرم 

لە خۆم بەردا، چونكە ئامادە نەبوو بمخوازێ.

لە 8 مانگدا 73 ژن خۆیان سووتاندووە

تریسكە شێرزاد
رووداو – هەولێر

تەنیــا 45 رۆژ بەرگەی مەرگی هاوژین و دوو 
منداڵەكــەی گرت كە لە ئــاودا خنكان، ئەمیش 
بــە پەتێك خۆی هەڵواســی و خــۆی خنكاند. 
كەســوكارەكەی دەڵێــن بەرگــەی ئەو كۆســتە 

گەورەیەی نەگرت، بۆیە خۆی خنكاند.
ئاسكە شوكر، تەمەن 48 ساڵ و دانیشتووی 
گونــدی باوای ســەر بە ناحیەی لەیــان، رۆژی 
2019/10/31 لەنێــو ماڵەكەیدا بە پەت خۆی 
خنكاند. رۆژی 15ی ئابی ئەمســاڵیش، مێردی 
ئــەو ژنــە و دوو منداڵەكــەی لــە ئاوێكی نێوان 
هەردوو گوندی نەورۆز و دارووســەرەی سەر بە 

ناحیەی قادر كەرەم خنكابوون.
عەمید ســەڵاح ئەمیــن، بەڕێوەبەری بنكەی 
پۆلیسی ناحیەی لەیلان بە )رووداو(ی راگەیاند: 
"دوای ئــەوەی لەلایەن موختاری گوندی باوا لە 

رووداوێكی خۆخنكاندن ئاگادار كراینەوە، پۆلیس 
چــووە گوندەكــە و پــەڕاوی لێكۆڵینەوەیان بۆ 

كەیسەكە كردەوە".
پۆلیس ئیفادەی لە برای ئاسكە وەرگرتووە، 
ئــەو لە ئیفادەكەیــدا لە بنكەی پۆلیس دەڵێت: 
و  مێردەكــەی  خنكانــی  دوای  "خوشــكەكەم 
منداڵەكانی باری دەرونی زۆر خراپ تێكچووبوو، 
بەرگــەی مردنــی ئەوانی نەگــرت، بۆیە بردمانە 
كەركــووك. بەردەوام دەیگوت خۆم دەخنكێنم، 
ئێمە بەهیچ شــێوەیەك رێگەمان نەدەدا بەتەنیا 
بێت، ئەو رۆژەشی خۆی خنكاند، تەنیا ماوەیەكی 

كورت جێمانهێشت".
محەممەد ســتار، دراوســێی ماڵی ئاســكە و 
خزمی مێردەكەی باســی ژیانی ئەو خێزانەی بۆ 
)رووداو( كــرد و گوتی: "ئەو خێزانە لەو گوندە 
دەژیان، هاوژینەكەی ئاســكە كــە ناوی جەمال 
ئەحمــەد بوو، لــە گوند مەڕ و ماڵاتــی هەبوو، 
باری داراییان زۆر باش بوو، خاوەنی پێنج منداڵ 

بوون، دوو كوڕ و سێ كچی هەبوو".
رۆژی 15ی ئابی 2019 رۆژێكی رەش بوو بۆ 
ئەو خێزانە، بە جارێك سێ تەرمیان بۆ هاتەوە. 
ئــەو خزمەیان دەڵێت: "ئەو رۆژە دوو كوڕەكەی 
جەمــال داوایان لــە باوكیان كردبــوو لەگەڵیان 
بچێ بــۆ مەلەكردن، چووبوونە گونــدی نەورۆز 
و دارووســەرە، جەمال كەوتبــووە نێو ئاوەكە، 
كــوڕە گەورەكەی كە تەمەنی 20 ســاڵە، چوو 
بــوو رزگاری بكات، بەڵام ئەویــش نەیتوانیبوو 
بێتە دەرەوە، كوڕەكەی دیكەیان كاتێ بینیبووی 
خەریكــە باوكــی و براكــەی دەخنكێن، ئەویش 
خۆی فڕێدەداتە نێو ئاوەكە، بەڵام هەرســێكیان 

خنكابوون".
محەممەد گوتی: "لەو رۆژەوەی ئاسكە هەواڵی 
خنكانی مێردەكەی و دوو منداڵەكەی پێگەیشت 
بــاری دەروونی تێكچوو، هەر لە پرســەكەیاندا 
دەیگــوت مــن دوای ئەوان ناژیــم، منیش خۆم 
دەكــوژم. دوای پرســەكە بــاری دەروونــی زۆر 

خراپتــر بوو، بۆیــە خانەوادەكــەی بڕیاریان دا 
ئاسكە و سێ كچەكەی ببەنە كەركووك لە نزیك 

ماڵی خۆیان خانوویەكی بۆ بە كرێ بگرن".
محەممــەد دەڵێــت ئاســكە ئــەو ماوەیــە 
بەردەوام لــە ژێر چاودێریی ماڵی باوكیدا بووە، 
چونكە ترســیان هەبووە بەڵایەك بەســەر خۆی 
بێنێ، دواجار ئاســكە بەڵاكەی بەســەر خۆی و 

كەسوكاری هێنا.
دواییــن رۆژی مانگــی رابــردوو ئاســكە لــە 
نــاكاو ون دەبــێ، كەســوكارەكەی زۆر بەدوایدا 
دەگەڕێن، دواجار تەرمەكەیان لە نێو ماڵەكەیدا 

لە گوندەكەیان دۆزییەوە.
محەممەد دەڵێت: "ئەو رۆژە خوشكێكی لای 
ئاســكە بوو، منداڵەكانی ناردبوو بۆ قوتابخانە، 
كاتێــك بینیبووی ئاســكە خەوتــووە، دەرگای 
ژوورەكەی داخستبوو چووبووە ماڵەكەی خۆی، 
بەڵام كە گەڕابووەوە لای، بینیبووی لە شــوێنی 

خۆی نەماوە".

عەبدولكەریمــی برای ئاســكە، زۆر بە دوایدا 
دەگەڕێت بەڵام نایدۆزێتەوە، بۆیە پەیوەندی بە 
محەممەدەوە دەكات بۆ ئەوەی لە گوند بەدوایدا 
بگــەڕێ. محەممەد گوتی: "من یەكســەر چووم 
بۆ گۆڕســتانی گوند، لەو باوەڕەدابووم ئاســكە 
چووەتــە ســەر گــۆڕی هاوژیــن و منداڵەكانی، 
بەڵام لــەوێ نەبوو، ســەیری ماڵەكەشــم كرد، 
هەمــوو دەرگاكان داخرابــوون، بە براكەمم گوت 

نەهاتووەتە گوند".
بەڵام عەبدولكەریم قەناعەت ناكات و گومانی 
كردووە خوشــكەكەی گەڕابێتەوە گوندەكەیان، 
بۆیە دەچێتە گوندەكــە. محەممەد دەڵێت: "لە 
نێــو گوند بەدوای ئاســكەدا دەگەڕاین. لە ناكاو 
یەكێك لە منداڵانی گوند لە پەنجەرەوە سەیری 
نێــو ماڵی ئاســكەی كرد و هــاواری كرد. خێرا 
دەرگای ژوورەكەمــان شــكاند و بینیمان خۆی 
هەڵواســیوە. پەتەكەمان لە ملی كردەوە، بەڵام 

گیانی دەرچوبوو".

دوای خنكانی مێردەكەی و 
منداڵەكانی، خۆی دەخنكێنێ

تریسكە شێرزاد
رووداو – هەولێر

ســوهام چەنــد جارێــك هۆشــداری دابــوو بــە 
خۆشەویســتەكەی، ئەگــەر مــارەی نــەكات خــۆی 
دەسووتێنێ. بەڵام )ز( پشتگوێی خستبوو، دواجار 
سوهام قسەی خۆی بردە سەر و ئاگری لە جەستەی 
خۆی بەردا. پۆلیس لەســەر ســكاڵای كەســوكاری 

سوهام، )ز(ی دەستگیر كردووە.
شــەوی 2019/10/14 كچێكی تەمەن 24 ساڵ، 
بەناوی )سوهام. ع(، دانیشتووی ناحیەی كەلەكچی 
ســەر بە پارێزگای دهۆك، ئاگری لە جەستەی خۆی 
بەردا. سوهام 16 رۆژ لە نەخۆشخانە مایەوە و شەوی 
2019/10/30 بەهۆی زۆریی رێژەی سووتانەكەیەوە 

مرد.
موقەدەم ئارام محەممەد، بەرپرســی راگەیاندنی 
بەڕێوەبەرایەتی بەرەنگاربوونەوەی توندوتیژیی دژی 
ژنان لە دهۆك بە)رووداو(ی راگەیاند: "دوای ئەوەی 
لە خۆسووتاندنی ئافرەتێك ئاگادار كراینەوە، چووینە 
نەخۆشــخانە و ئیفادەمان لێ وەرگــرت، ئافرەتەكە 
گوتی ماوەی ساڵێك پەیوەندی خۆشەویستی لەگەڵ 
كوڕێك هەبووە، چەند جارێك داوای لێكردووە بچێتە 
خوازبێنــی، بەڵام كوڕەكە گوێــی پێنەداوە، بۆیە لە 

داخان خۆی سووتاندووە".
ئەو كچە هەر لە ئیفادەكەیدا بە جۆرێك قســەی 
كردووە كە هەموو شــتێكی لەگەڵ )ز( بڕاندووەتەوە 

و گوتوویەتــی: "چەنــد جارێــك ســووڕی مانگانەم 
دواكەوتووە، وام هەست كردووە كە دووگیانم"، بەڵام 

پۆلیس ئەمە رەتدەكاتەوە.

موقــەددەم ئارام دەڵێت: "دوای مردنی ئەو كچە، 
بۆ راستی و دروستیی قسەكەی، تەرمەكەمان رەوانەی 
پەیمانگەی پزیشكی دادوەری كرد، پشكنینی بۆ كرا 

و دەركەوت هەر كچە".
دوای رووداوەكــە، پۆلیس )ز(ی بەپێی ماددەی 
408 لە یاســای ســزادانی عێراقی دەســتگیر كرد. 
موقەددەم ئارام دەڵێت: ")ز( لە ئیفادەكەیدا نكۆڵی 
لە پەیوەندییەكەی لەگەڵ ئەو كچە نەكردووە، بەڵام 
دەڵێــت بــە هیچ جۆرێــك لێی نزیــك نەبووەتەوە، 
بۆیــەش نەچووەتــە داوای ئــەو كچــە، چونكە ئەو 

خێزاندار بووە و كچەكەش بەمەی نەزانیوە".
بــە گوتــەی موقەددەم ئــارام، كوڕەكە لەســەر 
سكاڵای كەسوكاری ســوهام دەستگیركراوە و بەوە 
تۆمەتباریــان كــردووە كە هۆكاری خۆســووتاندنی 

سوهام بووە.
)رووداو( پەیوەنــدی بە باوكی ســوهامەوە كرد، 
بــەڵام ئەو ئامادە نەبوو قســە بكات و گوتی: "وازم 

لێبێنن، خەمەكەی من خەمێكی زۆر گەورەیە".
)ج( كــە خزمێكی دووری ســوهامە و ئاگاداری 
ژیانــی ئەو كچە بــووە، دەڵێت: "ســوهام نەورۆزی 
2018 ئەو كوڕەی ناسیوە، سەرەتا وەك دوو هاوڕێ 
قسەیان كردووە، پاشان پەیوەندی خۆشەویستی لە 
نێوانیان دروســت بووە. ســوهام هەتا چەند رۆژێك 

پێش خۆسووتاندنیشی نەیزانیوە كە ئەو كوڕە هەر 
خەڵكی كەلەكچییە و خێزانداریشە".

)ج( دەڵێــت ســوهام و )ز( پەیوەندی نێوانیان 
زۆر بەهێز بووە، ســوهام متمانــەی زۆری بەو كوڕە 

هەبووە.
بەســەر  مانگێــك  چەنــد  تێپەڕبوونــی  دوای 
پەیوەندییەكەیان، ســوهام چیدی نایەوێ لە دووری 
خۆشەویســتەكەی بــژی و داوای لێــدەكات بچێتــە 

خوازبێنــی، بــەڵام )ز( داواكــەی رەتكردووەتــەوە 
و پێیگوتووە هێشــتا بۆ پێكهێنانــی ژیانی خێزانی 

ئامادە نییە.
 )ج( دەڵێــت رۆژێــك ســوهام )ز( ئــاگادار 
دەكاتەوە و پێیدەڵێت دەبێت بێیتە داوام، گوتبووی 
ئەگەر مارەی نەكات خۆی دەســووتێنێ، بەڵام )ز( 
پشتگوێی خستبوو. ئەویش لە داخان ئاگری لەخۆی 

بەرداوە.

كچێكی 24 ساڵان خۆی دەسووتێنێ

13 رووداو - هەولێر 
ئێوارەی رۆژی 2019/11/10 لەنێو لیوای 12ی پێشــمەرگە لە بەردەڕەش، شــەڕ لەنێوان چەند ئەفســەر و پێشــمەرگە دروستبوو، بەهۆیەوە دوو كەس كوژران و یەكێكی 

دیكەش برینداربوو. شەڕەكە لە بارەگای لیوای12ی پێشمەرگە كە دەكەوێتە نێوان بەردەڕەش و مەندان لەنزیك چیای مەقلووب روویداوە و بەهۆیەوە رائیدێك و مولازمێك كوژراون.
سەرچاوەیەك لە ئاسایشی بەردەڕەش بە )رووداو(ی گوت "شەڕ لەنێو لیوای 12ی پێشمەرگە روویداوە و بەهۆیەوە دوو كەس بە ناوەكانی رائید سەباح حەمەد شێخە و مولازمی 

یەك محەممەد شێخۆ عەلی. بریندارەكەش كوڕی رائید سەباحە و ناوی سەدادە". گوتیشی: "ئەوانەی تەقەیان لەو سێ كەسە كردووە بران و هەڵاتوون".

لە بەردەڕەش دوو پێشمەرگە دەكوژرێن

ساكار زێڕین كە رێنماییكاری دەروونییە، 
لەبارەی ئەو كەسانەی پەنا بۆ خۆكوشتن 
"ئەو كەسانەی هیوایان  دەبەن، دەڵێت: 
بەژیان نامێنێ، یان كێشــەیەكیان هەیە 
و دەرچەیــەك نابیننەوە بــۆ دەربازبوون 
لە كێشەكە، خۆیان دەكوژن. یان ترسیان 
لــە ئابڕووچوون هەیــە، هەندێكجاریش 
دەربڕینــی تووڕەییە. یان هەســتكردنە 
بە بێدەســەڵاتی و لاوازی و راكێشانی 
ســەرنجی بەرامبەر". ســاكار رێنمایی 
ئەو كەسانە دەكات و دەڵێت: "لە جیاتی 
ئــەو بیركردنەوە هەڵانە باشــترە راوێژ 
بــە دەوروبەرتان بكەن، یان ســەردانی 

پزیشكی دەروونی بكەن".

كێ خۆی دەكوژێت؟

شكار ئەحمەد
رووداو – هەولێر

ئەمســاڵ، بــەراورد بە چــوار ســاڵی رابردوو، 
زۆرترین كەس و زۆرترین باند بەتۆمەتی ساختەكاری 
دەستگیركراون، پۆلیس دەڵێ زۆرترینی گیراوەكان 
كــوردن، بەڵام عەرەب، تورك، فارس و ئەوروپی و 

ئەمریكیشیان تێدایە.
بەپێــی ئامــاری نووســینگەی لێكۆڵینــەوە لە 
تاوانەكانی ساختەكاری كە سەر بە بەڕێوەبەرایەتی 
نەهێشــتنی تاوانی هەولێرە، زۆرترین حاڵەتەكانی 
ســاختەكاری بریتین لە ســاختەكردنی ناســنامە، 

پاسپۆرت و بریكارنامە.
كــوردە،  ئافرەتێكــی  ســاڵ،   40 )ئــە.م( 
فەرمانبەری حكومەتە، بە تۆمەتی ســاختەكردنی 
ناســنامە و بریكارنامەیەك دەســتگیركراوە. )ئە( 
ویســتوویەتی موڵكی كەســێك بەنــاوی )م.ع( لە 
یەكێــك لــە گەڕەكەكانی هەولێر بفرۆشــێت بەبێ 

ئەوەی خاوەنەكەی ئاگادار بێت. 
)م( كە خاوەنی موڵكەكەیە بە )رووداو(ی گوت: 
"رۆژێــك دوو كــەس هاتن داوایانكــرد بریكارنامەی 
موڵكەكەمیــان بۆ بكــەم، گوایــە موڵكەكەمیان لە 
خوشكەكەم كڕیوە، منیش پێمگوتن هیچ خوشكێكم 
رانەســپاردووە موڵكــی من بفرۆشــێ و موڵكیشــم 

نەفرۆشتووە".
دوو  رووبــەڕووی  خوشــكەكەی  )م(  كاتێــك 
كەســەكە دەكاتــەوە، ئــەوان دەڵێن ئــەو ئافرەتە 
نییــە كە موڵكەكەمان لێ كڕیوە، بۆیە )م( و دوو 
كەســەكە دەزگا ئەمنییەكان ئــاگادار دەكەنەوە و 
دەردەكەوێ ئەو ئافرەتــەی ئەو كارەی كردووە بە 

تۆمەتێكی دیكە لە زیندانە.
)ئە( كە لە مامەڵە ساختەكەدا خۆی بە خوشكی 
)م.ع( ناساندووە، گوتوویەتی براكەم قاچی شكاوە 

و ناتوانێــت بێت، منی كــردووە بە بریكاری خۆی 
بــۆ ئەوەی زەوییەكەی بۆ بفرۆشــم. نووســینگەی 
لێكۆڵینــەوە لە تاوانەكانی ســاختەكاری ســەر بە 
بەڕێوەبەرایەتی نەهێشــتنی تاوانــی هەولێر، دوای 
ئــەوەی دەزانن ئافرەتێــك بەتۆمەتی بەكارهێنانی 
مــاددەی هۆشــبەر لە ئاســایش دەســتگیركراوە، 
بەدواداچــوون بــۆ دۆســیەكەی دەكــەن، بۆیــان 
دەردەكەوێت هەمان ئەو ئافرەتەیە كە بە ناسنامە 

و بریكارنامەی ساختە ویستوویەتی موڵكی )م.ع( 
بفرۆشێت.

ســاختەكردنی  چۆنیەتــی  بــە  ســەبارەت 
مامەڵــەكان، )ئە( بە پۆلیســی گوتووە: "زیاتر لە 
20 ساڵە )م( دەناسم، هەموو زانیارییەكم لەبارەی 
خــۆی و خێزانەكەی دەزانی، لە مانگی 9ی 2018 
چوومــە توركیــا، لەوێ ناســنامەیەكی ســاختەم 
بەناوی یەكێك لە خوشــكەكانی كە وێنەی خۆمی 

لەســەر بوو، لەگەڵ بریكارنامەیەكی پیاوەكەشــم 
دروستكرد".

)ئــە( دەگەڕێتــەوە هەولێــر و بە ناســنامە و 
بریكارنامــە ســاختەكە دەیەوێــت موڵكەكەی )م( 
بفرۆشــێت "چــووم بۆ تاپۆ و وێنەیەكی ســەنەدی 
لــە  یەكێــك  لــە  ئینجــا  موڵكەكــەم وەرگــرت، 
نووســینگەكانی كڕین و فرۆشتنی خانووبەرە گوتم 
دەمەوێــت موڵكی براكەم بفرۆشــم و بریكارنامەی 

بــۆ مــن كــردووە. كڕیارێكیــان بۆ پەیــدا كردم و 
پێشــەكی پــارەی موڵكەكە كە ســێ هــەزار دۆلار 
بوو درا بە نووســینگەكە، بەڵام دواتر ئاشكرا بوو، 
بۆیە تەلەفۆنەكەم داخست و ناسنامە و بریكارنامە 

ساختەكەم لەنێوبرد".
ئێســتا )ئــە( لەلایەن ئاسایشــەوە بە تۆمەتی 
مامەڵەكردن بە ماددەی هۆشــبەر، بەپێی ماددەی 
421 دەســتگیر كراوە، بۆیە تا یەكلابوونەوەی ئەو 
دۆســیە، دۆسیەی ساختەكارییەكەی بەشێوەیەكی 

كاتی راگیراوە.
ســاختەكردنی دراوی عێراقــی و بیانی یەكێكی 
دیكەیە لە دۆســیە لەپێشــەكانی ســاختەكاری لە 
هەولێــر و چەندیــن كــەس و باندێك بــەو تۆمەتە 

دەستگیركراون.
)ن.ع( 47 ســاڵ كە بیناسازە، لەگەڵ )ئە.ع(

ی هاوڕێــی بەهۆی مامەڵەكردن بە دراوی ســاختە 
دەستگیركراون.

)ئــە.ع( كە لە زیندان )ن(ی ناســیوە، دەڵێ: 
"بێــكار بووم، لەڕێگــەی هاوڕێیەكمەوە كەســێكم 
ناســی، بڕیار بــوو كارم بۆ بدۆزێتــەوە، بەڵام ئەو 
گوتــی لــەم كاتە هیــچ كارێك نییــە، تەنیا كاری 
پارەی ساختە هەیە، ئەگەر دەتوانی پارەی ساختە 
بێنی، من دەیفرۆشــم، منیش پەیوەندیم بە )ن.ع( 
كرد كە چەند مانگێك پێشــتر لە زیندان یەكدیمان 
ناســیبوو، ئەو لەســەر پارەی ســاختە دەستگیر 
كرابــوو، لەگەڵی پێكهاتین، بــەڵام لەوكاتەی بڕیار 
بوو بڕی 13 ملیۆن دیناری ساختە ساخ بكەینەوە 

دەستگیركراین".
)ئە.ع( و )ن.ع( لەگەڵ باندێكی سەختەكردنی 
دراو لــە ئێــران مامەڵەیــان دەكــرد كــە ئەوانیش 
كــوردن. )ن.ع( بــاس لە چۆنیەتــی هێنانی پارە 
ســاختەكان لە ئێرانەوە دەكات و دەڵێت: "لەگەڵ 
هاوڕێیەكم بەناوی )ف.ئا( كە دانیشتووی شارێكی 

رۆژهەڵاتــی كوردســتانە مامەڵەمان دەكــرد. داوام 
لێكرد پارەی ســاختەم بــۆ بنێرێت، ئەویش گوتی 
13 ملیۆن دیناری ســاختە لەلای كەسێكە بەناوی 

)ج.ی( لە پێنجوێن، بڕۆ وەریبگرە".
)ن.ع( رۆژی دواتر پارە ساختەكە وەردەگرێ و 
دەگەڕێتەوە هەولێر. ئەو دەڵێت ")ئە.ع( كەسێكی 
عەرەبی دۆزیبووەوە پارە ساختەكەمان بە ملیۆنێك 
و 500 هەزار دینار لێ بكڕێ، عەسر بە تەكسییەك 
چووین بۆ گوێڕ تاوەكو پارەكە بدەین بە عەرەبەكە، 
بەڵام لە بازگەی هەولێر – گوێڕ دەستگیركراین".

ئەو باندە پێشــتریش لەسەر كاری ساختەكاری 
رۆژی  "لــە  دەڵــێ:  )ن.ع(  دەســتگیركراون، 
ســاختەكاری  كاری  لەســەر  2018/2/20ـش 
دەســتگیركرابووم كــە بــڕی 23 ملیــۆن دینــاری 

ساختەم پێ گیرا".
رائید هۆگر عەزیز، گوتەبێژی پۆلیســی هەولێر 
بــە )رووداوی راگەیاند: "ئەمســاڵ زۆرترین كەس 
بە تۆمەتی ســاختەكاری دەســتگیركراون، بەپێی 
ئامارەكانیش ســاڵ لەدوای ساڵ ساختەكاری زیاد 
دەبێت، بەجۆرێك لە ســاڵی 2015دا 248 كەس و 
لە ســاڵی 2016دا 253 كەس، لە ســاڵی 2017دا 
282 كەس و لە 2018ـشدا 289 كەس بە تۆمەتی 
ســاختەكاری لــە هەولێــر دەســتگیركراون، بەڵام 
تەنیا لە 10 مانگی یەكەمی ئەمســاڵدا 332 كەس 

دەستگیركراون كە سێیان ژنن".
لەبارەی ناسنامەی دەستگیركراوەكان و جۆری 
ســاختەكارییەكانیش، گوتەبێژی پۆلیســی هەولێر 
دەڵێ: "دەستگیركراوەكان بەپلەی یەكەم كوردن، 
ئینجا عەرەب و تورك و ئێرانی، هەروەها ئەوروپی و 
ئەمریكیشیان تێدایە، زۆرترین ساختەكارییەكانیش 
لە پاســپۆرت، ناســنامە، بریكارنامە بۆ فرۆشتنی 
موڵــك و راكێشــانی ئۆتۆمبێــل كــراوە، دواتریش 

دراوی ساختە".

زۆرترینیان كوردن

ئەمساڵ لە هەولێر 332 كەس بەتۆمەتی 
ساختەكاری دەستگیركراون

لە پێنج ساڵی رابردوودا 1404 كەس بە تۆمەتی ساختەكردنی پارە و بەڵگەنامە دەستگیركراون

عومەر چاوشین
رووداو - رانیە

لوقمان بێزار بووبوو لەو پەیوەندییە تەلەفۆنیانەی 
رۆژانە بۆی دەهاتن، دوایینجار كە كەسێك پەیوەندی 
پێدەكات و تا ئێستا نەزانراوە كێیە، لوقمان دەچێتە 
ژوورەكــەی و بە چەكەكەی تەقە لە خۆی دەكات و 
خۆی دەكوژێت. كەسوكاری دەڵێن سكاڵایان لەسەر 
خاوەنــی ئەو ژمارەیە تۆمار كــردووە كە تەلەفۆنی 

بۆ كردووە.
پیاوێكــی  نیــوەڕۆی رۆژی 2019/11/3  دوای 
تەمــەن 38 ســاڵ بەناوی لوقمان نەبــی عەبدوڵڵا، 
دانیشــتووی گەڕەكی رۆژهــەڵات لە قەزای رانیە، لە 
نێو ماڵەكەیدا خۆی كوشت. لوقمان پێشمەرگە بووە 
و باوكــی پێنج منداڵ بوو. ئەو كاتانەشــی دەوامی 
نەبوو، لە هێڵی نێوان رانیە و حاجیاوا بە ئۆتۆمبێلە 

تایبەتەكەی خۆی، خەڵكی دەگواستەوە.
رائید شــۆڕش ئیســماعیل، گوتەبێژی پۆلیسی 
راپەڕیــن بە )رووداو(ی گــوت: "دوای نیوەڕۆی 3ی 
تشــرینی دووەمــی 2019، هێزەكانــی پۆلیــس لە 
رووداوێك ئاگادار كرانەوە، پۆلیس گەیشتنە شوێنی 
رووداوەكە و دەركەوت كەســێكی تەمەن 38 ســاڵ 
لە نێو ماڵەكــەی خۆیدا بە چەكەكەی خۆی، خۆی 

كوشتووە".
ســەبارەت بە هــۆكاری رووداوەكــە، رائید 

شۆڕش گوتی: "ئەو رۆژە ئەو پیاوە لەگەڵ 
هاوژینەكەی بە تەنیــا لە ماڵ بوون، لەو 
كاتەدا كەســێك تەلەفۆنی بۆ كردووە، 
دوای تەلەفۆنەكــە یەكســەر چووەتــە 
كلاشــینكۆفەكەی  بــە  و  ژوورەوە 

گوللەیەكی ناوە بەسەری خۆیەوە".
پۆلیــس  رووداوەكــە،  دوای 
لوقمانــی  هاوژینــی  ئیفــادەی 
وەرگرتــووە. ئەو لــە ئیفادەكەیدا 
دەڵێــت: "ماوەیەك بــوو لوقمان 
پەیوەنــدی تەلەفۆنیــی زۆری بۆ 
دەهات، بەڵام نەیدەهێشــت ئێمە 
گوێمــان لە قســەكانی بێت، لە 
ژوورەوە یان لە ســەربان وەڵامی 

دەدایــەوە. من لەو بــاوەڕەدام ئەو هەموو تەلەفۆنە 
گوشاری بۆ دروســتكردووە و پەنای بۆ خۆكوشتن 

بردووە".
كەســوكارەكەی دەڵێــن لوقمــان لــەو ماوەیەدا 
بەدەســت گرفتی دەروونییەوە دەیناڵاند و پێیانوایە 
ئــەو تەلەفۆنانــەی بــۆی دەهاتن، هێنــدەی دیكە 

گرفتەكەیان لێ ئاڵۆز كردبوو.
بەختیــار نەبــی كە برای لوقمانە، بــە )رووداو(
ی گوت: "لوقمانی برام لە ســەرەتای تووشبوونیدا 
بــوو بە نەخۆشــیی دەروونــی، بــە زۆر بردمان بۆ 
لای پزیشــك، چونكە پێی شــەرم بوو خەڵك بزانن 

نەخۆشیی دەروونی هەیە".
بەختیــار پێیوایە ئــەوەی زۆرتــر حاڵی براكەی 
پەرێشان كردووە ئەو تەلەفۆنە زۆرانە بوون كە بۆی 

دەهاتن. سەبارەت بە وردەكاریی پەیوەندییەكانیش 
بەختیــار دەڵێــت: "هەندێــك خەڵكــی نەخۆش و 
نەفسنزم تەلەفۆنیان بۆ دەكرد، بە قسە برینداریان 
دەكرد، بۆ نموونی پێیاندەگوت )لوقمانە شــێت(، 

ئەویش ئەو قسەی بەلاوە زۆر ناخۆش بوو".
بەختیار باسی ساتی خۆكوشتنی براكەی كرد و 
گوتی: "ئەو رۆژە خۆی و هاوژینەكەی بەتەنیا لەماڵ 
بــوون، براژنم خەریكی ئیش و كاری ناو ماڵ بووە. 
لەو كاتەدا كەســێك تەلەفۆنــی بۆ لوقمان كردبوو، 
پاشــان لوقمان چووبــووە ژوورەوە، لەناكاو دەنگی 

تەقە هاتبوو".
تاوەكو ئێستا كەس بە تۆمەتی هاندانی لوقمان 
بــۆ خۆكوشــتن دەســتگیرنەكراوە، بــەڵام براكەی 
دەڵێت سكاڵایان لەسەر خاوەنی ئەو ژمارە تەلەفۆنە 
تۆمار كردووە كە دوایینجار پەیوەندی بە لوقمانەوە 

كردووە.

بە تەلەفۆن بێزاریان كردبوو

لە رانیە پێشمەرگەیەك 
خۆی دەكوژێت

تریسكە شێرزاد
رووداو – هەولێر

شــێرزاد چاڵێكــی لەبــەردەم دووكانەكــەی پڕ 
كردەوە، بەڵام پڕكردنــەوەی چاڵەكە، هەڵكەندنی 
گــۆڕی خۆیــی بــەدوادا هــات، كاتێــك بەهــۆی 
پڕكردنەوەی چاڵەكەوە، دراوسێكەی تەقەی لێكرد 

و كوشتی.
رۆژی 2019/11/10 ، پیاوێكــی تەمــەن 31 
ساڵ بەناوی شێرزاد حوسێن، دانیشتووی گەڕەكی 
راپەڕینی شاری سۆران و باوكی سێ منداڵ، لەناو 
بــازاڕی ســۆران لە لایــەن )ع( كــە دووكاندارێكی 
دراوســێی بوو، كوژرا. برا و برازایەكیشــی بریندار 

بوون.
موقەدەم شــەماڵ دیواری، گوتەبێژی پۆلیسی 
سۆران بە)رووداو(ی راگەیاند: "بەهۆی شەڕی نێوان 
دوو دووكاندار لە ناو بازاڕی سۆران ، هاووڵاتییەك 
بەناوی شــێرزاد حوســێن لەلایــەن دووكاندارێكی 
دراوسێی بە سێ گوللە كوژرا، دوو كەسی نزیكیشی 

بریندار بوون".
خــۆی  رووداوەكــە  دوای  هــەر  تەقەكەرەكــە 
رادەســتی پۆلیس كردووە و ئیفادەی لێوەرگیراوە. 
موقەدەم شەماڵ دەڵێت: "بە قسەی تۆمەتبارەكە، 
چاڵێــك لە بەردەم دووكانەكەی شــێرزاد هەبووە، 
شــێرزاد چاڵەكــەی پڕكردووەتــەوە، بــەو هۆیەوە 
چڵكاوی دووكانــەكان هاتووەتە بەردەمی دووكانی 
دراوســێكەی، داوای لە شێرزاد كردبوو چارەسەری 
ئەو چڵكاوە بكات كە بەهۆی پڕكردنەوەی چاڵەكەوە 
كۆببووەوە، بەڵام چاكی نەكرد، ئیدی ئەویش تووڕە 

بووە و تەقەی لێكردووە".
تەقەكەرەكە ســێ گوللەی لە شێرزاد داوە، دوو 
گوللەی لە برازایەكی شــێرزاد و گوللەیەكیشــی لە 
برایەكی داوە. بەو هۆیەوە شێرزاد كوژراوە و برا و 

برازاكەشی بریندار بوون.
بــە  داوا دەكــەن )ع(  كەســوكاری شــێرزاد 
هەمانشێوەی شــێرزاد بكوژرێتەوە، یاخود پۆلیس 
رادەســتی ئەوانــی بــكات و تۆڵــەی خۆیانــی لێ 

بستێننەوە.
هەڵگــورد حاجی كــە كوڕی خاڵی شــێرزادە، 
گوتی: "چاڵێك لە نزیك دووكانەكەی شێرزاد هەبوو، 

شارەوانی پێشتر بە دووكاندارەكانی گوتبوو ئەگەر 
دەتوانن پڕی بكەنەوە، شێرزادیش لە چاكەی خۆی 
و لەسەر حیســابی خۆی چاڵەكەی پڕكردبووەوە. 
بەڵام دیارە بەهۆی چاككردنی چاڵەكە ئاو لە پێش 
دووكانــی )ع( كۆبووەتەوە و لەســەر ئەمە بووەتە 

دەمەقاڵەیان". 
بــە گوتەی هەڵگورد، شــێرزاد بەڵێنی بە )ع( 
دابــوو كە شــوێنەكە چاك بكات، بــە جۆرێك ئاو 
لەبەردەم دووكانەكەی ئەو كۆنەبێتەوە "بەڵام )ع( 

چاوەڕێی نەكرد و شێرزادی كوشت". 
شێرزاد دووكانی فرۆشتنی فەرشی هەبووە، وەكو 
رۆژانی پێشتر ئەو بەیانییە لەگەڵ خێزانەكەی نانی 
بەیانی دەخوات و دواتر دەچێت بۆ دووكانەكەی و 

لەوێ سەرقاڵی كاری خۆی دەبێ.
هەڵگورد دەڵێت: "شێرزاد پێش ئەوەی بكوژرێ 
تەلەفۆنــی بــۆ هاوژینەكــەی كردبوو كــە نیوەڕۆ 
دێتــەوە بۆ نانخواردن. ئەوكاتەی ژن و منداڵەكانی 
چاوەڕێیــان كردبوو نانی نیوەڕۆیان لەگەڵ بخوات، 

تەرمی شێرزاد لە نەخۆشخانە بوو".

هەڵگــورد باســی دەقاڵییەكــەی نێــوان )ع( 
و شــێرزاد دەكات و دەڵێــت: "نزیكــەی ســەعات 
11ی پێــش نیوەڕۆ، )ع( دەچێتە لای شــێرزاد و 
دەڵێــت بەهۆی چاككردنــی ئەو چاڵە ئاو لە پێش 
دووكانەكەم كۆبووەتەوە، ئیدی لەگەڵ شێرزاد دەبێ 
بە دەمەقاڵەیان، )ع( دەمانچەكەی دەردێنێ و سێ 

گوللە لە شێرزاد دەدات". 
گوتیشــی: "كاتێك ئەرســەلانی برای شێرزاد و 
برازاكــەی دەچن شــێرزاد هەڵگرنــەوە، )ع( تەقە 

لەوانیش دەكات و برینداریان دەكات".
هەڵگورد دەڵێت ئەوان وەكو كەسوكاری شێرزاد 
بە هیچ جۆرێك لە خوێنەكەی خۆشــنابن، چونكە 

پێیانوایە شێرزاد لە هیچ و خۆڕایی كوژراوە.
هۆشــەنگ خدر كە شایەتحاڵێكی رووداوەكەیە، 
گوتــی :"من لە نزیــك دووكانی ئــەوان بووم ، لە 
ناكاو شــەڕ لە نێوان شــێرزاد و)ع( دروســت بوو. 
)ع( دەمانچەكەی دەرهێنا و تەقەی كرد، تەنیا ئەو 
چەكی پێبوو، بەتەنیا ئەو تەقەی كرد. شەڕەكەش 

لەسەر چاڵێك بوو كە شێرزاد پڕی كردبووەوە".

لەسەر پڕكردنەوەی 
چاڵێك كوژرا

 بكوژەكە جگە لە كوشتنی شێرزاد، برایەكی و برازایەكیشی بریندار كردووە

 زۆرترین ساختەكاریی لە پاسپۆرت، ناسنامە، بریكارنامە دەکرێت

رووداو: حــەز دەكــەم لــە چیرۆكــی دایكــی 
قازییەوە دەستپێبكەین، دەڵێن ئەو لە منداڵییەوە 
هەستی كردووە قازی محەممەد دەبێتە كەسێكی 

دیار، ئەمە چۆن بووە؟
مونیــرە قازی: دایكــی باوكم بەگــزادە بووە، 
خانمێكــی زۆر لایــەق بــووە، نــاوی گەوهەر تاج 
خانم بووە. ئەوكاتەی باوكمی لەســكدا بووە، لە 

خەونیدا مانگ كەوتووەتە نێو كۆشی. خەونەكەی 
بۆ باپیرم گێڕاوەتەوە، ئەویش بۆ خەڵكی دیكەی 
گێڕاوەتــەوە. گوتوویانــە ئــەوە كــوڕی دەبێت و 

كوڕەكەشی بەنێوبانگ دەبێ.
رووداو: هەڵسوكەوتی ئەو وەكو باوكێك لەگەڵ 

ئێوە چۆن بوو؟
مونیرە قــازی: باوكێكی زۆر میهرەبان بوو بە 
هەموومان رادەگەیشــت. بۆ نموونە من قژم درێژ 
بوو، بە شانەكردنی ناڕەحەت دەبووم. ئەو دەهات 
لەســەر سەرم رادەوەســتا و دەیگوت مریشكێك 
هاتووە لە بەغدایە، یەكیش هاتووە لە بەســرایە، 
ســەری كچی مــن دەكا رەعایــە. وای دەكرد من 
مەشــغوڵ بــم و ناڕەحــەت نەبم. فێری شــیعری 
دەكردیــن، فێــری زمانــی ئینگلیــزی دەكردین. 
هەمــوو بەیانیان بانگی دەكردیــن كەوچێك رۆن 
ماســی دەداینێ، پاشان شــیرینی دەداینێ. رۆن 
ماســییەكە زۆر ناخــۆش بوو، بەڵام لە خۆشــیی 
شــیرینییەكە دەمانخوارد. بــاوەڕ ناكەم باوكێك 
هەبێ لە باوكی من میهرەبانتر، بەڵام باوكم كوردی 
لــە ئێمە خۆشتردەویســت. دایكم پێیگوت من چ 
لەو منداڵانە بكەم؟ گوتی من لەســەر منداڵی تۆ 
ئابڕووی خۆم نابەم. من بەڵێنم بە میللەتی خۆم 

داوە. لە خۆشی و ناخۆشی لەگەڵیان دەبم.
رووداو: ئــەوكات قوتابخانەی كــوڕان و كچان 

تێكەڵاو بوو؟
مونیرە قازی: نەخێــر جودا بوو، قوتابخانەی 
كوڕان سەیفی قازی باپیری ئاغاكەی من كردییەوە، 
قوتابخانەی كچانیش بابم هێنای بۆ مهاباد، چونكە 
باوكم رەئیسی فەرهەنگ و ئیدارەی سجیل بوو. 

رووداو: جەنابی پێشەوا پەیوەندی لەگەڵ ئەو 
كەسانە چۆن بوو كە موسوڵمان نەبوون؟

مونیرە قازی: ئــەوان جەژنی تایبەتی خۆیان 
هەبــوو، خواردنیــان بۆ ئێمە دەنــارد، جا دایكم 
كەسێكی وەسواس بوو، پاك و خاوێن بوو، دایكم 
دەیگــوت مەیخۆن، باوكیشــم دەیگــوت تۆ چۆن 

دەڵێی مەیخۆن، ئەوانە زۆر زۆر لە ئێمە پاكترن. 
پیــاوە ئاینییەكانیان زۆر دەهاتنــە لای باوكم لە 

دادگا، زۆر رێزیان لێدەگرت.
رووداو: باوكت بە چ جلوبەرگێكەوە دەچوو بۆ 

دادگا؟
مونیــرە قازی: هــەر بە جلــی مەلایەتییەوە، 
تەنیا رۆژی راگەیاندنی كۆماری كوردستان جلێكی 

كوردی رەنگی ئەرتەشی لەبەر كردبوو. 
رووداو: تۆ رۆژی راگەیاندنی كۆمارت لەبیرە؟

مونیــرە قــازی: بەڵــێ زۆربــاش لەبیرمــە، 
نێوەڕاستی زستان بوو. كەشوهەوا زۆر خۆشبوو، 
خەڵــك هەڵدەپەڕین، دەهــۆڵ و زوڕنایان لێدەدا. 
ئێمــە لە قوتابخانــە بووین، لەبەر ئــەوەی كچی 
پێشــەوا بووین، وەپێشــیان دەداین، بەڵام باوكم 
زۆری پێناخۆش بــوو لەگەڵ قوتابییەكانی دیكە 

جیاوازیمان پێ بكرێ.
رووداو: ئــەو رۆژەی جەنابــی قــازی چــوو بۆ 
راگەیاندنــی كۆمــار، رۆژێكی ئاســایی بــوو یان 

جیاواز؟
مونیــرە قــازی: زۆر جیاواز بوو، بــێ ئەندازە 
میوانمان هەبوو. پێشــتریش بــەردەوام میوانمان 
هەبوو، چونكە ئەوكاتی هوتێل بەو جۆرە نەبوو، 
بۆیــە ئەوەی دەهاتە مهابــاد رووی لە ماڵی ئێمە 
دەكــرد. ماڵمــان زۆر گەورە بوو، ســێ كوچەی 

داگرتبوو. 
كۆمــاری  راگەیاندنــی  كاتــی  لــە  رووداو: 
كوردســتان، خەڵك لە باشــووری كوردستانیش 

هاتبوون، ئەوانەت لە بیرە؟

لەوانــە  یەكێــك  بەڵــێ،  قــازی:  مونیــرە 
مســتەفا خۆشــناو بــوو، چــوار كچــی هەبــوو. 
كچــە ناوەنجییەكەی هات لە پێش بابم شــیعری 
خوێندەوە. باوكیشم دەمانچەیەكی بە دیاری پێدا.
رووداو: چیــت لــە بیــرە لەبــارەی هاتنــی 

بارزانییەكان؟
مونیرە قازی: باوكم هەتا كەڵكی بەگزادان بۆ 
پێشوازی مەلا مستەفا چووبوو. تەواوی ئەوانەی 
هاتبوون ماڵیان بۆ دابین كردن. دوو ماڵی بارزانی 
لــە نێو ماڵی ئێمەدا بوون. بیرمە خانمەكە نێوی 
خەدیــج بوو، گوتی بریا پێڵاوی پێشــەوام لەپێ 
بووایە، بچوومایە رووبار ئاو بێنم. عیسمەت خانم 
كە خوشــكی گەورەم بوو، بە بابمی گوت، باوكم 
پێڵاوەكانــی خــۆی داكەند و گوتی بــۆی ببەن. 

هەموو كەس بە هاتنی ئەوان خۆشحاڵ بوو.
رووداو: پەیوەندی پێشەوا لەگەڵ دراوسێكانی 

چۆن بوو؟
مونیرە قازی: شەوان لە گەڕەك منداڵان یاری 
میــر میرانێیان دەكرد، میر داوای هەر كەســێكی 
بكردایــە دەبوو بۆی بێنن. شــەوێك میــر داوای 
كردبوو، قازی محەممەدی بۆ بێنن، منداڵەكانیش 
هاتبــوون بــە باوكمیــان گوتبوو: میــر داوای تۆ 
دەكات، باوكیشم لەگەڵ منداڵەكان چوو بۆ ئەوەی 
بزانــێ میــر چی دەوێــت، باوكم ئاوا بــوو لەگەڵ 

خەڵكی گەڕەكێ.

رووداو: بۆچــی بــە عەلی قازیی بــرات دەڵێن 
كوڕی رەش؟

مونیــرە قازی: بە ناوی باپیرم كراوەتەوە. جا 
عادەت وابوو هەر كەسێك بەناوی كەسێكی دیكە 
بكرابایــەوە ناوێكی دیكەیان پێدەگوت. كوڕی من 
بەناوی محەممەد سەید خان كرابوو. پێماندەگوت 
ئاغــا، بەڵام باوكــم دژی ئەوە بوو بە ئاغا و خان 
بانگی منداڵەكان بكرێ، دەیگوت هەموومان وەكو 
یەكین، دەبێ ناوی یەكدی بڵێین. جا كاكم لەبەر 
ئەوەی چاو و برۆی رەش بوو، پێیاندەگوت كوڕی 

رەش.
رووداو: جەنابــی پێشــەوا زۆرتــر حەزی لە چ 

خواردنێك بوو؟
مونیرە قازی: یەك سفرەمان رادەخست هەموو 
خزمەكان لەدەوری دادەنیشــتین، باوكم هەمیشە 
پارێزی هەبوو، پێی خۆش نەبوو قەڵەو بێ، زۆرتر 
مرەبای ئاڵوباڵووی دەخوارد. ژنێكمان لابوو خان 
زێڕیــن، نانكەر بوو، منداڵێكــی بچووكی هەبوو، 
باوكــم دەیبردە لای خــۆی و پێیدەگوت جەعفەر 
وەرە لەگەڵ من نان بخۆ. بابم زۆر پارێزی دەكرد، 

هەتا نانی بەیانیانی نەدەخوارد.
رووداو: پێشەوا لەگەڵ عیبادەت چۆن بوو؟

مونیرە قازی: نوێژەكانی بەڕێكوپێكی دەكرد، 
بەڵام بە كەسی نەدەگوت نوێژ بكە. هەموو كەس 
ئــازاد بــوو. بەیانیــان زوو لە خەو هەڵدەســتا و 

وەرزشی دەكرد.

رووداو: كە بوو بە سەرۆك كۆمار هەڵسوكەوتی 
گۆڕابوو؟

مونیرە قازی: نەخێر. لە جاران میهرەبانتر بوو. 
دەیگوت من ئێستا بەرپرسیارێتیم زیاترە. ئێستا 
دەبێ زۆرتر ئاگام لە خەڵكی بێ. ســێڵاو هاتووە 
بە ئەسپی خۆی خەڵكی رزگار كردووە. هەمیشە 

كاری هەبوو، هەمیشە لەگەڵ خەڵك بوو.
رووداو: قــازی لەگەڵ خوێندنەوە و نووســین 

چۆن بوو؟
مونیرە قازی: بابم كتێبخانەیەكی زۆر گەورەی 
هەبوو، كاك ســەڵاحی ئاشــتی هات، كاكم گوتی 
كتێبخانەكــەی بدەنــێ بــۆ كاك مەســعود. بابم 
بــەردەوام كتێبــی دەخوێنــدەوە. لــە ئەمریكاوە 
گۆڤــاری بــۆ دەهــات. دایكــم هەمــوو ســاڵێك 
كتێبەكانی پاك دەكردەوە، جا دیار بوو هەندێك 
لــە كتێبەكانــی تــەواو نەكردبوو، لەو شــوێنەی 
راوەستابوو كاغەزی لەنێو دانابوو. یەك دەقیقەش 

كتێبی لە خۆی دوور نەدەكردەوە.
رووداو: جەنابی پێشەوا بە چەند زمان قسەی 

دەكرد و دەینووسی؟
مونیرە قازی: حەوت زمانی دەزانی. رووسی و 
ئینگلیزی و فەرەنسی وەكو زمانی دایكی دەزانی.

رووداو: پرس و رای بە دایكت دەكرد؟
مونیرە قازی: بەڵێ بەڵێ زۆریش، من هەمیشە 
بــە كوڕەكەم دەڵێم بابم هەمــوو پرس و رایەكی 
بە دایكم بوو، دایكم ژنێكی زۆر عاقڵ بوو. دایكم 
حیزبێكــی تایبەت بە ژنانی دامەزراندبوو بە ناوی 

حیزبی یایان.
رووداو: ئــەو حیزبــە بەربــاو بــوو یــان هەر 

لەنێوخۆدا بوو؟
مونیرە قازی : نەخێر تەواوی خانمی مەلاكان 
لەگەڵــی بوون. ژنــە دەوڵەمەندەكانی ســابڵاغێ 
بوون. رۆژێك گوتبوویان پێشــمەرگە كەموكوڕیی 
هەیــە، دایكــم گوارەكانی لە گوێــی كردبووەوە، 
ژنەكانی دیكەش چاویان لــەو كردبوو، زێڕەكانی 

خۆیان دانابوو.
رووداو: باوكت زۆرتر سەفەری كوێی دەكرد؟

مونیــرە قازی: زۆرتر دەچوو بۆ تاران و باكۆ، 
هەتا جارێك لە باكۆ لەگەڵ كاربەدەستانی ئەوێ 
كۆبــووەوە، لەوێ گوتبوویــان دەبێ مهاباد ببێتە 
بەشێك لە ئازەربایخان، بابیشم لەوێ دەستی بە 
مێزەكەدا كێشابوو، گوتبووی ئێمە ئەگەر خزمەت 

بكەین، خزمەتی برا گــەورە )تاران( دەكەین، بە 
خوشــكی بچكۆلەی ناكەین. ئێمــەی كورد دەبێ 

سەربەخۆ بین. 
رووداو: لــە مــاوەی تەمەنی كۆمــاردا زۆرجار 

وەفدی ئێرانی دەهاتن...
مونیرە قازی: نەدەهاتن، كاتێك شەڕی سەقز 
بــوو كــە مــەلا مســتەفا و حەمە حوســێن خان 
لەو شــەڕەدا بوون، دیلیان گرتبــوون، زۆر كەس 
دەیانگــوت تەماشــا ئەو ئەســیرانە چۆن بەخێو 
دەكەن. بابیشــم دەیگوت ئەوانە ئەســیرن دەبێ 
بە چاوی برا تەماشایان بكەین. دەڵێن سەرهەنگ 
هومایــون جارێك خــۆی كردبوو بــە قەندفرۆش 
هاتبوو بۆ ماڵی بابم. كە ئەرتەشیش گەڕایەوە لە 
رێگا دەستیان بە كوشتنی خەڵك كردبوو، دەڵێن 
28 هەزار كەسیان كوشتبوو، باوكم بەرەو پیریان 
چووبوو بۆ ئەوەی چیدی خەڵك نەكوژن. پاشان 
بابم و ئەوان گیران و لە ماڵێك دانران پێش ئەوەی 

بیانبەنە سەربازخانە. 
رووداو: چەند لە زیندان مانەوە؟

مونیرە قازی: نزیكــەی چوار مانگ لە زیندان 
بوون.

رووداو: دەچوون بۆ لایان؟
مونیــرە قــازی: نەیاندەهێشــت، ئەفســەر و 
سەربازەكان لەگەڵ بابم نانیان دەخوارد، پیاوەكان 
دەهاتن نانیان بۆ دەبردن. بەشی سەربازەكانیان 
بــۆ جێدەهێشــتن و بەشــی بابیشــمیان دەبردە 
ژوورێ. جارێكیــان مــن چووم بــۆ لای بابم، ئەو 
هێندە میهرەبــان بوو، لەســەر زەوی خۆی درێژ 
كردبــوو لــە ژێر دەرگا تەماشــای منــی دەكرد، 
پاســەوانەكە كە ناوی ســوڵوجو بوو، سكی پێ 

سووتابوو، منی ئیزن دا بۆ لای.
رووداو: چەنــد لای باوكــت مایــەوە، هیچــی 

پێنەگوتی؟
مونیــرە قازی : هەر 10 دەقیقەیەك مامەوە. 
پێیگوتــم بە دایكت بڵێ بــا قژت بۆ چاك بكات. 
عیفەت خانی خوشــكم لە من گەورەتر بوو، قژی 
لوول بوو، هەواڵی رادیۆی دەنووسییەوە و دەنێو 

قژی خۆی دەنا بۆ باوكم و ئەوانی دەبرد.
رووداو: لــە زیندان كێ لێكۆڵینــەوەی لەگەڵ 

دەكرد؟
مونیرە قازی: لە تارانەوە هاتبوون. لێكۆڵەری 
شا هاتبوو. كە قسەی بە ئاڵای كوردستان و كورد 
گوتبوو، باوكم هەستابووەوە بە كورسی لێیدابوو. 
محامییەكــەی كەســێك بــوو بەنــاوی ســەروان 
شــەریفی، ژنەكەی عەجەم بوو، هێندە سەرسام 
بوو بە بابم، لە داخان جلی ئەفســەری داكەند و 

ژنی كوردی هێنا و وازی لە ئەرتەش هێنا.
رووداو: ئــەی هەڵوێســتی وەزیــر و خەڵكــی 

سابڵاغ چۆن بوو، هەوڵی ئازادكردنیان نەدا؟
مونیــرە قــازی: نەخێر، هەتــا دایكم دەیگوت 
كچم ئێمە ئەو خەڵكەمان بەخشــیوە كە واژۆیان 

كردبوو قازی لە سێدارە بدرێ. جا نازانم لە ترسان 
بووە یان لە حەســوودیان، تەنیا یەك دوو نەفەر 
ئیمزایــان نەكردبوو، گوتبوویــان ئێمە بێ ئیمان 

دەبین چۆن شتی وا دەكەین.
رووداو: ورەیان چۆن بوو لە زیندان؟

مونیرە قازی : زۆر شاد بوو، كە ئێمەی دەدیت 
زۆر خۆشحاڵ دەبوو، ئێمەی لەسەر كۆشی خۆی 

دادەنا.
رووداو: هەندێك پــارە لە ماڵەكەتاندا هەبووە 
دایكــت پارەكە دەداتە مەلا مســتەفا، ئەمە چۆن 

بووە؟
مونیرە قازی : كە بارزانییەكان رۆیشتن نانیان 
بۆ كردن. كوپە پەنیریان بۆ خستنە نێو نانەكە. 
مەلا مستەفا زۆر كەیفی پێهاتبوو. گوتبووی دەچم 
دوعاخوازی لە میناخانــم دەكەم. كاتێك هاتبوو 

زۆر سوپاســی دایكمی كردبوو، گوتبووی چۆنت 
زانی ئێمە پێویســتیمان بە پێخۆرە، گوتی چۆن 
نازانــم! ئێــوە دەڕۆن و لە رێــگاش كەس ناوێرێ 
یارمەتیتان بدات. جا من باشم لە بیرە دەستم لە 
پانتۆڵی مەلا مســتەفا دەدا زۆرم پێ جوان بوو، 
مەلا مســتەفا دەیگوت حەیف قازی محەممەد بە 
دەســتی عەجەمۆكان لەسێدارە دەدرێ. ئەوكاتی 
300 تمەنمــان لە ماڵێــدا بوو دایكم بە پوورمی 
گــوت ئەو پووڵەش ببە خزمەتی مەلا مســتەفا. 
پووڵمــان دەماڵێدا نەمابوو، دایكــم كاتێك چوو 
پارێــزەر بۆ باوكم بگــرێ، لە دەرگای ماڵی چەند 
دەوڵەمەندێكی مهابادی دا، كەس یارمەتی نەدابوو، 
پێیانگوتبــوو ئاگــر لە ماڵێمان بەرمــەدە. ئیدی 
پەنــای بۆ جــووەكان بردبوو، چوو بــۆ لای دادە 
نیســان زێڕەكەی خۆی لــەلای دانابوو و 7000 
تمەنــی لێ وەرگرتبــوو بۆ پارێزەر. بــەڵام دوای 
شــەهیدكردنی باوكم خەڵك زۆر یارمەتیداین، بە 
تایبەتی گەنجەكان هەموو ئیشێكیان بۆ دەكردین. 
رووداو: دوایینجــار مــەلا مســتەفا و قــازی 

محەممەد كە یەكدییان بینی چییان گوت؟
مونیرە قــازی: هەر ئەوەی كە مەلا مســتەفا 
باســی كــردووە و دەڵێت زۆر داوای لە پێشــەوا 
كردووە وەرە بڕۆین، بەڵام ئەو گوتبووی میللەتی 

خۆم جێناهێڵم.
رووداو: رۆژی لەســێدارەدانی قازی محەممەد، 

چۆنتان زانی و خەڵك چی دەكرد؟
مونیــرە قازی: پیاوێك لە ماڵەكەمان ئیشــی 
دەكرد ناوی هاشــم بوو، پارێــزەری باوكم گوتی 
هاشــم ئــەو منداڵانە ببە ماڵی نەنكیــان )دایكی 
دایكم( كە ماڵەكەیان بەسەر گۆڕەپانی چوارچرادا 
دەیڕوانی، بەڵام نەنكم دوو لە منداڵەكانی ناردنەوە 
و گوتی با تەنیا مونیرە لێرە بێ، بینیم لە مەیدانی 
چوارچــرا دارەكانیــان دادەكوتا. مــن نەمدەزانی 
چییــە، بەڵام نەنكم لە خــۆی دەدا و دەیگوت بۆ 
ئاغایان نەبێ. پاشان ســەربازەكان هاتن پاڵیان 

بــە نەنكم و خاڵمەوە نا. گوێــم لە دەنگی باوكم 
بــوو. هەر ئەوەنــدەم لەبیرە گوتی ئــەوڕۆ قازی 
محەممەدێكــی دەكوژن بەیانی هــەزاران قازی لە 
دایــك دەبن. دووجار تەنافی پســاندبوو، هەردوو 
جارەكە لە چەند ئەفسەرێكی دابوو. دونیا بۆ ئێمە 

دەگریا.
رووداو: تا چەند تەرمەكان لەوێ مانەوە؟

مونیــرە قــازی : زوو بردیانــن بــۆ مزگەوت و 
پاشانیش بۆ سەر قەبران.

رووداو: خەڵك لەگەڵیان چوون بۆ گۆڕستان؟
مونیرە قازی: بەڵێ، بەتایبەتی خەڵكی فەقیر. 

دەوڵەمەندەكان زۆر دەترسان. 
رووداو: چ شتێكی پێشەوا ماوە لەلای ئێوە لە 

مۆزەخانە بپارێزرێ؟
مونیــرە قازی: جلەكانی، هێرۆخان داوای كرد 
و لــە مۆزەخانە داینــا. دایكم هەموو شــتەكانی 
هەڵگرتبــوو، هەمــوو شــتەكانی مــاون، بەڵكــو 
مۆزەخانەیەكــی گــەورەی بــۆ بكرێتــەوە و لێی 

دابنێین.
رووداو: هیچ دەستنووسی هەبوو؟

مونیــرە قــازی: بەڵــێ زۆری هەبــوو، ســێ 
نمایشنامەی نووسیبوو. د.قاسملو وەریگرت. دایكم 
شەش مانگ قاسلموی لە ماڵەوە شاردەوە. هاتن 
بیگرن دایكم كارێكی پێكردن هەر خواخوایان بوو 
بڕۆن. بۆ خۆشی لە یادەوەرییەكانیدا نووسیویەتی 
من توودەیی بووم، لە كتێبخانەكەی پێشەوا بووم 

بە دیموكرات.

مونیرە قازی محەممەد بۆ )رووداو(:

دەوڵەمەندەكانی سابڵاغ ئامادە نەبوون 
پارەی پارێزەر بۆ قازی محەممەد بدەن 

 لە حەوت كچەكەی پێشــەوا قازی محەممەد، یەكێكە لەو چوار كچەی كە تاوەكو ئێستا 

لــە ژیاندا ماون. مونیرە قازی محەممەد لــە هەڤپەیڤینێكدا لەگەڵ بەرنامەی پەنجەمۆر 

كە شەوی هەینی لە كەناڵی )رووداو( بڵاودەكرێتەوە، دەمانگەڕێنێتەوە بۆ سەردەمی 

دامەزراندنی كۆماری مهاباد و لەســێدارەدانی پێشــەوا قازی محەممەد و هاوڕێكانی. 

مونیــرەە پێیوایە باوكی میهرەبانترین باوك بووە، بەڵام كوردی لە منداڵەكانی خۆشــتر 

ویســتووە. بە گوتــەی ئەو، هەندێ خەڵكی ســابڵاغ واژۆیان بۆ لە ســێدارەدانی قازی 

كــردووە، بەڵام ئەوان لەو خەڵكە خۆشــبوون، چونكە پێیانوابووە خەڵك لە ترســان ئەو 

كارەی كردووە.

هەڤپەیڤین: كاوە ئەمین

رووداو - سلێمانی 

نەنكم خەونی بینیبوو كە قازی 
محەممەد دەبێتە كەسێكی ناودار

باوكم حەزی 
نەدەكرد بە ئاغا 

و خان بانگی 
منداڵەكانی بكرێ

وو

باوكم قوتابخانەی 
كچانی لە سابڵاغ 

كردەوە

وو

كتێبخانەكەی باوكم 
پێشكەش بە كاك 

مەسعود كراوە

وو

هەموو شتەكانی 
باوكم ماون و 

داوا دەكەم 
مۆزەخانەیەكی بۆ 

بكرێتەوە

وو

دایكم حیزبێكی 
ژنانی دامەزراندبوو 

بە ناوی یایان

وو

دایكم شەش مانگ 
قاسلموی لە ماڵێ 

شاردەوە

وو

قاسملو بەهۆی 
كتێبخانەكەی 

باوكمەوە بوو بە 
دیموكرات

وو

باوكم حەوت 
زمانی دەزانی

وو

دایكم لەو كەسانە 
خۆشبوو كە واژۆیان 

بۆ لەسێدارەدانی 
قازی كردبوو

وو

داو(
روو

ۆ: 
فۆت

( 

رووداو - هەولێر

دیســكی تەندروستیی تۆڕی میدیایی رووداو 
پــرۆژەی ئەنتیتۆباكــۆ رادەگەیێنێت و خەڵاتی 
ئەمساڵی پرۆژەكەش ئۆتۆمبێلێكە. ئەوانەشی 
بــۆ وازهێنــان پێویســتیان بــە چارەســەری 

پزیشكییە، چارەسەریان دەدرێتێ.
 ســێیەمین ســاڵە لــەدوای یەك دیســكی 
تەندروســتیی تــۆڕی میدیایــی رووداو پرۆژەی 
ئەنتیتۆباكــۆ بۆ وازهێنان لە جگەرە و نێرگەلە 
رادەگەیێنێت و هاووڵاتیان دەتوانن ناوی خۆیان 

لە پرۆژەكە تۆمار بكەن.
دكتۆر ئاراس برادۆستی، بەرپرسی دیسكی 
تەندروستی لەوبارەوە دەڵێت، لە ساڵی یەكەم 
و دووەمدا نزیكەی 12 هەزار و 500 كەس ناوی 
خۆیــان لە پرۆژەكە بۆ وازهێنــان لە جگەرە و 
نێرگەلە كێشــان تۆمــار كردبوو، ئەمســاڵیش 
نزیكــەی 7000 كــەس نــاوی خۆیــان تۆمــار 

كردووە.
بــە  ئەمســاڵ  ئەنتیتۆباكــۆی  كەمپەینــی 
سپۆنســەریی كۆڕەك تیلیكۆم بەڕێوەدەچێت. 
ئاراز ئازاد، نوێنەری كۆمپانیای كۆڕەك تیلیكۆم 
دەڵێت، كۆڕەك تیلیكۆم هەمیشــە ئامادەیە بۆ 
سپۆنسەركردنی هەموو ئەو پرۆژانەی لە خزمەت 
هاووڵاتیانــن، كەمپەینــی ئەنتیتۆباكۆی تۆڕی 
میدیایی رووداویش دەستپێشخەرییەكی بەهێزە 
و یەكێكە لــەو پرۆژانەی خزمەتێكی گەورە بە 

تەندروستی هاووڵاتیان دەكات.

جیاوازیی ئەمســاڵی پــرۆژەی ئەنتیتۆباكۆ 
لەگەڵ ســاڵانی دیكە ئەوەیە ئەمساڵ كلینیكی 
ئەنتیتۆباكۆ دەكرێتەوە كە تێیدا هەموو ئەوانەی 
بەشــداریی پرۆژەكــە دەكەن، بــۆ وازهێنان لە 
جگەرەكێشان و نێرگەلە دەتوانن لە كلینیكەكە 
لەژێــر چاودێریی تیمێكی پزیشــكیی راهێنراو 
چارەسەر وەربگرن، تیمە پزیشكییە راهێنراوەكە 
لەلایەن دوو پزیشــك سەرپەرشتی دەكرێن كە 
یەكێكیان پزیشكی پسپۆڕی وردی سییەكان و 
ئەوی دیكەشیان پزیشكێكی پسپۆڕی شارەزایە 

لە پرۆگرامی وازهێنان لە جگەرەكێشان.
ئەو كەســانەی دەیانەوێــت واز لە جگەرە و 
نێرگەلە بهێنن و بەشداری پرۆژەی ئەنتیتۆباكۆ 
بكــەن، دەتوانــن ناویان لــە پۆرتاڵــی رووداو 
)Rudaw.net( تۆمــار بكەن، كاتێك پۆرتاڵی 
رووداو دەكەیتــەوە لەلای راســت و لە خوارەوە 
بانــەری پــرۆژەی ئەنتیتۆباكــۆ دانــراوە، بــە 
كلیككــردن لەســەری فۆرمەكــە دەكرێتەوە و 
زانیارییەكانــت وەك نــاوی ســیانی، تەمــەن، 
شــوێنی نیشــتەجێبوون، بــاری خێزانی، جۆر 
دەكــەی،  تۆمــار  جگەرەكێشــان  مــاوەی  و 
دوای پڕكردنــەوەی فۆرمەكــە و ناردنــی بــۆ 
تیمی سەرپەرشــتیاری پرۆژەكــە، بە تەلەفۆن 

پەیوەندیت پێوە دەكرێتەوە.
دوای ئەنجامدانی پشكنین بۆ بەشداربووانی 
پرۆژەكە، ئەو كەســەی دەبێتە براوەی پرۆژەی 
ئەمساڵی ئەنتیتۆباكۆ ئۆتۆمبێلێكی بەرزی سفر 

كیلۆمەتر بە دیاری وەردەگرێ.

 كە نەخۆش بووی مەیە دەرەوە:

ئەو كەسانەی تووشی هەوكردن دەبن، پێویستە 
تاوەكو باشــتربوونی حاڵەتەكەیــان لە ماڵەوە 
بمێننەوە، چونكە بەشێكی زۆری ئەو هەوكردنانە 

كە ڤایرۆسین، هیچ چارەسەرێكی ئەوتۆیان 
نییە جگــە لە پشــوودان نەبێت، بۆیە 
بــەم رێگەیــە هــەم خۆت تەندروســت 

دەبیت، هەمیش مەترســیی گواستنەوەی 
نەخۆشییەكە بۆ دەوروبەرت كەمتر دەبێتەوە.

رووداو - مێدیكاڵ نیوزتودەی

كێشــانی نێرگەلە لەنێو گەنجان شــتێكی 
بەربــاوە، جا لە ماڵــەوە بێت یان لە كافتریا 
و رێستۆرانتەكان. بەشێكیان جگەرەناكێشن، 
بەڵام بە كێشانی نێرگەلە قەرەبووی دەكەنەوە، 
نێرگەلە بە تام و شــێوازی جیاواز بەردەستە، 
بەشێكی پزیشكانیش پێیانوایە هەر ئەو تامەیە 

كە وادەكات گەنجان پێیەوە ئاڵوودەبن.
مێژووی كێشــانی نێرگەلە دەگەڕێتەوە بۆ 
هیند و فارســەكان. زۆربەی ئەوانەی نێرگەلە 

دەكێشن، پێیانوایە هیچ زیانێكی ئەوتۆی نییە 
بــەراورد بە جگەرە، بــەڵام ئەمە بۆچوونێكی 
هەڵەیــە، چونكــە زیانەكانــی نێرگەلە ئەگەر 
زیاتر نەبن كەمتــر نین لە زیانەكانی جگەرە. 
ئەوانەی نێرگەلە دەكێشــن، چەندین ماددە و 
گازی مەترســیدار هەڵدەمژن، لەوانەش گازی 
یەكەم ئۆكســیدی كاربۆن، كە ئەمەش رێ لە 
هەڵمژینی ئۆكسجین لە سییەكانەوە بۆ خوێن 

دەگرێ. 
و  كۆنترۆڵكــردن  ســەنتەری  بەگوێــرەی 
پێشگیریكردن لە نەخۆشییەكان لە ئەمریكا، 

نێرگەلەكێشان هەمان زیانی جگەرەی ئاسایی 
هەیە، چونكە لە جگەرەی ئاســاییدا نیكۆتین 
هەیە كە ئاڵوودەكەرە و لە نێرگەلەشدا كاتێك 
خەڵووزەكــە دەســووتێت لەگــەڵ تووتنەكە 
كارلێــك دەكات، ئەو ماددانەی دروســتدەبن 

دەبنە هۆی ئاڵوودەبوون.
دەڵێــت  ئەمریكییەكــە  ســەنتەرە   
نێرگەلەكێشــان بڕی ئەو نیكۆتینەی دەخاتە 
نێو جەســتە، دووهێندە زیاترە بــەراورد بەو 
بــڕەی لەرێگــەی جگەرەكێشــانەوە دەچێتە 

جەستەی مرۆڤ.

رووداو - هەولێر 

زۆرجــار وا روویــداوە كەســێكی نزیكمــان 
بەشــی خوارەوەی لای راســتی سكی تووشی 
ژان بووە و بە پەلە گەیەنراوەتە نەخۆشــخانە 
و نەشــتەرگەری بــۆ كــراوە. زۆربــەی جــار 
كەسەكە تووشــی ریخۆڵە كوێرە بووە. لێرەدا 
چەنــد راســتییەك لەبــارەی ریخۆڵــە كوێــرە 

دەخەینەڕوو.
- بۆڕییەكی لوولەییە:

ریخۆڵەكوێــرە بۆڕییەكــی لوولەیییە و 8 - 
10 ســانتیمەتر درێژە، دەكەوێتە لای راســتی 

خوارەوەی سك.
- 40 هەزار كەس تووش دەبن:

ســاڵانە لە وڵاتێكی وەك ئینگلتەرا نزیكەی 
40 هــەزار كەس بەهۆی ئازاری ریخۆڵە كوێرە 
سەردانی نەخۆشخانەكانی فریاكەوتن دەكەن. 

- گەنجان زۆرتر تووشدەبن:

گەنجــان زۆرتــر تووشــدەبن و زۆربەیــان 
تەمەنیان لەنێوان 15-25 ساڵییە. 

- مەترسیی مردن كەمە:

مەترســیی مردن بەهــۆی ریخۆڵە كوێرەوە 
بتەقێــت،  كوێــرە  ریخۆڵــە  بــەڵام  كەمــە، 

مەترسییەكە 10 هێندە زیاد دەكات.
- چارەسەر نەكرێ، دەتەقێ:

 ٪30ی حاڵەتەكانی ریخۆڵە كوێرە بەهۆی 

دواكەوتنــی دەستنیشــانكردن یــان لە ماڵەوە 
دەتەقن.

- نیشانەكانی تووشبوون:

كوێــرە  ریخۆڵــە  تووشــبووانی  نیــوەی 
نیشــانە زانســتییەكانیان دەبێــت كە لەكاتی 

دەستنیشانكردن پێویستن.
- دوو نیشانەی سەرەكی:

نیشانەی سەرەكیی تووشبوون بە ریخۆڵە 
كوێرە بریتییە لە ئازاری توند لە لای راســتی 
ســك، دواتر لەگەڵیــدا بەرزبوونەوەی رێژەی 

خڕۆكە سپییەكان لە خوێندا.
- نەشتەرگەرییەكە فریاكەوتنە:

لەكاتی هەستكردن بە نیشانەكانی ریخۆڵە 
كوێرە، نابێت پشكنینی زۆرتر و كاتكوژ بكرێ 
كە نەشــتەرگەری دوابخات، دەبێت بەخێرایی 
نەشــتەرگەرییەكە بكــرێ. نەشــتەرگەرییەكە 

دەبێت بەشێوەیەكی فریاگوزاری بكرێت. 
- پشكنینی CT سكان باشترینە:

ســۆنار رۆڵی هەیە لە دەستنیشــانكردنی 
نەخۆشــییەكە، بەڵام پشــكنینی CT ســكان 
باشــترین بژارەیــە بــۆ دەستنیشــانكردن بە 

بەراورد بە سۆنار. 
- دەبێت ئازاری لابدرێت:

پێشــتر وا باو بوو كە نابێت تووشــبووانی 
ریخۆڵە كوێرە دەرمان وەربگرن بۆ نەهێشتنی 
نابێــت  شــێوەیەك  بەهیــچ  بــەڵام  ئــازار، 

ئازارشــكێن دوابخرێت و دەبێت نەخۆشــەكە 
ئازاری نەمێنێ.

- چارەسەری ریخۆڵەكوێرە:

لەڕێگــەی  ریخۆڵەكوێــرە  چارەســەری 
نەشــتەرگەری دەكرێت، بەڵام ئێســتا رێگەی 

كرانەوە كەمبووەتەوە و رێگەی نەشتەرگەری 
بــە هەناوبین )نازوور( دەكرێت كە رێگەیەكی 
ســەلامەتترە، نەخۆش كەمتر لە نەخۆشخانە 
و  بچووكتــرە  برینەكــەی  و  دەمێنێتــەوە 

زووتریش چاك دەبێتەوە.

ئەنتیتۆباكۆ دەستپێدەكاتەوە

7000 كەس 
دەیانەوێ واز لە 

جگەرەكێشان بهێنن
دیارترین زیانەكانی 

نێرگەلەكێشان بریتین لە:

- هەوكردنی بۆرییەكانی هەوا.
- تووشبوون بە نەخۆشییەكانی دڵ 

و جەڵتەی دڵ.
دەم،  شــێرپەنجەی  مەترســیی   -

قوڕگ و سییەكان زیاد دەكات.
و  ئۆكســجین  كەمبوونــەوەی   -

پیربوونی پێست.
- تووشــبوون بــە هەوكــردن زیاتر 

دەبێت.

رێگە بۆ كەمكردنەوەی هەوكردن
رووداو - ڤێری وێڵ

لەم وەرزی پایزەدا هەوكردنەكان بەربڵاوترن بەتایبەت هەوكردنە ڤایرۆسییەكان، هەندێك لەو 
هەوكردنانە دەتوانرێت لەڕێگەی كوتانەوە رێگەیان لێبگیرێت، بەڵام هەندێكیان تاوەكو ئێستاش 

كوتانیان بۆ دروستنەكراوە، بۆیە باشتر وایە بە چەند رێگەیەكی سادە و كاریگەر مەترسیی 
تووشبوونت پێیان كەمبكەیتەوە:

        دەستشۆردن:

زیندەوەرە وردە زیانبەخشەكان لە هەموو شوێنێك 
هــەن، هەندێكیــان بــۆ ماوەیەكــی كــورت و 
هەندێكیشــیان بۆ ماوەیەكی درێژتر لەسەر 
دەستەكانت دەمێننەوە، بۆیە دەستشۆردنی 
بەردەوام و دروســت رێگەیەكی كاریگەرە بۆ 
ئەوەی نەهێڵیت ئەو زیندەوەرە زیانبەخشانە 
نەخۆشــت بخــەن، دەستشــۆردن دەبێت 
لانیكەم 20 چركە بخایەنێت و بە ئاوێكی 
شلەتێن و سابوون هەموو روویەكی دەست 

بشۆرێت.

 لەكاتی پژمین لووت داپۆشە

كاتێــك كەســێك دەپژمێــت یان 
دەكۆكێت زیندەوەرە وردەكان 
بە هەوادا بڵاودەبنەوە، ئەمەش 
دەبێتە هــۆی نەخۆشخســتنی 
كەسی بەرامبەر، بۆیە پێویستە 
لەكاتــی پژمیــن و كۆكــەدا دەم و 
لووتت بە پەڕۆ یان كلینێكس دابپۆشی.

     كوتان:

كوتــان رێگەیەكی كاریگەرە لە كەمكردنەوەی 
مەترسیی تووشبوونت بە هەوكردن، بۆ نموونە 
كوتان دژی نەخۆشــیی هەوكردنی ڤایرۆســی 
جگــەری جــۆری B و ئەنفلەوەنــزا كــە لەم 

وەرزەدا بەربڵاون.

     سێكسی سەلامەت:

ئەگەر لە تەندروســتیی ئەو كەســە دڵنیانیت باشتر 
وایــە لــە كــرداری جووتبــوون لەگەڵــی دووربیت، 
هەروەها هەوڵبدە لەماوەی تووشــبوون بە هەوكردن 
كۆندۆم بەكاربهێنی، چونكە بەم رێگەیە مەترســیی 
تووشــبوونت بە هەوكردنە سێكســییە گوازراوەكان 

كەمدەكاتەوە.

چەند راستییەك لەبارەی ریخۆڵە كوێرە

ئایا نێرگەلە هێندەی 
جگەرە زیانی هەیە؟

رووداو - هەولێر

جــاران قوربانیانــی شــەڕ بە برینــی گەورە 
و ئەندامــی پەڕیــوەوە رەوانەی نەخۆشــخانەی 
جەنگیــی عەزیزییــە لــە باشــووری رۆژهەڵاتی 
تەرابلوس دەكران، بەڵام ســتافی نەخۆشخانەكە 
لە چەند هەفتــەی رابردوودا دیاردەیەكی نوێیان 
بەدیكــردووە: ســەری قوربانییــەكان كونێكــی 
بچووكــی تێدایە كە چەكدارانی لیبیایی بە كاری 

قەنناسە رووسەكانی دەزانن.
بەگوێــرەی راپۆرتێكــی رۆژنامەی )نیویۆرك 
تایمز(ی ئەمریكی، لە شــەش هەفتەی رابردوودا 
قەنناســەكان وەك بەشــێك لــە 200 بــۆ 300 
چەكــداری رووســی روویان لە لیبیا كــردووە و 
پشــتگیری لە هەڵمەتەكەی خەلیفــە حەفتەر، 
سەرۆكی سوپای نیشتمانیی لیبیا، بۆ رووخاندنی 

حكومەتی ویفاقی نیشتمانی دەكات.
ماوەی چوار ســاڵە رووسیا لەڕووی دارایی و 
تەكتیكییەوە پشــتیوانی حەفتەر دەكات، بەڵام 
پێدەچــێ ئەمجــارە بــە نیاز بێ بەشــدارییەكی 
راســتەوخۆی لە ململانێی لیبیــادا هەبێ، بۆیە 
فڕۆكــەی جەنگیــی ســوخۆی رەوانە كــردووە، 
هێرشــی مووشــەكی و تۆپخانەكان رێكدەخات، 
لــە ئەنجوومەنی ئاسایشــیش بــە چەكی ڤیتۆ 
پشــتگیری لە هاوبەشــەكەی لە لیبیــا دەكات. 
فەتحــی باشــاغا، وەزیری نێوخــۆی حكومەتی 
ویفاق، بە نیویۆرك تایمز دەڵێ: "ئەمە رێك وەك 

ئەوەی سووریایە".
بەشداری راســتەوخۆی رووســیا لە قەیرانی 
لیبیا لە كاتێكدایە كە مۆسكۆ دەیەوێ هەژموونی 
خــۆی لــە رۆژهەڵاتــی نێوەڕاســت و باكــووری 
ئەفریقا فراوان بكات. هێزی ئاسمانی و راوێژكارە 
سەربازییەكانی رووسیا لە ئەیلوولی 2015 وە لە 
شــەڕی نێوخۆی سووریادا بەشــدارن و لە چوار 
ساڵی رابردوودا یارییەكەیان لە قازانجی هێزەكانی 

رژێمی سووریا گۆڕیوە. 
هێزەكانی ســەر بــە حەفتەر بەشــێوەیەكی 

ســەرەكی لــە رۆژهەڵاتــی لیبیــا جێگیــرن و 
لەلایەن ئیمارات، میســر، سعودیە و هەندێكجار 
فەرەنســاوە پشــتگیری لێدەكرێ. ئــەو وڵاتانە 
پێیانوایە حەفتەر باشــترین بەربەستە لەبەردەم 
ئەو گروپانەی لایەنگری ئیسلامی سیاسین و لە 
درێژخایەنیشدا دەتوانێ نەزم بۆ دۆخی شڵەقاوی 

لیبیا بگەڕێنێتەوە.
لــەدژی  ســاڵە  پێنــج  مــاوەی  حەفتــەر 
هاوپەیمانێتیــی گروپە چەكدارەكانــی رۆژئاوای 
لیبیا شەڕ دەكات. حكومەتی تەرابلوس لە 2015 
بە پشتگیریی نەتەوەیەكگرتووەكان، ئەمریكا و 
زلهێزەكانی دیكەی رۆژئاوا دامەزرا. ئێستا توركیا 
و قەتەر پشــتیوانی ســەرەكیی ئەو گروپانەن، 
هەرچەند ئیتاڵیا و ژمارەیەك لە وڵاتانی ئەوروپی 

پشتگیری لە حكومەتەكەی تەرابلوس دەكەن.
بــاڵای  فەرماندەیەكــی  جویلــی،  ئوســامە 
هێزەكانــی حكومــەت، بە رۆژنامەی )واشــنتن 
پۆست(ی ئەمریكی راگەیاندووە: "هاتنی رووسیا 
رەوشــی مەیدانی شــەڕی گۆڕیوە. وجوودی ئەو 

وڵاتە شتەكانی لە ئێمە ئاڵۆز كردووە".
ســێ بەرپرســی بــاڵای حكومەتــی لیبیا و 
پێنــج دیپلۆماتی رۆژئاوایی ئــاگادار لە قەیرانی 
لیبیا بۆ )نیویۆرك تایمز(یان ئاشــكرا كردووە، 
قەنناســەكانی رووسیا ســەر بە گروپی وارنەرن 
كــە كۆمپانیایەكــی ئەمنیــی كەرتــی تایبەتــە 
و پەیوەندیــی نزیكــی لەگــەڵ كریملیــن هەیە. 
چەكدارانی وارنەر پێشــتر لە شــەڕی سووریا و 

ئۆكرایناش دەركەوتوون.
رووســیا بە بڕی چوار ملیار دۆلار گرێبەستی 
ســەربازی و ئاوەدانكردنەوەی لەگەڵ حكومەتی 
موعەمــەر قەزافی، ســەرۆكی پێشــووی لیبیادا 
هەبوو كە ساڵی 2011 لە دەسەڵات خرا و كوژرا. 
رێبێكا فارمەر، گوتەبێژی فەرماندەیی هێزەكانی 
ئەمریكا لە ئەفریقا، دەڵێ: "لێكدانەوەی ئابووری 
بەهێــز لە پشــت هاوكاریی رووســیا بۆ حەفتەر 

هەیە".
كاربەدەســتێكی باڵای رۆژئاوایی دەڵێت ئەو 

چەكدارە رووســییانە پێشــتر لە رۆژهەڵات و لە 
ناوچەكانی ژێر دەسەڵاتی حەفتەر جێگیربوون، 

بەڵام ئێستا هێنراونەتە پێشەوە.
چەكدارە رووســەكان لە ئەیلوولی ئەمساڵەوە 
هاتوونەتــە لیبیــا، واتــە شــەش مانــگ دوای 

ئەوەی حەفتەر لە ناكاو بڕیاری هێرش بۆ ســەر 
تەرابلوســی دا. هێرشەكە رۆژێك دوای سەردانی 
ئەنتۆنی گوتێرێز، ئەمینداری گشــتیی یوئێن بۆ 
تەرابلوس هات كە ئامانج لێی تەواوكردنی دوایین 

هەنگاوەكانی رێككەوتنی ئاشتی بوو.

بەگوێــرەی داتاكانی رێكخراوی تەندروســتی 
جیهانی، لەو شــەڕەدا 1000 كەس كوژراون كە 
100 كەســیان هاووڵاتیــی مەدەنیــن و زیاتر لە 
120 هەزار كەسیش ئاوارە بوون. فەرماندەكانی 
حكومەتــی تەرابلوس ئاماژە بۆ ئەوە دەكەن كە 

دوو لەســەر ســێی كوژراوەكان بەهێرشی فڕۆكە 
بێفڕۆكەوانەكان كوژراون.

رووســیا لە شــەڕی لیبیادا چاوی لەوەیە ئەو 
گرێبەستە زەبەلاحانەی كەرتی نەوت وەربگرێتەوە 
كە ســەردەمانێك لەگەڵ حكومەتەكەی قەزافیدا 

  رووسیا چاوی لەوەیە ئەو گرێبەستە زەبەلاحانەی كەرتی نەوت وەربگرێتەوە كە لەگەڵ قەزافیدا هەیبووە

رووسیا لە لیبیا هەمان رەفتاری 
لە سووریا دووبارە دەكاتەوە

وەزیری ناوخۆی حكومەتی ویفاق:وو

رووسیا پاش سووریا، شەڕی نێوخۆی لیبیا یەكلایی دەكاتەوە

هەیبووە. لیبیا لەو دۆخی شەڕەشدا رۆژانە 1.3 
ملیۆن بەرمیل نەوت هەناردە دەكات، سنوورێكی 
ئاوی گەورەی لەگەڵ باشووری ئەوروپادا هەیە 
و بە دەرگایەكی سەرەكیی چوونی دەیان هەزار 

كۆچبەری ئەفریقی بۆ ئەوروپا دەزانرێ.

میلیشــیاكانی هەردوو لایەنی شــەڕەكە بە 
هەڕەمەكــی و بــە زێدەڕۆییەوە تەقــە دەكەن. 
هەر ئــەوەش وایكردووە چەكدارە رووســەكان 
لــە میلیشــیا لیبیاییــەكان جیــا بكرێنــەوە. 
میلیشیایەكی سەر بە هێزەكانی حەفتەر دەڵێ: 
"ستایلی شەڕكردنیان جیاوازە لەو شتەی ئێمە 
لێی راهاتووین، ئەوان بە شیوازێكی پرۆفیشناڵ 
شەڕ دەكەن". هێزە رووسییەكان ئەركی مەشق 
و راهێنانی هێزەكانی حەفتەریشیان گرتووەتە 

ئەستۆ.
بەرپرســانی حكومەتــی تەرابلــوس دەڵێن 
رووســیا هەفتــە لــە دوای هەفتــە هێزەكانی 
لــە لیبیــا زیاتــر دەكات. فەرماندەیەكی باڵای 
حكومەت بە )نیویۆرك تایمز( دەڵێ: "روون و 
ئاشكرایە كە رووسیا بە هەموو هێزییەوە دێتە 
ناو ئەم شەڕەوە". لە كاتێكدا وڵاتانی رۆژئاوایی 
لایەنگــری تەرابلــوس دەستەوەســتانن. ئەوە 
یەكێكی دیكە لە تایبەتمەندییەكانە كە لە نێوان 
شــەڕی نێوخۆی لیبیا و ســووریادا هاوبەشە، 
واتە بێدەنگیی رۆژئاوا و بەشــداریی سەربازیی 

رووسیا.
حەفتــەر، تەمەن 75 ســاڵ، فەرماندەیەكی 
پێشووی سوپای قەزافییە كە لە 1990 لەگەڵ 
300 سەربازی لیبیایی لە ئەمریكا وەك پەنابەر 
وەرگیــران. فەرمانــدە لیبیاییەكــە لــە 2011 
گەڕایــەوە لیبیــا و بەنیاز بــوو رۆڵێكی گەورە 
لە شۆڕشــی لیبیادا بگێڕێ، بــەڵام هەوڵەكەی 

شكستی هێنا.
رووســیا لە 2015 بنكەیەكی لــە رۆژئاوای 
میســر دانــا. ئامانــج لــەو بنكەیــە پێدانــی 

هاوكاریی تەكنیكی و چاككردنەوەی كەرەستە 
سەربازییەكانی هێزەكانی سەر بە حەفتەر بوو.

ئەمریكا بەشــێوەیەكی فەرمی پشــتگیری 
خــۆی بۆ حكومەتــی تەرابلــوس راگەیاندووە، 
بــەڵام بە كــردەوە هیچــی بۆ پاراســتنی ئەو 
حكومەتە نەكردووە، لەكاتێكدا دۆناڵد ترەمپ، 
سەرۆكی ئەمریكا، چەند رۆژێك دوای هەڵمەتە 
ســەربازییەكەی حەفتەر بۆ ســەر تەرابلوس، 
تەلەفۆنــی بــۆ فەرمانــدە لیبیاییەكــە كرد و 
ستایشی رۆڵی حەفتەری لە بەرەنگاربوونەوەی 

تیرۆر كرد.
هێزەكانــی رۆژهــەڵات لــە چەنــد ســاڵی 
رابــردوودا رۆڵی هێزی پیــادەی ئەمریكایان بۆ 
بەرەنگاربوونــەوەی داعــش بینــی، وەك چۆن 
هێزەكانی ســووریای دیموكرات )هەسەدە( لە 
باكووری رۆژهەڵاتی سووریا هەمان رۆڵیان گێڕا. 
محەممەد حــەداد، فەرماندەیەكــی چەكدارانی 
تەرابلــوس دەڵــێ: "بە بەرپرســانی ئەمریكام 
گوتووە كە ئێمە لەگەڵ ئێوە لە ســرت شەڕی 
داعشمان كرد، بەڵام ئێستا هێزەكانی حەفتەر 

رۆژانە 10 جار بۆردومانمان دەكەن".
بەشداریی هێزی ئاسمانیی رووسیا لە شەڕی 
ســووریا تەنیا پێگەی رژێمی بەشــار ئەسەد، 
ســەرۆككۆماری سووریای بەهێز نەكرد، بەڵكو 
رووسیاشــی كــردووە بــەو هێزەی كــە هەموو 
هەوڵەكانی چارەســەری بەو وڵاتــەدا تێپەڕن. 
دیپلۆماتە رۆژئاواییەكان ئاماژە بۆ ئەوە دەكەن 
كە رووســیا بەو هێزە كەمەشەوە قسەی خۆی 
هەیە لەو هەوڵانەی بۆ چارەسەری دۆخی لیبیا 

دەدرێن.

رووداو - هەولێر

لــە هەمــوو كۆنەشــارەكانی كەنــداودا، 
لەپــاڵ بــازاڕ، مزگــەوت، بورج و كۆشــك، 
لــە نهۆمــی دووەمی خانوویەكــدا ژوورێكی 
درێــژ و رازاوە هەیــە كــە بــە "مەجلیس" 
یــان "ژووری ئەنجوومەنی هۆز" ناســراوە. 
زۆربــەی هۆزەكانــی كەنــداو، بە هــەژار و 
تایبــەت  مەجلیســی  دەوڵەمەندیانــەوە، 
بەخۆیان هەیــە. گۆڤاری )فۆرین ئەفەیرز(
ی ئەمریكــی لە راپۆرتێكدا باســی بایەخی 
سیاســی، كۆمەڵایەتــی و ئابووریــی ئــەو 

مەجلیسانە دەكات.
كەنــداو  ئەمیرەكانــی  و  شــا  زۆربــەی 
هــۆكاری خۆیان هەیە بــۆ ئەوەی نیگەرانی 
دەسەڵاتی خۆیان بن، لەبەرئەوەی ئابووریی 
گەندەڵییەكــی  بەدەســت  وڵاتەكەیــان 
بەرفراوانەوە دەناڵێنێ، نایەكسانییەكی زۆر 
لە نێوان دانیشتووانی رەسەن و كۆچبەراندا 
هەیــە، بزووتنــەوە ئیســامییە نوێیــەكان 
و ســووڕانەوەی خێــرای زانیارییــەكان بــە 
ئاســانی دەتوانێ ناســەقامگیری سیاســی 

دروستبكات.
لە رۆژانی سەرەتای "بەهاری عەرەبی"دا، 
زۆر شــارەزا و چاودێری سیاسی پێیانوابوو 
رووخانی شانشــین و ئیمارەتەكانی كەنداو 
ئەگەرێكی بەهێزە، بــەڵام بەهاری عەرەبی 
هات و تێپەڕی و هیچكام لە وڵاتانی كەنداو 
نەڕووخــان. گۆڤــارە ئەمریكییەكە پێیوایە 
شانشــینەكانی  تەمەنــی  درێژبوونــەوەی 
كەنــداو تەنیا بۆ داهاتی نەوت، دەســەڵات 
یان كاریزمای هەندێك لە ســەركردەكانیان 
ئــەو  زۆری  بەشــی  بەڵكــو  ناگەڕێتــەوە، 
سەقامگیرییە سیاسییە لە مەجلیسەكانەوە 
ســەرچاوە دەگــرێ، كــە رۆڵیــان هەیە لە 

نێوەندگیریی نێوان هۆزەكان و دەوڵەتدا.
مێژووی ئەو مەجلیسانە بۆ قۆناغی پێش 
دەركەوتنی ئیسلام دەگەڕێتەوە. ئەوكاتیش 
ســەرۆكهۆز یــان شــێخ زوو زوو ئەندامانی 
ســەرەكیی هۆزەكــەی كۆدەكــردەوە. ئەو 
سیســتەمە هەتا ئێســتاش ماوە و بناغەی 
پەیمانی كۆمەڵایەتیی كۆمەڵگاكانی وڵاتانی 
كەنــداوە. راپۆرتەكــە دەڵێــت: "مەجلیس 

توخمــی پێكــەوە بەســتنەوەی كۆمەڵگا و 
دەوڵەتە".

لــە بیركردنەوەی سیاســیی رۆژئاواییدا، 
كۆمەڵگای مەدەنی ئەو پێكهاتەیە لە رێكخراو 
و دامــەزراوەكان كە بەهۆیــەوە هاووڵاتیان 
بەرژەوەندییــە  و  رێكدەخــەن  خۆیــان 
گشــتییەكانیان پێناسە دەكەن، زانكۆكان، 
و  ئایینییــەكان  رێكخــراوە  ســەندیكاكان، 
میدیا بەشــێك لەو دامەزراوانە پێكدەهێنن 
كــە لە دەرەوەی دامــەزراوە حكومییەكاندا 
دەرگا بــۆ بەشــداریی سیاســیی خەڵك لە 

كایە سیاسییەكاندا دەكەنەوە.
بــەڵام لە وڵاتانی كەنداو ئەوەی رێگە بۆ 
ئەو بەشدارییە خۆش دەكات "هاووڵاتیبوون 
خێڵەكییــە،  لایەنگرێتــی  بەڵكــو  نییــە، 
بەجۆرێــك زۆربــەی جــاران سیاســەت لە 

مەجلیســەكاندا چڕبووەتــەوە. لــەو ژوورە 
درێژانەدا خەڵك باســی كێشــەكانی خۆیان 
دەكەن و دەســەڵات لە دەســەڵاتدارەوە بۆ 

خەڵكانی خوارەوە شۆڕ دەبێتەوە".
كایــەی  و  هــۆز  نێــوان  پەیوەندیــی 
سیاســەت لــە كەنــداو ئەوەنــدە قووڵە كە 
لــە وڵاتێكی وەك قەتەر، رۆژی نیشــتمانی 
ئــال  قاســم  ســەركەوتنی  یادكردنــەوەی 
سانییە. قاسم سەركردەیەكی قەتەری بووە 
لە سەرەتاكانی سەدەی بیستەمدا و باوانی 
بنەماڵەی دەسەڵاتداری ئێستای دەوحەیە.

فەرمییەكــەی، حكومەتەكانی  بەشــێوە 
كەنداو لەسەر بنەمای دەسەڵاتی ئەمیر یان 
شایە كە لە زۆربەی حاڵەتەكاندا دەسەڵاتی 
رەهای هەیە. یاسا و دامەزراوە حكومییەكان 
كــە  كۆڵۆنیاڵــن  دەســەڵاتدارانی  میراتــی 

كەیفیــان بە پەیوەندیی نەریتی و نافەرمیی 
دەســەڵات لە كۆمەڵــگادا نەدەهات. كوێت 
یەكێكــە لــەو وڵاتانــەی بــۆ هەڵبژاردنــی 
ئەنجوومەنی نوێنەران پشتی بە هەڵبژاردن 
بەســتووە، بەڵام ئەوە نەك هەر دەسەڵاتی 
مەجلیســەكانی كەم نەكردووەتەوە، بەڵكو 
ئەو مەجلیسانە بوونەتە بنكەی بانگەشەی 

كاندیداكان. 
لــە كۆبوونەوەكانــی مەجلیســدا دەكرێ 
هاوســەرگیری،  پێشــنیازێكی  باســی 
یــان  ئــاو  بــۆڕی ســەرەكیی  تێكچوونــی 
چارەسەركردنی كێشــەیەكی یاسایی نێوان 
چەنــد خێزانێك بكــرێ، دوای باســكردنی 
كێشــەكان، پوختەی كێشــەكە بــۆ دیوان 
بەرزدەكرێتــەوە كە دەســتەی راوێژكاران و 
باوەڕپێكراوانــی ئەمیر لەخۆدەگرێ و وەك 

پێگە لەسەرووی مەجلیسەكانەوە دێ.
وەك لە راپۆرتەكەدا هاتووە، هاووڵاتیانی 
كەنداو "بە بایەخەوە لە مەجلیس دەڕوانن، 
بــۆ ئــەوەی دەنگیــان ببیســترێ و بــاس 
لــەو كێشــە ئاڵۆزانە بكەن كــە بەرەوڕووی 
هۆزەكەیــان بوونەتەوە". دەســەڵاتدارانیش 
هەســت بە بەهــای مەجلیســەكان دەكەن، 
لەبــەر ئــەوەی "رێگەیەكــن بۆ پاراســتنی 
لــە  دەســەڵات  نەریتییەكــەی  پێكهاتــە 

ناوچەكە".
پێگەكــەی،  و  دەســەڵات  ســەرەڕای 
و  فەرمــی  دامەزراوەیەكــی  مەجلیــس 
دیموكراتیــك نییە، لەبــەردەم گۆڕانكارییە 
سیاســی و كۆمەڵایەتییەكانیشــدا پارێزراو 
نییــە، بۆیــەش لەگــەڵ "فەرمیبوونــەوەی 
كاریگەریــی  حوكمڕانــی"  شــێوەكانی 

مەجلیســەكان كەم بووەتــەوە، بەهۆی ئەم 
گۆڕانكارییانە "وەلائی عەشایەری" خەریكە 

كاریگەری نامێنێ.
وڵاتانــی كەنــداو بە قۆناغــی گۆڕانكاری 
دامەزراوەكانــی  هەیكەلــی  و  شــێواز  لــە 
حوكمڕانیــدا تێدەپــەڕن. هەرچەنــد هەتــا 
وەك  كەنــداو  حكومەتەكانــی  ئێســتاش 
"كۆمەڵە هۆزێكی خاوەن ئاڵا" بەڕێوەدەچن، 
بــەڵام ئامادەكارانــی راپۆرتەكــە پێیانوایە 
سەركردە سیاســییەكانی كەنداو دەیانەوێ 
سیســتەمێكی سیاســی بنیــات بنێــن كــە 
تێیدا پێگــەی هاووڵاتیبوون پێش پەیمانی 

عەشایەری دەكەوێ.
دەســتەواژەی كۆمەڵــە هۆزێكی خاوەن 
ئاڵا لەلایەن تەحســین بەشــیر، دیپلۆماتی 
كۆچكردووی میسرییەوە دانراوە كە پێیوایە 
"لە جیهانی عەرەبیدا تەنیا میســر دەوڵەت 
نەتەوەیە و ئەوانــی دیكە كۆمەڵە هۆزێكی 

خاوەن ئاڵان".
ئەو سیستەمە كۆمەڵایەتییە لە مێژینەیە 
لــە رێگــەی مەجلیســەكانەوە بــواری بــۆ 
ئاســتێك لــە دابەشــكردنی دەســەڵات لە 
كۆمەڵگادا رەخساندووە. بەپێی راپۆرتەكە، 
چاكســازی و گۆڕانكارییــەكان وایكــردووە 
بناغەكانی ئەو سیســتەمە تووشی داخوران 
ببــێ، بێ ئــەوەی هیچ رێكخســتنەوەیەكی 
پەیوەندییــە  بــۆ  ئەڵتەرناتیــڤ 
پەیوەندییەكانــی  و  كۆمەڵایەتییــەكان 
كۆمەڵــگا و دەســەڵات لــە ئارادابــێ، لــە 
كاتێكــدا تەنانەت دامــەزراوە فەرمییەكانی 
وەك زانكۆ و یانە وەرزشییەكانیش لەلایەن 
دەســەڵاتدارەكانەوە خاوەندارێتی  خێزانــە 

دەكرێن.
دەكاتــەوە  لــەوە  جەخــت  راپۆرتەكــە 
كەنــداو  دەســەڵاتدارانی  "داهاتــووی  كــە 
چەنــدە  هەتــا  بــەوەی  بەســتراوەتەوە 
دەتوانــن رەوایەتیی خۆیــان لەڕێی ئامرازە 
نەریتییەكانەوە بپارێزن". ئەو ســەركردانە 
ئەگەر بیانەوێ ئەو مۆدێلە تێكبشــێكنن بێ 
ئــەوەی هیچ ئەڵتەرناتیڤێكی راســتەقینەی 
وەك چاكســازیی دیموكراتیكیــان هەبــێ، 
ئەوە "كار بۆ لەناوبردنی دەســەڵاتی خۆیان 

دەكەن".

حكومەتەكانی كەنداو.. كۆمەڵە هۆزێكی خاوەن ئاڵا

نهێنیی مانەوەی شێخەكانی كەنداو لە دەسەڵاتدا

رووداو - هەولێر

پــاش هێرشــی ســوپای توركیا بۆ ســەر 
رۆژئاوای كوردستان، ژمارەیەك وڵاتی زلهێزی 
رۆژئاوایی ئابڵوقەیان لەســەر فرۆشتنی چەك 
بــە توركیا دانا. ناوەندێكــی ئەمریكی پێیوایە 
هەرچەندە ســزاكان زیان بــە كەرتی بەرگریی 
توركیــا دەگەیەنــن، بــەڵام ناتوانــن ئیفلیجی 
بكــەن، لە كاتێكدا توركیا دەتوانێ پشــت بە 
بەرهەمی ســەربازیی نێوخۆیی ببەســتێ و بۆ 

هاوبەشی نوێش بگەڕێ.
لــە یــەك مانگــی رابــردوودا، زلهێزەكانی 
بەرهەمهێنەری چەك وەكو فەرەنسا، بەریتانیا، 
ئەڵمانیــا و ســوید هەنــاردەی چەكیــان بــۆ 
توركیا هەڵپەســاردووە. دوور نییە ئەمریكاش 
كــە ٪60ی هــاوردەی چەكــی توركیــا دابین 
دەكات، ناچار بە كارێكی هاوشێوە بێ، ئەگەر 
هەوڵەكانی كۆنگرێس بۆ دانانی ســزا لەســەر 

توركیا سەربگرن.

بووژانەوەی پیشەسازیی 
چەكی توركیا

لــە  ئەمریكــی  )ســتراتفۆر(ی  ناوەنــدی 
ئــەوە دەكات كــە  بــۆ  راپۆرتێكــدا ئامــاژە 
پیشەســازیی چەكی توركیا پشــت بە وڵاتانی 
رۆژئاوایــی دەبەســتێ، هــەر بۆیە ســزاكانی 
ئەمدواییــە زیان بەو پیشەســازییە دەگەیەنن، 
لەبــەر ئەوەی "ئەو ســزایانە نەك هەر توركیا 
لە كەلوپەلی چەكسازیی نوێ بێبەش دەكەن، 
ئەگــەر ســزاكان درێــژە بكێشــن، ئەمبــاری 
كەلوپەلەكانیــش بەتــاڵ دەكــەن". ئــەوەش 
بــۆ بەشــەكانی چاككردنــەوە، نوێكردنەوەی 
سیســتەمی هەندێك لــە چەكەكان كوشــندە 
دەبــێ، لەوانەش فڕۆكــەی ئێف 16، لیپۆپارد 

و تانكی ئێم 60.
راپۆرتەكە دەڵێت توركیا پێشــتریش سزای 
كەرەســتەی پیشەســازیی چەكــی بەســەردا 
ســەپێنراوە و تێیپەڕانــدووە كــە جدیتریــن 
حاڵەتیــان لــە 1974 بۆ 1978 بــوو، كاتێك 
توركیــا هێرشــی كــردە ســەر قوبــرس، لەو 
قۆناغــەدا و دوای 42 مانــگ ئابڵوقە، توركیا 
ناچــار بوو پیشەســازییەكی نوێی بەرگری بۆ 
خۆی دروســتبكات، لەو كاتەشــەوە گەشــەی 
بەرچاوی بەخۆوە بینیوە، بە جۆرێك "ئێســتا 
توركیــا هەناردەكارێكی ســەرەكیی كەلوپەلی 

بەرگریی سەربازییە".
لــەو قۆناغــەدا ژمارەیەكــی زۆر كۆمپانیای 
ســەربازیی  كەرەســتەی  بەرهەمهێنانــی 
گەشــەیان كرد، توركیا لە 1985 ئەمیندارێتی 
پیشەســازییەكانی بەرگری راگەیاند كە ئامانج 
لێی دانانی بەردی بناغەی پیشەسازیی بەرگری 

و نوێكردنەوەی هێزە سەربازییەكانی بوو.

كــە  دەكات  ئــەوە  بانگەشــەی  توركیــا 
پیشەســازیی نێوخۆی چەكــی توركیا 70%ی 
پێداویســتییەكانی ســەربازیی خــۆی دابیــن 
دەكات، لــە كاتێكــدا 15 ســاڵ لەمەوبەر ئەو 
رێژەیــە تەنیا 20% بوو. لــە ئەیلوولی 2018، 
رەجــەب تەیــب ئەردۆغــان، ســەرۆككۆماری 
توركیــا رایگەیاند كە 65%ی ئەو چەكانەی لە 
ئۆپەراســیۆنەكان بــەكاری دەهێنن خۆماڵین. 
بەگوێرەی راپۆرتێكی پەیمانگای نێودەوڵەتیی 
 ،)SIPRI( ستۆكهۆڵم بۆ لێكۆڵینەوە لە ئاشتی
توركیــا چواردەیەمیــن وڵاتــی هەنــاردەكاری 

كەرەستەی سەربازییە لە جیهاندا.
بەپێــی راپۆرتێكی پەیمانــگای رۆژهەڵاتی 
نێوەڕاســت )MEI(، داهاتــی كەرتی بەرگری 
و پیشەســازی ئاســمانیی توركیــا لە ســاڵی 
 2016 لــە  بــووە،  ملیــار   1.85 2006دا 
گەیشــتووەتە شــەش ملیــار دۆلار. هــەر لەو 
قۆناغەشدا هەناردەی كەرتی سەربازیی توركیا 
لــە 485 ملیۆن دۆلارەوە بۆ 1.67 ملیار دۆلار 
بەرزبووەتەوە. خەرجییەكانی ســوپای توركیا 
لــە 2008 بــۆ 2018 بە بــڕی 10 ملیار دۆلار 
بەرزبووەتەوە و گەیشتووەتە 22 ملیار دۆلار.

هەناردەی كەرەســتەی ســەربازیی توركیا، 
بــە تایبەتیــش كەرەســتەی هێزی ئاســمانی 
توركیــا، لــە 2018 ســنووری 2 ملیار دۆلاری 
تێپەڕاندووە، بەو پێیەش لە چاو ساڵی پێشتر 

17% بەرزبووەتەوە. 
ئەمیندارێتــی پیشەســازییەكانی بەرگــری 
رایگەیاندووە كە ئامانجیان ئەوەیە هەتا 2053 
پیشەســازیی ســەربازیی توركیــا بەتەواوەتی 
سەربەخۆ ببێ و هەناردەی چەك بۆ 50 ملیار 

دۆلار بەرز بكاتەوە. بەڵام پەیمانگای رۆژهەڵاتی 
نێوەڕاســت پێیوایــە ئــەو تموحــەی توركیــا 
رووبــەڕووی كۆمەڵێك تەحــەداش دەبێتەوە، 
لەوانە نەمانی مێشــكی بیركەرەوە و داهێنەر، 
دۆزینەوەی بازاڕ و وەبەرهێنانی زەبەلاح كە لە 
دوو تەحەداكەی دواییندا فاكتەری سیاســی و 
پەیوەندییە دیپلۆماسییەكانیش رۆڵیان هەیە.

توركیــا یەكێك لــەو وڵاتانەیە كــە گەنجە 
داهێنەر و خاوەن بیرۆكەكانی وڵات جێدەهێڵن، 
یەكێك لە هۆكارەكانی ئەو دیاردەیەش كەمیی 

مووچەیە لە توركیا.
زەبەلاحــی  ســەرچاوەی  پەیداكردنــی 
وەبەرهێنانیــش كارێكی ئاســان نییــە، لەبەر 
ئەوەی بۆ پەرەپێدانی ئەو كەرتە، وەبەرهێنانی 
بیانی رۆڵی گەورەی دەبێ، بەڵام پیشەسازیی 
ســەربازیی توركیا بەستراوەتەوە بە ئاسایشی 
بــۆ  دەرفەتــەكان  بۆیــەش  نیشــتمانییەوە، 
وەبەرهێنانی بیانی زۆر نین، ئەوە جگە لەوەی 
پارەی دەرەكی لە سەربەخۆیی پیشەسازییەكە 

كەمدەكاتەوە.
فاكتــەری سیاســی پەیوەندی بــە پێگەی 
جیۆپۆلیتیكــی توركیــا و پەیوەندیی ئاڵۆزی 
ئەو وڵاتە لەگەڵ رۆژئاوا و وڵاتانی دراوسێیەوە 
هەیــە، ئــەوەش كاریگەریــی گــەورە لەســەر 
دۆزینــەوەی بــازاڕ بۆ بەرهەمی پیشەســازیی 

چەكی توركیا دروستدەكات.

گەڕان لە دوای ئەڵتەرناتیڤ

توركیــا بــەدەر لــە بــژارەی پیشەســازیی 
نێوخۆیــی، هەلــی ئەوەشــی لەبەردەســتە لە 
وڵاتانــی دیكە بــەدوای كەلوپەلی ســەربازیدا 
بگــەڕێ. ناوەنــدی )ســتراتفۆر( ئامــاژە بــۆ 
ئــەوە دەكات كــە توركیا پێشــتر پەیوەندییە 
باشــوور،  كۆریــای  لەگــەڵ  ســەربازییەكانی 
و  چیــن  پاكســتان،  بیــاڕوس،  ئۆكراینــا، 

لەسەرووی هەموویانەوە رووسیا پەرەپێداوە.
لــە مانگــی تەمــووزی ئەمســاڵەوە توركیا 
بە شــێوەی قۆناغ بــە قۆناغ كەرەســتەكانی 
سیســتەمی دژەمووشكی ئێس 400ی رووسی 
وەرگرتووە. كڕینی ئەو سیســتەمە لە رووسیا 
هەتا ئەو شوێنەش چوو كە توركیا رووبەڕووی 
ســزای تونــدی ئەمریــكا بكاتــەوە. ئەمریــكا 
فڕۆكەوان و تەكنیكارە توركەكانی لە پرۆگرامی 

فڕۆكەی ئێف 35 دەركرد. 
ناوەنــدە ئەمریكییەكــە پێشــبینی دەكات 
"بۆ قەرەبووكردنەوەی ئەو بۆشــاییەی بەهۆی 
ئابڵوقەكانی رۆژئاواوە دروستبووە، دوور نییە 
توركیــا پەیوەندییــە ســەربازییەكانی لەگەڵ 
وڵاتانــی دیكە پەرەپێبدات". لــە كاتێكدا ئەو 
قۆناغە بە تایبەتی بۆ رووسەكان گرنگە، لەبەر 
ئەوەی هەم توركیا لــە رۆژئاوا دووردەخاتەوە 

و هەم درز دەخاتە ناو هاوپەیمانێتیی ناتۆ.

پیشەسازی سەربازیی 
توركیا پاش ئابڵوقە و 

سزا رۆژئاواییەكان 

توركیا 
ئەڵتەرناتیڤی 

دیكەی هەیە

وو

ناوەندی ستراتفۆر:

رووداو - هەولێر

مانگــی رابــردوو دوو فڕۆكەی رووســیی 
خــاوەن توانای هەڵگرتنی چەكی ئەتۆمی لە 
ئەفریقای باشــوور نیشــتنەوە كە بە گوتەی 
بەرپرســانی سەربازیی رووســی بۆ راهێنان 
و بەهێزكردنــی پەیوەندییە ســەربازییەكان 
لەگەڵ جوهانسبێرگ بووە. نیشتنەوەی ئەو 
دوو فڕۆكــە جەنگییــە هاوكات بــوو لەگەڵ 
گوتــاری كردنــەوەی یەكــەم كۆبوونــەوەی 
لوتكەی وڵاتانی ئەفریقا و رووســیا لە شاری 

سۆچی.
دەســەڵاتی مۆسكۆ لە كیشوەری ئەفریقا 
كــە 58 ئەندامــی نەتــەوە یەكگرتووەكانی 
تێدایە، لە دوای بڕانەوەی جەنگی ســاردەوە 
لاواز ببــوو. ڤلادیمیــر پوتیــن، ســەرۆكی 
رووســیا، لــە گوتارەكەیــدا رایگەیانــد كــە 
وڵاتەكــەی دەیەوێ لە چوار بۆ پێنج ســاڵی 
داهاتــوودا قەبــارەی ئاڵوگــۆڕی بازرگانیی 
وڵاتەكــەی لەگەڵ ئەفریقییــەكان دوو هێندە 
بكات، لە كاتێكدا ئاڵوگۆڕی بازرگانی نێوان 
رووسیا و ئەفریقا لە ساڵی رابردوودا نزیكەی 

20 ملیار دۆلار بووە.
هێزێكــی  جــاران  ســۆڤیەتی  یەكێتــی 
باڵادەســت بوو لــە كیشــوەری ئەفریقا. لە 
ســاڵانی جەنگــی ســارددا، مۆســكۆ لەدژی 
دەســەڵاتە كۆڵۆنیاڵــەكان پشــتگیری لــە 
بزووتنــەوە ســەربەخۆییخوازەكان دەكــرد، 
هــەر ئــەوەش پشــتگیرییەكی سیاســی و 
كۆمەڵایەتیی گەورەی بۆ هەژموونی سۆڤیەتی 
لەو كیشــوەرە پەیدا كردبوو، بەڵام رووخانی 
یەكێتیی ســۆڤیەت لە سەرەتای نەوەدەكان 
بەشــێكی زۆری ئەو پەیوەندییانەی پچڕاند، 
بــە تایبەتیــش نــەوەی نوێــی ئەفریقا هیچ 
پەیوەندییەكانــی  لــە  بیرەوەرییەكیــان 

سەردەمی جیهانی دوو جەمسەری نییە.
ئۆڵــگا كولكۆڤا، لێكۆڵەر لــە پەیمانگای 

توێژینەوەكانــی تایبــەت بــە ئەفریقــا لــە 
ئەكادیمیــای زانســتیی رووســیا، لەوبارەوە 
بــە گۆڤــاری )فۆرین پۆڵســی(ی ئەمریكی 
دەڵــێ: "هەتا ئێســتاش هەندێــك نوخبەی 
سیاســی هەن كە پەیوەندییان بە سەردەمی 
ســۆڤیەتەوە مــاوە، بــەڵام نــەوەی داهاتوو 
ئــەو پەیوەندییەیــان لەگەڵ رووســیا نابێ، 
بۆیە پێویســتە ئێستا دەرفەتەكە بقۆزینەوە 
هەتــا هەندێــك خەڵك ماون كــە ئەو جۆرە 
پەیوەنــدی و یادەوەرییەیــان لە ســەردەمی 

سۆڤیەت هەیە".
هەوڵەكانی رووسیا لە ئەفریقا هاوشێوەی 
هەوڵەكانی ئەو وڵاتــە لە ئۆكراینا، جۆرجیا 
و رۆژهەڵاتی نێوەڕاســت بەشێكن لە خەونی 
رووســیا بۆ بەهێزكردنەوەی پێگەی مۆسكۆ 
لە جیهاندا. بەگوێرەی كۆمەڵێك بەڵگەنامەی 
نهێنــی كــە ناوەڕاســتی ئەمســاڵ دەســت 
رۆژنامــەی )گاردیەن(ی بەریتانی كەوتوون، 
رووســیا دەیــەوێ پەیوەندییەكانــی خــۆی 
لەگــەڵ بەلایەنی كــەم 13 وڵاتــی ئەفریقی 
بەهێــز بــكات، بۆ ئــەوەی زلهێزەكانی وەك 
ئەمریــكا، فەرەنســا و بەریتانیا لە ناوچەكە 

نەهێڵێ.
لــە نێــوان ئــەو وڵاتانــەی كــە رووســیا 
فۆكەســی لەســەریانە، كۆمــاری ئەفریقای 
ناوەندی، مەدەگەسكەر، سوودان، زیمبابوێ، 
لیبیا و ئەفریقای باشــوور لە ریزی پێشەوە 
كۆمــاری  دۆكیۆمێنتەكــە،  بەپێــی  دێــن. 
ئەفریقای ناوەندی "بایەخێكی ستراتیژی"ی 
گــەورەی هەیــە و "ناوچــەی ئارامــی نێوان 
باكووری موســڵمان و باشووری مەسیحییە" 
لە كیشــوەری ئەفریقا، بۆیــە دەتوانێ رێگە 
بۆ مۆســكۆ خۆشبكات لەوێوە نفووزی خۆی 
بە هەموو كیشوەری ئەفریقادا فراوان بكات.

پەیمانــگای  داتاكانــی  بەگوێــرەی 
نێودەوڵەتیی توێژینەوەی ئاشتیی ستۆكهۆڵم، 
رووســیا گەورەترین هەنــاردەكاری چەكە بۆ 

ئەفریقــا و لە ســاڵی 2018 زیاتر لە 39%ی 
چەكی ئەفریقا لە رووســیاوە دابینكراوە، لە 
كاتێكدا رێككەوتنی سەربازیشــی لەگەڵ 28 
وڵاتــی ئەفریقیــدا واژۆ كردووە. رووســیا بە 
دەســتێكی واڵاترەوە مامەڵە لەگەڵ فرۆشتن 
و پەرەپێدانی تەكنەلۆژیای ئەتۆمی دەكات.

 )ISW( پەیمانگەی توێژینــەوەی جەنگ
لــە راپۆرتێكی مانگی ئابــدا ئاماژە بۆ ئەوە 
دەكات كــە كۆمپانیای روســئەتۆم خەریكی 
دروســتكردنی یەكــەم وێســتگەی كارەبای 
ئەتۆمییــە لە میســر، رێككەوتنێكی دیكەی 
هاوشــێوەی لەگەڵ حكومەتی نایجیریا هەیە 
و دانوســتاندن بۆ وێستگەیەكی هاوشێوەش 
لــە نێوان حكومەتی رووســیا و ئەســیوپیا 

بەردەوامە.
كێشــەی ســەرمایە گەورەترین بەربەستە 
كە رووبەڕووی هەوڵەكانی رووسیا لە ئەفریقا 
دەبێتــەوە، بە تایبەتیش كــە ركابەرەكانی: 
)چین، یەكێتیی ئەوروپا و ئەمریكا( توانایەكی 
كیشــوەرە  لــەو  وەبەرهێنانیــان  گــەورەی 
هەیــە. چین بە 60 ملیــار دۆلار وەبەرهێنان 
پێشــەنگی ئــەو وڵاتانەیــە كە ســەرمایەی 
خۆیان لە ئەفریقادا بەگەڕخستووە، یەكێتیی 
ئەوروپاش گەورەترین هاوبەشی بازرگانی ئەو 

كیشوەرەیە.
بــەڵام رووســیا لــە ســاڵانی رابــردوودا 
ئەزموونــی رۆژهەڵاتــی نێوەڕاســتی هەبووە 
كە تێیدا بە ســەرمایەگوزارییەكی سەربازی 
و پارەیەكــی كــەم توانیویەتی پێگەی خۆی 
لە ناوچەكــەدا بەهێز بــكات. وەك ئالێكس 
واین، سەرۆكی پرۆگرامی ئەفریقا لە ناوەندی 
چەســم هاوس دەڵێ: "رووســیا لــە ئەفریقا 
درەنگ كەوتــووە و دەركەوتنەكەیان نوێیە. 
رووســەكان دەبــێ زیرەك بن و كار لەســەر 
ئــەو بوارانە بكەن كە تێیدا بەهێزن، ئەگینا 
گوشــارێكی زۆر زیاتــر لــە توانــای خۆیان 

دەكەوێتە سەر".

رووسیا پێگەی خۆی 
لە ئەفریقا بەهێز دەكاتەوە

رووسیا چاوی لەوەیە پەیوەندیی خۆی 
لەگەڵ 13 وڵاتی ئەفریقی بەهێز بكات

وو
وو

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

سروشــتی هەرێمی كوردســتان بە خاك و 
كەشــوهەوا، بە ئاوی ســەرزەوی و ژێرزەوی، 
بە هێــز و دەســتی كاری ناوخۆیی، گونجاوە 
بــۆ ئــەوەی پشــتی پێ ببەســترێ لــەڕووی 
كشــتوكاڵەوە خۆراكی وڵاتێكی دەیان ملیۆن 
كەسی دەستەبەر بكات. بەڵام ئێستا بە هەموو 
ئەوانــەی لەســەری دەژین، بە خــاوەن ماڵ و 
ئاوارە و كرێكارە بیانییەكانەوە كە كەمترە لە 
هەشت ملیۆن كەس، ئەگەر لە چواردەورییەوە 
گەمارۆی بخرێتە سەر، خەڵكەكەی دەبێت رەو 

بكەن.
بێگومــان هۆكارگەلــی زۆر هــەن كــە ئەم 
سروشــتە جوانــەی كوردســتان، ئــەم خاكە 
بەپیتە، توانای بەكاربردن و بەرهەمهێنانی بەو 
جۆرە بێت، خەڵكەكەی بۆ پێداویستی رۆژانەی 
وەك )ماست و هێلكە و تەماتە و پیاز( پشت 

بە خۆراكی هاوردە ببەســتن، بەڕاســتی ئەمە 
كارەساتێكی گەورەیە و لە هیچ بستە خاكێكی 

سەر رووی ئەم زەمینە نموونەی نییە. 
ریشەی سەرەكیی ئەم گرفتە پەیوەندی بە 
پرۆسەی ئەنفالەوە هەیە، ئەگەر ئەنفال رووی 
نەدابا، ئێســتا كوردستان جۆرێكی تر دەبوو. 
وەك چــۆن پێــش شــۆڕش و لێكەوتەكانی، 
بەروبوومی كشــتوكاڵی كوردســتان لە تووتن 
و گەنــم و جۆ و نیســك و نۆك و ســەوزە و 
میوە، نەك بەشی ناوخۆی كوردستانی دەكرد، 
هەناردەی كارگە و كارخانە و بازاڕی شارەكانی 
ناوەڕاســت و خوارووی عێراقیش دەكرا. بەڵام 
كە ئەنفالیش كوردستانی كرد بە خۆڵەمێش، 
دوای راپەڕیــن و دەرفەتــی خۆبەڕێوەبەرێتی 
كوردی، هەلی ئەوە رەخسا كوردستان ئاوەدان 
بكرێتــەوە و ژیان بگەڕێنرێتەوە بۆ گوندەكان 

و بناغەی ژێرخانی ئابووری دابنرێتەوە. بەڵام 
فەلســەفەی حوكمڕانیی حیزبی كــوردی بەو 
جــۆرە بوو كە ئێســتا هەموومان دەرئەنجامە 

خراپەكانی دەبینین. 
ئەگــەر بــەراورد بكەین لە نێــوان هەرێمی 
كوردستان و ســووریا كە هەردووكیان لەسەر 
یەك هێڵن، سروشــت و كەشوهەوا و خاكیان 
هاوشــێوەیە، ســووریا نزیكــەی 10 ســاڵە 
لەشــەڕێكی ناوخۆییدایە و نزیكەی 10 ملیۆن 
كەس لە ناوخۆ و دەرەوەی ئاوارە بوون. كەچی 
ئێســتاش لە ســووریاوە هەنــدێ بەروبوومی 
كشــتوكاڵی هــاوردەی هەرێمــی كوردســتان 
دەكرێت. لە كاتێكدا ئەم ســاڵانەی دوایی كە 
ناوچەكە بەشــێوەیەكی گشــتی بە كۆمەڵێك 
گرفت و قەیراندا تێپەڕیوە، كوردستان لە زۆر 
رووەوە سەقامگیر بوو، بەڵام نەبوونی پلانێكی 
باشی ستراتیجی بۆ ئەم كەرتە گرنگە، هەرێمی 
كوردســتانی كردووەتــە )عەلــوەی( وڵاتانی 

دەوروبەر.
پێویست بوو هەرێمی كوردستان بە دەسەڵات 
و بە خەڵكەكەیەوە لە وێستگەیەكدا هەڵوەستە 
لە ئاســتی ئەم بابەتە بكەن. ناكرێت هەر بەو 
جۆرە بەردەوام بێت و بازاڕی ســاغكردنەوەی 
كاڵای خراپی دەوروبەرەكەی بێت. لە كاتێكدا 
بە ئاســانی دەتوانێت لــەڕووی چەندایەتی و 
چۆنایەتییەوە لە بەرهەمی دراوسێكانی باشتر 
بەرهەم بهێنێت. كوردســتان دەرفەتی ئەوەی 
لەبەردەمدایــە سیاســەتی ئابووریی خۆژێنی 
پەیڕەو بكات كە لەڕووی خۆراكەوە پێویستی 

بە هاوردەكردن نەبێت. ئێران بە هاتنە ســەر 
حوكمــی كۆمــاری ئیســامی و لــە بەرانبەر 
گەمارۆی ئابووری ئەو سیاسەتەی پەیڕەو كرد 
و خومەینی ســەرەتا تەنیــا بە قەدەغەكردنی 
)لێواری نــان( لە نانەواخانەكانــدا، بایكۆتی 
كڕینی دەیان ملیۆن تەن گەنمی وڵاتانی كرد. 
كــەم جــار وا رێكدەكەوێت رای گشــتی و 
تێگەیشــتنێكی گشتی بۆ پرسێكی لەم جۆرە 
دروســت بێت، یان زەمینەی ئەوە بڕەخسێت 
كە سیاســەتێكی ئابووری لەم شــێوەیە وەك 
ئامانجێكــی هاوبەش تەماشــا بكرێــت. بەڵام 
ئەمــڕۆ بەهۆی پەلامــاری توركیاوە بۆ ســەر 
رۆژئــاوای كوردســتان، وەك كاردانەوەیەكــی 
میللی، خەڵك لە ئاستی خۆیانەوە بێ ئەوەی 
رێنوێنی بكرێن، هەڵوێســتێكیان دەربڕیوە بۆ 
بایكۆتــی كاڵای توركی. ئێســتا زۆر كەس لە 
بازاڕدا بۆ دەستەبەركردنی پێداویستییەكانیان 
بــەدوای كاڵای تــردا دەگەڕێــن و زۆر ناچــار 
نەبــن روو لە كاڵای توركــی ناكەن. جا ئەمە 
دەرفەتێكی باشە بەپلان و بەرنامە ئیستسمار 
بكرێــت و تەنیــا دۆخێكــی كاتــی نەبێــت و 
پەیوەســت نەبێت بــە هێرشــی توركیاوە بۆ 
سەر رۆژئاوای كوردستان. تەنیا لە توركیاشدا 
قەتیس نەكرێت. بەڵكو پێویستە ئەم بایكۆتە 
فراوان بكرێتەوە بۆ بەروبووم و كاڵای دەرەكی 
بەگشتی و هەڵبگێڕدرێتەوە بۆ هەڵمەتێك بۆ 

بەرهەمی ناوخۆی كوردستان.
هەرچەندە ئەمڕۆ بازاڕی ئابووریی خۆراكی 
جیهانی خەریكە خەسڵەتی خاوەندارێتییەكی 

دیاریكــراو ون دەكات و بــووە بــە بازاڕێكــی 
هاوبەش، بەڵام بۆ ئێمەی خەڵكی كوردستان 
كــە بەهــۆی سیاســەتی بەســوتماككردنی 
ژێرخانــی  ریشــەی  نیشــتمانەكەمانەوە 
ئابووریمان هەڵتەكێنــراوە، گرنگە لەخاڵێكدا 
كــە هەلومەرجــی ناوخۆیــی گونجــاو بێت، 
سیاسەتی ئابووریی خۆژێنی بەجۆرێك پەیڕەو 
بكەیــن كە بمانكاتە وڵاتێك پشــت بەخۆمان 
ببەستین و پێویســتمان بە هاوردەی خۆراك 
نەبێــت. جا ئێســتا بەهۆی ئەو هەڵوێســتە 
میللییەوە، هەروەها بەهۆی ئەو مەترسییانەی 
لە بڵاوبوونەوە و پەرەسەندنی چەند جۆرێكی 
نەخۆشــی لەناو خەڵكــدا بــاس دەكرێن كە 
سەرچاوەكانیان پەیوەندی بە كاڵای خراپەوە 
هەیە، دەرفەتێكی لەبارە بۆ ئەوەی حكومەتی 
كوردســتان وەك ســتراتیجێك كاری لەسەر 

بكات. 
ئێمــە گرفتێكــی تریشــمان هەیــە كە لە 
قەیرانی دارایی پێنج ساڵی رابردوودا دركمان 
پێكرد و هەر پەیوەســتە بــەم بابەتەوە و بە 
گرتنەبــەری سیاســەتی خۆژێنی چارەســەر 
دەبێت، ئەویش )چوونــە دەرەوەی پارەیە(. 
ئێســتا هەرێمی كوردســتان مانگانە نزیكەی 
ملیارێك دۆلار دەخاتە ناو خەڵكەوە لەڕێگەی 
مووچەوە. بەڵام دەبینــی ئەم پارەیە دەوران 
ناكات و جووڵەی بازاڕی كوردستان و ژیان و 
گوزەرانی خەڵك هەر خراپە. كوردستان نەك 
ملیارێك دۆلار، ئەگەر خۆی خاوەنی ســكەی 
دروســتكردنی پارەش بێت، هەر دۆخی لەمە 

باشــتر نابێت تــا رێگە لە چوونــە دەرەوەی 
پارەكەی نەگرێت. تەماشا بكە ساڵانە پارەی 
كڕینــی 10 ملیۆن تایــە و نزیكەی 3 ملیۆن 
پاتری سەیارە دەچێتە دەرەوە و هیچ نایەتەوە 
شوێنی. ساڵانە بە بەهای نزیكەی 300 ملیۆن 
دۆلار دەچێتــە دەرەوە بــۆ تایت و ســابوون 
و دەبــن بە كەف. لەو بــڕە زیاتر دەچێت بۆ 
جلوبــەرگ و پێڵاو و تەنانەت گۆرەویش. لەو 
بــڕە زیاتر دەچێت بۆ هیندســتان و دەدرێت 
بــە برنج. دەیان ملیۆن دۆلار دەچێتە دەرەوە 
بۆ كڕینــی گوڵەبــەڕۆژە و تەنیا توێكڵەكەی 
لە كوردســتان دەمێنێتەوە. ساڵانە بە بەهای 
دەیــان ملیۆن دۆلار بووكەڵە و یاریی منداڵان 
هاوردە دەكرێن كە پێكهاتەكەی تۆزێ قوماش 
و هەندێ لاســتیك و باغە و بۆیەیە. هێنان و 
دروســتكردنی كارگەكانی هەریەك لەمانە زۆر 
لەوە كەمتری تێدەچێت كە لە ساڵێكدا ئێمە 

بۆ كڕینیان تەرخانی دەكەین. 
سروشــتی كوردســتان بۆ هەموو بەرهەمە 
كشــتوكاڵی و خۆراكییەكان لەبارە، هەروەها 
ژینگــەی سیاســی و ئابــووری و یاســایی 
كوردستان بۆ دروستكردنی كارگە و كارخانەی 
گەورە گونجاوە. ئەگەر لە كوردستان بەرهەم 
بهێنرێن، جگە لە رەخساندنی هەل و دەرفەتی 
كار بــۆ خەڵــك، پارەكەش ناچێتــە دەرەوە 
دەستاودەســتی  كوردســتان  لەناوخــۆی  و 
پێدەكرێــت. بۆیــە بایكۆتــی كاڵای توركی و 
دەرەكــی بــۆ ئەمــە گرنگە نــەك تەنیا وەك 

كاردانەوە و هەڵوێستێكی سیاسی.

لەنێــو خۆپیشــاندەرانی گۆڕەپانــی تەحریر 
لــە بەغــدا لەگەڵ دەیان خۆپیشــاندەر قســەم 
كردووە، وێنەی ســەدان پۆســتەر و دروشــمی 
خۆپیشــاندەرانم گرتــوون، لەگــەڵ ژمارەیــەك 
سیاســی و خاوەن بۆچوون گفتوگــۆم کردووە، 
كۆمەڵێك سەرنجم لەلا دروستبوون، هەندێكیان 
وردبوونــەوەی زۆریان دەوێــت، هەندێكی دیكە 

دەبێ لەنێو دێڕەكاندا بۆیان بگەڕێیت.
 بە دڵی ئەمریكا و عەبدولمەهدی

لەنێــو خۆپیشــاندەراندا كەمتریــن ناڕەزایی 
بەرامبــەر ئەمریكا هەیە، ئەوەندەی لەوێ بووم، 
زۆر بــە كەمی دروشــمی دژ بە ئەمریكام بینی، 
كەمتریــن خەڵــک لــە دژی ئەمریكا قســەیان 

دەكــرد، هەنــدێ دەنــگ دەیانگــوت ئەمریــكا 
ئــەم خۆپیشــاندانەی بەدڵــە، هەندێكی دیكە 
بۆچوونیان وابوو، ئەمریكا ناڕاستەوخۆ، جوڵێنەر 

یان پاڵپشتیكاری خۆپیشاندانەكانە.
ئەوانەی بڕوایان وایە ئەمریكا خۆپیشاندانەكانی 
بەدڵــە، هۆكارەكــەی هــەر بــۆ كەمكردنەوەی 

باڵادەستیی ئێران لە عێراق دەگەڕێننەوە.
لەهەمان گۆڕەپان، بە ئاشكرا دژایەتی ئێران 
و باڵادەســتیی ئەو وڵاتــە دەبینرێت، خانمێكی 
بەتەمەن كە سێ ساڵ لە ئێران ژیابوو، پێیگوتم 
بــا بــە زمانی خۆیان بە فارســی پێیــان بڵێم: 
"دەست لە عێراق هەڵگرن و دەست لە كاروباری 
ئێمە وەرمەدەن". لە هەموو شارەكان باڵیۆزخانە 
و كونســوڵخانەکانی ئێران لەژێر هەڕەشــەدان، 

هەروەك لە كەربەلا و لە بەسرە پەلامار دران.
عەبدولمەهــدی،  عــادل  دەچــم،  بــۆ  وای 
خۆپیشــاندانەكانی  عێــراق،  ســەرۆكوەزیرانی 
بەدڵ بن، ئێســتا سەرۆكوەزیران لەژێر گوشاری 
خۆپیشــاندەراندا ناچــارە كۆمەڵێــك بڕیــار و 
چاكســازی رابگەیێنێت، هەندێ لە بەرپرســانی 
حكومی لابدات، لە وەزیرەوە تاوەكو بەڕێوەبەرە 
گشتییەكان، مووچە كەمبكاتەوە و زەوی دابەش 
بــكات، هەروەها هەندێ خەڵــك دابمەزرێنێت، 
بــۆ نموونە لە ماوەی پێنج رۆژدا هەزار كەســی 
دامەزرانــد وەك كارمەندی مەدەنی لە وەزارەتی 
عەبدولمەهــدی  عــادل  گونجــاوە  بەرگــری، 
گوشــاری  بەهــۆی  ئەمانــە  هەمــوو  بڵێــت، 

خۆپیشاندەرانەوەیە.
ئەگــەر  چونكــە  بەدڵیەتــی،  لەبەرئــەوە 
نەبێــت،  خۆپیشــاندەران  گوشــارەی  ئــەو 
عەبدولمەهدییەكــی بێ پشــت و پەنــا، لە نێو 
پەرلەمان و لەنێو ئەو هەموو حیزبە نەیدەتوانی 
بە ئاســانی ئەو بڕیارانە بدات. دەســتبردنی بۆ 
هەر بڕیارێك پەیوەندی بەوانەی سەرەوە هەبێت، 
كاردانــەوەی زۆری حیــزب و پەرلەمانتارەكانی 
لێدەكەوتــەوە، وەك پــڕۆژە چاكســازییەكەی 
هەرێمــی كوردســتانی لێدەهــات، دەبــوو هەر 

لەنێوایاندا بێت و بچێت.
بەدەستی هەندێ سیاسی و هۆزەکان

بەڕێوەبردنــی  چۆنیەتــی  و  رێكخــراوی   
لــەلا  زۆری  پرســیاری  خۆپیشــاندانەكان، 
دروســتكردبووم، بــە جۆرێــك كــە دەچیتــە 

سنووری جوگرافیای خۆپیشاندانەكەوە، لانیكەم 
شــەش كیلۆمەتر چوارگۆشــە رووبەرەكەیەتی، 
وەك دەوڵەتێكــی تەواو سۆشــیال وایە، هەموو 
خزمەتگوزارییــەك بێبەرامبــەرە، گواســتنەوە، 
خواردن و خواردنەوە، چارەســەری پزیشــكی، 
خاوێنكردنەوە و خەوتن، جگە لە دابەشــبوونی 
تیمەكان و سەرپەرشــتیكردن و بەڕێوەبردنیان، 
لــە  لێپرســینەوە  و  لێپێچینــەوە  هەروەهــا 
كەمتەرخەمیی ئەوانەی كاردەكەن، لەهەمانكاتدا، 

یەكپۆشیی تیمەكان.
پرســیارەكە ئەوەیــە كــێ پشــتیوانی ئــەو 
هەموو رێكخــراوە دەكات، لەكاتێكدا هیچ كەس 
و دەســتەیەك بەناوی خۆپیشــاندەرانەوە قسە 
نــاكات؟ هیچ كــەس رێگە نادات كەســی دیكە 
بەنــاوی ئەوەوە وەك نوێنەری خۆپیشــاندەران 
قســە بــكات، هەمــووان خۆیــان بە خــاوەن و 
نوێنەر دەزانن، لە خۆپیشاندەرێكم پرسی بۆچی 
كەســێك نییە بەناوی ئێوە قسە بكات؟ گوتی: 
كەس نوێنەرایەتی ئێمە ناكات، خۆمان نوێنەری 
خۆمانین، رێگە بە كەسیش نادەین ماندووبوون و 

خوێنی رژاوی براكانمان بۆخۆی ببات.
هەرچەنــدە هەنــدێ زانیاریــم هەبــوو كە لە 
دەرەوەی وڵاتەوە پشــتیوانی دارایی دێت. وەك 
پشتیوانی لە نێوخۆ، ئافرەتێك یان بنەماڵەیەك 
خواردنی سەت بۆ دوو سەت كەس دروستدەكەن 
بۆ ژەمێك، جگە لەوەش لەگەڵ پیاوێكی تەمەن 
50 ساڵ قسەم كرد گوتی: زەوییەكم فرۆشتووە 
بــە چــوار ملیۆن دینار و هێناومــە بۆ خزمەتی 
خەڵك خەرجی بكەم. بەڵام هیشتا ئەوە ناكاتە 

ئــەوەی ئەوەنــدە رێكخراوبێــت، وەڵامەكەم بە 
نزیكەیــی وەرگرت لەوەی دوو لایەنی ســەرەكی 
پشتیوانی دەكەن، لایەنێكیشیان رێكیاندەخەن، 
هۆزەکان پشــتیوانی مادییان دەكەن و سەرۆك 
هــۆزەکان فەرمانیــان كــردووە، ئەندامانی هۆز 
خۆبەخــش كار بكــەن، هەروەهــا هەنــدێ لــە 
سیاســییەكان، بەتایبــەت ئەوانــەی هەســت 

بەپەراوێزخستن دەكەن.
لەگــەڵ پیاوێكــی سیاســی گفتوگــۆم کرد، 
لەنێــو وەڵامەكاندا بە ئاشــكرا دانی بــەوەدا نا 
کە خۆی و هەندێ لە سیاســییەكان پشتیوانی 
مادییان دەكەن و رێكیاندەخەن، بەڵام نایانەوێت 

راستەوخۆ بچنە خۆپیشاندانەكانەوە.
 سوننە و كورد چی بكەن؟

هەردوولایــان هەم وەك خەڵــك و هەم وەك 
بەرپرســانیان دوورەپەرێزن، هەرچەندە شــیعە 
پێیان خۆشە هەردوولا دوورەپەرێز بن، بۆئەوەش 
لەڕووی سۆزەوە دەڵێن با براكانمان لە سوننە و 
كورد تۆمەتبــار نەكرێن بە تیرۆر و جیاخوازی، 
وەك كەریم نووری گوتەبێژی پێشووی حەشدی 
شەعبی لەبەرنامەكەمدا باسیكرد، بەڵام خۆشیان 
نایانەوێت بچنە نێو خۆپیشــاندانەكان، چونكە 
هەردوولایان لەوبڕوایەدان ئەوە شــەڕی نێوماڵی 

شیعەیە.
لــە  ســوود  دەتوانــن  كــورد  و  ســوننە 
خۆپیشاندانەكان وەربگرن، ئەگەر شەڕی نێوماڵی 
شــیعە بێــت، ناكۆكییەكانیان بكەنــە دەرفەت 
و ئەگــەر هەر بۆ دابینكردنــی خزمەتگوزاری و 

چاكسازیش بێت بۆچی خراپە لەگەڵی بن؟
بابەتێــك كە جێی نیگەرانی و هەســتیارییە 
هەمواری دەستوورە، هەرچەندە داوای سەرەكی 
خۆپیشــاندەران نییە، بەڵام مەبەستی سەرەكی 
دەســەڵاتدار و سیاسییەكانی شــیعەیە، بۆچی 
ســەركردەكانی كورد ئەوەنــدە كەوتوونەتە ژێر 

گوشارەوە لەو بابەتەدا؟
گۆڕەپانی تەحریر گوشاری خستووەتە سەر 
حكومەتی عێراق، كەچی كاری لە سەركردایەتی 
هەرێمی كوردســتان كــردووە، لەجیاتی ئەوەی 
پشتیوانی داوای خۆپیشاندەران بكەن و ئەمانیش 
ببنە بەشــێك لــە گوشــار بۆ بەدەســتهێنانی 
مافەكانــی كورد، كەچــی كەوتوونەتــە دۆخی 

بەرگرییەوە.
پێكــەوە  هەمــووان  و  لەبەردەمــە  كات 
یەكدەبینن، سەرۆكایەتی هەرێمی كوردستانیش 
زۆربەیانی كۆكردەوە، پێویستە كورد نەخشەڕێی 
خۆی هەبێــت و لە هەموو لایەنێكەوە هەموار و 
دەســتكاری بۆ كۆی جومگەكانی حوکمڕانی لە 
عێراق پێبێت، هێز و گوشــاری خۆپیشاندەران 
لەلایەك و كارتی گوشــاری دیکە بەكاربێنن بۆ 

بەدەستهێنانی هەندێ مافی زیاتر.
جێی تێڕامانە، لەكاتێكدا دەســتووری عێراق 
نووســراوەتەوە کــە نە گشتپرســی كرابوو، نە 
بۆڕی نەوتی كوردستان بەسترابوو بە بازاڕەكانی 
جیهان و نە رێككەوتنی پەنجا ساڵەی گاز لەگەڵ 
رووســیا كرابوو، نــە خۆپیشــاندانیش هەبوو، 
ئەوکات توانرا ئەو مافانە بەدەســتبێنن، كەچی 

ئێستا لە كەمكردنەوەیان دەترسن.

ســەدان ســاڵە نەتەوەیەكــی زینــدوو لــە 
ناوچەیەكــی ئاڵۆزی پڕ لە كێشــە بە چەندین 
شــێوە خەبات دەكات بۆ مانەوە و پاراستنی 
خۆی، لەو ماوەیەدا جیهان بە چەندین شــێوە 
بەرگی خۆی گۆڕیوە، لە هەموو ئەو روخسارە 
جیاوازانــەی جیهانیش، ئــەوەی بە نەگۆڕی و 
جێگری ماوەتەوە، پەراوێزخســتنی كوردە لە 
كۆمەڵگەی نێودەوڵەتیدا. ئێستاش كە جیهان 
بەرگێكــی تازەتــری پۆشــیوە، لــە چەندیــن 
ناوچەی جیاوازی رۆژهەڵاتی ناوەڕاست پرسی 
كورد وەك میراتی كێشەیەكی مێژوویی دووبارە 
بووەتەوە بە پرســێكی جیهانــی. ریفراندۆمی 
ســەربەخۆیی و رووداوەكانــی دوای ئــەو لــە 
باشــووری كوردســتان، بەرخودانی شەڕڤانان 
و شــەڕی وجــود لە رۆژئــاوای كوردســتان، 

رۆژهەڵاتییــەكان،  پچڕپچــڕی  خەباتــی 
باكــووری  چەوســاندنەوە و وشــككردنەوەی 
كوردســتان، ناسنامەی پرسێكی هەڵواسراوی 
جیهانیــە لەنێوان زلهێــزە نێودەوڵەتییەكان و 
زۆردارە هەرێمایەتییــەكان، هەمــوو ئەمانەش 
كــە  ئــەو جیهانــەدا روودەدات  لەبەردەمــی 
بانگەشــەی دیموكراســی و مافــی مــرۆڤ و 
پێكەوەژیــان و ئاشــتی و ئاســایش دەكات. 
كەواتە لێرەدا پێویستە بپرسین، گرەوی كورد 
)هەرچەنــدە گوتارێكــی یەكگرتــووی نییــە( 
لەســەر چ جیهانێكــە؟ یــان راســتتر بڵێین، 
ئێســتا ئێمە لەچوارچێوەی چ سیســتەمێكی 
جیهانیدا دەمانەوێت خۆمان بنیات بنێین؟ ئەو 
جیهانەی ئێستا ئێمە روومان تێكردووە، پاش 
هەموو گۆرانكارییەكان چ جۆرە سروشــتێكی 

هەیــە و داینەمۆكــەی بــە چ ئاراســتەیەكدا 
دەجوڵێت؟

دەیــەی  دوو  لــە  نێودەوڵەتــی  ژینگــەی 
رابردوودا گۆڕانكاریی زۆری بەخۆیەوە بینیوە، 
سیســتەمی جیهانی سیســتەمێكی ناجێگیر و 
ئاڵــۆزە، مامەڵەی جیهان لەگەڵ هەر یەكێ لە 
دەوڵەتەكان جیاوازە، لەسەرووی ئەمانەشەوە 
چەقــی هێــز و هاوســەنگیی هێز لــە گۆڕانی 
بەردەوامدایــە. لەلایەكــی دیكــەوە ململانێی 
ئایدیۆلــۆژی شــێوازێكی تــازەی وەرگرتووە، 
و  تەكنەلۆجیــا  شــەڕی  ئەوەشــدا  لەگــەڵ 
ململانێــی ئابــووری و وزە چەندین تەكەتولی 
تازەی دروست كردووە. بەرژەوەندیی دەوڵەتە 
زلهێزەكان و وڵاتــە بچووكەكان تێكەڵ بوون، 
لەگــەڵ ئەوەشــدا رۆژ لــە دوای رۆژ هەســتی 
نەتەوەیی روو لەزیادبوونە بەرامبەر شــەپۆلی 

جهانگیری.
قۆناغێكــی  لــە  جیهانــی  سیســتەمی 
راگوزەردایە، بەشێوەیەك كەوا هەڵوەشانەوە 
ئــەوەی  بــەڵام  ئەگــەرە،  گەورەتریــن 
ئاینــدەی  راگرتــووە  هەڵوەشــانەوەكەی 
زلهێزەكانە لەو سیســتەمەی لــە دەرئەنجامی 
هەرەســی سیستەمی ئێســتا دروست دەبێت. 
سیســتەمی جیهانی لە مەكینەیەكی شــەكەت 
و مانــدوو دەچێــت، چیتــر توانــای ئــەوەی 
نەماوە ســەقامگیریی جیهــان بپارێزێت، بۆیە 
ژمارەی كێشــە هەڵواســراوەكان رۆژ لە دوای 

رۆژ رووی لــە زیادبوونــە، بــە تایبــەت ئــەو 
كێشــانەی لەنێوان ئەكتەرە ســەرەكییەكانی 
كۆمەڵگــەی نێودەوڵەتیــدان )دەوڵەتــەكان( 
لەگەڵ ئەكتەرە لاوەكییەكانی ئەم كۆمەڵگەیە 
)ئەكتــەرە نادەوڵەتییەكان(، ئــەوەی لێرەدا 
بووەتە هــۆی ناهاوســەنگیی سیســتەمەكە، 
پێكدادانــە لەنێوان ئــەم دوو جۆرە ئەكتەرە، 
لەبــەر ئــەوەی دوو فۆرمــی جیاوازیان هەیە. 
دەوڵەتان كە ناســنامەیەكی فەرمییان هەیە، 
كەوتوونەتە ململانێ لەگەڵ كۆمەڵێك ئەكتەر 
كە ناسنامەیەكی نافەرمییان هەیە و قەبارەی 
كاریگەرییەكانی لەم ژینگە ئاڵۆزەدا نزیكە لە 
رۆڵی ئەكتەرە فەرمییەكان. ئەم دۆخە جیهانی 
خســتووەتە گەمەیەكی جیــاوازەوە كە تێیدا 
دەوڵەتان بۆ پاراســتن لەو سروشــتەی تێیدا 
دەوڵەت فاكتەری جوڵێنەری سیستەمەكەیە، 
هاوپەیمانییەكــن.  جــۆرە  هــەر  ئامــادەی 
دەوڵەتەكان بۆ راگرتنی قودســیەتی دەوڵەت 
لە سیستەمی جیهانیدا پشتیان لە ئایدیۆلۆژیا 
و هاوپەیمانە كۆنەكانیان كردووە، بنەمایەكی 
تازەیــان بــۆ هاوپەیمانــی دۆزیوەتــەوە كــە 
لەســەر بنەمای پاراســتنی رۆڵی دەوڵەت لە 
سیســتەمی جیهانیدا بنیاتنراوە، هەر لەســەر 
ئەو بنەمایەش دەبینین وڵاتێكی وەكو رووسیا 
لەگەڵ توركیا رێكدەكەوێ لەسەر پرسێك كە 
چەنــد رۆژێك بەر لــەوە توركیــا رێككەوتنی 
لەگەڵ ئەمریكا كردووە لەســەر هەمان پرس، 

كەواتــە پاراســتنی قودســیەتی دەوڵەت لەم 
كۆمەڵگــە پڕ لــە كێشــەیەدا، بووەتە ئەركی 
دەوڵەتــان بە لاواز و بەهێزیانەوە. ئەم رەفتار 
و ئاراســتەیەی جوڵەی دەوڵەت سروشــتێكی 
تــازەی بــە سیســتەمی جیهانی بەخشــیوە، 

ئەویش سروشتی دەوڵەتسالاریە.
كەواتــە رۆڵــی ئەكتــەرە نادەوڵەتیــەكان 
شــەپۆلی  بەهــۆی  كــراوە  ســنووردار 
دۆخــەدا  لــەم  جیهانــەوە،  دەوڵەتســالاریی 
بــۆ نەتەوەیەكــی وەكــو كــورد كــە خاوەنی 
كیانێكــی ســەقامگیر و یەكگرتوو نییە، چۆن 
دەتوانــێ گــرەوی خــۆی بنیــات بنێــت، كە 
توانــای ئــەوەی پێ ببەخشــێت لــە قۆناغی 
راگوزەردا بــە زیندوویی بگاتە قۆناغی تازەی 
سیســتەمی جیهانــی كە دیار نییە سروشــت 
و ســتراكچەرەكەی چۆن دەبێــت و ئەكتەر و 
جوڵێنەرەكانی بە چ شێوەیەك مامەڵە لەگەڵ 
پرســە نەتەوەییــەكان دەكەن. لــە دۆخی بێ 
دەوڵەتیدا دەرفەتەكانی مانەوە و دەربازبوون 
لە قەیرانە هەرێمی و نێودەوڵەتییەكان تەسك 
بوونەتــەوە، بۆیــە كاركــردن بــە ئاراســتەی 
بەهێزكردنــی پێگەی نەتەوەیی لــەو زۆنگاوە 
ناهاوســەنگەدا، پێویســتی بە بەگەڕخســتنی 
ســەرجەم كەناڵ و ئامرازەكانی سۆفت پاوەر 
هەیە، هەم لەسەر ئاستی نەتەوەیی، هەمیش 
لەسەر ئاستی كیانە كوردییە لەیەكدابڕاوەكان. 
یەكێك لە پێشــمەرجە زۆر سەرەتاییەكان بۆ 

كورد ئەوەیە گرەوی خۆی لەســەر بنەمایەكی 
تەندروست دابڕێژێت كە پشتئەستوور بێت بە 
فاكتــەرە عەقڵانی و واقعییــەكان، بۆ ئەوەی 
هەمیشــە نەكەوینــە ناو هەڵــە باوەكانمانەوە 
و شــیكردنەوەی خێــرا و بڕیــاری نادروســت 
و سیاســەتی هەڵــە بگرینەبەر. بۆ داڕشــتنی 
نەخشەڕێی پەڕینەوە لەم سیستەمە شێواوەی 
جیهــان، پێویســتمان بەگرەوێكــی نەتەوەیی 
هەیە، بۆ ئەمەش پێویســتمان بە قوربانیدانی 
نەتەوەیی هەیە، بەڵام لێرەدا هەڵوەســتەیەك 
دێتــە بەردەممــان، ئایــا هەمــوو پارچەكانی 
ئاراســتەی  بەیــەك  دەتوانــن  كوردســتان 
نەتەوەیــی كاربكــەن؟ تەنانــەت لەناوخــۆی 
هــەر یەكێ لەو پارچانــە زەمینەی یەكگرتنی 
نەتەوەیــی تــا چەندە هەیە؟ راســتیە تاڵەكە 
ئەوەیە كورد وەك نەتەوە كە ئێستا لە چەند 
ئەكتەرێكــی نادەوڵەتیــدا بەرجەســتە بوونە، 
نەیتوانیــوە خاوەنــی گوتارێكــی یەكگرتــوو 
بێــت، هەمــوو كارەســات و دوژمنكارییەكانی 
بەرامبەریشــی نەیانتوانیــوە بیكەنــە خاوەن 
گوتارێكــی نەتەوەیــی كە بتوانێ لــەم ژینگە 
دەوڵەتسالارەدا خۆی بۆ گۆڕانكارییە خێراكان 
ئامادە بكات. هەرچەندە گرەوی كورد گرەوێكی 
ئاســان نابێت بەهۆی سیستەمی جیهانییەوە، 
بەڵام دەرفەتەكانــی كاركردن و بیركردنەوەی 
ســتراتیژی هەمیشە كراوەیە بۆ رزگاربوون لە 

دووبارەبوونەوەی ماڵوێرانییەكان.

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

رووداوەكانــی ئێســتای عێراق لــە نزیكەوە 
پەیوەندییــان بــە ئێرانــەوە هەیــە. چونكــە 
دەتوانن كاریگەری لەسەر پێگەی نێودەوڵەتی 
و دۆخی ناوخۆیی ئەو وڵاتەش دانێن. بەڵام ئەو 
كاریگەرییە چۆنە و دەتوانن چ ئەنجامێكیان بۆ 

هەرێمی كوردستان لێبكەوێتەوە؟
دیدگای ئێران بۆ خۆپیشاندانەكان

خۆپیشــاندانەكانی  ئێــران  بەرپرســانی 
شــەپۆلی یەكەمی "بەهــاری عەرەبی"یان وەك 
هۆشــیاریی ئیســامیی گەلانی ناوچەكە سەیر 
دەكــرد و ناڕەزاییەكانــی ئێســتای لوبنــان و 
عێراقیش وەك فیتنە! ئەمە بەشێوەی جیاجیا 
لەلایــەن هەندێــك لــەو هێزانەشــەوە دووبارە 
دەكرێتەوە كە بە هاوپەیمانی ئێران ناســراون. 
بێشــك لەپەنــای هەریــەك لەو چەمكانەشــدا 
كۆمەڵێك بەرژەوەندی و حیســابی سیاســی و 
جیۆپۆلیتیكی شــاراوەیە. هەرچەندە شەپۆلی 
یەكەمــی "بەهاری عەرەبی" هەتــا ناوچەكانی 
باشــووری دنیــای ئیســامی- عەرەبــی شــۆڕ 
بــووەوە، بــەڵام گۆڕانــە جەوهەرییەكــەی لە 
بەشی ئەفریقا و ناوچەی سوننەنشین بوو نەك 
شوێنی دیكە. ئەمساڵیش زنجیرەیەك ناڕەزایی 
و خۆپیشــاندانی جەماوەری سودان، جەزائیر، 
میسر لوبنان و عێراقیان هەژاند كە دەكرێ بە 
شــەپۆلی دووەمی بەهاری عەرەبــی ناوببرێن، 
بەڵام تا ئێســتا وا دیارە كە ئەمجارە قورسایی 
هەژانەكــە زیاتر لە جوگرافیای شیعەنیشــدایە 
و ئەمــەش رێــك ئــەو هۆكارەیە كــە وادەكات 
بەرپرســانی تاران وەك فیتنە و دەستوەردانی 

دەرەكی سەیری رووداوەكانی عێراق بكەن. 
ئامــاژە و زانیارییەكی بەهێز لەبەردەســتدا 

نین كە بۆچوونی بەرپرسانی ئێرانی سەبارەت 
لەپشــت  دەرەكــی  دەســتی  هەبوونــی  بــە 
پشتڕاســت  عێراقــەوە  خۆپیشــاندانەكانی 
بكەنــەوە. نــە ئەمریــكا نــە ئیســرائیل و نە 
ســعودیش پێگەیەكی جەماوەریــی وایان نییە 
كە بتوانن خۆپیشــاندانی پێ بچوڵێنن. ئەگەر 
وابووایە پێكهاتەی دەسەڵات و دۆخی حوكمڕانی 
بەجۆرێــك نەدەبوو كە بە قازانجی تاران بێت. 
هەڵبەت خۆپیشــاندانەكان دەتوانن فاكتەرێكی 
یاریگــۆڕ بــن بــۆ ئــەو نەزمە سیاســییەی كە 
لەدوای ســەدامەوە لە عێراق درووستبووە و بە 

زۆری بەلای ئێراندا شكاوەتەوە.
 خۆپیشاندانەكان بۆ ئەمریكا و ئیسرائیل و 
سعودیەش هەم دەرفەتن هەم تەگەرە! بێشك 
ســوودی خۆپیشــاندانەكان بــۆ باڵانســكردنی 
دەستڕۆیشــتوویی ئێــران لە عێــراق هەتا ئەو 
كاتەیە كە سەقامگیریی تێكنەدات و زەمینەی 
دەركەوتنــەوەی تیرۆر نەڕەخســێنێ. لەوانەیە 
ناڕەزایی خۆپیشــاندەرانی عێراقــی لە ئێران، 
بەكەڵك بێت بۆ باڵانسكردنی دەستڕۆیشتوویی 
ئێران، بەڵام كاتێك رووداوەكان بگەنە ئاســتی 
تێكچوونی ســەقامگیری و بۆشایی دەسەڵات، 
ئەمە دەتوانێت زیانی بۆ ئەو ســێ دەوڵەتەش 
هەبێــت. ئەگــەر رێگرتن لە نفــووزی ئێران بە 
بەهــای دەركەوتنی داعشــێكی تازە، شــەڕی 
ناوخۆیــی یان تەشــەنەكردنی بــۆ هەندێك لە 
وڵاتانی كەنداو بێت، ئەوا بێشــك لە قازانجیان 

نابێت.
بۆچی ئێران زیانمەندی 

خۆپیشاندانەكانی عێراقە؟

شــەڕی 2003 ركابەرێكی گەورەی ناوچەیی 

لــە كۆڵــی ئێــران كــردەوە و كشــانەوەكەی 
2011ی ئەمریــكاش مەیدانی عێراقی بۆ تاران 
چۆڵكــرد. كــەم كەســیش لاری هەیــە لەوەی 
كە لەو وەختەشــەوە، ئێران بــراوەی یەكەمی 
پێكهاتــەی  و  سیاســەت  گۆڕانكارییەكانــی 
حوكمڕانیــی عێراق بووە. عێــراق و ئێران دوو 
دراوسێی یەكن كە ئەزموونێكی درێژی ركابەریی 
یەكتریشــیان هەیە. لەدوای سەدامەوە هەموو 
هەوڵێكی ئێران بۆ ئەوە بووە كە سیستەمێكی 
ناوەندیی بەهێز لێرە دروست نەبێتەوە. چونكە 
ســەرەڕای هاوبەشــیی مەزهەبیی تاران لەگەڵ 
حكومەتــی بەغدا، هیــچ گەرەنتییەك نییە كە 
بەغــدا لــەدوای چارەســەركردنی گرفتەكانی، 
وردە وردە لــە تاران هەڵنەگەڕێتــەوە. رەنگە 
تۆزێك ئاڵۆز بێتە پێشچاو، بەڵام ئێران لە ریزی 
یەكەمین وڵاتەكاندا بووە كە كونسوڵخانەی لە 
هەرێمی كوردستان كردووەتەوە و پاڵپشتی لە 
لامەركەزییەتی عێراق كردووە. بێشــك ئەمەش 
لەبەرخاتــری كــورد یــان دیموكراســی نییە، 
بەڵكوو لەبەر ئەوەیە كە سەدامێكی دیكەی لێ 

راست نەبێتەوە. 
بەرچاوەكانــی  دیمەنــە  لــە  یەكێــك   
زۆربوونــی  ئۆكتۆبــەر،  خۆپیشــاندانەكانی 
ئــاڵای عێراقە. لــە كەوانەیەكدا ئــەوەش بڵێم 
ئەمــە ئەو شــتەیە كە لــە خۆپیشــاندانەكانی 
2011ی هەرێمی كوردســتاندا نادیار بوو. ئەم 
دیمەنــە حەكایەتــی بەهێزبوونی ناســیۆنالیزم 
لەنێــو خۆپیشــاندەران و جەماوەری شــیعەی 
عێراقــدا دەگێڕێتــەوە. رووكردنــە نەتــەوە لە 
"وڵاتێكمــان  دروشــمی  و  مەزهــەب  جیاتــی 
دەوێــت" پێچەوانــەی ئــەو سیاســەتەیە كــە 
لەجیاتــی نەتــەوە، جەخــت لــە هاوبەشــیی 
مەزهەبی دەكاتەوە. بێشــك هــەر حكومەت و 
سیســتەمێكی سیاســی كە بە ئاراســتەی ئەم 
داواكارییەی خۆپیشــاندەران درووستبێت، یان 
ئەگەر هەر ئەوەی ئێستا بەو ئاراستەیە بڕوات، 
هەژموونی ئێران لەسەر عێراق كەمتر دەكات.

عەلــی خامنەیــی، رابەری ئێــران ماوەیەك 
بــەر لــە ئێســتا جەختــی لــە درێژەپێدانــی 
سیاســەتەكانیان لــە "جوگرافیــای بەرگــری" 
كردبــوو كە دەكــرێ لانیكــەم ئاماژەیەك بێت 
بــۆ عێراق و ســووریا و لوبنــان. بەڵام دۆخی 
ئێســتای ســووریا لەگــەڵ خۆپیشــاندانەكانی 
عێــراق و لوبنانیش، نفووزی ناوچەیی ئێرانیان 
هێناوەتە خاڵێكــی وەرچەرخان كە پێدەچێت 
ســەرەتایەك بۆ كەمبوونــەوەی بێت. ئەمەش 
لە كاتێكدا كە كێشــەی بەرنامە ئەتۆمییەكەی 
خەریكە قووڵتر دەبێتەوە، بۆ تاران هەواڵێكی 

ناخۆشە.
 خاڵێكــی دیكــە ئەوەیــە كــە لــە ئەگەری 
دەركەوتنــی جەنگی ناوخۆیی شــیعە- شــیعە 
بەهــۆی خۆپیشــاندانەكانەوە، ئێــران پێگەی 
كۆكــەرەوەی  مەرجەعێكــی  وەك  خــۆی 
شیعەكانی جیهان لەدەستدەدات و بە ئەگەری 
حــەوزەی  نزمەكانــی  ئاســت  ناكۆكییــە  زۆر 
نەجەف و حەوزەی قوم كە بەردەوام هەبوون، 
دەگەنە ئاســتێكی بەرزتر. بۆیە تا ئەو ساتەی 
سیاســەتی دەرەوەی ئێــران بەرامبــەر عێراق 
جەنگــی  هەبێــت،  مەزهەبیــی  رەهەندێكــی 
ناوخۆیی شیعی –شیعی لانیكەم لەم وەختەی 

ئێستادا بە قازانجی تاران نییە.
بابەتێكی دیكە كە تارانی نیگەران كردووە، 
ئەگــەری كاریگەریــی دۆمینەیــی رووداوەكانی 
عێراقە لەســەر ئێران. خراپیی دۆخی ئابووری 
و زیادبوونــی ململانێــی ناوخۆیــی باڵەكانــی 
دەســەڵات و هەڵبژاردنــی پەرلەمانیی ســاڵی 
داهاتوو كە چاوەڕوانیی كێشمەكێشــی زیاتری 
لایەنەكان دەكرێت، پۆتانسیێلی دەركەوتنەوەی 
و  تێدایــە  خۆپیشــاندانیان  و  ناڕەزایــی 
بەردەوامیی رووداوەكانــی عێراقیش دەتوانێت 
رۆڵی كاتالیزۆرێكی بۆ دەســتپێكردنەوەی ئەو 
ناڕەزاییانــەی ناوخــۆی ئێــران هەبێــت. بۆیە 
خواستی تاران ئەوەیە هەرچی زووترە كۆتایی 

بە خۆپیشاندانەكانی عێراق بێت.
ئەنجام

 هێشــتا روون نییە خۆپیشــاندانەكان چی 
لە سیســتەمی سیاســیی عێراق دەكات. بەڵام 
ئەوە روونە كە دەرچوون لەم دۆخەی ئێستا بە 
قازانجی ئێران نابێت. لە ئاســتی نێودەوڵەتی 
درزی نفــووزە ناوچەییەكــەی زیاتــر دەكات و 
ئەگەری دەركەوتنی ناڕەزایی ناوخۆییشــی بۆ 
زیاتــر دەكات. ئەگــەر عێراق بەهێــز ببێتەوە، 
یــان لانیكــەم هەژموونــی ئێرانــی تێــدا لاواز 
بێت و ئەگــەر بەهــۆی رووداوەكانی عێراقەوە 
دۆخی ناوخۆی ئێران بشــڵەقێ، ئەوســا تاران 
زیاتــر ناچــاری هەرێمــی كوردســتان دەبێت. 
ئەمــە دەرفەتــە بــۆ هەرێمــی كوردســتان تا 
گۆڕانێك لە پەیوەندییە ناهاوسەنگەكەی خۆی 
لەگــەڵ ئێران درووســتبكات. بێشــك هەرێمی 
كوردســتان دەبێ پەیوەندیی لەگەڵ حكومەتە 
جیاوازەكانــدا هەبێــت، بەڵام دەبێ ســوود لە 
هەمــوو دەرفەتێكیــش وەربگرێــت بــۆ ئەوەی 

بناغەی دەسەڵاتی خۆی قایمتر بكات.

*توێژەر لە ناوەندی لێكۆڵینەوەی رووداو

 hemen@rudaw.net

هێمن عەبدوڵڵا

شیعە بۆ ناڕازین؟

لــەدوای رووخانــی رژێمی ســەددامەوە شــیعە حوکمی 
عێراق دەکەن. ئەگەر ســوننە ناڕازی بن و دەرهاویشــتەی 
ئەگــەر  بــێ،  داعــش  دروســتبوونی  ناڕازیبوونەکەیــان 
دەرهاویشــتەی ناڕازیبوونــی کوردیــش گشتپرســی بــۆ 
ســەربەخۆیی بووبێ، مرۆڤ دەزانێ ئەوە بۆ روویدا. بەڵام 
کاتێک گەنجی شیعە لە دەسەڵاتی شیعە رادەپەڕێ، دەبێ 

شتێکی زۆر گەورەتر هەبێ، دەبێ ئەوە چی بێ؟
ئەوەی مانگ و نیوێکە لە شەقامەکانی عێراق روودەدات 
شــڵەقانێکی کاتــی و کاردانەوە نییە، بەڵکو کێشــەیەکی 
قووڵــە و وەک ســەرۆکی هەرێمی کوردســتانیش باســی 
کرد، رۆیشتنی عێراقە لە قۆناخێکەوه بۆ قۆناخێکی نوێ. 
ئەمە قســەی سیاسی و دڵخۆشــکردن بە دۆخێکی کاتیی 
نەخــوازراو نییە لە عێراق، بەڵکو تێگەیشــتنە لەوەی کە 
ئەوەی روودەدات شتێکی جدییە و تەقینەوەی پەستانێکی 

کەڵەکەبووی چەندین ساڵەیە لە ویژدانی عێراقییەکاندا.
داتاکان کە خەڵکی بیانی و بەتایبەتیش ئەمریکییەکان 
کۆیانکردوونەتەوە، شتی سەرنجڕاکێش دەڵێن. لە قۆناخی 
پێش هاتنی داعشــدا شــیعەی عێراق بەگشــتی زۆر رازی 
بوون لە حوکمی شــیعە و ئومێدیــان زۆر بوو کە دۆخەکە 
چاکدەبێــت. هەمــان ئــەو خەڵکە ئومێدیان بــە ئێرانیش 
وەک براگەورە و پشــتیوان زۆر بوو. بەڵام لە کۆتاییەکانی 
ئەمساڵدا رێژەی متمانە و خۆشەویستی بۆ حوکمی شیعە 
و ئێرانیش بە بەراورد لەگەڵ سەردەمی پێش داعش نیوە 
بــە نیوە کەمیکــردووە. من ئەمانەتان بــە ژمارە پێناڵێم، 
چونکە سەرلێشــێوێنەرن، بەڵام دڵنیابن ژمــارەی وردن و 
دەریدەخــەن کە ئێــران و حیزبە شــیعەکان لە خراپترین 
دۆخی خۆیاندا دەژین، لەدوای رووخانی رژێمی سەددامەوە.
شــیعەکانی عێــراق و بەتایبەتیــش گەنجەکانیــان لــە 
مانــگ و نیوی رابــردوودا پەیامێکی روونیــان بۆ حیزب و 
کەسە پۆپۆلیســتەکانی خۆیان نارد. روونترینی ئەوە بوو 
کە ســەردەمی قســەی خۆش تەواو بووە و دەبێ کردەوە 
ببینن. ئێران زۆر بەلایەوە مەبەســتە ئەو دۆخەی ئێستای 
عێراق تێکنەچێ. چونکە هەرچەندە ئەمریکا دەســتی لەو 
دۆخەدا نییە، بەڵام دەرهاویشتەکەی ئەگەر کۆنترۆڵ نەکرێ 
ئاو دەکاتە ئاشــی واشــنتنەوە. سیســتانی ئەو راســتییە 
بــاش دەزانــێ، بۆیە هەوڵــدەدات لەگەڵ خۆپیشــاندەران 
بمێنێ و حکومەت و حیزبە شیعەکان نەیکەنە قەڵغان بۆ 
خۆپاراستنیان لە خۆپیشاندەران. راستییەکەی سیستانیش 
لــە رووداوەکانی ئەمجارەدا چیدیکە قســەی یەکلاکەرەوە 
ناکات و خۆپیشاندەر هەن پێیانوایە ئەویش بە بێدەنگبوون 
و قبوڵکردنی دروســتبوونی ئەو دۆخە بەشدارە لەوەی کە 

روودەدات.
ئێمە لە ســەردەمی بەهاری عەرەبیدا باسی دەرکەوتنی 
کاریگەرییەکانی دیموکراسیی ئینتەرنێتیمان دەکرد لەسەر 
دنیــا، بەڵام وەک دەردەکەوێ، ئێســتا ئەو کاریگەرییە لە 
عێراقــەوە تا دەگاتە لوبنان و هۆنگ کۆنگ و کەتەلۆنیا و 
چیللی و پۆڵیڤیا و شوێنەکانی دیکەی جیهان دەرکەوتوون. 
دەرهاویشتەکە ئەوەیە کە گەنج ستایلی ژیانی یەکدی دەبینن 
و هەموو سووچێکی دنیا بە یەکدی کاریگەر دەبێت. بۆیە 
ئەگــەر حکومەتێک پێیوابێ دەتوانێ تەنیا بە دابینکردنی 
ئاسایش یان تەنیا خۆشگوزەرانی، هاووڵاتییەکانی منەتبار 
بکات و لێیانبخوڕێت تووشــی هەڵەیەکی کوشــندە بووە. 
دنیای نوێ و نەوەی نوێ ئەو نەوەیەیە کە دەیەوێ ببینێ 
بەشــدارە لــە وڵاتەکەیدا و هەموو شــتێکی لەگەڵ شــەیر 
دەکرێ. ئەو دەبێ سیاسەتەکانی حکومەتەکەی وڵاتەکەی 
لایک بکات ئەگینا لێی دێتە سەرشەقام و بلۆکی دەکات و 
دیلیتی دەکات. لە عێراق سەرکردە تائیفییە شیعییەکان لەو 
قســانە تێنەگەیشتن و وا باجەکەی دەدەن. بەڵام ئێمە لە 
کوردستان دەبێ لەو هەڵەیەی ئەوانەوە فێربین و نەهێڵین 

دووبارە ببێتەوە.

ئێران و خۆپیشاندانەكانی 
عێراق 

مانگــی ئۆكتۆبــەر خۆپیشــاندان ژمارەیەك لە 
شــارەكانی باشــووری عێراقی گرتەوە، سەرەتا بۆ 
كۆمەڵێــك داخوازیــی ئابــووری و خزمەتگــوزاری 
بــوو، بەڵام بەرەبــەرە خۆپیشــاندانەكان پەرەیان 
ســەند و هەست دەكرێت كەســانێك كە خۆیان بە 
قولابی شۆڕشــەوە هەڵواســیوە، چەندین داخوازی 
و ئەجێندای سیاســی خۆیــان تێكەڵ بە داخوازیی 
خۆپیشــاندەران كــردووە و دەیانەوێــت لــەم ئاوە 
لێڵەدا ماســی خۆیان بگــرن. یەك لــەو بابەتانە، 
پرسی هەمواركردنەوەی دەستووری عێراقی ساڵی 
ە كە وەك یەكێك لە داخوازییە گەرمەكانی  2005 ـ
گۆڕەپانی سیاســی- یاســایی هاتــە بەرباس. هەر 
لەسەر ئەم بنەمایە، ئەنجوومەنی نوێنەرانی عێراق 
لە دانیشــتنی خۆی لە ڕۆژی 28/10/2019 بەپێی 
بەندی )142( لە دەســتووری عێراق بڕیاری دا بە 
دانانی لیژنەیەكی هەژدە كەســی لە پەرلەمانتارانی 
عێراقی كە هەموو پێكهاتەكانی وڵات لەخۆدەگرێت 
بــۆ پێشكەشــكردنی پێشــنیازەكانی خۆیــان بــە 
مەبەســتی هەمواركردنەوەی دەســتوور لە ماوەی 
چــوار مانگدا. بەپێی بڕیاری دادگای باڵای فیدراڵی 
عێراق، ژمارە )54/ اتحادیە/2017( ئەم هەموارانە 
دەبــێ بەپێی بەنــدی )142(ی دەســتوور ئەنجام 
بدرێــن. ئــەم بەنــدە ریزپــەڕە لە بەنــدی )126(
ی دەســتوور كە ڕێسای گشــتی هەمواركردنەوەی 

دەستووری عێراقە. 

بەپێی بەندی )142( پێشنیازی ئەم هەموارانە 
دەبــێ بە یەك پاكێج پێشــكەش بكرێن بۆ ئەوەی 
لــە پەرلەمان دەنگی لەســەر بدرێت و بە زۆرینەی 
رەها پەســەند بكرێت. ئینجا لە ماوەیەك كە نابێ 
لە دوو مانگ تێپەڕ بكات لە رۆژی پەسەندكردنی لە 
ئەنجوومەنی نوێنەران، دەخرێتە ریفراندۆمی گشتی 
و ریفراندۆمەكە بە ســەركەوتوو هەژمار دەكرێت بە 
رەزامەندی زۆرینەی دەنگدەران، ئەگەر دوو لەسەر 
ســێی دەنگدەرانی ســێ پارێــزگا یا زیاتــر رەتی 

نەكەنەوە.
عێــراق  پەرلەمانــی  پێشــتریش  هەرچەنــدە 
رێكارەكانــی هاتوو لە بەنــدی )142(ی جێبەجێ 
كردبوو بۆ هەمواری دەســتوور، چونكە سوننەكان 
هەر لە كاتی نووســینەوەی رەشنووســی دەستوور 
لــە ســاڵی 2005 پێی رازی نەبــوون و لە لیژنەی 
داڕشــتنی دەســتوور و پرۆسەی سیاســی پەراوێز 
خرابوون، هەربۆیە هەڕەشەی بایكۆتی پرۆسەكەیان 
كــرد و ئەمەریكییەكانیش ئــەوكات وایان بە باش 
زانــی بــۆ چەســپاندنی ســەقامگیری لــە عێــراق 
و نەهێشــتنی نیگەرانــی دەوڵەتانــی ســوننە لــە 
ناوچەكە، بەندی )142( بۆ دەستوور زیاد بكرێت، 
وەك ریزپەڕێــك لە بەنــدی )126( كە تایبەتە بە 
رێكارەكانــی هەمواركردنەوەی دەســتووری عێراق. 
لە 15/10/2005 ریفراندۆم لەســەر رەشنووســی 
دەســتوور كــرا و 78%ی بەشــداربووان بــە بەڵێ 

دەنگیــان پێــدا. پــاش دەســتبەكاربوونی خولــی 
یەكەمــی پەرلەمانــی عێراق، لــە 16/3/2006 بە 
گوێــرەی بەنــدی )142(ی دەســتوور، لیژنەیەك 
بــۆ هەمواری دەســتوور لە )27( كــەس پێكهات 
كە لە 27/7/2007 دوا رەشنووســی هەموارەكەی 
خستە بەردەم پەرلەمانی عێراق و )49( بەندی بۆ 
دەســتوور زیاد كردبوو، بەڵام پرۆســەكە نەیتوانی 
ســەركەوتن بەدەســت بهێنێ و نەخرایــە دەنگدان 
لە پەرلەمان، هەربۆیە نەتوانرا ریفراندۆمی لەســەر 

بكرێت.
لە چەند ساڵی رابردوودا، داواكاری بۆ هەمواری 
دەســتوور لەنــاو لایەنــە سیاســییە عێراقییەكان 
و شــەقامی عێراقــی بــەردەوام بابەتێكــی گەرمی 
نــاو گۆڕەپانەكــە بووە و هەر كەســە بــە گوێرەی 
بەرژەوەندییەكانــی خۆی لە گۆشــەنیگایەكەوە بۆ 
ئەم پرسەی روانیوە. نابێ ئەو راستییە لەیاد بكەین 
كە رێكارەكانی دامەزراندنی هەرێمی كوردستان لە 
ژێر رۆشــنایی دەســتووری ســاڵی 2005ی عێراق 
نەبووە، چونكە ئەم هەرێمە لە ساڵی 1992 دامەزرا 
و دەستووری عێراق تەنیا بەرگێكی دەستووری بە 
بــەردا كردووە و دانی بــەو واقیعەدا ناوە كە پێش 
دانانی دەستوور هەبووە، دەنا ئەگەر وانەبووایە زۆر 
ئەستەم بوو دەسەڵاتدارانی ئەمڕۆی عێراق رێگەیان 
بدایە بە دامەزراندنی هەرێمی كوردستان، هەروەك 
چۆن هەتا ئێســتا رێگــرن لەبــەردەم دامەزراندنی 
هەرێمــی نوێ لە ناوچەكانی دیكــەی عێراق، وەك 
لەباربردنی دامەزراندنی هەرێمەكانی سەلاحەدین و 
بەســرە و نەینــەوا و هتــد. جگە لەمــەش، رێگرن 
لەبــەردەم ئەو بەندانەی دەســتوور كە لە قازانجی 
هەرێمی كوردستانن وەك بەندی )140( و )112( 
و هەڵسوكەوتیان لەگەڵ هەرێم هەروەك دەوڵەتێكی 
ناوەندی یەكپارچە بووە، نەك دەوڵەتێكی فیدراڵی. 
ئــەوەی ئەمڕۆ لــە گۆڕەپانی سیاســی عێراقدا 
دەبینرێت، ئەوەیە كە هەندێ لایەنی سیاسی ماف 
و دەستكەوتە دەستوورییەكانی گەلی كوردستانیان 
كردووەتە ئامانج و دەیانەوێت لە پرۆسەی هەمواری 
دەســتوور ئەوەنــدەی پێیــان بكرێت لە ئاســت و 
قەبــارەی ئــەو مافانە كــەم بكەنــەوە و عێراق بە 
ئاراســتەی دەوڵەتی ســادە و یەكپارچەی جاراندا 
ببەنەوە. هەربۆیە، نابێ هەرێمی كوردســتان لەوە 
خافــڵ بێــت و رێگــە بــدات لــە پرســی هەمواری 
مــاف و دەســتكەوتەكانی هەرێمــی  دەســتوور، 

كوردســتان، سیســتەمی فیدراڵــی و پەرلەمانــی، 
مــاف و ئازادییــە گشــتییەكان، بەنــدی )140(ی 
دەستوور، دەســەڵاتی هەرێمەكان، مافی ئابووریی 
هەرێمــەكان و هتد، بكەونە بــەر هەمواركردن، بە 
جۆرێك كە زیان بە بەرژەوەندییە باڵاكانی خەڵكی 
كوردســتان بگەیەنێت. خۆشبەختانە ئەو ڤیتۆیەی 
كە لە بڕگەی چوارەمی بەندی )142(ی دەستووردا 
هاتــووە و باس لــەوە دەكات، كە ڕیفراندۆمەكە لە 
كاتێكدا سەركەوتوو دەبێت ئەگەر دوو لەسەر سێی 
دەنگدەرانی ســێ پارێزگا یا زیاتر رەتی نەكەنەوە، 
ئەمەش دەتوانێ گەرەنتییەكی باش بێت بۆ هەرێمی 

كوردستان، بەڵام ئەمە بە تەنیا بەس نییە. 
وا باشترە لەم دۆخە نائارام و ئاڵۆزەی ئێستای 
عێــراق كە بەرچاوڕوونی پێویســت نییــە و هێز و 
لایەنــە عێراقییەكان كــە زۆربەیان بە عەقڵیەتێكی 
پۆپۆلیســتی سیاســەت دەكــەن و دەیانەوێت لەم 
دۆخــە ئاڵــۆزەدا ئەجێنــدا و پلانەكانــی خۆیــان 
بســەپێنن و ئامانجەكانــی خۆیان بپێكن، پرســی 
هەمواری دەســتوور دوابخرێت بۆ كاتێكی لەبارتر. 
چونكە هەمواری دەســتوور پێویستی بە كەشێكی 
ئارام و ســەقامگیر و بە دوور لە گوشاری سیاسی 
هەیە، ئەگەر ئەم هەموارە ببێتە هۆی دروستبوونی 
ناســەقامگیری لە عێراق، ئەوا ئەنجامی پۆزەتیڤی 
نابێــت و ناتوانــێ هیچ ســوودێك بــە كۆمەڵگەی 
ئاڵــۆز و شــلۆقی عێــراق بگەیەنێت. ئەگــەر هەر 
نەتوانرا پرســی هەمواركردنی دەستوور دوابخرێت، 
ئــەوا لایەنــە سیاســییەكانی هەرێمی كوردســتان 
پێویســتە ریزەكانی خۆیان زیاتر لە جاران تۆكمە 
بكــەن و هەوڵــی هاوپەیمانــی لەگــەڵ لایەنەكانی 
تــری عێراقی وەك عەرەبی ســوننە و كەمینەكانی 
مەســیحی و ئێزیــدی و توركمان بــدەن بۆ ئەوەی 
بتوانــن ببنــە خاوەنــی دەنگێكــی بەرزتــر لە ناو 
ئــەو لیژنە دەســتوورییەی كە پێكهاتــووە. بەدەر 
لەمەش، پێویســتە پەیڕەوێــك دابنرێت بۆ لیژنەی 
هەمواری دەســتووری بــە مەبەســتی دیاریكردنی 
میكانیزمەكانــی كاركردن و بڕیاردان لە ناو لیژنەی 
دەســتووری. جگــە لەمەش، پێكهێنانــی تیمێكی 
یاســایی بەهێز لە یاســازانان بە تایبەت پسپۆڕانی 
یاسای دەستووری پێویستییەكی حاشاهەڵنەگرە، 
بۆ ئــەوەی بتوانێ پاڵپشــتیی یاســایی ئەندامانی 
لیژنــەی هەمــواری دەســتوور بــكات و زانیاری و 

بەرچاوڕوونی پێویستیان بداتێ.   

دەستوور لەبەردەم 
هەڕەشەدا

زریان رۆژهەڵاتی

ziryan.rojhelati@rudaw.net 

ئازاد وەڵەدبەگی
azadwaladbagi@gmail.com

rudaw@rudaw.net  

خاوەنی ئیمتیاز : تۆڕی میدیایی رووداو

سەرنووسەر : سەلام سەعدی

جێگری سەرنووسەر : ساڵح قادر

ئەندامی شانازی ستاف: عەبدوڵڵا قڕگەیی

دیزاینەران: هونەر مەرجان، کاکە مەلا ئەسعەد

salam@rudaw.net

rodan@rudaw.net

